
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ  
(ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ   

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 

(ᑕᓯᐅᔭᕐᔪᐊᖅ) 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
 

ᐊᐅᓚᑦᑎᔩᑦ 
ᐊᓪᓚᑦᑎ ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ........................................................................................................................................... 1001 

ᐊᖓᔪᖅᑳᑦ ᐅᖃᐅᓯᖏᑦ....................................................................................................................................................... 1001 

ᒪᓕᒐᓕᐅᖅᑏᑦ ᐅᖃᐅᓯᖏᑦ ................................................................................................................................................ 1003 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ........................................................................................................ 1011 

ᐅᖃᐅᓯᒃᑯᑦ ᐊᐱᖅᑯᑎᑦ ........................................................................................................................................................ 1011 

ᑎᑎᖅᑲᒃᑯᑦ ᐊᐱᖅᑯᑎᑦ ........................................................................................................................................................ 1029 

ᓴᖅᑭᑕᐅᔪᑦ ᑎᑎᖅᑲᐃᑦ ........................................................................................................................................................ 1030 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ...................................................................................................................................... 1031 

ᐱᒋᐊᖅᑎᑕᐃᑦ........................................................................................................................................................................ 1031 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ .................................................................................... 1032 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ............................................................................................................... 1064 

ᑲᑎᒪᔾᔪᑎᒃᓴᐃᑦ ...................................................................................................................................................................... 1064 

 



ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

 
ᓇᒡᒐᔾᔭᐅ, ᕕᕝᕗᐊᕆ 27, 2006 ....................................................................................................................................... 1001 

 

ᐅ. 
ᐊᖓᔪᖅᑳᑦ ᐅᓂᒃᑳᖏᑦ 

 
061 - 2(3): ᒥᓂᔅᑕ ᐅᑲᓕᖅ ᒪᓕᒐᓕᐅᕐᕕᒻᒧᑦ ᐅᐸᒃᓯᒪᓐᖏᑦᑐᖅ(ᐲᑯ).................................................................... 1001 

062 - 2(3): ᖃᕆᓴᐅᔭᓂᑦ ᑲᓲᑎᓯᒪᔪᑎᒍᑦ ᐱᓕᒻᒪᖅᓴᐃᓂᕐᒧᑦ ᐅᓪᓗᖅᓯᐅᑦ ᓄᓇᕘᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ (ᑕᐹᖅᔪᒃ) ............................................................................................................................ 1001 

063 - 2(3): ᐅᑭᐅᒃᑯᑦ ᓂᒡᓚᓱᒃᑐᒥ ᐆᑦᑐᕋᐃᓂᖅ ᓄᓇᕘᒥ (ᐊᑭᓱᒃ)........................................................................ 1002 

064 - 2(3): ᐃᓕᓴᐃᔩᑦ ᐊᖓᖅᑳᖏᑦ ᐱᒃᑲᐅᓛᖑᖃᑕᐅᔪᑦ (ᐲᑯ)............................................................................ 1003 

 

ᐊ. 
ᒪᓕᒐᓕᐅᖅᑏᑦ ᐅᓂᒃᑳᖏᑦ 

 
137 - 2(3): ᐱᒃᑯᒍᓱᓐᓂᖅ ᐸᑎᖅ ᓇᑦᑎᕐᒥᒃ (ᐸᕋᐅᓐ)................................................................................................ 1003 

138 - 2(3): ᓄᓇᕘᒥ ᐅᖅᓱᐊᓗᒻᒧᑦ ᑖᒃᓰᔭᐃᓂᕐᒧᑦ ᐅᑎᖅᑎᑦᑎᓂᖅ (ᑰᓕ) ........................................................... 1004 

139 - 2(3): ᐱᒃᑯᒍᓱᓐᓂᖅ ᓇᑦᑎᕐᒥᒃ (ᐊᓚᕋᓚᒃ) ......................................................................................................... 1005 

140 - 2(3): ᐱᓐᖑᐊᖅᑐᓕᕆᔾᔪᑕᐅᔪᑦ ᑭᐱᓐᖑᐃᔭᕈᑕᐅᔪᓪᓗ (ᐲᑕᓴᓐ)................................................................... 1005 

141 - 2(3): ᐋᓐᓂᐊᓯᐅᕐᕕᓐᓂ ᐱᔨᑦᑎᕋᐅᑎᑦ (ᐃᕝᔭᕈᑕᐃᓚᒃ) .................................................................................. 1006 

142 - 2(3): ᑲᓇᑕᐅᑉ ᓯᓚᑖᓅᕈᓐᓇᐅᑎᓄᐊᖓᔪᐃᑦ (ᐹᓇᐸᔅ) ................................................................................. 1007 

143 - 2(3): ᐊᓄᕆᖅᔪᐊᖅᑐᑦ ᐸᓐᓂᖅᑑᒥ (ᕿᓚᕝᕙᖅ) .............................................................................................. 1007 

144 - 2(3): ᓯᕗᓕᖅᑎᐅᓂᖅ (ᓇᑦᑎᖅ) ......................................................................................................................... 1008 

145 - 2(3): ᖃᐅᔨᓴᐃᓂᖅ ᐅᔭᕋᖅᓯᐅᖅᑎᓂᑦ (ᐋᕆᐊᒃ) ............................................................................................ 1009 

146 - 2(3): ᐹᓯᖃᖅᑎᑦᑎᒍᑏᑦ (ᑲᑦᑐᒃ) ......................................................................................................................... 1009 



147 - 2(3): ᓯᓚᓕᕆᓂᖅ ᖃᕆᓴᐅᔭᒃᑯᑦ (ᐲᑯ)............................................................................................................ 1009 

148 - 2(3): ᓇᐅᔮᕐᒥᐅᑦ ᓂᕈᐊᖅᑕᐅᔪᑦ ᐱᓐᖑᐊᕕᔾᔪᐊᕆᐊᓄᑦ ᐅᑭᐅᖅᑕᖅᑐᒥ (ᒪᑉᓴᓚᒃ) .................................. 1010 

 

ᐱ. 
ᐅᖃᐅᓯᒃᑯᑦ ᐊᐱᖅᑯᑎᑦ 

 
159 - 2(3): ᓄᓇᕘᒥ ᐅᖅᓱᐊᓗᒻᒧᑦ ᑖᒃᓰᔭᐅᑎᒧᑦ ᐅᑎᖅᑎᒍᑎᐅᑉ ᐃᓗᓕᖏᑦ (ᑰᓕ).......................................... 1011 

160 - 2(3): ᓯᐊᕐᒪᖅᑎᑕᐅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔮᖑᔪᑦ ᐸᓐᓂᖅᑑᒥ (ᕿᓚᕝᕙᖅ)

......................................................................................................................................................................................... 1012 

161 - 2(3): ᓴᓪᓕᓂ ᐃᓕᓐᓂᐊᕐᕕᓕᐅᖅᑕᐅᓂᐊᖅᑐᖅ ᓄᑕᖅᑭᕆᕕᓕᐅᖅᑕᐅᓂᐊᖅᑐᕐᓗ (ᓇᑦᑎᖅ) ................ 1014 

162 - 2(3): ᐅᔭᕋᕐᓂᐊᖅᑎᓄᑦ ᑖᒃᓰᔭᕈᑕᐅᕙᒃᑐᑦ ᐊᑐᖅᑕᐅᖃᑦᑕᕐᓂᕆᔭᖏᑦ (ᐲᑕᓴᓐ) ....................................... 1015 

163 - 2(3): ᐹᓯᖃᓐᖏᓗᐊᕐᓂᖅ (ᑲᑦᑐᒃ)....................................................................................................................... 1017 

164 - 2(3): ᑐᓴᒐᒃᓴᖅ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᑦ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᓄᑦ (ᐹᓇᐸᔅ) ......... 1019 

165 - 2(3): ᐋᓐᓂᐊᕕᓕᐊᖅᑐᑦ ᑐᔪᕐᒥᕕᖓᑦ ᐃᓚᒋᐊᖅᑕᐅᓂᒃᓴᖓ (ᐋᕆᐊᒃ) ...................................................... 1020 

166 - 2(3): ᐃᓄᑐᖃᕐᓄᑦ ᐅᖅᓱᐊᓗᒻᒧᑦ ᐃᑲᔫᑎᒃ (ᓇᑦᑎᖅ) .................................................................................... 1022 

167 - 2(3): ᐃᓱᒪᖅᓴᓯᐅᕐᓂᖅ ᖃᓄᐃᑦᑕᕆᐊᓕᓐᓂᑦ ᐅᖅᓱᐊᓗᒻᒧᑦ ᐊᑭᑦᑐᕆᐊᖅᑕᐃᓕᒍᑎᒧᑦ (ᑰᓕ).............. 1023 

168 - 2(3): ᐊᑭᓕᖅᑕᐅᔪᓐᓇᓂᕐᒧᑉ ᑐᕌᒐᐃᑦ ᐊᓯᐅᔨᓂᕐᒧᑦ ᐆᒪᔪᕐᓂᐊᖅᑎᓄᑦ ᐃᖃᓗᒐᓱᒃᑎᓄᓪᓗ (ᕿᓚᕝᕙᖅ)

......................................................................................................................................................................................... 1027 

 

ᐳ. 
ᑎᑎᖅᑲᒃᑯᑦ ᐊᐱᖅᑯᑎᑦ 

 
013 - 2(3): 2002ᒥ ᑮᓇᐅᔭᖅᑐᕈᑎᒃᓴᓄᑦ ᐊᑐᓕᖅᑎᑕᐅᔪᓄᑦ ᒪᓕᒐᐅᑉ ᐊᑦᑐᐃᓂᖓ (ᐲᑕᓴᓐ) ...................... 1029 

 

 
 
 



ᐸ. 
ᓴᖅᑭᑕᐅᔪᑦ ᑎᑎᖅᑲᐃᑦ 

 

075 - 2(3): ᐊᔾᔨᓕᐊᒥᓃᑦ ᐃᒡᓗᑐᖃᐅᓗᐊᓕᖅᑐᓂᑦ (ᐹᓇᐸᔅ) ................................................................................ 1030 

076 - 2(3): ᑐᒃᓯᕋᐅᑏᒃ ᒪᕐᕉᒃ ᐱᓕᕆᐊᖑᔭᕆᐊᓕᓐᓄᑦ ᐊᑐᖅᑐᒃᓴᓂᓪᓗ ᐱᒋᐊᖃᖅᑐᓂᑦ ᐃᒃᐱᐊᖅᔪᒻᒥ (ᐹᓇᐸᔅ)

......................................................................................................................................................................................... 1030 

077 - 2(3): ᐲᑕ ᐃᕐᓂᕐᒧᐊᖓᔪᖅ ᑎᑎᕋᐅᓯᐊᒥᓂᖅ (ᐲᑯ) ...................................................................................... 1031 

 

ᑎ. 
ᐱᒋᐊᑦᑎᑕᐃᑦ 

 
09 - 2(3): ᑎᓕᐅᕆᓂᖅ ᓯᕗᓕᖅᑎᑦ ᑲᑎᒪᔨᖏᓐᓄᑦ - ᖃᐅᔨᒃᑲᐃᒍᑦ (ᕿᓚᕝᕙᖅ) ............................................. 1031 

09 - 2(3): ᐊᑕᖏᐅᒪᔪᒥᒃ ᐊᑭᓕᖅᓱᖅᑕᐅᓂᖏᓐᓄᑦ ᒑᓯᕐᓘᑏᑦ ᐱᑦᔪᑎᒋᓗᒍ (ᕿᓚᕝᕙᖅ) ................................ 1031 

 

ᑐ. 
ᒪᓕᒐᒃᓴᐃᑦ 

 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐃᖅᑲᓇᐃᔭᖅᑐᓕᕆᔨᒃᑯᑦ........................................................................................... 1033 



ᓇᒡᒐᔾᔭᐅ, ᕕᕝᕗᐊᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

 

1001

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᕕᕝᕗᐊᕆ 27, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ, ᐹᓇᐸᔅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᓐ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐃᖅᑲᓇᐃᔭᖅᑏᓪᓗ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎ 2. 
ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 061 - 2(3): ᒥᓂᔅᑕ ᐅᑲᓕᖅ ᒪᓕᒐᓕᐅᕐᕕᒻᒧᑦ ᐅᐸᒃᓯᒪᓐᖏᑦᑐᖅ(ᐲᑯ) 
 
ᐊᖓᔪᖅᑳ ᐃᐊᑦ ᐲᑯ: ᐅᖃᖅᑏ, (ᑐᓵᔨᒃᑯᑦ) ᖃᐅᔨᒃᑲᐃᔪᒪᔪᖓ ᐹᓪ ᐅᑲᓕᖅ, ᐅᓪᓗᒥ ᑕᕝᕙᓂ 
ᑲᑎᒪᖃᑕᐅᔾᔮᖏᒻᒪᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 062 - 2(3): ᖃᕆᓴᐅᔭᓂᑦ ᑲᓲᑎᓯᒪᔪᑎᒍᑦ ᐱᓕᒻᒪᖅᓴᐃᓂᕐᒧᑦ ᐅᓪᓗᖅᓯᐅᑦ 

ᓄᓇᕘᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑐᓴᖅᑎᑦᑎᔪᒪᓪᓗᖓ ᑖᒃᑯᐊ ᐃᓕᖅᑯᓯᓕᕆᔨᒃᑯᓪᓗ 
ᐊᒻᒪᓗ ᑖᒃᑯᐊ ᒐᕙᒪᖃᑦᑐᓕᕆᔨᒃᑯᓐᓗ. ᒫᓐᓇ ᐋᖅᑭᒃᓯᓯᒪᓕᕐᒪᑕ ᖃᕋᓴᐅᔭᒃᑯᓐ ᓇᓗᓇᐃᖅᓯᒪᔪᓂᒃ 
ᐃᓕᓐᓂᐊᕐᕋᔅᓴᐅᓇᔭᖅᑐᓂᒃ ᑕᕝᕙᓂ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓂ. ᑖᓐᓇ ᓇᓗᓇᐃᖅᓯᒪᔪᖅ 
ᐅᓪᓗᖅᓯᐅᑎᑎᒍᑦ, ᐃᖅᑲᓇᐃᔭᖅᑏᑦ ᖃᐅᔨᒪᑦᑎᐊᕐᓂᐊᕐᒪᑕ ᖃᓄᐃᑦᑐᓂᒃ ᐃᓕᓐᓂᐊᕐᕋᔅᓴᖅᑕᖃᒻᒪᖔᖅ ᑕᒪᒃᑯᐊᓗ 
ᑐᑭᓯᕚᓪᓕᕈᑎᒃᓴᐃᓐ ᐊᒻᒪᓗ ᐱᓗᐊᖅᑎᑐᒥᒃ ᐃᖅᑲᓇᐃᔭᖅᑏᓐ ᖃᓄᖅ ᐃᓕᖅᑯᓯᕐᒥᓘᓐᓃᓐ ᐱᐅᓯᒥᓪᓘᓐᓃᒃ 
ᐃᓄᒃᑎᓪᓗ ᐅᖃᐅᓰᑦ ᐊᒻᒪᓗ ᐊᓯᖏᓐᓂ ᐃᖅᑲᓇᐃᔭᖅᕕᐅᕙᑦᑐᐃᓐ ᐃᓗᐊᓂ ᐃᑲᔪᖅᐹᓪᓕᕈᑎᒃᓴᓂᒃ 
ᐃᓕᓐᓂᐊᕐᕋᔅᓴᓂᒃ ᐱᑕᖃᒻᒪᑦ. ᑕᒪᒃᑯᐊᓗ ᐊᕕᑦᑐᖅᓯᒪᔫᔪᓐ ᐊᓯᖏᓐ ᑖᒃᓱᒥᖓᑦᑕᐅᖅ ᐊᑐᖁᒐᓗᐊᕐᕆᕙᕗᓐ ᐃᓛᒃ 
ᑕᖅᑭᒃᓯᐅᑎᓂᒃ ᓇᓗᓇᐃᖅᓯᒪᔪᓂᒃ ᐃᓕᓐᓂᐊᕐᕋᔅᓴᐃᓐ.  
 
ᐅᖃᖅᑎᑦᑎᔩ, ᑖᒃᑯᐊ ᑕᖅᑭᒃᓯᐅᑏᓐ ᓇᓗᓇᐃᖅᓯᒪᔪᓐ ᐊᑐᒐᓐᓂᑐᒻᒪᕆᐅᓪᓗᑎᓪᓗ ᐊᒻᒪᓗ ᐅᐸᒋᐊᒥᒃ 
ᐱᔭᕆᐊᑭᑦᑐᒻᒪᕆᐅᓪᓗᑎᒃ. ᑕᕝᕙᓂ ᒐᕙᒪᒃᑯᓐ ᓄᓇᕘᒥ, ᑕᕝᕙᓂ ᖃᕋᓴᐅᔭᖓ ᒪᑐᐃᕐᓗᒍ ᑕᐃᒫᒃ 
ᓇᓗᓇᓐᖏᑲᐅᑎᒋᖃᑦᑕᕐᒪ. ᒐᕙᒪᒃᑯᓄᓪᓗ ᐃᖅᑲᓇᐃᔭᖅᑎᐅᔪᑦ ᓇᓕᐊᓐᓂᑐᐃᓐᓇᖅ ᑖᒃᑯᓇᓂ ᐃᓕᓐᓂᐊᕐᕋᔅᓴᓂ 
ᐱᔪᒪᓐᓂᖅᐸᑕ ᑕᑕᑎᕆᐊᓕᓐᓂᒃ ᑖᒃᑯᓂ ᐃᓚᐅᔪᒪᔾᔪᑎᓂᒃ ᑕᕝᕙᓃᑦᑐᖃᑲᐅᑎᒋᓪᓗᓂ. ᑐᑭᓯᐅᒪᒐᓗᐊᖅᑐᒍᑦ 
ᑕᒪᕐᒥᓕᒫᖅ ᐃᖅᑲᓇᐃᔭᖅᑎᓕᒫᓐ ᑕᐃᒪᓐᓇᐃᑦᑐᓂᒃ ᖃᕋᓴᐅᔭᓕᒫᓐ ᐊᑐᐃᓐᓇᖃᖏᒻᒪᑕ, ᑕᐃᒪᐃᑦᑑᓂᖓᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓐ ᒫᓐᓇ ᐱᓕᕆᓇᓱᐊᖅᐳᓐ ᐊᓯᖏᓐᓂᒃ ᑕᒪᒃᑯᓄᖓ ᐃᓕᓴᖅᑕᐅᔪᓐᓇᖅᑐᓄᑦ  

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᐅᖃᖅᑏᑦᑎᔩ, ᑖᒃᑯᐊ ᐱᓕᕆᕝᕕᒋᕙᕗᑦ ᐱᓇᓱᐊᖅᑕᕗᒻᒥᒃ ᓇᓗᓇᐃᖅᓯᒪᔪᓂᒃ 
ᐃᑲᔪᖅᓯᒻᒪᕆᑉᐳᑦ ᐱᓗᐊᖅᑐᒥᒃ ᐃᓕᑉᐸᓪᓕᐊᖏᓐᓇᕐᓂᖅ ᐱᑦᔪᑎᒋᓪᓗᒍ. ᑕᒪᒃᑯᐊ 
ᐃᓕᑕᐅᕙᓪᓕᐊᖏᓐᓇᕆᐊᖃᒻᒪᑕ ᐱᔨᑦᑎᕋᖅᑎᐅᓂᐊᕐᓗᓂ ᑕᒪᒃᑯᓄᖓ ᐃᓄᑐᐃᓐᓇᕐᓄᑦ.  
 
ᐱᓕᕆᕝᕕᒋᕙᕗᑦ ᑕᒪᒃᑯᓂᖓ ᐊᒥᓱᑲᓪᓚᓐᓂᒃ ᐱᓕᕆᓇᓱᑉᐳᓐ ᐃᑲᔫᑕᐅᔪᓐᓇᖅᑐᓂᒃ. ᑕᒪᓐᓇ ᑐᑭᓯᐅᒪᒐᑦᑎᒍ 
ᐃᓕᑉᐸᓕᐊᓐᓇᕐᓂᖅ ᑕᒪᓐᓇ ᓄᖅᑲᓲᖑᓐᖏᒻᒪᑦ, ᐃᖏᕐᕋᐃᓐᓇᓲᖑᒻᒪᑦ ᐊᒻᒪᓗ ᐃᖅᑲᓇᐃᔭᖅᑎᕗᓐ ᑕᒪᒃᑯᓂᖓ 
ᑐᑭᓯᐅᒪᑦᑎᐊᖁᒐᑦᑎᒍ ᐃᓕᓐᓂᐊᑲᓐᓂᕈᓐᓇᖁᓪᓗᒋᓪᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᖅᑎᓕᒫᖏᓐᓄᑦ. 
ᖁᔭᓐᓇᒦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 063 - 2(3): ᐅᑭᐅᒃᑯᑦ ᓂᒡᓚᓱᒃᑐᒥ ᐆᑦᑐᕋᐃᓂᖅ ᓄᓇᕘᒥ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑕᐃᓐᓇ ᓂᕈᐊᖅᑕᐅᖅᑲᐅᔪᖅ ᒥᓂᔅᑕᕈᖅᓱᓂ ᓄᓇᕗᑦ 
ᒐᕙᒪᒃᑯᓐᓂᑦ. ᐅᐱᒋᕙᒋᑦ. ᐊᒻᒪᓗ ᑕᐃᓐᓇᓗ ᐱᓇᓱᐊᖃᑎᒋᖅᑲᐅᔭᖓ, ᐋᕼᐊᐃᓛᒃ.  
 
(ᑐᓵᔨᒃᑯᑦ) ᐅᖃᖅᑏ, ᖃᐅᔨᒪᔪᐃᓐᓇᐅᔪᒃᓴᐅᕗᑦ ᒪᓕᒐᓕᐅᖅᑏᑦ ᑕᒪᑐᒪᓂ ᑕᖅᑭᒥ ᐱᒋᐊᖅᓚᐅᖅᑕᖓᓂ, 
ᓄᓇᕐᔪᐊᕐᒥ ᐊᖏᓂᖅᐹᖅ ᖃᖓᑕᓲᖅ Airbus-ᖑᓂᕋᖅᑕᐅᔪᖅ, 6-ᓄᑦ ᐅᓪᓗᓄᑦ ᑕᒫᓃᓚᐅᕐᒪᑦ ᓂᓪᓕᓇᖅᑐᒥᒃ 
ᖃᓄᐃᒐᔭᕐᒪᖔᖅ ᑐᑭᓯᔭᐅᓇᓱᒃᑐᓂ ᐊᒻᒪᓗ ᑕᒫᓂ ᐃᖃᓗᓐᓃᓚᐅᖅᑐᓂ. ᓄᑖᒥᒃ A380 ᖁᓕᕇᕌᓘᓪᓗᓂ ᑖᓐᓇ 
ᓱᕘᔫᖅ ᐊᒻᒪᓗ ᓯᕗᓪᓕᖅᐹᑦᑎᐊᕐᒥ ᑕᒪᐅᖓᓚᐅᖅᑐᓂ ᐊᑦᔨᐅᖏᓐᓂᖅᐹᖅ ᑖᓐᓇ ᖃᖓᑕᑑᖅ.  
 
ᖁᕕᐊᓱᔾᔪᐊᕐᓚᐅᖅᑐᖓ ᑕᐃᑲᓃᑦᑐᓐᓇᓚᐅᕐᕋᒪ ᑎᑭᑦᑐᐊᓘᒻᒪᓐ ᐊᒻᒪᓗ ᑐᓐᖓᓱᒃᑎᓚᐅᖅᑐᒋᑦ ᑕᐃᒃᑯᐊ 
ᐊᖁᑎᖏᓐ ᐊᒻᒪᓗ ᖃᐅᔨᓴᐃᔨᖏᓐ ᓄᓇᕗᒻᒧ. 
 
ᓄᓇᕐᔪᐊᕐᒥ ᓄᓇᕐᔪᐊᕐᓗ, ᐃᓛᒃ ᑕᕆᐅᑉ ᐊᑭᐊᓂᒥᐅᑕᐃᓐ ᑐᓴᕋᔅᓴᓕᕆᔩᓐ ᐃᖃᓗᓐᓃᓚᐅᕐᒥᔪᓐ ᐊᒃᓱᐊᓗᓪᓗ 
ᓄᓇᕐᔪᐊᕐᒥᐊᓕᒫᓄᑦ ᑕᑯᓐᓇᖅᑕᐅᓪᓗᑕ.  
 
A380 ᓂᓪᓕᓚᖅᑐᒥ ᖃᐅᔨᓵᕆᔭᐅᓚᐅᖅᑐᖅ ᓄᓇᕐᔪᐊᓕᒫᒥ. ᑖᓐᓇ ᓯᕗᒃᑲᑕᖅᑎᐅᔪᒥᓇᖅᑐᖅ ᐃᖃᓗᐃᓐ 
ᖃᐅᔨᓵᓕᕋᐃᒐᒥᒃ ᑕᒪᒃᑯᓂᖓ ᖃᖓᑕᓲᓂᒃ. ᑕᓪᓕᒪᓂᒃ ᐊᕐᕌᒎᓕᖅᑐᓂᒃ ᑕᒫᓂ ᐃᖃᓗᓐᓂ ᖃᖓᑕᓲᓐ 
ᐆᑦᑐᖅᑕᐅᖃᑦᑕᓕᖅᑐᓐ ᓂᓪᓕᓇᖅᑐᒥᒃ ᖃᓄᐃᒐᔭᕐᒪᖔᖅ.  
 
ᐊᑦᔨᐅᖏᑦᑐᒥᒃ ᑕᕝᕙ ᑮᓇᐅᔭᓕᐅᕈᑎᒃᓴᒥᒃ ᓴᖅᑭᖅᕕᐅᒋᕗᒍᓐ ᓄᓇᕗᒻᒥᐅᑕᐅᔪᒍᓐ, ᓯᓂᒃᑕᖅᕕᖃᕆᐊᓖ, 
ᓂᕆᔭᕆᐊᓖᓐ, ᐃᑲᔪᖅᑎᖃᕆᐊᓖ, ᐅᖅᓱᐊᓗᖃᕆᐊᓖ, ᓄᓇᓯᐅᑎᓂᒃ ᐊᑐᖅᑐᐊᕐᕆᐊᓖᓐ. ᑕᒪᒃᑯᐊ ᑎᑭᑉᐸᑦᑐᑦ 
ᑕᒪᐅᖓ, ᑎᑭᑦᑐᖃᓚᐅᕐᒥᒻᒪᑦ ᑎᑭᒻᒪᑦ 50 ᑕᒪᐅᓐᖓᓚᐅᕐᒪᑕ ᖃᐅᔨᓴᖅᑏᑦ ᐊᒻᒪᓗ 
ᑮᓇᐅᔭᓕᐅᕈᑕᐅᓚᐅᓚᐅᖅᖢᓂ ᐃᖃᓗᖕᒥᐅᓄᑦ.  
 
ᐱᓕᕆᕕᒃᑲ ᓴᖅᑭᔮᖅᑎᑦᑎᓐᓇᓱᓪᓚᕆᖕᓂᐊᖅᑐᑦ ᐃᖃᓗᖕᓂᑦ, ᓂᒡᓚᓱᒃᑐᒥᒃ ᖃᐅᔨᓵᖃᕐᓂᐊᕈᑎᒃ 
ᖃᖓᑕᓲᓕᐅᕐᓂᐊᕈᑎᒃ ᓄᑖᓂᒃ. ᐃᒻᒪᖄ ᐱᓇᓱᐊᕈᓯᐅᓂᐊᖅᑐᒥᒃ ᐅᑎᒃᑲᓐᓂᓛᑐᖅ ᑖᓐᓇ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒥᓂᔅᑕᐅᑉ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 064 - 2(3): ᐃᓕᓴᐃᔩᑦ ᐊᖓᖅᑳᖏᑦ ᐱᒃᑲᐅᓛᖑᖃᑕᐅᔪᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ ᕿᓚᕝᕙᕐᓗ ᖁᕕᐊᓱᒃᑐᒍᒃ ᓄᓇᕗᒻᒥ ᐃᓕᓴᐃᔩᑦ 
ᓯᕗᓪᓕᖅᐹᓪᓚᕆᐅᓗᑎᒃ ᐃᓕᓴᐃᔩᑦ ᐊᖓᔪᖅᑳᖏᑦ ᓇᓗᓇᐃᖅᑕᐅᖃᑦᑕᕐᒪᑕ. 
 
ᐊᒻᒪᓗ ᐊᕐᕌᒍᑕᒫᑦ ᐃᓕᓴᐃᔨᓂᒃ ᓇᓗᓇᐃᖅᓯᖃᑦᑕᖅᑐᒍᑦ ᓯᕗᒃᑲᖅᑕᑦᑎᐊᕙᐅᔪᓂᒃ ᐊᒻᒪᓗ 
ᐊᓯᔾᔨᖅᓯᕙᓪᓕᐊᖃᑦᑕᖅᑐᓂᒃ ᐱᕈᓐᓇᒃᐹᓪᓕᖁᓪᓗᓂᔾᔪᒃ ᐃᓕᓐᓂᐊᕐᕕᖕᒥ.  
 
ᓖᓇ ᒥᑦᑐᖅ ᐊᖓᔪᖅᑳᕆᔭᐅᔪᖅ ᐊᓗᑭ ᐃᓕᓐᓂᐊᕐᕕᖓᓂ ᐸᓐᓂᖅᑑᒥ ᐃᓕᓴᕆᔭᐅᓚᐅᖅᑐᖅ ᐃᑲᔪᓪᓚᕆᖕᒪᑦ 
ᐃᓕᓴᖅᑎᒥᓄᑦ ᓄᓇᒥᓐᓄᓪᓗ ᑭᐅᔨᐅᓚᐅᖅᖢᑎᒃ ᑕᐃᒃᑯᐊ ᑲᑎᓕᒫᖅᖢᒋᑦ ᐃᓕᓴᕆᔭᐅᓚᐅᖅᑐᑦ.  
 
ᖃᐅᑕᒫᑦ ᑖᒃᑯᐊ ᐱᓕᕆᔭᐅᖃᑦᑕᕐᒪᑕ ᖁᔭᓐᓇᒦᖅᐸᕗᑦ ᐊᒻᒪᓗ ᐃᓕᓐᓂᐊᕐᕕᒃᐳᑦ ᐃᓕᓴᖅᑎᕗᓪᓗ 
ᑲᔪᓯᑦᑎᐊᕐᓂᐊᕐᒪᑕ ᓯᕗᒃᑲᖅᑕᖅᑎᖃᑦᑎᐊᕐᓗᑎᐅᔭᕆᐊᖃᖅᑐᑦ ᑐᑭᒧᐊᒃᑎᖃᕐᓗᑎᒃᓗ ᐊᖓᔪᖅᑳᒥᖕᓂᑦ.  
 
ᐊᖓᔪᖅᑳᑦ ᐊᒃᓱᐊᓗᒃ ᐃᑲᔪᖅᑎᒋᔭᐅᖃᑦᑕᖅᑐᑦ ᐃᓕᓴᐃᔨᓄᑦ ᐃᓕᓴᖅᑐᓄᓪᓗ ᐊᒻᒪᓗ ᑭᖑᓪᓕᕐᒥ ᐱᕕᖃᕐᓂᓐᓂᑦ  
 
ᖁᔭᓐᓇᒦᕈᒪᔭᒃᑲ ᓄᓇᕗᒻᒥᐅᑦ ᐃᓕᓴᐃᔩᑦ ᐊᖓᔪᖅᑳᖏᑦ ᐊᒃᓱᐊᓗᒃ ᐃᖅᑲᓇᐃᔭᖃᑦᑕᕐᒪᑕ ᒪᒃᑯᒃᑐᖁᑎᑦᑎᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᕐ ᐅᖃᐅᓯᖏᑦ. ᒥᓂᔅᑕᐅᑉ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕᑦ ᓈᓴᐅᑎᖓ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᕋᐅᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 137 - 2(3): ᐱᒃᑯᒍᓱᓐᓂᖅ ᐸᑎᖅ ᓇᑦᑎᕐᒥᒃ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᓪᓗᒥ ᓇᖏᖅᓯᕗᖓ 
ᖁᕕᐊᓲᑎᖃᕈᒪᓪᓗᖓ ᐃᖅᑲᓇᐃᔭᖃᑎᒃᑲ ᓯᕗᓕᖅᑎᕗᓪᓗ ᐃᓕᔪᖃᕐᒪᑦ ᐸᑎᖅ ᓇᑦᑎᕐᒥᑦ, ᒥᓂᔅᑕᐅ 
ᑲᑎᒪᔨᖏᓐᓄᑦ.  
 
ᐃᓚᑎᑦ ᖁᕕᐊᓱᒃᑐᒃᓴᐅᕗᑦ ᐅᐱᖢᑎᒃᓗ ᐃᓕᒐᕕᑦ. ᐱᕕᖃᕐᓂᓐᓂᑦ ᒫᓐᓇ ᓂᕈᐊᕐᓂᖃᓚᐅᖅᑐᒍᑦ ᐅᓪᓗᒥ 
ᐱᒋᐊᕐᓗᒍ ᐱᔭᒃᓴᓕᔾᔪᐊᒻᒪᕆᐊᓘᓂᐊᓕᖅᑐᑎᒃ ᓄᓇᕗᒻᒥᐅᑦ ᓯᕗᓪᓕᐅᑎᓯᒪᔭᖏᑦ ᐱᓕᕆᐊᕆᓗᒋᑦ.  
 
ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 138 - 2(3): ᓄᓇᕘᒥ ᐅᖅᓱᐊᓗᒻᒧᑦ ᑖᒃᓰᔭᐃᓂᕐᒧᑦ ᐅᑎᖅᑎᑦᑎᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᐅᓇ ᐱᓪᓚᕆᐊᓘᓂᖓ. ᐅᔾᔨᕆᑦᑎᐊᕆᐊᖃᖅᑕᕗᔅᓱᓕ ᑕᒪᓐᓇ 
ᐊᑭᑐᔪᐊᕐᓗᓂ ᐃᓅᓇᓱᐊᖅᖢᓂ ᓄᓇᕘᒻᒥᐅᓕᒫᓄᑦ.  
 
ᐅᖃᖅᑏ, ᑕᕝᕙᓂ ᑐᓴᖅᑎᑕᐅᕋᑖᓚᐅᕋᑦᑕ ᑮᓇᐅᔭᑦ ᒪᓕᒐᖏᑦ ᐅᖃᐅᓯᐅᑎᓪᓗᒋᑦ, ᑕᒫᓂᒎᖅ ᓄᓇᕗᑦᒥ ᑕᒪᓐᓇ 
ᐅᖅᓱᐊᓗᓐᓄᑦ ᑖᒃᓯᔭᐅᑎ ᑕᒪᒃᑯᓄᖓ ᐅᑎᖅᑎᑦᑎᕕᐅᔪᖃᖃᑦᑕᓛᓕᕐᒪᑦ ᒪᑯᓇᓐᖔᖅᑐᓂᒃ ᐅᔭᕋᒃᑕᕆᐊᖅᑐᓂᒃ 
ᐃᖃᓗᒐᓱᒃᑐᓂᑦ. 
ᐊᖑᓇᓱᒃᑐᓂᒃ ᐊᒻᒪ ᑎᕆᒐᓂᐊᖅᓯᐅᑎᓂᒃ ᐊᒻᒪ ᓇᒻᒥᓂᖁᑎᓕᓐᓂᒃ ᐱᔅᓂᓯᓂᒃ ᓄᓇᕘᒻᒥᐅᓂᑦ. ᐅᖃᖅᑏ, ᑭᓯᐊᓂ 
ᑐᑭᓯᓇᑦᑎᐊᖏᒻᒪᑦ ᓱᓕ ᒫᓐᓇᒧᑦ ᑎᑭᖢᒍ ᖃᓄᓪᓚᑦᑖᖅ ᑖᓐᓇ ᐃᑲᔪᒃᑎᒃᓴᐅᒐᔭᖅᑐᖅ ᑕᒃᓯᔅᓄᑦ ᐅᑎᕐᕕᐅᒐᔭᖅᑐᖅ 
ᐊᑐᕋᔭᕐᒪᖔᑦ.  
 
ᑕᒪᓐᓇ ᐅᑎᕐᕕᐅᖅᑕᕋᔭᕐᓂᒃ ᑕᒃᓰᔭᕐᓂᐅᑉ ᒥᒃᓵᓄᑦ ᐱᐅᔪᓪᓚᕆᐅᑎᓪᓗᒍ ᑐᓴᖅᑕᕗᑦ ᐱᓗᐊᖅᑐᒥᒃ ᐊᖑᓇᓱᒃᑎᓄᑦ 
ᐃᑲᓗᒃᓱᐅᖅᑎᓄᑦ ᑎᕆᒐᓂᐊᕋᓱᐊᖅᑎᓄᓪᓗ ᒥᖁᓕᖕᓄᑦ ᐃᓅᓇᓱᐊᖅᑐᓄᑦ. ᑕᒪᒃᑯᐊ ᓄᓇᒥ 
ᐊᖓᓇᓱᐊᖅᑎᐅᖃᑦᑕᖅᑐᑦ ᐅᖃᐅᑎᒍᓐᓇᕋᒃᑭᑦ, ᐅᖃᖅᑏ, ᐊᒃᓱᐊᓗᒃ ᐊᑭᑐᔪᓪᓚᕆᖕᒥᒃ ᑕᑯᖃᑦᑕᓕᕐᒪᑕ 
ᐊᖑᓇᓱᒋᐊᑐᐃᓐᓇᖅᖢᓂᓘᓐᓃᑦ ᐅᓪᓗᑐᐃᓐᓇᐅᒐᓗᐊᕐᒪᑦ. ᐊᒥᓲᓂᖅᓴᐃᓪᓗ 
ᐊᒥᓱᓐᖑᕆᐊᒃᑲᓐᓂᖅᐸᓪᓕᐊᑐᐃᓐᓇᖅᖢᑎᓗ ᑕᒪᑐᒥᖓ ᓲᕐᓗ ᐊᑐᕆᐊᖃᖅᖢᑎᒃ ᐊᐅᓚᐅᑎᒐᓚᖕᓂᒃ. ᐊᒻᒪᓗ 
ᑕᒪᒃᑯᓄᖓ ᖃᒧᑕᐅᔭᓂᒃ ᐊᒻᒪᓗ ᐅᒥᐊᒃᑯᑦ ᐊᐅᓚᐅᑎᑦ ᑕᒪᒃᑯᐊ ᓱᓕ ᐊᑐᖅᑕᐅᓗᑎᒃ ᑭᓯᐊᓂ ᐊᖓᓇᓱᓲᖑᓕᕋᑦᑕ 
ᑕᒫᓂ.  
 
ᐅᖃᖅᑏ ᖃᐅᔨᒪᒐᕕᑦ ᑕᒪᓐᓇ ᓲᕐᓗ ᒫᓐᓇ ᑮᓇᐅᔭᖅ ᐊᑐᖅᑕᐅᓲᖅ ᑕᒪᒃᑯᓄᖓ ᖃᒧᑕᐅᔭᓄᑦ, ᓯᑭᑑᓄᑦ, $10,000 
ᑐᖔᓃᓗᐊᕈᓐᓇᐃᓕᒻᒪᑕ. ᐊᒻᒪᓗ ᐃᓛᓐᓂᒃᑯᑦ ᑕᐃᒃᑯᐊ ᓴᓐᖏᓂᖅᓴᐃᓐ ᐊᐅᔭᒃᑯᓐ ᐊᐅᓚᐅᑎᑦ ᐊᑐᖅᑕᐅᔪᓐ 
ᐊᑭᑐᓂᖅᓴᓪᓚᕆᐅᓲᖑᓪᓗᑎᒃ. ᖁᑭᐅᑎᓪᓗ ᑕᒪᒃᑯᐊᓗ ᓴᒃᑯᓐ, ᓱᓇᒐᓛᑦ ᐊᑭᑐᔪᓐᓚᕆᐅᓕᖅᑐᑎᒃ ᐊᒻᒪᓗ 
ᑕᖁᐊᖅᓴᖃᕆᐊᖃᑦᑐᑎᒃ, ᓂᕿᑖᕆᐊᓖᓐ. ᓯᓚᒥ ᐃᖏᕐᕋᓯᓚᖓᓗᓂ ᐃᒫᓪᓚᕆᐊᓗᒃ ᑮᓇᐅᔭᓂᒃ ᐊᑐᖅᖢᓂ 
ᐊᑭᑐᔪᓄᑦ ᑎᑭᐅᑎᖃᑦᑕᓕᕐᒪᑕ. 
 
ᐅᖃᖅᑏ, ᐊᖑᓇᓱᒃᑎᑦ ᓱᓕ ᐅᖅᓱᒥᒃ ᓂᐅᕕᕆᐊᖃᓲᑦ ᑕᒪᒃᑯᓄᖓ. ᐅᖅᓱᕐᓗ ᑖᓐᓇ $1 ᓖᑕᖑᖅᐸᓪᓕᐊᓕᖅᖢᓂ. 
ᑖᒃᑯᐊ ᐊᑭᑐᔪᒻᒪᕆᓐᓂᒃ ᐊᖑᓇᓱᒃᑎᑐᐃᓐᓇᐃᓐ ᑕᑯᖃᑦᑕᓕᖅᑐᑦ.  
 
ᐅᖃᖅᑏ, ᒫᓐᓇ ᐊᐱᕆᕙᒌᖅᐸᒋ ᐅᓇ ᐱᐊᓂᒍᒪᒐᒃᑯ, ᐊᖏᖅᑕᐅᔪᒪᒐᓗᐊᖅᑐᖓ ᐱᐊᓂᒍᒪᒧᑦ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓇᖏᓐᓄᑦ ᐊᖏᖅᑕᐅᔪᒪᒻᒪ ᐱᔭᕇᕈᒪᓪᓗ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᑉᐹ. 
ᐋᒡᒑᖅᑐᖃᖏᒻᒪᓐ, ᑰᓖ, ᐅᖃᐅᓯᒃᓴᐃᓐ ᐱᔭᕇᕋᓱᓕᕈᒃ. 
 

ᑰᓕ: ᖁᔭᓐᓇᒦᒃ, ᐅᖃᖅᑏ.  
 

ᑖᓐᓇ ᐅᑎᕋᔭᖅᑐᖅ ᑕᒪᑐᒧᖓ ᐊᑐᕐᓂᕐᒧᑦ ᑕᒪᒃᑯᓄᖓ ᐅᖃᐅᑕᐅᓚᐅᖅᑐᓄᑦ ᑕᒫᓂ ᓄᓇᑦᑎᓐᓂ ᐊᒃᓱᐊᓗᒃ 
ᐱᐅᒋᔭᕗᑦ ᐊᒻᒪᓗ ᒐᕙᒪᒃᑯᑦ ᑖᒃᑯᐊ ᐋᖅᑮᖁᒐᓗᐊᖅᐸᕗᑦ ᑕᐃᒃᑯᐊ ᒪᓕᒐᓐᖑᓂᐊᖅᑐᑦ ᑕᒪᒃᑯᐊ ᐱᑦᔪᑎᑐᒋᓪᓗᒋᑦ 
ᑕᐃᒃᑯᐊ ᕿᓄᔪᓐᓇᕋᔭᖅᑐᓄᑦ ᐊᖑᓇᓱᒃᑎᓄᑦ, ᐃᖃᓗᒃᓯᐅᖅᑎᓄᑦ ᐊᒻᒪᓗ ᒥᖅᑯᓕᖕᓄᑦ, 
ᑎᕆᒐᓂᐊᖅᓯᐅᖅᑎᓄᓪᓘᓐᓃᓐ ᑐᒃᓯᕋᖅᑐᓄᑦ ᐱᐅᔫᖁᓪᓗᒍ. ᑖᓐᓇ ᐊᖅᑯᑎᒋᔭᐅᒐᔭᖅᑐᖅ ᑭᓇᒃᑯᑦ 
ᐊᔪᓐᖏᓐᓇᔭᕐᒪᖔᑕ ᐃᓱᒪᒋᔭᐅᑦᑎᐊᖁᔭᕋᓗᐊᕐᕗᑦ ᑮᓇᐅᔭᓕᐊᖏᑦ ᑕᐃᒃᑯᐊ ᑖᔅᓱᒧᖓ ᐃᓄᒻᒧᑦ ᐊᑕᐅᓯᕐᒧᑦ 
ᑐᕌᖅᑎᓪᓗᒍ ᐃᓪᓗᒥᐅᖃᑎᓕᒫᕋᓗᖏᑦ ᐃᓱᒪᔭᐅᖏᓪᓗᑎᒃ. ᓲᕐᓗ ᑖᓐᓇ ᐊᑐᖅᑕᐅᑉᐸᑦ ᐱᐅᔫᒐᔭᖅᑐᖅ. ᑖᓐᓇ 
ᑮᓇᐅᔭᖅ ᐅᑎᖅᑎᑎᑕᐅᒐᓱᒐᔭᖅᑐᖅ ᐃᒻᒪᖃ ᓲᕐᓗ ᐃᓱᐊᖏᑦᑐᓂᒃ ᐱᑕᖃᕋᔭᒻᒥᒻᒪᑦ ᑕᐃᒃᑯᐊ ᓄᑕᕋᕋᓛᖏᑦ 
ᑮᓇᐅᔭᓕᐊᒥᓂᖏᑦ ᐃᓚᐅᓇᓱᐊᖅᑎᑕᐅᒐᔭᖅᐸᑕ. ᐊᒻᒪᓗ it’s hard to administer.  
 
(ᑐᓵᔨᒃᑯᑦ) ᐅᖃᖅᑏ, ᒐᕙᒪᒃᑯᑦ ᐃᑲᔪᖅᓱᐃᔭᕆᐊᓖᑦ ᓄᓇᕗᒻᒥᐅᓂᒃ ᐊᒃᓱᕉᓴᑦᑐᑦ ᐃᓄᐃᑦ ᐱᖅᑯᓯᖏᑦᑎᒍᑦ 
ᐃᓅᓇᓱᒃᖢᑎᒃ. ᐃᓄᒃᓯᐅᑎᓂᒃ ᓂᕿᖃᑦᑎᒋᔭᐅᔪᑦ ᓄᓇᒥᓐᓄ ᐊᒻᒪᓗ ᐱᖅᑯᓯᑦᑎᓐᓂᒃ ᒪᑭᒪᑎᑦᑎᔪᑦ.  

ᐅᖃᖅᑏ, ᐃᓅᓯᕐᒧᑦ ᐊᑭᑐᔪᖅᔪᐊᕐᒪᕆᐊᓗᒃ ᐱᓗᐊᖅᑐᒋᑦ ᓄᓇᓕᕋᓛᖑᓂᖅᓴᐅᓗᓂ ᐊᒻᒪᓗ ᑕᒪᓐᓇ 
ᐊᒃᓱᕉᑎᒋᔭᐅᖃᑦᑕᖅᑐᓂ ᓇᒻᒥᓄᑦ ᒪᑭᑕᓇᓱᒃᑐᑦ ᖃᖓᓐᖑᑎᒌᑦ, ᐊᖑᓇᓱᓐᓂᒃᑯᑦ, ᐃᖃᓗᒐᓱᓐᓂᒃᑯᑦ. 
 
ᖁᕕᐊᓱᒃᑐᖓ ᑖᒃᑯᐊ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᒻᒪᑕ ᐊᖑᓇᓱᓐᓂᕐᒧᑦ, ᐃᖃᓗᒐᓱᓐᓂᒧᑦ ᐊᒻᒪᓗ 
ᒥᑭᒋᐊᕐᓂᐊᕐᓂᕐᒧᓪᓗ ᐅᑎᖅᕕᐅᖃᑦᑕᓂᐊᕐᒪᖔᖅ ᑖᒃᓰᔭᐅᑎᓂᒃ. ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᖁᔭᕋ ᑖᓐᓇ 
ᒐᕙᒪᒃᑯᓐᓄᑦ ᐊᑐᓕᖅᑎᑕᐅᓂᐊᕐᒪᑦ ᐊᒻᒪᓗ ᐱᕈᓐᓇᐅᑎᒋᔭᐅᓗᓂ ᐃᑲᔫᓯᐊᖅᑖᕈᓯᐊᖑᖃᑦᑕᖅᑐᓄᑦ ᓄᓇᕗᒻᒥᐅᓄᑦ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 139 - 2(3): ᐱᒃᑯᒍᓱᓐᓂᖅ ᓇᑦᑎᕐᒥᒃ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᓕ ᐊᓕᐊᓇᐃᒍᓱᖃᑎᒋᔪᒪᓪᓗᓯ ᐅᐱᒋᔪᒪᓪᓗᒍᓗ ᑖᓐᓇ 
ᓂᕈᐊᖅᑕᐅᖅᑲᐅᔪᖅ ᑖᒃᑯᓄᖓ ᒐᕙᒪᐅᓚᖓᔪᓄᑦ. ᓇᓗᓇᓐᖏᒻᒪᓐ ᐱᓕᕆᖃᑎᒋᑦᑎᐊᕐᕆᐊᖃᒃᑲᓂᕐᓂᐊᕐᕋᑦᑎᒍ 
ᐊᒻᒪᓗ ᑭᕙᓪᓕᕐᒥ ᒪᕐᕉᓚᖓᓕᕐᒪᑎᒃ ᑖᒃᑯᓇᓂ ᒐᕙᒪᐅᓚᖓᔪᓂ ᐃᓚᒋᔭᐅᓚᖓᔫᒃ, ᖁᕕᐊᓱᒋᐊᒃᑲᓐᓂᕋᒪ, ᓲᕐᓗ, 
ᐃᒫᒃ ᐊᑦᔨᒌᒐᓚᔾᔫᒥᔪᒥᒃ ᐊᕕᑦᑐᖅᓯᒪᔾᔫᒥᓂᖏᑦ ᒐᕙᒪᐅᔪᐃᓐ ᐃᓗᐊᓂ ᑕᑯᒃᓴᐅᓂᖅᓴᐅᓚᖓᒻᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 140 - 2(3): ᐱᓐᖑᐊᖅᑐᓕᕆᔾᔪᑕᐅᔪᑦ ᑭᐱᓐᖑᐃᔭᕈᑕᐅᔪᓪᓗ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂ ᒪᑐᐃᖅᓴᕋᐃᓐᓂᐊᕐᓕᕐᒪᑦ ᐊᒻᒪᓗ 
ᖁᕕᐊᓱᒃᑐᖓ, ᐅᓪᓗᒥ ᓇᖏᖅᓯᔪᒪᒐᒪ, ᐱᓐᖑᐊᕐᓂᓕᕆᓂᖅ ᐃᖃᐃᓐᖑᐃᔭᐃᓂᓪᓗ ᓴᖅᑭᑕᐅᒻᒪᑦ ᓄᓇᕗᒻᒥ.  
 
ᑕᒪᒃᑯᐊ ᐋᖅᑭᓱᖅᑕᐅᓯᒪᓪᓗᑎᒃ ᐱᓐᖑᐊᕐᓃᑦ, ᐃᕿᐊᖑᐃᔭᐅᑏᑦ ᐊᒃᓱᐊᓗᒃ ᐃᓅᓯᕐᒧᑦ ᒪᑭᑕᐅᑎᒋᔭᐅᖃᑦᑕᕐᒪᑕ 
ᐊᒻᒪᓗ ᑕᒪᓐᓇ ᐱᒋᐊᕌᖓᑦ ᒪᒃᑯᑦᑐᑯᓘᑎᓪᓗᒍ ᐃᓅᓯᓕᒫᒥᓄᑦ ᐊᑐᖅᑕᐅᖃᑦᑕᖅᑐᑦ. 
 
ᓄᓇᕗᒻᒥᐅᑦ ᓄᓇᓕᖁᑎᖏᑦ ᐱᓐᖑᐊᖅᕕᖃᐅᑦᑎᐊᕐᕆᐊᓖᑦ ᑕᐃᒪᓐᓇ ᑲᓇᑕᒥᐅᑕᐅᖃᑎᑎᑐᑦ 
ᐊᐅᓚᓂᖃᕈᓐᓇᓂᐊᕐᒪᑕ. 
 
ᐅᖃᖅᑏ, ᑕᒪᒃᑯᐊ ᐱᖁᑎᕐᔪᐊᕐᓄᑦ ᑐᕌᖓᔪᑦ ᐊᑭᓕᒃᓴᐃᑦ ᓄᓇᕗᒻᒧᑦ ᐅᖁᒪᐃᑐᓪᓚᕆᐊᓘᒻᒪᑕ ᐃᓅᓯᕐᒧᑦ 
ᐊᑲᐅᖏᓕᐅᕈᑎᓄᑦ ᖃᐅᑕᒫᖅᓯᐅᑎᓄᓪᓗ.  
 
ᒪᑯᐊ ᐱᖁᑎᕐᔪᐊᑦ ᓲᓪᓗᖃᐃ ᐊᓐᓂᑭᑦᑐᖅᕖᑦ, ᐃᖃᐃᓕᔭᖅᕖᑦ, ᐳᐃᔾᔪᕋᖅᕖᑦ ᐱᓐᖑᐊᖅᕖᑦ, ᐃᓐᓇᒃᑯᕖᑦ ᐊᒻᒪᓗ 
ᐊᓇᐅᓕᒑᖅᕖᑦ.  
 
ᐊᕐᕌᒍ ᐊᑕᐅᓯᐅᒍᓐᓃᖅᑐᑦ ᓄᓇᓕᓐᓂ ᕼᐋᒻᓚᒃᑯᑦ ᑲᑐᔾᔨᖃᑎᒌᖏᑦ ᑕᒪᒃᑯᓂᖓ ᐃᓘᓐᓇᖏᓐᓂᒃ ᐱᖁᑎᕐᔪᐊᕐᓄᑦ 
ᓄᓇᕗᒻᒥ ᐱᒋᐊᕈᑎᒃᓴᓂᒃ ᐋᖅᑭᒃᓯᓚᐅᖅᓯᒪᒻᒪᑕ ᒪᕐᕉᓐᓄᒃ  

ᓄᓇᓕᓐᓄᑦ ᐊᑐᕋᔭᖅᑐᓂ, ᖃᓪᓗᓈᑦ ᓄᓇᖏᑦᑎᑐᑦ ᑕᐃᒪᓐᓇ ᐋᖅᑭᒃᓯᒪᔪᓂᒃ ᐱᓂᐊᕐᒪᑕ. 
 
ᑖᒃᑯᐊ ᐱᓐᖑᐊᖅᕕᖃᐅᑦᑎᐊᖏᑎᓪᓗᒋᑦ ᐊᒃᓱᐊᓗᒃ ᐱᐅᖏᑦᑐᒥᒃ ᐊᑦᑐᖅᑕᐅᓂᖃᖃᑦᑕᕐᒪᑕ ᓄᓇᕗᒻᒥᐅᑕᐃᑦ 
ᐊᒻᒪᓗ ᒫᓐᓇ ᐃᓱᒪᓕᐅᕈᑎᒋᔭᕆᐊᖃᓕᖅᑐᑎᒍ. 
 
ᐅᖃᖅᑏ, ᖁᔭᓐᓇᒦᕈᒪᔭᒃᑲ ᐱᓐᖑᐊᖅᑏᓐ ᕼ `ᐊᒻᓚᒃᑯᓐᓂ ᐊᑭᓕᖅᓱᖅᑕᐅᖏᑦᖢᑎᒃ ᐃᖅᑲᓇᐃᔭᖃᑦᑕᖅᑐᑦ ᐃᓄᐃᓐ, 
business-ᓯᑦ, ᑎᒥᓐᖑᖅᑎᑕᐅᓯᒪᔪᓐ ᓄᓇᑦᑎᓐᓂ. ᐋᖅᑭᒃᓱᐃᔨᐅᖃᑦᑕᖅᑐᓐ, ᐃᑲᔪᖅᓱᐃᔨᐅᖃᑦᑕᖅᑐᓐ 
ᑮᓇᐅᔭᖃᑦᑎᒋᔭᐅᖃᑦᑕᖅᑐᓐ ᐃᖃᐃᔭᐅᑎᓄᓐ, ᐱᕚᓪᓕᐅᑎᒋᔭᐅᓪᓚᕆᖃᑦᑕᕐᒪᑕ. 
 
ᐅᖃᖅᑏ, ᒪᑐᓯᒋᐊᓕᕐᓗᖓ, ᖁᕕᐊᓲᑎᒋᔪᒪᕙᒃᑲ ᑲᓇᑕᒥ ᐱᓐᖑᐊᕕᔾᔪᐊᓚᐅᖅᑐᑦ ᑭᒡᒐᑐᖅᑎᒋᓚᐅᖅᑕᕗᓐ Torino, 
Italy-ᒥ. ᖁᕕᐊᓲᑎᒋᕙᒃᑲ ᑲᓇᑕᒥᒃ ᑭᒡᒐᖅᑐᐃᑦᑎᐊᓚᐅᕐᒪᑕ. ᓂᕆᐅᑉᐳᖓᓗ 2010-ᒥ Vancouver-ᒥ 
ᐱᓐᖑᐊᕕᔾᔪᐊᓛᕐᓂᐊᕐᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᕙᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 141 - 2(3): ᐋᓐᓂᐊᓯᐅᕐᕕᓐᓂ ᐱᔨᑦᑎᕋᐅᑎᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᐃᓱᒫᓘᑎᒋᔭᖓᓂᒃ 
ᖁᓪᓗᖅᑑᕐᒥᐅᓐ.  
 
(ᑐᓵᔨᒃᑯᑦ) ᐅᖃᖅᑏ, ᑭᓇᑐᐃᓐᓇᖅ ᐋᓐᓂᐊᑎᓪᓗᒍ, ᖃᓂᒪᑎᓪᓗᒍ ᐊᒃᓱᐊᓗᒃ ᐊᑲᐅᓇᓐᖏᒻᒪᓐ ᐃᓛᓐᓂᑯᓪᓗ 
ᑲᑉᐱᐊᓇᒻᒪᕆᒍᓐᓇᖅᖢᓂ. ᑭᓇᒃᑯᑐᐃᓐᓇᐃᓐ ᐋᓐᓂᐊᕕᓕᐊᖅᑎᓪᓗᒋᑦ, ᐊᑲᐅᖏᓕᐅᕈᑎᖃᑦᑎᓪᓗᒋᓐ 
ᓂᕆᐅᖃᑦᑕᕐᒪᑕ ᐊᑲᐅᖏᓕᐅᕈᑎᒋᔭᖓ ᑖᓐᓇ ᐋᖅᑭᒃᑕᐅᓂᐊᕐᓂᖓᓂᒃ. 
 
ᐅᖃᖅᑏ, ᓄᓇᖅᑲᑎᒋᔭᒃᑲ ᐋᓐᓂᐊᕕᒻᒧᓐ ᐅᐸᒐᑎᖃᑦᑕᕋᓗᐊᕐᒪᑕ ᑭᓯᐊᓂ ᐊᖏᕐᕋᖅᑎᑕᐅᑐᐃᓐᓇᖃᑦᑕᕐᒪᑕ 
ᐃᓛᓐᓂᒃᑯᓐ ᓂᐊᖁᖅᓯᐅᑎᑖᖅᑎᑕᐅᓪᓗᑎᒃ. ᐃᓛᓐᓂᒃᑯᑦ ᑭᓱᑖᖅᑎᑕᐅᖏᑎᐊᕐᒪᕆᒃᑐᑎᒃ. ᐃᓛᓐᓂᑯᓪᓗ, ᐅᖃᖅᑏ, 
ᐅᑎᖃᑦᑕᖅᓯᒪᔪᓐ ᐋᓐᓂᐊᕕᒻᒧᓐ ᑖᒃᓱᒥᖓᑦᑕᐃᓐᓇᖅ ᐅᖃᐅᓯᖃᑦᑐᑎᒃ ᐋᓐᓂᐊᓂᕋᖅᖢᑎᒃ. ᐱᔭᕐᓂᖏᑦᑐᐊᓘᒻᒪᓐ 
ᐃᓚᖃᑦᖢᑎᒃ, ᐊᒃᓱᕉᓴᓕᖃᑦᑕᕐᒪᑕ ᖃᐅᔨᔭᐅᑕᐃᓐᓇᓕᕌᖓᒥᒃ ᐋᓐᓂᐊᖏᓐ, ᑳᓐᓱᖃᕐᓂᖏᓐᓂᒃ.  
 
ᐅᖃᖅᑏ, ᐱᒻᒪᕆᐅᕗᖅ ᓄᓇᕗᒥᐅᓄᓐ ᑕᑎᖃᑦᑎᐊᕈᓐᓇᕆᐊᖃᒻᒪᑕ ᐃᓅᓕᓴᐃᔨᐅᔪᓂᒃ ᓄᓇᓕᖏᓐᓃᑦᑐᓂᒃ. 
ᓴᓐᖏᔪᒃᑯᑦ ᐊᔭᐅᖅᑐᐃᕗᖓ ᐱᓕᕆᕕᒃᑯᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᕿᒥᕐᕈᓇᖁᓪᓗᒋᑦ 
ᐱᐅᓯᕆᕙᑦᑕᖏᓐᓂᒃ ᖃᐅᔨᓴᐃᑎᓪᓗᒋᑦ, ᐃᓅᓕᓴᐃᑎᓪᓗᒋᓪᓗ ᓄᓇᓕᑦᑎᓐᓂ ᐋᓐᓂᐊᕕᑦᑕ ᐃᓗᐊᓂ.  

ᐅᖃᖅᑏ, ᐊᑐᓕᖁᔭᓕᐅᕆᕗᖓ ᒥᓂᔅᑕᐅᔪᖅ ᑐᓴᐅᒪᑎᑦᑎᖃᑦᑕᖁᓪᓗᒍ ᒪᓕᒐᓕᐅᖅᑎᓂᒃ ᖃᐅᔨᔭᐅᔪᓂᒃ 
ᕿᒥᕐᕈᓇᕐᓂᕆᓚᐅᖅᑕᖏᓐᓂᒃ ᐊᒻᒪᓗᒃᑕᐅᖅ ᖃᓄᐃᑦᑐᓂᒃ ᐋᖅᑭᒋᐊᕈᑎᒃᓴᖃᒻᒪᖔᑕ ᐃᓱᒫᓘᑎᒋᔭᐅᔪᓄᑦ 
ᐱᑦᔪᑕᐅᔪᓄᓪᓗ ᐋᖅᑭᒋᐊᕈᑕᐅᓂᐊᖅᑐᓄᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓈᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 142 - 2(3): ᑲᓇᑕᐅᑉ ᓯᓚᑖᓅᕈᓐᓇᐅᑎᓄᐊᖓᔪᐃᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᑕᒪᓐᓇ ᐅᖃᐅᓯᕆᒃᑲᓐᓂᕈᒪᓪᓗᒍ ᑲᓇᑕᐅᑉ 
ᓯᓚᑖᓅᕈᓐᓇᐅᑏᑦ ᒥᒃᓵᓄᑦ. 
 
ᐅᖃᖅᑎᑦᑎᔩ, ᖃᐅᓱᐃᑦᑐᒥ ᐳᓛᕆᐊᖅᓯᒪᑎᓪᓗᖓ ᑕᒪᓐᓇ ᐅᖃᐅᓯᐅᒃᑲᓐᓂᓚᐅᕐᒪᑦ ᓱᓕ 
ᐃᓗᐊᖏᓕᐅᕈᑎᒋᓂᑦᑎᓐᓂᒃ ᑕᒪᑐᒧᖓ ᑲᓇᑕᐅᑉ ᓯᓚᑖᓅᕈᓐᓇᐅᑎᓕᕆᓂᐅᑉ ᒥᒃᓵᓄᑦ. ᑕᐃᒃᑯᐊᓗ ᐊᑦᔨᓕᐅᕆᔩᓐ 
ᓱᓕ ᑕᑉᐸᐅᖓ ᑎᑭᑦᑐᓇᖅᓯᒪᓐᖏᒻᒪᑕ ᑕᒪᒃᑯᓄᖓ ᑲᓇᑕᐅᑉ ᓯᓚᑖᓅᕈᓐᓇᐅᑎᑖᕋᓱᒃᑐᓄᑦ ᓲᖅᑲᐃᒻᒪ 
ᐃᓕᓴᕆᔭᐅᓯᒪᔪᑦ ᑭᓯᐊᓂ ᑲᓇᑕᐅᑉ ᓯᓚᑖᓅᕈᓐᓇᐅᑎᑖᕈᓐᓇᕐᒪᑕ ᐊᑦᔨᓕᐅᕆᔨᒧᓐ. 
 
ᐊᒻᒪᓗ ᑕᒪᓐᓇ ᐊᒃᑐᐃᓂᖃᖅᓯᒪᒻᒪᓐ ᑕᒪᑐᒧᖓ ᐱᓐᖑᐊᕕᔾᔪᐊᕐᓂᐅᓂᐊᖅᑐᒧᓐ ᐊᓛᓯᑲᒥ. ᑖᒃᑯᐊ ᑲᓇᑕᐅᑉ 
ᓯᓚᑖᓅᕈᓐᓇᐅᑎᖃᓐᖏᑦᑐᐃᓐ ᑕᒪᑐᒧᖓ ᐃᓗᐊᖏᓕᐅᕈᑎᖃᕋᑖᕐᒪᑕ. ᑕᒪᓐᓇ ᐊᐅᓚᑎᑦᑎᓯᒪᓇᓱᒃᑲᓗᐊᖅᑐᑎᒃ 
ᑎᑎᕋᖅᓯᒪᔪᓂᒃ ᐊᒻᒪᓗ ᑕᐃᒪ ᐱᓯᒪᔭᐅᒻᒥᒻᒪᑕ ᓱᓕ ᑕᒪᒃᑯᐊ ᑎᑎᖅᑲᖁᑎᒋᔭᖏᓐ. ᓲᕐᓗ 
ᑮᓇᐅᔭᒃᑯᕕᒻᒦᖏᓐᓇᕆᐊᖃᓲᓐ ᑕᒪᒃᑯᐊ ᓇᑦᓯᐅᑎᔭᐅᖃᑦᑕᕆᐊᖃᑉᐸᒻᒪᑕ ᑲᓇᑕᐅᑉ ᓯᓚᑖᓅᕈᓐᓇᐅᑎᑖᕋᓱᒃᑐᓂ.  
 
ᑕᒪᓐᓇ ᓱᓕ ᐊᕿᒌᖏᓪᓚᕆᖕᒪᑦ ᐅᖃᖅᑏ, ᓇᖏᖅᓯᔾᔪᑎᒋᔭᕋ ᑕᐃᒃᑯᐊ ᑕᑉᐹᓂ ᑭᒡᒐᖅᑐᖅᑕᓐᓂᑦ ᓄᓇᓕᖕᓂᑦ 
ᒥᑭᓐᓂᖅᓴᐅᔪᓂᒃ ᑕᒪᒃᑯᐊ ᑭᖑᕙᓯᓪᓚᕆᖕᒪᑕ ᓱᓕ ᑕᒪᐅᓇ ᑲᓇᑕᐅᑉ ᓯᓚᑖᓅᕈᓐᓇᐅᑎᑖᕋᓱᖕᓂᒃᑯᑦ.  
 
ᑕᐃᒪᐃᓐᓇᐃᓐᓂᖓᓄᑦ ᑖᓐᓇ ᐊᒃᑐᐃᓂᖃᕈᓘᔭᓕᕐᒪᑦ ᐊᔾᔨᒌᖏᑦᑐᓂᒃ ᑲᓇᑕᐅᑉ ᓯᓚᑖᓅᕈᓐᓇᐅᑎᓕᕆᓂᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 143 - 2(3): ᐊᓄᕆᖅᔪᐊᖅᑐᑦ ᐸᓐᓂᖅᑑᒥ (ᕿᓚᕝᕙᖅ) 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥ ᐅᖃᐅᓯᕆᓂᐊᖅᑲᐅᔭᒃᑲᑦ ᓵᓚᐅᖏᓐᓂᓐᓂᑦ ᐅᐱᒋᒃᑳᕈᒪᓪᓗᒍ 
ᑲᑎᒪᔨᐅᖃᑎᕗᑦ ᖁᑦᑎᖕᓂᖅᐹᒥᒃ ᐃᓚᒋᔭᐅᓂᐊᓕᖅᑐᖅ ᒥᔅᑕ ᓇᑦᑎᖅ.  
 
ᐄ, ᐅᖃᖅᑏ ᐅᓪᓗᒥ ᓂᑯᕕᔾᔪᑎᖃᖅᑐᖓ ᑕᐃᒫᓗᖔᓯᑦ ᑕᐃᒪᐃᓕᔾᔪᑎᒋᔭᕋ ᐸᓐᓂᖅᑑᒥ 
ᐱᒡᒐᐅᔮᖅᔪᒍᑎᖃᓕᕐᓂᕐᒪᑕ ᐊᓄᕆᒧᑦ ᑎᑭᑕᐅᓯᒪᓪᓚᕆᓚᐅᖅᑐᑎᒃ. ᓱᓕ ᓴᓐᖏᓂᖅᓴᓄᑦ ᓴᓐᖏᓂᖅᓴᒥᒃ ᐊᓄᕆᒥᒃ 
ᓂᕆᐅᓂᖃᒃᑲᓐᓂᖅᑎᑕᐅᓕᕐᓂᕐᒪᑕ. ᑖᓐᓇ ᓇᖕᒥᓂᖅ ᐱᓕᕆᕝᕕᖃᖅᑐᖅ ᒫᓐᓇᖃᐃ ᐊᓯᐅᔨᓂᖅᐹᖑᔪᖅ ᑖᓐᓇ 
ᐱᓕᕆᕝᕕᒋᔭᖓ ᒪᕐᕉᖕᓂᒃ ᒪᑐᐃᖅᑕᖅᑑᖕᓂᒃ ᓴᓇᕝᕕᖁᑎᖓ ᒪᒃᐱᖅᑕᖅᑑᖕᓂᒃ ᒪᑐᓕᒃ ᓱᕋᑦᑎᐊᕐᒥᖕᒪᑦ. 
ᐊᒻᒪᑦᑕᐅᖅ ᑖᓐᓇ ᐃᑳᕈᑎᑐᐊᕗᑦ ᐸᓐᓂᖅᑑᒥ ᑕᐅᕗᖓ ᐃᒥᖅᑕᕐᕕᖕᒧᑦ, ᐊᔅᓯᕕᖕᒧᑦ, ᒐᕙᒪᒃᑯᑦ ᐊᓪᓚᕕᖓᓄᑦ 
ᐃᒡᓗᒋᔭᐅᔪᓄᓪᓗ ᑖᓐᓇᑦᑕᐅᖅ ᐊᒡᓛᑦ ᐱᖃᓯᐅᑎᓪᓗᓂ ᐊᐅᓚᔾᔭᒃᓯᒪᖕᒪᑦ ᑖᓐᓇᓗ ᑕᐃᒪᐃᓐᓂᖓᓄᑦ 
ᐱᓂᕐᓗᒍᑕᐅᓯᒪᓕᕇᖅᑐᓂ ᐊᑕᐅᓯᕐᒧᑦ ᖃᒧᑕᐅᔭᖅᑐᒧᑦ  

ᐅᒡᒍᕐᓇᐅᒐᓗᐊᖅ. ᐊᒻᒪᑦᑕᐅᖅ ᐊᖑᓇᓱᒃᑏᑦ ᖃᓕᒐᓕᒐᓱᖕᓂᐊᓚᐅᖅᑑᒐᓗᐊᖅ ᐃᒡᓗᕋᓛᒥᓂᒃ 
ᐊᓯᐅᔨᖃᐅᖅᑐᕆᓪᓗᓂ.  
 
ᐊᒻᒪᑦᑕᐅᖅ ᐊᒡᓛᑦ ᐅᕙᖓ ᐅᖃᖅᑏ ᓄᓇᓯᐅᑎᒐᒎᖅ ᐃᒐᓚᐃᔭᖅᓯᒪᖕᒥᖕᒪᑦ ᐅᒡᒍᒋᔭᕋᓗᐊᕋᑦᑕᐅᖅ. ᑭᓯᐊᓂ ᑖᓐᓇ 
ᐊᓄᕆᐊᓗᖔᓯᑦ ᐊᑲᐅᓐᖏᓕᕈᑎᓪᓚᕆᖕᒪᑦ ᑕᕝᕙᓂ ᓄᓇᓕᑦᑎᓐᓂᑦ ᒐᕙᒪᒋᔭᕗᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᑦ 
ᐊᓪᓚᕝᕖᑦ ᒪᑐᓯᒪᐅᕐᓂᖏᓐᓄᑦ ᐱᓕᕆᔾᔪᑏᑦ ᐊᑐᕆᐊᒦᖏᓐᓂᖏᓐᓄᑦ ᐃᓕᓐᓂᐊᕐᕖᑦ ᒪᑐᓯᒪᔪᑦ ᓂᓚᕈᖅᓯᒪᓗᐊᒧᑦ 
ᐊᑐᕆᐊᖓ. 
 
ᑭᓯᐊᓂ ᐃᓛ ᐅᖃᕋᑖᕋᒪ ᐅᖃᖅᑏ ᓴᓐᖏᓂᖅᐹᖅ ᓂᕆᐅᒋᔭᐅᔪᖅ 110 ᑭᓛᒥᑕᔅ ᐃᑲᕐᕋᒧᑦ ᓴᓐᖏᓂᓕᒃ ᓱᓕ 
ᑎᑭᓚᐅᖏᒻᒪᑦ. ᑕᐃᒪᐃᑎᓪᓗᒍᓗ 30 ᑭᓕᒃᔅ ᐃᑲᕐᕋᒧᑦ ᐅᕝᕙᓘᓐᓃᑦ 40 km/h ᐃᓚᒐᔭᕈᕕᐅᒃ ᑕᑯᓐᓇᕐᓗᒍ 
ᓄᓇᕗᑦ ᖃᓄᐃᓕᖓᓂᖓ ᑕᒪᐅᖓ 140 km/h ᖃᓂᒋᔮᓄᑦ ᑎᒃᑭᑐᐃᓐᓇᕆᐊᖃᑦᑕᐊᕐᒥᖕᒪᑦ ᑕᐃᒪᐃᒐᔪᑐᓂᓗ.  
 
ᐅᖃᖅᑏ, ᐅᓇ ᐅᖃᕈᑎᒋᔭ ᐅᓪᓗᒥ ᑐᓴᖅᑎᒍᒪᕙᒌᖅᑐᒋᑦ ᑖᒃᑯᐊ ᖁᑦᑎᖕᓂᖅᐹᒥ ᑲᑎᒪᔨᐅᖃᑎᒃᑲ, 
ᓱᕋᒃᐸᓪᓕᐊᒌᖅᓯᒪᔪᓄᑦ ᐅᕝᕙᓗ ᓱᕋᑐᐃᓐᓇᕆᐊᓕᖕᓄᑦ ᐅᓪᓘᒃ ᒪᕐᕉᒃ. 
 
ᐊᒡᒋᖅᑐᐃ ᐃᓗᐊᓂ ᑖᒃᑯᐊ ᐅᐸᒃᑯᒃᑭᑦ ᖃᐅᔨᒪᖏᓐᓂᕋᓛᖏᒻᒪᑕ ᐊᒻᒪᑦᑕᐅ ᐃᑲᔪᖅᑐᕈᑎᒋᓯᒪᔭᖏᓐᓂᑦ 
ᐸᕐᓇᒃᓯᒪᕙᒌᕐᓂᐊᕐᖓᑕ ᐊᐅᓚᔾᔭᐃᒌᕐᓂᐊᖏᒃᑯᑎᒃ ᐅᖃᓚᐅᖏᒻᒪᕆᒃᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 144 - 2(3): ᓯᕗᓕᖅᑎᐅᓂᖅ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᕙᓐᖓᖅᑎᑕᐅᓚᐅᖅᑎᓐᓇᖓ ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᒋᑦ ᐅᓪᓛᖅ 
ᐅᕙᓐᓂᒃ ᓂᕈᐊᖅᑲᐅᔪᑦ ᖁᑦᑎᒃᑐᓄᑦ. ᐅᖃᖅᑎᕋᓛᓚᖃᑦᑕᓚᐅᕋᒪ ᐅᖃᖅᑎᕋᓛᓛᖃᑦᑕᔾᔮᕈᓐᓃᖅᑐᖓ ᐊᓚᐃᓇᐃᑦ. 
ᓯᕗᓕᖅᑎᕋᓛᒥᒃ ᐊᑏᑐᖅ ᑕᐃᔭᐅᖃᑦᑕᔾᔮᖏᓚᖓ ᑖᒃᑯᓄᖓ  
 
>>ᐃᒡᓚᖅᑐᑦ 
 
(ᑐᓵᔨᑎᒍᑦ) ᐅᖃᖅᑏ ᐱᔅᓂᓯᖃᖅᑐᐃᑦ ᓇᖕᒥᓂᖅ ᑕᐃᒃᑯᐊ ᓯᕗᒧᐊᒃᓯᒪᑦᑎᐊᖅᑐᑦ ᐃᓕᓐᓂᐊᖅᑎᑕᒥᓂᒃ 
ᐊᐱᕆᔭᐅᓪᓗᓂ ᑭᓱᒥᒃᓗ ᓯᕗᒧᐊᒍᑎᖃᑦᑎᐊᖅᐱᑦ. “ᐃᓱᒪᓕᐅᑦᑎᐊᖃᑦᑕᕐᓗᑎᒃ ᑕᒻᒪᖏᑦᑐᒥᒃ.” 
 
“ᖃᓄᕐᓕ ᑕᒻᒪᖏᓪᓗᓂ ᐃᓱᒪᓕᐅᕈᓐᓇᖅᐸ?” ᒪᒃᑯᒃᑐᖅ ᐊᐱᕆᓪᓗᓂ.  
 
ᑭᐅᓪᓗᓂᐅᒃ, “ᐊᑐᓕᒻᒪᖕᓂᖅ.” 
 
“ᖃᓄᕐᓕ ᐊᑐᓕᒻᒪᒍᓐᓇᖅᐱᑕ?” 
 
“ᑕᒻᒪᕐᓗᓂ ᐃᓱᒪᓕᐅᖃᑦᑕᕐᓂᒃᑯᑦ.” ᑕᕝᕙ ᑕᐃᒪᓐᓇ ᑭᐅᓐᓂᖅᖢᓂ ᑕᐃᓐᓇ ᐃᓐᓇᐅᔪᖅ.  
 
>>ᐃᒡᓚᖅᑐᑦ 
 
ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 145 - 2(3): ᖃᐅᔨᓴᐃᓂᖅ ᐅᔭᕋᖅᓯᐅᖅᑎᓂᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᓂᕈᐊᒐᒃᓴᐅᖃᑎᒋᖅᑲᐅᔭᕋ ᐅᐱᒋᑦᑎᐊᕈᒪᒋᓪᓗᒍ ᐊᒻᒪᑦᑕᐅᖅ 
ᑕᐃᒪ ᓂᕈᐊᒐᒃᓴᐅᔪᓐᓇᖅᓯᖕᒥᒍᒪ ᑕᕝᕗᖓ ᓂᕈᐊᒐᒃᓴᐅᒃᑲᓐᓂᓛᕆᕗᖓ ᓱᓕ ᓴᐱᓕᖏᓐᓇᒪ.  
 
ᐄ, ᐅᖃᖅᑎᑦᑎᔩ, ᑕᐃᒪ ᐅᖃᕈᒪᔪᖓ, ᑕᐃᒃᑯᐊ ᐅᔭᕋᕐᓂᐊᕐᓂᕐᒥᒃ ᕿᓂᕈᒪᔪᑦ ᐃᑲᔪᖅᓱᐸᒃᑲᑦᑎᒍ ᑕᕝᕙᓂ ᐃᓪᓗᒥ 
ᐊᒻᒪᓗᒃᑕᐅᖅ ᑮᓇᐅᔭᓂᒃ ᐃᑲᔪᖅᓯᐅᑎᒃᓴᓂᒃ ᓴᖅᑭᖅᑐᖃᑉᐸᑦᑐᓂ. ᒫᓐᓇ ᑐᓴᖅᐸᓕᕐᒥᒐᒪ ᑕᐃᒃᑯᐊ ᕿᓂᖃᑦᑕᖅᑐᖅ 
ᓴᓇᔅᓴᐃᖃᑦᑕᖅᑐᓂᒃ, ᓴᓂᕐᓂᖏᓛᒃ ᑕᒫᓂ ᐱᑕᖃᓕᖃᑦᑕᖅᑐᓐ ᓇᔪᖅᑕᖏᓐᓂ, ᑎᑦᑕᐅᕋᑦᑐᓂᓪᓗ ᐊᒻᒪᓗᒃᑕᐅᖅ 
ᑯᕕᓯᕙᑦᑐᑎᒃ ᑕᒪᐅᖓ ᐃᖃᓗᓕᓐᓄᑦ ᑕᒪᑐᒥᖓ ᐃᒥᕐᒥᒃ ᐱᐅᖏᑦᑐᓂᒃ, ᐅᐊᑦᑕᑯᓂᓪᓗ. ᑕᐃᒃᑯᐊᖏᓛᖅ 
ᐃᖅᑲᓇᐃᔮᒃᓴᓂᒃ ᓴᖅᑭᑦᑎᕙᓪᓕᐊᓂᐊᖅᑑᒐᓗᐊᓐ ᐊᒻᒪᓗ ᐃᖅᑲᓇᐃᔭᑲᐃᓐᓇᖅᕕᐅᖃᑦᑕᓂᐊᖅᑑᒐᓗᐊᓐ ᑭᓯᐊᓂ 
ᑕᒪᓐᓇ ᓄᓇᕗᑦ ᑕᒫᓂ ᐊᑯᓂᒃ ᓇᔪᕐᓂᐊᕐᕋᑦᑎᒍᑦ ᑕᐃᒃᑯᐊᓕ ᑕᒫᓃᑦᑐᓐᓃᑎᓪᓗᒋᑦ ᑕᒪᓐᓇ ᓄᓇᕗᑦ 
ᐱᐅᑦᑎᐊᖏᓐᓇᖁᒐᑦᑎᒍ.  
 
ᑕᕝᕙ ᑖᒃᑯᐊ ᐃᑲᔪᖅᓱᖅᑕᐅᖃᑦᑕᖅᐸᑕ ᐊᒻᒪᓗᒃᑕᐅᖅ ᒪᓕᒐᒃᓴᖏᑦ ᖃᐅᔨᓴᖅᑕᐅᑲᓐᓂᖃᑦᑕᕐᓗᑎᒃ ᑕᒪᑐᒥᖓ 
ᓄᓇᕗᑦᑎᓐᓂᒃ ᐊᕙᑎᑦᑎᓐᓂᒃ ᑲᒪᒋᔭᖃᑦᑎᐊᕐᕋᓗᐊᓗᕐᒪᖔᑕ ᑎᓕᐅᕆᒃᑲᓐᓂᕈᒪᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 146 - 2(3): ᐹᓯᖃᖅᑎᑦᑎᒍᑏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᓪᓗᒥ ᓂᑯᕕᑉᐳᖓ ᓄᓇᓕᓐᓂ ᐃᓱᒫᓘᑎᒋᓯᒪᔭᖓᓂᒃ ᐊᒻᒪ ᓄᓇᓖᑦ ᐃᓚᖏᑕ 
ᐃᓱᒫᓘᑎᖏᓐᓂᒃ ᓂᓪᓕᕈᒪᑦᓱᖓ ᑕᕝᕙᓂ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ. 
 
ᑕᒪᒃᑯᐊ ᓄᓇᓖᑦ ᒥᑭᓂᖅᓴᐃᓐ, ᒪᑯᐊ ᐹᓯᖏ, ᑕᒪᒃᑯᓂᖓ ᐃᓕᓵᓂᒃ, ᐃᓕᓴᕋᐃᒃᑲᑦᑕᐅᑎᓂᒃ ᒥᑭᓗᐊᕐᓕᖅᑐᓐ. 
ᐅᖃᑲᓪᓚᓪᓗᖓ ᓂᕈᐊᖅᑕᐅᕕᒋᓯᒪᔭᕐᓂ ᐆᑦᑐᕐᓗᒍ, ᐊᑯᓂᐊᓗᒃ ᑖᒃᓱᒥᖓᑦᓴᐃᓐᓇᖅ ᐱᖃᒻᒪᑦ. ᐊᒻᒪ 20-
ᑐᐃᓐᓇᕐᓂᒃ ᐃᒃᓯᕙᐅᑕᖃᑦᑐᓂ ᐊᒻᒪ ᑕᐃᒃᑯᐊ ᐃᓕᓵᑦ ᑕᒫᓂ 200 ᐅᖓᑖᓃᑦᑐᑦ. ᑖᓐᓇ ᐅᓪᓛᕌᓗᒃᑯᓐ 
ᐱᒋᐊᖅᐸᑦᑐᖅ ᑕᒪᒃᑯᓂᖓ ᐃᓕᓵᓂᒃ ᐃᓕᓴᖅᕕᒻᒧᑦ ᐋᑦᓯᑲᑦᑕᕆᐊᖃᑦᑐᓂ. ᑕᐃᒪᐃᒻᒪᓐ ᐅᖃᖅᑎᑦᑎᔩ, ᑕᒪᒃᑯᐊ 
ᐃᓄᐃᑦ ᓇᒻᒥᓂᕐᒥᒃ ᐊᑐᕆᐊᖃᑉᐸᑦᑐᐃᓐ ᓯᑭᑑᒥᒃ, ᕼᐊᓐᑕᒥᓂᒃ ᐊᒻᒪ ᑕᒪᒃᑭᐊ ᐊᑭᑐᔫᓕᖅᑐᑎᒃ.  
 
ᑕᐃᒃᑯᐊ ᐊᒻᒪ ᐱᓕᕆᐊᖅᓴᖃᕋᓂ ᑕᒫᓂ ᓄᓇᓕᓐᓂ ᒥᑭᓂᖅᓴᓂ ᑕᐃᒪᐃᒻᒪᑦ ᑕᒪᒃᑯᐊ ᐃᓱᒫᓘᔾᔫᒥᒋᐊᓖᓐ 
ᐹᓯᖑᔪᓐ ᓄᓇᓕᓐᓂ ᐊᒻᒪ ᑕᒪᒃᑯᐊ ᐊᐅᓚᒍᑏᓐ ᒑᓴᓖᖃᕆᐊᓖᓐ, ᐃᓚᒃᓴᖃᕆᐊᓖᓐ ᐊᒻᒪ ᑕᐃᓐᓇ ᑖᓐᓇᓴᐃᓐᓇᖅ 
ᒪᖃᐃᒍᑕᐅᔭᕆᐊᓖᑦ ᐆᒪᑎᑕᐅᔭᕆᐊᓖᓐ ᑖᒃᑯᓄᖓ ᐃᓚᒌᓄᑦ.  
 
ᑕᐃᒪᐃᒻᒪᓐ, ᐊᐱᖅᓱᓇᖅᓯᑉᐸᑦ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᐊᐱᕆᓂᐊᕐᓕᖅᐸᕋ, ᑕᒪᑦᓱᒪ ᒥᒃᓵᓄᑦ. 
ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 147 - 2(3): ᓯᓚᓕᕆᓂᖅ ᖃᕆᓴᐅᔭᒃᑯᑦ (ᐲᑯ) 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ ᕿᓚᕝᕙᖅᑎᑐᑦᑕᐅᖅ ᐅᖃᐅᓯᖃᕈᒪᒐᒪ ᓯᓚᒥᒃ.  
 
ᖁᕕᐊᓱᒃᕕᐅᓚᐅᖅᑳᑎᓐᓇᒍ ᒪᓕᒐᓕᐅᖅᕕᒻᒥ ᐅᖃᐅᓯᖃᓚᐅᖅᓯᒪᒐᒥ ᐃᓱᒫᓘᑎᒋᓚᐅᖅᓯᒪᔭᑦᑎᓐᓂᒃ 
ᐊᕙᑎᓕᕆᔨᒃᑯᓐ ᑲᓇᑕᒥ ᑕᐃᒃᑯᐊ ᐅᑭᐅᖅᑕᖅᑐᒥ ᑕᒫᓂ ᓯᕿᓂᐅᑉ ᓂᐱᕝᕕᒋᖃᑦᑕᖅᑕᖓᓂ, ᓄᓇᖃᑦᑐᑦ ᓯᓚᐅᑉ 
ᖃᓄᐃᓐᓂᐊᕐᓂᕆᔭᖓᓂᒃ ᓇᓚᐅᒃᑖᖅᓯᖃᑦᑕᕐᒪᑕ ᓄᓇᕘᒥ. 
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ ᓅᓯᒪᓕᕐᒪᑕ ᓯᕗᒧᐊᒃᓯᒪᓪᓗᑎᒃ, ᓱᒃᑲᔪᐊᓘᓪᓗᑎᒃ ᐊᖏᖅᓯᒪᓚᐅᕐᒪᑕ 
ᐅᕙᑦᑎᓐᓄᑦ. ᑕᐅᓇᓂ Newfoundland-ᒥ ᒪᑐᐃᖅᓯᖅᑕᐅᖁᓪᓗᒍ ᓯᓚᓐᓂᐊᖅᕕᐅᖃᑦᑕᖅᑐᒥ ᓄᓇᕗᒻᒥ ᑕᐃᒪᓐᓇ 
2000 ᒪᐃᐅᔅᒥᒃ ᐅᖓᓯᓐᓂᖃᑦᑎᓪᓗᒍ ᐃᐅᑦᒪᑕᒧᓐ ᓯᓚᕐᓂᐊᖅᕕᒋᔭᕗᓐ ᑕᐃᓐᓇ ᓇᓕᖅᑯᑦᑎᖃᑦᑕᖏᒻᒪ. ᓯᓚᒥᒃ 
ᐃᓅᕙᑦᑐᑎᒃ ᓄᓇᕘᒥᐅᑕᐃᓐ. ᑕᐃᒪᓐᓇ ᐃᓅᓯᑦᑎᓐᓄᑦ ᓯᓚᕈᔾᔭᒑᖓᓐ ᐊᒃᑐᐃᓂᖃᕈᓐᓇᒥᒻᒪᓐ 
ᐃᓅᔪᓐᓃᖅᑐᖃᑉᐸᑦᖢᓂᓘᒻᒪᓐ ᑕᐃᒪᓐᓇ.  
 
ᐱᓇᓱᐊᕈᓰᑦ ᐊᓂᒍᖅᓯᒪᓕᖅᑐᓐ ᐃᖃᓗᓐᓂ ᐱᖅᓯᖅᔪᐊᕐᓂᕋᐃᖃᑦᑕᖅᑐᑎᒃ ᐊᓄᕌᓐᓂᕋᐃᕙᑦᑐᑎᓪᓗ, 
ᐊᐅᑉᐸᑦᑐᑎᓪᓗ ᐊᓄᕌᓚᐅᖏᓴᐃᓐᓇᖅᑐᑎᓪᓗ. ᐅᖃᖅᑎᑦᑎᔩ, ᑕᐃᒪᓐᓇ ᑲᓇᑕᒥᐅᑦ ᓯᓚᖓᓄᑦ ᓯᓚᓐᓂᐊᖅᕕᖓ 
ᑲᒪᒋᔭᐅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒃᑯᐊ ᒪᑐᐃᖅᓯᔪᒪᓚᐅᕐᒪᑕ ᓯᓚᓐᓂᐊᖅᕕᐅᔪᒥ Gander-ᒥ.  
 
ᓄᓇᕗᒻᒥᑦᑕᐅᖅ ᑕᐃᒪᐃᑦᑐᖃᕆᐊᖃᕐᒥᔫᒐᓗᐊᖅ. ᑎᑎᕋᖅᕕᒋᓂᐊᖅᑕᕋ ᑲᓇᑕᐅᑉ ᒥᓂᔅᑕᖁᑎᒋᔭᖓ 
ᒪᑐᐃᖅᓯᒍᓐᓇᕐᒪᖔᖅ ᓯᓚᓐᓂᐊᕐᕕᒻᒥᒃ ᑕᒫᓂ, ᓇᓚᐅᑦᑕᐃᖃᑦᑕᓂᐊᖅᑐᒥᒃ ᖃᕋᓴᐅᔭᑐᐃᓐᓇᐅᖏᑦᑐᓂᒃ ᑕᒪᐅᖓ 
ᑎᑭᑎᑦᑎᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓛ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 148 - 2(3): ᓇᐅᔮᕐᒥᐅᑦ ᓂᕈᐊᖅᑕᐅᔪᑦ ᐱᓐᖑᐊᕕᔾᔪᐊᕆᐊᓄᑦ 

ᐅᑭᐅᖅᑕᖅᑐᒥ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥᖅᑲᐃ ᖁᕕᐊᓱᒃᐳᖓ ᑖᓐᓇ ᑕᕝᕗᖓ ᓂᕈᐊᖅᑕᐅᓵᖅᑲᐅᔪᖅ 
ᐱᑦᔪᑎᒋᓗᐊᖅᑐᒍ ᐅᖃᐅᓯᕆᔭᖓ ᖁᕕᐊᒋᓪᓚᕆᖅᑲᐅᒐᒃᑯᑦ ᑐᓴᓐᓂᕆᓪᓗᒍ ᑖᒃᑯᐊ 
ᐃᖅᑲᐃᑎᑕᐅᔾᔫᒥᖃᑦᑕᕐᓂᐊᕐᓕᕐᒪᑕ ᒐᕙᒪᕗᓐ, ᓄᓇᓕᕋᓛᑦ ᐱᓕᕆᐊᒃᓴᖃᖏᓗᐊᕐᓂᖏᓐᓂᒃ.  
 
ᑭᓯᐊᓂᓕ ᐆᒥᖓ ᓂᖁᕕᔾᔪᑎᖃᑦᑐᖓ, ᖁᕕᐊᓲᑎᖃᑦᑐᖓᓗ, ᐃᒃᑯᐊ ᕿᑎᕕᔾᔪᐊᕐᕆᐊᕈᒫᓐᑐᒃ ᐊᓛᓯᑲᒧᑦ. ᑕᐃᒃᑯᐊ 
ᒥᒃᓵᓄᑦ ᓇᐅᔮᕐᒥᐅᑕᓂᒃ, ᓇᐅᔮᕐᒥᐅᑕᓐ ᕙᓕᕚᑦᑎᖏᓐ ᓴᓚᒃᓴᕈᓐᓇᓚᐅᖅᓯᒪᒻᒪᑕ. ᑕᐃᒃᑯᐊ ᐅᐱᒋᓪᓚᕆᑉᐸᒃᑲ 
ᓂᕈᐊᖅᑕᐅᓚᐅᖅᓯᒪᒻᒪᑕ ᐊᓛᓯᑲᒨᓐᖓᐅᔪᒃᓴᐅᓪᓗᑎᒃ ᐊᒻᒪᑦᑕᐅᖅ ᑎᓴᒪᒃᑲᓐᓃᑦ ᕼᐋᑭᕆᐊᕈᒫᑦᑐᓄᑦ ᑕᐃᑯᖓ 
ᐊᓛᓯᑲᒧᓐ ᕿᑎᕕᔾᔪᐊᕈᒫᑦᑐᓄᑦ ᐃᓚᐅᓂᐊᕐᒥᒻᒪᑕ. ᐊᑎᖏᓐ ᒫᓐᓇ ᑕᐃᖏᑕᕋᓗᐊᒃᑲ ᑭᓯᐊᓂ ᑐᓵᓐᓂᐊᕐᓂᖅᐸᑕ 
ᑭᒃᑰᒻᒪᖔᑕ ᖃᐅᔨᒫᓂᒻᒪᑕ.  
 
ᓴᓗᒥᒋᓪᓚᕆᑉᐸᒃᑲ ᑕᐃᒃᑯᐊ ᐊᔪᓐᖏᑦᑑᕗᓯ. ᑕᐃᑲᓂᓗ ᕿᑎᕕᔾᔪᐊᖅᑐᓄᐊᓐᖓᕈᑦᓯ ᐊᒃᓱᕈᓐᓂᐊᖅᐳᓯ 
ᓯᕗᓪᓕᖅᐸᐅᑎᒋᐊᕐᓗᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ 
ᐃᓗᐊᓄᑦ. ᐹᓇᐸᔅ. 



ᓇᒡᒐᔾᔭᐅ, ᕕᕝᕗᐊᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐃᓕᓴᖅᓯᔪᒪᔪᖓ ᑕᕝᕙᓂ, ᐃᓛᒃ ᒫᓂ ᐃᒃᓯᕚᖅᑐᒥᒃ ᑐᓄᑦᑎᐊᕐᓂ, 
ᑖᓐᓇ ᒪᐅᔭᐅᔪᖅ ᖃᐅᓱᐃᑦᑐᒧᓐ, ᐃᑲᔪᓪᓚᕆᖃᑦᑕᖅᓯᒪᒻᒪᖓ ᑕᒪᒃᑯᓂᖓ ᐱᓕᕆᓇᓱᐊᖅᑎᓪᓗᖓ ᑕᑉᐱᑲᓂ  
ᖃᐅᓱᐃᑦᑐᓂ. ᐊᒻᒪᓗ ᑐᓴᐅᒪᑏᓐᓇᐸᑦᖢᓂᖓ ᑕᒪᒃᑯᓂᖓ ᕼ `ᐊᒻᓚᒃᑯᑦ ᖃᓄᐃᓕᐅᕐᓂᕆᔭᖏᓐᓂ 
ᐱᓇᓱᐊᖅᑕᖏᓐᓂᓪᓗ. ᒫᓐᓇ ᐃᓕᓴᕆᔪᒪᔭᕋ ᓲᓴᓐ ᓴᓪᓗᕕᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᑉᓗᐊᓄᓐ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᕐᖠᓂᐅᑉ ᐅᐊᓇᖓᓄᑦ ᒪᓕᒐᓕᐅᖅᑎ, ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 159 - 2(3): ᓄᓇᕘᒥ ᐅᖅᓱᐊᓗᒻᒧᑦ ᑖᒃᓰᔭᐅᑎᒧᑦ ᐅᑎᖅᑎᒍᑎᐅᑉ ᐃᓗᓕᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. ᐊᒻᒪᓗ ᖁᔭᓐᓇᒦᖅᑐᒍ 
ᐅᖃᐅᓯᕆᓚᐅᖅᑕᖓᓄᑦ ᑕᐃᒃᑯᐊ, ᑖᒃᓱᒥ ᒥᒃᓵᓄᑦ ᐊᐱᕆᓂᐊᖅᑕᕋ. ᐅᖃᓚᐅᕐᒪᓐ ᑕᐃᒃᑯᐊᒎᖅ ᓄᓇᕗᒻᒥᐅᑦ 
ᐅᑎᖅᑎᑦᑎᕕᐅᖃᑦᑕᓛᓕᕐᒪᑕ ᐅᖅᓱᒧᓐ ᐊᑐᕐᓂᑯᒥᓂᖓᑕ ᑮᓇᐅᔭᐃᓐ ᒥᒃᓵᓄᑦ. ᑕᒪᓐᓇ ᐅᖃᐅᓯᕆᕋᑖᖅᑲᐅᔭᕋ.  
 

ᐅᖃᒃᑲᓐᓂᕈᓐᓇᖅᐳᖃᐃ ᑕᕝᕗᖓ ᐃᓪᓗᒧᑦ ᖃᓄᓪᓚᑦᑖᖅ ᑖᓐᓇ ᐋᖅᑭᐸᓪᓕᐊᒻᒪᖔᖅ ᒪᓕᒐᒃᓴᕆᔭᖏᑦ, 
ᓇᓕᐊᑦᑕᓗ ᐱᓕᕆᕕᖓᑕ ᑲᒪᒋᔪᒫᖅᐸᐅᒃ. ᑕᒪᒃᑯᓄᖓ ᑐᕌᖓᔪᓐ ᐃᖃᓗᒃᓯᐅᓐᓂᖅ, ᐊᖑᓇᓱᓐᓂᖅ, ᐊᒻᒪᓗ 
ᑎᕆᒐᓂᐊᕐᕋᓱᑦᑐᓄᓪᓘᓐᓃᑦ. ᑕᐃᒪᓐᓇᐃᓕᖓᒻᒪᖔᖅ. 
 

ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᒪᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᒪᓐᓇ ᐱᓕᕆᐊᕆᕙᓪᓕᐊᑐᐃᓐᓇᖅᑕᕗᑦ ᓱᓕ.. 
ᓂᕆᐅᓇᖅᐳᓪᓗ ᑕᐃᒪᓐᓇ ᐋᖅᑭᐅᒪᓂᐊᖅᑐᖅ ᑕᒪᒃᑯᓄᖓ ᑕᒪᐃᓐᓄᑦ ᑐᕌᖓᑦᓯᐊᕐᓂᐊᖅᑐᖅ ᑕᒪᒃᑯᐊ 
ᐅᑎᖅᕕᐅᔪᓐᓇᑕᕐᓂᐊᕐᒪᑕ ᐃᓛᒃ ᐊᑭᓕᓚᐅᖅᑕᒥᓐᓂᒃ ᐅᑎᖅᕕᐅᔪᓐᓇᑕᕐᓂᐊᕐᒪᑕ. ᑕᒪᒃᑯᓄᖓ ᑕᒪᐃᓐᓄᑦ 
ᐊᑐᕐᓂᖃᑦᓯᐊᕐᓂᐊᖅᑐᖅ, ᐊᖑᓇᓱᒃᐸᑦᑐᓄᑦ, ᑎᕆᒐᓂᐊᖅᓯᐅᐸᑦᑐᓄᑦ, ᐃᖃᓗᒃᓯᐅᑦᑎᓄᑦ ᑕᒪᒃᑯᓄᖓ 
ᐳᓚᕋᖅᑐᓕᕆᔨᐅᔪᓄᑦ ᐅᔭᕋᕐᓂᐊᖅᑎᐅᔪᓄᓪᓗ. ᒪ’ᓇ, ᐅᖃᖅᑎᑦᑎᔩ. 
 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᖃᓪᓗᓈᑎᑑᕈᒪᓪᓗᒍ. (ᑐᓵᔨᒃᑯᑦ): ᑕᐃᒪ ᐃᓱᒪᒋᓪᓗᒋᑦ ᐊᒥᓲᒻᒪᑕ ᐱᓕᕆᕕᐅᔪᓐ 
ᑕᖅᑳᓂ. ᓇᓗᓇᐃᖅᓯᒍᓐᓇᖅᑳ ᓇᓕᐊᒃ ᐱᒍᓐᓇᕋᔭᕐᒪᖔᑕ, ᐅᑎᖅᕕᐅᒍᓐᓇᕋᔭᕐᒪᖔᑕ ᑭᒃᑯᓪᓗ ᐊᔪᕋᔭᕐᒪᖔᑕ. 
 

ᐅᖃᖅᑎ: ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᒪᒃᑯᐊ ᐅᖃᐅᓯᕆᐊᓂᓵᖅᑕᒃᑯ ᑕᒪᕐᒥᒃ ᑕᒪᑐᒧᖓ 
ᐅᑎᖅᕕᐅᔪᓐᓇᑕᕐᓂᐊᖅᑐᑦ ᐱᓗᐊᖅᑐᒥᒃ ᑕᒪᒃᑯᓄᖓ ᐊᖑᓇᓱᒃᑎᓄᑦ, ᑎᕆᒐᓂᐊᖅᓯᐅᖅᑎᓄᑦ, ᐃᖃᓗᒐᓱᒃᑎᓄᑦ, 
ᐳᓚᕋᖅᑐᓕᕆᔨᓄᓪᓗ. ᐋᖅᑭᐅᒪᓱᐊᕐᓇᖅᑐᖅ ᐊᔪᓐᓂᖏᖅᓵᓄᑦ.  
 

ᐃᓛᒃ ᓱᓕ ᐋᖅᑭᐸᓪᓕᐊᔫᒐᓗᐊᖅ ᓱᓕ ᖃᓄᐃᑦᑑᓂᐊᕐᓂᖓ ᑭᓯᐊᓂ ᓂᕆᐅᑉᐳᖑᓕ ᐅᕙᖓ ᓇᒻᒥᓂᖅ 
ᐊᔪᓐᓇᖏᑦᑎᐊᕐᓗᓂ ᐅᖃᐅᓯᕆᓵᖅᑕᓐᓄᑦ. ᐅᑎᖅᕕᐅᔪᓪᓗᐊᖅᓯᐊᕐᓗᑎᒃ.  

ᐊᔪᓐᓇᖏᑉᐸᑦ ᐊᓪᓛᑦ ᐋᖅᑭᔪᒪᒐᓗᐊᖅᑐᖓ ᐅᑭᐅᖅ ᒪᕐᕈᐃᑕᕐᓗᒍᓕ ᑖᒃᑯᐊ ᐅᑎᖅᕕᐅᑕᖅᑑᓪᓗᐊᖁᓪᓗᒋᑦ. 
ᐱᓗᐊᖅᑐᒥᒃ ᐊᖑᓇᓱᒃᑎᑦ, ᑎᕆᒐᓂᐊᖅᓯᐅᑎᑦ, ᐃᖃᓗᒐᓱᒃᑎᑦ, ᐳᓚᕋᖅᑐᓕᕆᔨᓪᓗ. ᑕᒪᒃᑯᐊ ᓄᓇᓕᓐᓂ 
ᑕᒪᑐᒥᖓ ᐱᓕᕆᐊᖃᓗᐊᖅᐸᑦᑐᓐ. ᐊᔪᓐᓇᖏᑉᐸᑦ ᒪᕐᕈᐃᓪᓗᒍ ᐊᕐᕌᒍᑕᒫᑦ ᐅᑎᖅᕕᐅᔪᓪᓗᐊᖁᓪᓗᒋᑦ 
ᐊᓕᓪᓚᔫᑎᒥᒃ ᓈᒻᒪᑐᐊᖅᐸᑕ. ᑕᒪᒃᑯᐊᓕ ᐊᓯᖏᑦ ᐊᖏᔫᓂᖅᓴᐅᔪᐃᑦ ᐊᕐᕌᒍᒥ ᐊᑕᐅᓯᐊᕋᓗᐊᖅᐸᑕᓕ 
ᖃᓄᐃᒋᖏᑎᐊᖅᑐᒍ. ᑮᓇᐅᔭᒥᓪᓗ ᐊᔪᖅᓴᓗᐊᖅᐸᖏᒻᒪᑕ ᐊᑐᓐᓂᖃᑦᓯᐊᕋᔭᖅᑐᓂᓗ ᑕᒪᓐᓇ ᓄᓇᕗᒻᒥᐅᓗᒃᑖᓄᑦ. 
ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᒃᑲᓐᓂᓕᖅᑕᕋ, ᐃᓛᒃ ᑕᐃᒪ ᓂᕆᐅᕐᓇᕐᒥᒻᒪᑦ ᐃᓚᖏᓐ ᓇᒻᒥᓂᕆᔭᐅᔪᑦ 
ᑖᒃᑯᓇᓂ ᐅᖃᐅᓯᕆᔭᑦᑎᓐᓂ ᐊᒥᓲᒻᒪᑕ. ᐃᓚᖏᑦ ᐃᒻᒪᖃ ᐊᖏᓗᐊᖅᐸᑕ ᐅᑎᖅᕕᐅᓗᓂ qualify-ᖑᓛᖏᓚᖅᑲᐃ, 
eligible-ᓛᕋᓗᐊᖅᐸᖅᑲᐃ. ᑕᐃᒃᑯᐊ ᑐᒃᓯᕋᐅᑎᓯ ᐋᖅᑭᒃᓱᕈᑦᓯᐅᒃ, ᓇᓗᓇᐃᖅᓯᒪᒐᓚᑉᐱᓰ ᑭᓇᒃᑯᑦ ᖃᓄᖅ 
ᐊᖏᑎᔪᑦ ᓇᒻᒥᓂᕆᔭᐅᔪᑦ ᑕᐃᒃᑯᐊ ᐃᓚᐅᔪᓐᓇᕈᒫᖏᓚᑦ. ᐅᑎᖅᕕᐅᑦᑕᕈᒫᖏᑦᑐᓂᒃ ᓇᓗᓇᐃᖅᓯᓯᒪᒐᓚᓐᖏᓚᓰ, 
ᒫᓐᓇᒧᓐ. ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᒪᓐᓇ ᖃᓄᖅᑑᕈᑎᒋᕙᓪᓕᐊᑐᐃᓐᓇᕋᑦᑎᒍ ᓱᓕ ᑖᓐᓇ 
ᐱᖅᑯᓯᕆᔭᖓ ᓇᓗᓇᐃᓕᓗᐊᕕᓐᖏᑦᑐᖅ ᓱᓕ. ᑭᓯᐊᓂ ᒫᓐᓇ ᖃᓄᖅᑐᕈᑎᒋᖃᑕᐅᔭᕋᓗᐊᕗᑦ. 
ᖃᓄᖅᑑᕈᑎᒋᑐᐃᓐᓇᓂᐊᖅᑐᒍᓗ. ᐋᖅᑭᐅᒪᕕᒃᓴᖓᓂᒃ ᕿᓂᑐᐃᓐᓇᓂᐊᖅᑐᑕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᑭᖑᓪᓕᖅᐹᒥ ᐊᐱᖅᑯᑎᒋᓕᖅᑕᕋ. ᑕᐃᓐᓇ ᐃᖏᕐᕋᓚᐅᖅᑎᓪᓗᒍ 
ᐅᑭᐅᓗᒃᑖᒧᓐ ᐃᖏᕐᕋᑎᐊᕐᒪᖔᓪᓗ. ᑐᓴᕈᑎᒃᓴᓂᖅᑲᐃ ᐅᕗᖓ ᐅᓂᒃᑳᕆᐊᖅᑐᓂᕐᒃᒧᑦ, report-ᓘᓐᓃᑦ ᐋᖅᑭᓪᓗᒍ 
ᐅᕗᖓ ᑲᑎᒻᒪᕕᒻᒧᓐ. ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᐃᒪᓐᓇᐃᓕᐅᕈᓐᓇᑎᐊᕐᓂᐊᖅᑐᒍᑦ. ᐊᕐᕌᒍᑕᒫᓐ 
ᐅᓂᒃᑳᓕᐅᕐᓗᑕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ, ᕿᓚᕝᕙᖅ. 
 
ᐊᐱᖅᑯᑦ 160 - 2(3): ᓯᐊᕐᒪᖅᑎᑕᐅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔮᖑᔪᑦ ᐸᓐᓂᖅᑑᒥ 

(ᕿᓚᕝᕙᖅ) 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐱᓇᓱᐊᕈᓯᐅᔪᒥ ᑐᓴᖃᑦᑕᖅᓯᒪᒐᑦᑕ ᐃᓱᒫᓘᑎᖃᑦᑐᓂᒃ. 
ᑖᓐᓇ ᐸᖕᓂᖅᑑᒧᓐ ᓄᑦᑎᖅᑕᐅᓂᖓᓂᒃ ᖃᖓᑦᑕᐅᑎᓕᕆᔨᐅᓂᐊᖅᑐᑦ.  
 
ᐃᓱᒫᓗᒍᑎᖃᒻᒥᒐᒪᑦᑕᐅᖅ, ᐅᕙᖓᑦᑕᐅᖅ, ᑕᐃᒃᑯᐊ ᑭᒡᒐᑐᖅᑕᒃᑲ ᑕᐃᒫᑦᓴᐃᓐᓇᑦᑕᐅᖅ ᐅᖃᖃᑦᑕᒥᒻᒪᑕ ᑭᓯᐊᓂᓕ 
ᐊᒃᓱᕈᓐᓇᕈᑎᒋᒃᑲᓐᓂᕆᕚ. ᐅᖃᖅᑏ, ᐅᖃᐅᓯᕆᓂᐊᖅᑕᕋ, ᐊᐱᖅᑯᑎᒋᓗᒍ ᐃᓄᓕᕆᔨᒃᑯᑦ ᐋᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᒥᓂᔅᑕᐅᔪᖅ ᕿᒥᕐᕈᔪᒪᕚ ᑕᕝᕗᖓ ᐃᖃᓗᓐᓄᑦ ᐅᑎᖅᑎᑕᐅᓗᓂ ᑕᐃᓐᓇ ᒥᓂᔅᑕᐅᔫᑉ 
ᐱᓕᕆᕕᖓᓗ ᐊᑕᐅᑦᑎᒃᑯᑦ ᑕᐃᒃᑯᐊ ᑭᖑᕝᕕᓂᐊᕐᓗᒋᑦ ᐃᖅᑲᓇᐃᔮᖑᔪᓐ. ᐃᖅᑲᓇᐃᖑᒍᓐᓇᕋᔭᕐᒪᑕ ᑕᕝᕙᓂ 
ᐸᖕ̀ᓂᖅᑑᒥᐅᓂ ᑭᒡᒐᑐᖅᑕᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ ᒥᓂᔅᑕᖓ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍᓗ ᐊᐱᖅᑯᑎᖓᓂᒃ ᒪᓕᒐᓕᐅᖅᑎ  
 
ᓇᓗᓇᐃᕆᐊᒃᑲᓂᕐᓗᒍ 1999-ᖑᑎᓪᓗᒍ 2000 ᒐᕙᒪᒃᑯᓐ ᐊᖏᓚᐅᖅᓯᒪᒻᒪᑕ ᐸᖕᓂᖅᑑᒨᕆᓂᐊᕐᓂᕋᖅᑐᑎᒃ 
ᑖᒃᑯᐊ ᐊᐅᓚᓂᕆᔭᐅᓂᐊᕐᓚᐅᖅᑐᑦ. ᑖᒃᑯᐊ ᐋᓐᓂᐊᖅᑐᓕᕆᔨᒃᑯᓐᓄ ᐊᐅᓚᓂᕆᔭᖏᓐ ᕿᑭᖅᑖᓗᒻᒧ ᑐᕌᖓᔪᓐ 
ᐊᐅᓚᑕᐅᓂᐊᕐᓗᑎᒃ. 
 
ᑖᒃᑯᐊᓕ ᐃᖏᕐᕋᔾᔪᑕᐅᕙᒃᑐᖅ ᖃᖓᑦᑕᐅᑎᓕᕆᔨᐅᕙᒃᑐᑦ ᑕᕝᕙᓐᖓᑦ ᐋᓐᓂᐊᕕᖕᒥᑦ ᐸᓐᓂᖅᑑᒧᑦ ᑕᐃᓐᓇ 
ᒪᓕᒃᑐᒍ ᐊᖏᕈᑎᒋᓚᐅᖅᓯᒪᔭᕗᑦ. ᒫᓐᓇᐅᔪᕐᓕ ᐅᐸᓗᖓᐃᔭᖅᓯᒪᖏᑦᑐᖓ ᑖᓐᓇ ᐅᑎᖅᑎᓐᓂᐊᕐᒪᖔᕐᓘᓐᓃᑦ.  
 
ᑕᐃᒃᑯᐊ ᖃᖓᑦᑕᐅᑎᓕᕆᓂᕐᒧᑦ ᐃᖏᕐᕋᔾᔪᑕᐅᖃᑦᑕᖅᑐᑦ ᑕᕝᕙᓐᖓᑦ ᐱᖃᑦᑕᓂᐊᕐᒥᔫᒐᓗᐊᑦ ᐃᖃᓗᖕᓂᑦ 
ᖃᓪᓗᓈᓐᓅᓐᖓᐅᔪᑦ ᑭᓯᐊᓂᓕ ᓄᓇᓕᖕᓂᑦ ᐃᖃᓗᖕᓄᑦ ᑲᒪᒋᔭᐅᖃᑦᑕᕐᓂᐊᓕᖅᑐᑦ ᕿᑭᖅᑖᓗᖕᒧᑦ 
ᐋᓐᓂᐊᖅᑐᓕᕆᔨᒃᑯᑦ ᐊᓪᓚᕝᕕᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓇᓗᖏᓪᓚᕆᖏᒃᑲᓗᐊᖃᕐᓗᒋᑦ. ᐸᕐᓇᒍᑕᐅᓚᐅᖅᓯᒪᔪᑦ 
ᐅᖃᖅᑏ ᐃᓱᒫᓘᒍᑕᐅᔪᑦ ᐅᖃᐅᓯᐅᖃᑦᑕᓕᕇᖅᑎᓪᓗᒋᑦ ᐅᕙᖓᑦᑕᐅᖅ ᐃᓱᒫᓗᖕᒥᒐᒪ ᒐᕙᒪᒃᑯᖅᑲᐃ 
ᐊᑲᐅᖏᑦᑐᒥᖃᐃᑦ ᐊᑐᖅᐸᓪᓚᐃᒍᓐᓃᕐᒪᑕ ᐱᔪᓐᓇᖅᑕᕋᓗᐊᖏᓐᓂᑦ.  
 
ᑭᓯᐊᓂᓕ, ᐅᖃᖅᑏ, ᐊᐱᖅᑯᑎᒋᔭᕋ ᑖᒃᑯᐊ ᐱᓕᕆᕕᐅᔪᑦ ᕿᒥᕐᕈᔪᓐᓇᕋᔭᕐᒪᖔᑕ ᑕᒪᓐᓇ ᑲᒪᒋᔭᐅᓂᖓ 
ᐃᖃᓗᖕᓄᖅᑕᐅᓗᓂ ᑕᐃᒃᑯᐊ ᐃᑲᔪᖅᑐᖅᑕᐅᓗᑎᒃ ᑭᖑᕝᕕᖅᑕᐅᓗᑎᒃ ᖃᓄᐃᑦᑑᒐᓗᐊᖅᐸᑕ ᐃᖅᑲᓇᐃᔮᑦ. 
ᐃᓱᒪᒋᐊᕈᓐᓇᖅᐹᑦ ᐸᓐᓂᖅᑑᒥ ᐃᑲᔪᖅᑐᐃᓗᑎ ᐊᓯᖏᓐᓂᒃᓗ ᑕᐃᒃᑯᐊ ᐃᖅᑲᓇᐃᔮᑦ ᐊᑐᐃᓐᓇᐅᑎᑕᐅᒍᓐᓇᕐᓗᑎᒃ 
ᑕᐃᒃᑯᓄᖓ ᐸᓐᓂᖅᑑᕐᒥᐅᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᖅᑲᓇᐃᔭᖅᑎᑲᕆᐊᖃᖅᐹᑦ 25ᓂᑦ ᐃᖅᑲᓇᐃᔮᖑᔪᓂᑦ  
 
ᑖᒃᑯᐊᓕ ᒪᓕᒐᓱᐊᖅᐸᒃᑕᕗᑦ ᕿᒥᕐᕈᒃᑲᓐᓂᕋᓱᒻᒥᔪᒍᑦ ᓇᐅᒃᑯᑦ ᓈᒻᒪᖏᓐᓂᖅᓴᐅᖕᒪᖔᑕ ᑖᒃᑯᐊ ᐊᐅᓚᑕᐅᓂᖏᑦ 
ᑕᐅᓄᖓ ᓄᓇᓕᖕᒧᐊᖅᑕᐅᖕᒪᑕ ᑖᒃᑯᐊᓗ ᐋᓐᓂᐊᖅᑐᓕᕆᔨᒃᑯᓐᓃᓐᖔᕐᓗᑎᒃ ᑕᐃᒃᑯᐊ ᓄᒃᑎᖅᑕᐅᒋᐊᖃᕐᖓᑕ 
ᐊᓪᓚᕝᕕᒋᔭᖏᓐᓄᑦ ᑲᒪᒋᔭᐅᖃᑕᑦᑕᕐᓂᐊᕐᖓᑕ. 

ᒫᓐᓇᐅᔪᖅ ᑕᐃᒃᑯᐊ ᐃᖃᓗᖕᓄᑦ ᐅᑎᖅᑎᕐᓂᐊᕆᐊᖏᑕ ᐅᐸᓗᖓᐃᖅᓯᒪᖏᑦᑐᒍᑦ ᑖᒃᑯᐊ ᑕᐃᒪᐃᑕᐅᕋᑖᓚᐅᕐᒪᑕ.  
 
ᐅᖃᓚᐅᕋᒪᓗ ᖃᓄᑐᐃᓐᓇᖅ ᐊᓯᔾᔨᖅᑐᖃᕋᐃᒻᒪᑦ ᐊᑲᐅᓐᖏᓕᐅᕈᑎᖄᖅᔪᖕᓂᐅᓴᑐᐃᓐᓇᕐᒪᑕ ᐱᒋᐊᕋᑖᖅᑎᓪᓗᒋᑦ 
ᑕᒪᒃᑯᐊ ᒪᓕᒃᑕᐅᒋᐊᓖᓪᓗ ᑭᒃᑯᓐᓄᑦ ᖃᐅᔨᒪᖃᑦᑕᕐᓂᐊᕐᒪᑕ. ᑕᒪᓐᓇ ᖃᐅᔨᓴᖅᑕᕗᑦ. ᑕᐃᒃᑯᐊ 
ᐊᑲᐅᓐᖏᓕᐅᕈᑕᐅᔪᑦ ᐋᖅᑭᒐᓱᐊᖅᓯᓐᓈᖅᑐᑎᒍᑦ ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑏᑦ ᐊᐱᖅᑯᑎᒧᑦ, ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐊᖏᕈᓐᓇᖅᐹ ᑐᓴᖅᑎᑦᑎᒍᓐᓇᓛᕋᒥ 
ᑎᑎᖅᑲᑎᒍᓪᓘᓐᓃᑦ ᐊᑐᐃᓐᓇᐅᒐᔭᕐᒪᑦ ᕼᐊᒻᓚᑯᓐᓄᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᑕᐃᑲᓂ 
ᐸᓐᓂᖅᑑᒦᑦᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᖅᓯᒪᔪᓐᓇᖅᑐᖓ ᑕᒪᑦᓱᒥᖓ 
ᑐᓴᐅᒪᑎᑦᑎᓗᖓ ᐸᓐᓂᖅᑑᒧᑑᖏᑦᑐᖅ. ᑎᑎᕋᕈᓐᓇᓛᕐᒥᔪᖓ ᒪᐃᔭᖑᔪᒧᑦ ᐊᑐᓂᑦ ᓄᓇᓕᐅᔪᓂᑦ ᐊᒻᒪᓗ 
ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᓄᓇᓕᖕᓃᑦᑐᑦ ᑕᒪᒃᑯᓄᖓ ᐊᓯᔾᔨᕈᑕᐅᔪᓂᑦ ᐊᐅᓚᖃᑦᑕᕆᐊᖃᕐᓂᐊᖅᑐᓄᑦ 
ᓄᓇᓕᖕᓂᑦ ᑕᐅᓄᖓ ᐃᖃᓗᖕᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᖕᒧᑦ ᒪᓕᒐᓕᐅᖅᑎ, ᓇᑦᑎᖅ. 
 
ᐊᐱᖅᑯᑦ 161 - 2(3): ᓴᓪᓕᓂ ᐃᓕᓐᓂᐊᕐᕕᓕᐅᖅᑕᐅᓂᐊᖅᑐᖅ ᓄᑕᖅᑭᕆᕕᓕᐅᖅᑕᐅᓂᐊᖅᑐᕐᓗ 

(ᓇᑦᑎᖅ) 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ.  
 
ᑕᐃᒪᐃᓛᒃ ᐊᐱᕆᓚᐅᖅᓯᒪᒐᒃᑯ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᐃᓕᓐᓂᐊᕐᕕᖓ ᓴᓇᔭᐅᓇᔭᕐᓂᖅ 
ᐊᐅᔭᐅᔪᖅ ᐸᐃᕆᕝᕕᖃᕐᓂᐊᕐᓂᕋᐃᓪᓗᑎᒃ ᐅᖃᖅᓯᒪᖕᒪᑕ ᑕᐃᒃᑯᐊ ᐱᒻᒪᕆᓐᓄᑦ ᑮᓇᐅᔭᑦ ᐊᑐᖅᑐᒃᓴᑎᒍᖅᑲᐃᑦ 
ᑕᐃᒪᐃᖅᑐᖅᑖᕈᒫᖅᐸ ᐃᓕᓐᓂᐊᕐᕕᖁᑎᕗᑦ ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᓇᐃᓐᓂᐊᖅᑐᖅ ᐸᐃᕆᕕᒃᑕᖃᕐᓂᐊᖅᑐᖅ 
ᐃᓕᓐᓂᐊᕐᕕᐅᑉ ᐃᓗᐊᓂ ᓴᓪᓕᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᓇᑦᑎᖅ. 

ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᖅᑲᑎᒃᑲ ᖃᐅᔨᓇᓱᒃᕕᐅᖅᑳᕐᓂᐊᖅᐹᑦ ᑕᐃᓐᓇ ᐃᓕᓐᓂᐊᕐᕕᒃ 
ᓄᑖᓐᖑᕆᐊᖅᑎᑕᐅᓚᐅᖏᓐᓂᖓᓂ ᐱᔾᔪᑎᒋᓪᓗᒍ ᑕᐃᓐᓇ ᐸᐃᕆᕕᓕᐊᕆᔭᐅᓂᐊᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᖓᓕᒫᖅ ᑐᑭᓯᓇᓱᒡᕕᒋᖃᑦᑕᖅᑕᕗᑦ ᓄᓇᓕᖕᓂᑦ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᓕᓐᓂᐊᕐᕕᖕᒥ ᑕᐃᒪᐃᓕᐅᖏᓐᓇᕐᓂᐊᖅᑐᒍᑦ ᐊᒻᒪᓗ 
ᑕᐃᓐᓇ ᖃᓂᒡᓕᕙᓪᓕᐊᑎᓪᓗᒍ ᐅᖃᖃᑎᒌᖏᓐᓇᕐᓂᐊᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎ, ᐲᑕᓴᓐ. 
 
ᐊᐱᖅᑯᑦ 162 - 2(3): ᐅᔭᕋᕐᓂᐊᖅᑎᓄᑦ ᑖᒃᓰᔭᕈᑕᐅᕙᒃᑐᑦ ᐊᑐᖅᑕᐅᖃᑦᑕᕐᓂᕆᔭᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ 
ᑐᕌᖅᑎᓐᓂᐊᖅᑕᕋ. ᑕᐃᒃᑯᐊ ᐅᖅᓱᐊᓗᖕᒧᑦ ᑕᒃᓰᔭᐅᑏᑦ ᐅᑎᖅᑎᑕᐅᖃᑦᑕᕐᓂᐊᕐᓂᕋᖅᑕᐅᓚᐅᕐᒪᑕ ᐊᒻᒪᓗ 
ᐅᔭᕋᖕᓂᐊᕐᕖ ᐅᑎᕐᕕᐅᖃᑦᑕᕐᓂᐊᕐᓂᕋᖅᑕᐅᓪᓗᑎᒃ ᐅᖁᒪᐃᒃᓴᓗᐊᖅᑎᑕᐅᖕᒪᑕ ᑕᒫᓃ ᓄᓇᕗᒻᒥᐅᑕᐅᑎᓪᓗᒋᑦ 
ᐊᑐᕐᒪᑕ ᐊᒃᓱᖅᔪᐊᒻᒪᕆᐊᓗᒃ ᓄᓇᓯᐅᑎᒥᖕᓄᑦ.  
 
ᑖᒃᑯᐊ ᐅᔭᕋᖕᓂᐊᕐᕕᖕᒥ ᖃᓄᖅ ᐋᖅᑭᒃᓯᒪᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑐᑭᓯᐅᒪᓂᒃᑯᑦ ᑕᒪᓐᓇ ᖃᐅᔨᓴᖅᑕᐅᕙᒃᑐᖅ ᐊᕐᕌᒍᑕᒫᑦ ᖃᓄᖅ ᑕᒪᒃᑯᓄᖓ 
ᐊᑭᓖᓪᓗᐊᖅᑎᒋᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᒥᓂᔅᑕ ᑭᐅᑦᑎᐊᖅᑰᖏᒻᒪᑦ. ᑖᓐᓇᖃᐃ ᒥᓂᔅᑕ 
ᐅᖃᕈᓐᓇᖅᐳᖅ ᒥᓂᔅᑕᐃᑦ ᐅᑎᖅᑎᑕᐅᕙᓪᓕᐊᔪᑦ ᖃᔅᓯᐅᓕᕐᒪᖔᑦ ᖃᐅᔨᒪᐃᓐᓇᖃᑦᑕᕐᓂᐊᖅᐸᑦ ᑕᒪᒃᑯᓄᖓ 
ᐊᖅᑯᑎᓄᑦ ᐊᒻᒪᓗ ᓄᓇᓯᐅᑎᖅᔪᐊᓄᑦ ᐊᒻᒪᓗ ᐊᒡᒍᖅᑐᖅᑕᐅᓯᒪᓗᑎᒃ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᓂᐊᖅᐹᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑕᕝᕙ ᑖᓐᓇ ᑕᒪᓐᓇ ᐊᔪᕐᓇᕈᑕᐅᖅᑕᖃᑦᑕᖅᑐᖅ ᒫᓐᓇᒧᑦ ᑎᑭᖢᒍ ᒪᑯᐊ 
ᑮᓇᐅᔭᑦ ᐊᑭᓖᔾᔪᑎᒋᔭᐅᔪᓂᓛᒃ ᒪᑯᓄᖓ ᐅᔭᕋᖕᓂᐊᖅᑎᓄᑦ ᒫᓐᓇᒧᑦ ᑎᑭᖢᒍ ᐊᑐᒐᐅᕙᖏᒻᒪᑕ ᒪᑯᓄᖓ  

ᐅᔭᕋᖕᓂᐊᖅᑎᑦ ᐊᑐᕆᐊᖃᖅᑕᖏᓐᓄᑦ ᐊᖅᑯᑎᓄᑦ ᐊᓯᖏᓐᓄᓪᓗ. ᑕᒪᓐᓇ ᑕᕝᕙ ᑕᒪᒃᑯᓄᖓ ᐅᔭᕋᖕᓂᐊᖅᑎᓄᑦ 
ᖁᕕᐊᒋᔭᐅᖃᑦᑕᖏᒻᒪᑦ. ᑕᒪᒃᑯᐊ ᑮᓇᐅᔭᓄᑦ ᑕᒪᒃᑯᓄᖓ ᐊᑐᖅᑕᖏᓐᓂᖓ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐅᖃᖅᓯᒪᖕᒥᖕᒪᑕ ᑕᐃᒃᑯᐊ 
ᐅᖅᓱᐊᓗᖕᓄᑦ ᑕᒃᓰᔭᐅᑏᑦ $1 ᒥᓕᐊᓄᑦ ᐋᖅᑭᒃᓯᒪᓂᒥᐊᕐᓂᕋᖅᑕᐅᓇᓱᒋᖕᒪᑕ ᐅᔭᕋᖕᓂᐊᕐᕕᖕᒦᓐᖔᖅᑐᑦ-
ᕐᕕᖕᒨᓐᖓᐅᔪᑦ. ᐊᑐᖅᓯᒪᔭᕋ ᒪᓕᒃᖢᒍ 40-ᒥᓕᐊᓂᒃᑯᓂᒃᑯᐊ ᐅᖅᓱᐊᓗᖕᓂᑦ ᐊᑐᖃᑦᑕᕐᒪᑕ ᐅᔭᕋᖕᓂᐊᕐᕕᒃ 
ᒪᑐᐃᖓᑎᓪᓗᒍ 1-ᒥᓕᐊᓐ ᐅᖓᑖᓃᓐᓂᐊᖅᐸᓗᒃᑐᖅ.  
 
ᖃᓄᖅ ᑖᓐᓇ ᐋᖅᑭᒃᑕᐅᓚᐅᖅᓯᒪᖕᒪᑦ 1-ᒥᓕᐊᓐ ᐅᑎᖅᑎᑕᐅᓂᐊᖅᑐᖅ 40-ᒥᓕᐊᓂᒃ ᖃᓪᓗᑎᓂᒃ 
ᐊᑐᖃᑦᑕᖅᑎᓪᓗᒋᑦ ᐅᖅᓱᐊᓗᖕᓂᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᒃᑯᓄᖓ ᓄᓇᒃᑰᕈᑎᓄᑦ ᓄᓇᓯᐅᑎᓄᑦ ᒫᓐᓇ 
ᐋᑭᓖᑎᑦᓯᑦᑕᕋᑦᑕ 9.1 ᓴᓐᔅ ᖃᓪᓗᑎᒧᑦ ᓖᑕᒧᑦ. ᑕᒪᒃᑯᓄᖓᓕ ᐊᓯᖏᓐᓄᑦ ᐅᖅᓱᐊᓗᖕᒥ ᐊᑐᖅᑐᓄᑦᑕᐅᖅ 3.1 
cents a litre-ᖑᓪᓗᓂᓕ ᒫᓐᓇᒧᑦ ᑎᑭᑦᓱᒍ ᐊᑭᓕᖅᑐᖅᑕᐅᕙᒃᑐᐃᑦ. ᑖᒃᑯᐊ ᐅᖃᐅᓯᕆᔭᖏᑦ ᖃᓄᓪᓗᐊᕕᒃ 
ᖃᐅᔨᓴᖅᑕᐅᕙᖕᒪᖔᑕ ᒫᓐᓇ ᖃᐅᔨᒪᓗᐊᖏᒃᑲᓗᐊᖅᖢᖓ ᑭᓯᐊᓂ ᑕᒪᓐᓇ ᑐᑭᓯᒋᐊᕈᑎᒋᒃᑲᓐᓂᕐᓘᕐᑐᐊᓂᐊᖅᖢᒍ 
ᐃᖅᑲᓇᐃᔭᖅᑎᑉᑎᓐᓄᑦ ᑖᒻᓇᓗ ᒪᓕᒐᓕᐅᖅᑎᐅᖃᑎᒐ ᖃᐅᔨᑎᑦᓯᐊᕐᓂᓪᓘᕐᓂᐊᖅᖢᒍ  
 
ᑭᓯᐊᓂ ᒫᓐᓇᒧᑦ ᑎᑭᖢᒍ ᑕᐃᓐᓇ ᐊᑭᓖᑎᑦᓯᖃᑦᑕᖅᑐᒍᑦ ᑕᒪᒃᑯᓄᖓ ᐅᔭᕋᖕᓂᐊᖅᑎᓂᒃ ᐊᓯᖏᓐᓂᓗ 9.1 cents 
ᓄᓇᒃᑰᕈᑎᓄᑦ ᐊᒻᒪᓗ 3.1 cents ᐊᓯᖏᓐᓄᑦ ᓄᓇᒃᑰᕈᑎᓅᖏᑦᑐᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. 40-ᒥᓕᐊᓐᖏᒃᑯᐊ 
ᐊᑐᖃᑦᑕᕐᒪᑕ ᐅᖅᓱᐊᓗᖕᓂᑦ 9.1 cents-ᒧᑦ ᐋᖅᑭᒃᓯᒪᒃᐸᑦ ᐅᑎᖅᑎᑕᐅᒍᑎᒃ 3-ᒥᓕᐊᓐ ᐅᖓᑖᓃᓐᓂᐊᖅᑐᖅ.  
 
ᓈᓴᕈᕕᒋᑦ, ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ, ᓄᓇᕗᑦ ᒐᕙᒪᒃᑯᑦ ᑖᒃᓰᔭᐃᔾᔪᑎᑎᒍᑦ ᒪᑯᐊᓗ 
ᑮᓐᓇᐅᔾᔭᒃᓴᕐᓂᒃᑯᑦ ᐃᒻᒥᒧᓪᓗ ᑐᕌᖓᔪᖅ ᖃᓄᖅ ᑖᒃᑯᐊ ᐋᖅᑭᒃᓱᖅᑕᐅᓚᐅᖅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒡᕙ ᐅᕙᑦᓯᐊᖅ ᐅᖃᓚᐅᖅᐳᖓ ᓄᓇᒃᑰᕈᑎᓄᑦ ᑕᒪᒃᑯᐊ 
ᐊᑐᖅᑕᐅᖕᒪᑕ 9.1 cents ᒪᑯᓄᖓᓕ ᓄᓇᒃᑰᕈᑎᐅᖏᑐᓐᓄᑦ 3.1 cents ᓱᕐᓗ ᐊᓯᖏᓐᓄᑦ ᓄᓇᒃᑰᕈᑎᓅᖏᑦᑐᖅ 
ᑕᒪᒃᑯᐊ ᐃᒻᒪᖃ ᓄᓇᒃᑰᕈᑎᓄᑦ ᐊᑐᖅᐸᒃᑕᖏᑦ ᐅᖅᓱᐊᓗᐃᑦ ᒥᑭᓂᖅᓴᐅᖕᒪᑕ ᐊᓯᖏᓐᓄᑦ ᐊᑐᖅᐸᒃᑕᖏᓐᓄᑦ.  
 
ᑖᓐᓇᓕ ᐱᖃᑖ ᐊᐱᖅᑯᓯᕆᔭᖓ ᑖᒻᓇ $4,000,000-ᕌᖅᑐᖅ ᑕᒪᒃᑯᐊ taxes-ᓄᑦ ᐊᓯᖏᓐᓄᑦᑕᐅᖅ ᐊᑭᓖᕙᖕᒪᑕ 
ᒫᓐᓇᐅᔪᖅ ᐅᔭᕋᖕᓂᐊᖅᑎᑦ ᑕᒡᕗᖓ ᐊᑐᖅᑕᐅᒪᒋᔭᑦᑎᓐᓄᑦ ᑕᒪᒃᑯᐊ ᓇᓗᓇᐃᓕᓯᒪᕗᑦ ᒫᓐᓇᐅᔪᖅ ᖃᓄᖅ 
ᐊᒥᓲᓂᖏᑦ ᐅᔭᕋᖕᓂᐊᖅᑐᖃᓗᐊᖏᑎᓪᓗᒍ ᓄᓇᕗᒥ ᒫᓐᓇᐅᔪᖅ $4,000,000-ᖃᐅᖕᒪᑕ ᑖᑦᑯᐊ ᑲᑎᖢᒋᑦ. ᒪ’ᓇ, 
ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᑲᑦᑐᒃ. 
 
ᐊᐱᖅᑯᑦ 163 - 2(3): ᐹᓯᖃᓐᖏᓗᐊᕐᓂᖅ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᑕᐃᓐᓇ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ ᐅᖃᐅᓯᕆᖃᐅᔭᕋ ᐱᓪᓗᒍ 
ᐊᐱᕆᓚᖓᒐᒃᑯᑦ ᑖᓐᓇ ᐃᓕᓐᓂᐊᖅᓂᓕᕆᔨᒃᑯᑦ ᒥᓂᔅᑕᖓᑦ.  
 
ᑕᑲᓐᓇ ᓂᕈᐊᖅᑕᐅᓯᒪᕕᒋᓯᒪᔭᕋ ᑕᑦᓱᒥᖓ ᐃᓕᓵᓄᑦ ᓇᑦᓴᑲᑦᑕᐅᑎᒥᒃ ᐹᓯ ᐃᓱᒫᓗᒍᑎᖃᓕᕐᒪᑕ ᐅᓪᓗᒥ ᑖᓐᓇ 
ᓄᑕᐅᒐᓂᓗ, ᐊᒻᒪᓗ ᒥᑭᓗᐊᓕᖅᓱᓂᓗ ᐊᒻᒪᓗ ᑕᐃᓐᓇ ᓄᓇᓕᕗᑦ ᐱᕈᖅᐸᓕᐊᖔᖅᓱᓂ ᐃᓕᓴᕐᕕᒃ ᒫᓐᓃᒻᒪᑦ.  
ᓄᓇᓕᒃ ᐅᕗᖓᖔᖅ ᐊᖏᓪᓕᕙᓪᓕᐊᖔᕐᒪᑦ ᑖᕗᖓ ᓄᓇᓕᒃ. ᑕᐃᓐᓇ ᒥᓂᔅᑐ ᐊᐱᕆᔪᒪᔭᕋ ᖃᖓ ᑕᐃᓐᓇ 
ᓴᓂᑭᓗᐊᖅ ᖃᖓᒃᑯᑦ ᐹᓯᒥ ᓄᑖᖅᑖᕕᒃᓴᕋᖃᓗᐊᕐᒪᖔᑦ ᐃᓱᒪᒋᔭᐅᓯᒪᒐᓗᐊᕐᒪᖔᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒃᑯᓂᖓ ᐋᖅᑭᒃᓱᖅᓯᒪᔪᓂᒃ ᐊᑐᖃᑦᑕᕋᑦᑕ 
ᐹᓯᑖᖅᑎᑦᑎᕙᓪᓕᐊᓪᓗᑕ ᓄᓇᓕᖕᓂ ᑕᐃᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᕈᑎᓂᒃ 
ᑐᓂᓯᖤᖅᐳᑦ ᒐᕙᒪᒃᑯᓐᓄᑦ, ᑕᐃᒃᑯᐊ ᑐᓴᐅᒪᔾᔪᑎᑦ ᖃᐃᑕᐅᔪᑦ ᕿᒥᕐᕈᓇᖤᖅᐸᕗᑦ ᑮᓇᐅᔭᖅᑐᕈᑎᒃᓴᖏᓪᓗ 
ᐊᒡᓚᕕᓕᕆᓂᕐᒧᑦ ᑕᒪᒃᑯᐊ ᑲᒪᒋᔭᐅᖤᖅᐳᑦ. ᑕᐃᒪ ᑐᑭᒧᐊᕈᑏᑦ ᐊᑐᕐᓗᑎᒃᑯᓐ ᑖᒃᑯᐊ ᐱᔪᓐᓇᕐᒪᖔᑦ 
ᐃᓱᒪᓕᐅᖤᖅᐳᒍᑦ. 
 
ᓴᓂᑭᓗᐊᖅ ᑕᑯᓐᓇᕐᓗᒍ ᐃ, ᖃᐅᔨᒪᑦᑎᐊᖅᑐᖓ ᐹᓯᖃᕈᓐᓃᕐᒪᑕ ᑕᐃᑲᓂ ᒫᓐᓇᕈᓗᒃ ᑕᐃᑯᙵᕋᑦᑕ 
ᐅᑭᐊᒃᓵᖑᓚᐅᖅᑐᖅ ᐹᓯᑰᖅᖢᑕ ᓇᒧᖓᐅᔾᔭᐅᕈᓘᔭᓚᐅᕋᑦᑕ ᐃᓱᒫᓗᒍᑕᐅᓚᐅᖅᖢᓂᓗ. 
 
ᑐᒃᓯᕋᐅᑎᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᐅᓪᓗᒥᒧᑦ ᑎᑭᖢᒍ ᓱᓕ ᑕᑯᓚᐅᖏᑦᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᑐᑭᓯᖁᕋᒪ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑐᓴᖅᓯᕆᐊᖃᕐᒪᑦ ᐊᒻᒪᓗ 
ᒐᕙᒪᒃᑯᑦ ᒪᓕᒐᖏᑦ ᐊᑐᖅᑕᐅᔭᕆᐊᖃᖅᓱᑎᒃ ᑖᒃᑯᐊ ᖃᓄᐃᑦᑐᐃᑦ, ᒐᕙᒪᒃᑯᑦ ᒪᓕᒐᖏᑦ ᖃᓄᐃᑦᑑᒻᒪᖔᑕ 
ᑖᑦᓱᒪᖃᐃ ᑐᑭᓯᑎᒍᓐᓇᕐᐸᖓ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕈᐃᓕᖓᖃᑦᑕᕐᒪᑕᐃᒃᑯᐊ ᐊᑐᖅᐸᑦᑕᕗᓐ, ᐹᓯ ᐊᒻᒪᓗ 
ᐊᓯᖏᓐᓄᑦ ᐊᑐᖅᑐᒃᓴᖅ ᐹᓯ.  
 
ᑕᐃᒃᑯᐊ ᐊᑐᖅᑕᐅᖏᓐᓇᓲᓐ ᐅᓯᑲᑦᑕᐅᑏᓐ ᑭᒃᑯᑐᐃᓐᓇᕐᓄᓐ ᐊᑐᖅᑕᐅᖃᑦᑕᖅᑐᓐ, ᐱᒋᐊᓕᓵᖅᑐᓄᑦ, ᒍᕋᐃᑦ 9-
ᓄᑦ, 12-ᒧᓪᓘᓐᓃᑦ.  

ᐹᓯᑖᕈᓐᓇᓂᖅᐸᓐ ᐃᓕᓐᓂᐊᖅᕕᒃ ᐅᖓᓯᒃᑲᓗᐊᕐᒪᖔᖅ, ᖃᑦᓯᓐ ᐊᕐᕌᒍᓖᓐ ᑕᕝᕗᖓ ᐃᑭᖃᑦᑕᕈᓐᓇᕐᒪᖔᖅ 
ᓲᓗᖃᐃ kindergarten-ᒦᖔᖅᑐ ᒍᕋᐃᑦ 2-3-ᒦᑦᑐᓐ ᐅᓄᖅᑑᑉᐸᑕ ᐊᒻᒪᓗ ᖃᓄᖅ ᐱᐅᓯᖃᖃᑦᑕᖅᓯᒪᒻᒪᖔᖅ.  
 
ᓲᕐᓗᖃᐃ ᓴᓂᑭᓗᐊᕐᒥ ᐹᓯᖃᒻᒪᑕ ᓄᑖᒥᒃ ᐱᓂᐊᕐᕈᑎᒃ ᑕᒪᓐᓇ ᑐᒃᓯᕋᐅᑎᒋᔭᐅᔪᖅ ᐃᓗᐊᓂ 
ᐃᓱᒪᔅᓴᖅᓯᐅᕈᑎᒋᔭᐅᖃᓯᐅᔾᔭᐅᒐᔭᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑦ ᐊᐱᖅᑯᑎᒥᒃ. ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑐᑭᓯᒪᔭᒃᑯᑦ ᐅᕙᖓᓕ ᑕᐃᒪ ᐹᓯ ᓴᓂᑭᓗᐊᕐᒥ ᐹᓯᒋᔭᕗᓐ ᐊᑐᖅᑕᐅᕙᒻᒪ K-ᒥᑦ 
ᒍᓚᐃᑦ 6-ᒧᑦ.  
 
ᑖᒃᑯᓄᖓᑐᐃᓐᓇᖅ ᐊᑐᖅᑕᐅᔪᓐᓇᕐᒪᓐ. ᑕᐃᒃᑯᐊ ᐊᓯᓕᒫᖏᓐ ᑕᐃᒃᑯᐊ ᐃᑭᒍᓐᓇᖏᒻᒪᑕ ᑕᐃᒪᐃᑦᑐᒥᒃ 
ᒪᓕᒐᖃᑦᑎᑕᐅᒻᒪᑦ ᒥᑭᓗᐊᕐᓂᖓᓄᑦ. ᓱᒻᒪ ᑖᓐᓇ ᑕᐃᒃᑯᓄᖓ ᐃᓕᓴᖅᑐᓕᒫᓄᑦ ᐊᑐᖅᑕᐅᔪᓐᓇᖏᓚᖅ ᑕᑲᓂ 
ᕙᓯᒋᔭᕗᑦ.  
 
ᑕᐃᒪᐃᒻᒪᓐ ᐅᖃᖅᑏ, ᐊᑐᕆᐊᖓ ᒥᑭᓗᐊᖅᐳᖅ ᐊᒻᒪ ᓱᒻᒪᓐ ᑕᐃᒃᑯᓄᖓ ᐃᓕᓴᖅᑐᓕᒫᓄᑦ 
ᐊᑐᖅᑕᐅᒍᓐᓇᖏᓚᖅ? ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒻᒪᕈᒪ ᐅᖃᐅᔾᔭᐅᓂᐊᖅᐳᖓ. ᓱᓕ ᑕᒻᒪᖏᒃᑯᒪ 
ᐃᖅᑲᐅᒪᑦᑎᐊᕈᒪᓗ ᑕᐃᓐᓇ ᓴᓂᑭᓗᐊᖅ ᐹᓯᖓ 15-ᓂᑦ ᐊᕐᕌᒍᖃᓕᕐᒪᓐ ᓄᑕᐅᖏᑎᒋᓕᕐᒪᓐ.  
 
ᐃᑭᒪᕕᒋᓚᐅᖅᖢᒍᓗ, ᐊᖏᖃᑎᒋᑦᑎᐊᖅᑐᑎᓪᓗ, ᑖᓐᓇ ᐊᓯᔾᔨᖅᑕᐅᔭᕆᐊᓕᓪᓚᕆᒃ. ᑕᐃᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᔮᓄᕆᐅᓚᐅᖅᑐᒥ ᑕᒪᑐᒥᖓ ᓴᖅᑭᑦᑎᓚᐅᖅᓯᒪᔪᓐ.  
 
ᑕᐃᒪ ᒪᓕᒐᓕᐅᖅᕕᒻᒥ ᐃᓗᐊᓂ ᓴᖅᑭᑕᓐᓂ ᐊᑭᑐᔪᖅᑐᕈᑎᒃᓴᐃᑦ ᕿᒥᕐᕈᓇᒍᓐᓇᖅᑐᓐ. ᐊᑭᑐᔪᖅᑐᕈᑎᒃᓴᐃᓐ 
ᐊᖏᖅᑕᐅᒌᓚᐅᕐᒪᑕᓖ. ᐹᓯᑦᓴᓄᑦ ᐊᑐᖅᑐᒃᓴᐃᓐ ᐊᒻᒪᓗ ᑐᒃᓯᕋᖅᑐᖃᖃᑦᑕᓕᕇᖅᖢᓂ ᐹᓯᑖᕈᒪᔪᓂᒃ.  
 
ᐊᑐᕈᒫᓐᓂᐊᖅᑐᓐ ᑕᐃᒃᑯᐊ ᕿᒥᕐᕈᓇᓚᐅᕐᓗᒋᓐ ᐃᓕᓐᓂᐊᖅᑐᓕᕆᔨᒃᑯᓐ ᐃᓗᐊᓃᑦᑐᓐ ᓇᐅᒃᑯᓐ ᐊᓯᔾᔨᕕᒃᓴᖃᑉᐸᓐ 
ᑮᓇᐅᔭᓐ ᐃᓗᐊᒍᓐ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕋ.  
 
ᐄ, ᐊᖏᖃᑎᒋᑦᑎᐊᖅᑕᕋ, ᐄ, ᐹᓯᑖᕆᐊᖃᓪᓚᕆᑦᑐᓐ ᓴᓂᑭᓗᐊᕐᒥ. ᑕᒪᓐᓇ ᕿᒥᕐᕈᓇᖃᑕᐅᓂᐊᖅᐸᕗᓐ. 
ᐊᑭᑐᔪᖅᑐᕈᑎᒃᓴᓂᒃᑕᐅᔭᕇᓚᐅᕐᒪᑕ ᖃᓄᖅᑑᕈᑎᒋᒃᑲᓐᓂᕈᓐᓇᓂᐊᖅᑕᕗᓐ ᑮᓇᐅᔭᒃᓴᖅᓯᐊᕈᓐᓇᕈᑦᑕ  
 
ᐃᓱᒪᔅᓴᖅᓯᐅᕈᑎᒋᔭᐅᓂᐊᕐᒪᓐ ᖃᓄᖅᑑᕈᑎᒋᓪᓚᕆᓐᓂᐊᖅᑕᕗᓐ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕᐅᑉ ᐅᖃᐅᓯᖓ ᐅᐱᒋᔭᕋ ᑭᓯᐊᓂ ᐅᓇ ᐊᐱᖅᑯᑎᒋᔭᖃ ᑭᐅᖏᒻᒪᒍ, 
ᓱᒻᒪᓐ ᑕᐃᓐᓇ ᐹᓯ ᐃᓕᓵᓕᒫᓄᑦ ᐊᑐᖅᑕᐅᔪᓐᓇᖏᓚᖅ ᑕᐃᒃᑯᓄᖓ ᒥᑭᓂᖅᓴᓄᑦ ᑭᓯᐊᓂ ᐊᑐᖅᑕᐅᒍᓐᓇᕐᒪ. 
ᓱᒻᒪᒃᑭᐊᖅ ᑕᐃᒃᑯᐊ ᐃᓕᓵᓕᒫᓐ ᑖᒃᓱᒥᖓ ᐊᑐᕈᓐᓇᖅᑎᑕᐅᖏᓚᓐ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ, ᐅᑭᐅᖃᑎᒌᓂᒃᑯᐊ 
ᐅᓄᕐᓂᖏᑦ ᒪᓕᒃᑕᐅᖃᑦᑕᕐᒪᑕ. 
 
ᓲᕐᓗ ᐆᑦᑑᑎᒋᓗᒍ ᑖᓐᓇ ᐹᓯᓂᒃ ᖃᑦᑎᓂᑭᐊᖅ, 30-ᖅᑲᐃ ᐃᒃᓯᕙᐅᑕᖃᕐᓂᖅᐸᓐ ᓲᕐᓗ ᐆᑦᑑᑎᒋᑐᐃᓐᓇᕐᓗᒍ, 
ᐅᖃᕋᔭᖅᑐᖓ ᐱᐅᓂᖅᓴᐅᒐᔭᖅᑐᖅ kindergarten, ᒍᓚᐃᑦ 4, ᒍᓚᐃᑦ 5 ᑕᐃᒃᑯᐊ ᒪᒃᑯᑐᖅᔪᐊᕐᕈᓗᐃᓐ 
ᐃᑭᖃᑦᑕᓐᖏᖔᕐᓗᑎᒃ ᐃᑭᖃᑦᑕᓐᖏᖔᕐᓗᑎᒃ. ᑕᐃᒪᐃᓕᖓᔪᓐᓇᖅᑐᖅ ᐅᓄᒃᑑᑉᐸᑕ ᑕᐃᒃᑯᐊ ᒥᑭᓐᓂᖅᓴᐃᑦ. 
 
ᐊᒻᒪᓗ ᐅᖃᖅᑲᐅᒻᒥᒐᒪ ᑖᓐᓇ ᐹᓯ ᓄᑖᓐᖑᒍᓐᓃᕐᒪᓐ 15-ᓂᑦ ᐊᕐᕌᒍᓂᒃ ᓄᑖᖑᔪᓐᓃᖅᑰᕐᒪᓐ. 
ᐅᓄᓐᖏᑦᑐᑯᓘᑎᓪᓗᒋᑦ ᐃᓕᓴᖅᑐᓐ. ᐄ, bus-ᑖᕆᐊᓖ ᓄᑖᒥᒃ ᓴᓂᑭᓗᐊᕐᒥ.  
 
ᖃᑦᓯᓂᒃ ᐅᓯᔪᓐᓇᖅᐸ? ᐹᓯᓗ ᓚᐃᓴᖃᕆᐊᖃᖅᑐᑎᑦ, ᑭᒃᑯᓪᓗ ᐃᑭᒪᔪᓐᓇᕐᒪᖔᖅ. ᑕᒪᓐᓇ 
ᒪᓕᒃᓯᒪᑐᐃᓐᓇᓲᖑᒻᒪᑦ, ᖃᓄᖅ ᐃᓱᒪᓕᐅᕈᑎᒋᔭᐅᓯᒪᒻᒪᖔᖅ ᐊᑐᖅᑕᐅᖃᑦᑕᕐᓂᐊᕐᓂᖓ.  
 
ᑕᒪᓐᓇᖃᐃ ᐃᑲᔫᑎᒋᔭᐅᕗᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 164 - 2(3): ᑐᓴᒐᒃᓴᖅ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᑦ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᓄᑦ 

(ᐹᓇᐸᔅ) 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᖅᑲᐅᔭᒃᑲ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑕ ᐊᑖᒍᑦ 
ᐊᐱᖅᓱᕐᓂᐊᕋᒪ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑲᒪᔪᒧᑦ ᐱᓐᖑᐊᖅᑐᓕᕆᓂᕐᒧᑦ ᓄᓇᕘᒥ. 
 
ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᖅ ᐊᓛᔅᑲᒥ ᒪᑐᐃᕐᓂᐊᓕᕐᒪᑦ, ᓱᓕ ᐅᐃᒪᔮᓕᕐᒪᑕ ᓄᓇᓕᓐᓂ, ᖃᓄᐃᑦᑐᓂᑦ 
ᑕᑕᑎᕆᐊᓕᓐᓂᑦ ᐱᔭᕆᐊᖃᕐᒪᖔᕐᒥ ᐱᓐᖑᐊᕆᐊᖅᑐᕐᓂᐊᖅᑐᑦ ᓄᓇᕘᒦᓐᖔᖅᑐᑦ, ᑕᐃᒃᑯᐊ ᐊᒥᐊᓕᑲᐃᑦ 
ᓄᓇᖓᓐᓄᐊᕆᐊᖃᕐᓂᐊᕐᒪᑕ ᐊᓛᔅᑲᒧᑦ. 
 
ᑐᑭᓯᒪᔭᒃᑯᓪᓗ ᔫᑳᓐᒥᐅᑦ ᑕᒪᑐᒥᓐᖓ ᓴᖅᑭᖅᑎᓯᒪᓕᕇᕐᒥᒻᒪᑕ ᑲᓇᑕᐅᑉ ᓯᓚᑖᓅᕈᓐᓇᐅᑎᕆᓂᐊᖅᑕᖏᓐᓂᑦ 
ᐱᓐᖑᐊᕆᐊᖅᑐᖅᑐᓄᑦ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐹ ᑖᒃᓱᒪᑉ ᒥᒃᓵᓄᑦ ᐅᓪᓗᒥ. ᖁᔭᓐᓇᒦᒃ. 

ᐅᖃᖅᑎ: ᓄᓇᓕᓐᓂ ᐱᓐᖑᐊᖅᑐᓕᕆᓂᕐᒥᒃ ᐱᓕᕆᐊᓕᒃ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᒪᒥᐊᓇᖅ ᑐᓴᓕᓵᓐᖏᓐᓇᒪ ᐊᐱᖅᑯᑕᐅᔪᒥᒃ, ᐅᖃᓪᓚᕝᕕᐅᓵᕋᒪ, 
ᒪᒥᐊᓇᕕᔾᔪᐊᖅ, ᐊᑏ ᐊᐱᕆᒋᐊᒃᑲᓐᓂᕐᓕ. 
 
ᐅᖃᖅᑎ: ᐹᓇᐸᔅ, ᐊᐱᖅᑯᑏᑦ ᓇᓗᓇᐃᕈᓐᓃᖅᑎᒋᐊᒃᑲᓐᓂᐊᓪᓚᒍᒃ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᔅᓯᔩ. ᐊᐱᖅᑯᑎᒋᖅᑲᐅᔭᕋᐅᓇ ᑖᒃᓱᒧᓐᖓ ᒥᓂᔅᑕᐅᔪᒧᑦ ᐱᓐᖑᐊᕐᓂᐅᓂᐊᖅᑐᒧᑦ 
ᓄᓇᕘᒥ. ᐅᓪᓗᑕᐃᒪ ᐅᓄᓐᖏᑦᑐᑯᓘᓕᕐᒪᑕ ᑖᓐᓇ ᒪᑐᐃᕐᓂᕆᓂᐊᖅᑕᖓ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᐊᖅᑐᑦ 
ᐊᓛᔅᑲᒥ. ᑭᓯᐊᓂ ᓱᓕ ᐅᓪᓗᒥᒧᑦ ᑕᒪᓐᓇ ᓇᓗᓇᕐᒪᑕ ᑕᒪᒃᑯᓄᓐᖓ ᓄᓇᓕᐅᔪᓄᑦ, ᖃᓄᐃᑦᑐᓂᑦ 
ᖃᐅᔨᒪᔾᔪᑎᒋᔭᐅᓂᐊᖅᑐᓂᑦ ᓇᒃᓴᕆᐊᖃᕐᓂᐊᕐᒪᖔᑕ. 
 
ᑖᒃᑯᐊ ᓄᓇᕘᒥᒃ ᐱᓐᖑᐊᖅᑎᐅᓂᐊᖅᑐᐃᑦ, ᐱᓐᖑᐊᕆᐊᖅᑐᕐᓗᑎᑦ ᐊᒥᐊᓕᑲᐃᑦ ᓄᓇᖓᓐᓃᑦᑐᒧᑦ. ᐊᒻᒪᓗ 
ᖃᐅᔨᒪᓪᓗᖓ ᑖᓐ ᔫᑳᓐ ᐱᓐᖑᐊᖅᑐᓕᕆᔨᒋᔭᖏᑦ ᑕᐃᒪᓐᓇᐃᑎᒋᓗᐊᕐᓗ ᐱᖃᕆᐊᖃᔾᔮᓐᖏᒻᒪᑕ ᑕᒪᒃᑯᓂᓐᖓ 
ᑲᓇᑕᐅᑉ ᓯᓚᑖᓅᕈᓐᓇᐅᑎᕈᔪᓐᓂᑦ. ᐅᓪᓗᒥᒨᖓᓕᖅᑐᓐᓇᐅᖅᑲᐃ ᒥᓂᔅᑕᐅᑉ ᑖᓐᓇ ᐊᐱᖅᑯᑎᒋᔭᒪ 
ᒥᒃᓵᓄᐊᖓᔪᖅ? ᖁᔭᓐᓇᒦᒃ, ᐅᖃᖅᑎᔅᓯᔩ. 
 
ᐅᖃᖅᑎ: ᓄᓇᓕᓐᓂ ᐱᓐᖑᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᒫᓐᓇᒧᑦ ᑎᑭᖦᖢᒍ ᑲᓇᑕᒥᐅᑕᐃᑦ, ᐊᒥᐊᕆᑲᐃᑦ 
ᓄᓇᖓᓐᓄᑦ ᐃᖏᕐᕋᓇᔭᕈᑎᑦ, ᑲᓇᑕᐅᑉ ᓯᓚᑖᓅᕈᓐᓇᐅᑎᖃᖏᒃᑲᓗᐊᕈᑎᑦ ᓱᓕ ᖃᓄᐃᒋᔭᐅᓐᖏᒻᒪᑕ. 
 
ᑕᒪᓐᓇ ᑭᓯᐊᓂ ᐊᕐᕌᒍᒥ ᐱᒋᐊᖅᑐᒃᓴᐅᑕᐅᖅᑲᐅᒻᒪᑦ. ᑕᐃᒃᑯᐊ ᐊᓛᔅᑲᒧᑦ ᐱᓐᖑᐊᕆᐊᖅᑐᕐᓂᐊᖅᑐᑦ, ᐄ, ᑕᐃᒪᓐᓇ 
ᐊᑲᐅᓂᖅᓴᐅᒐᓗᐊᖅ ᑲᓇᑕᐅᑉ ᓯᓚᑖᓅᕈᓐᓇᐅᑎᖃᖅᐸᑕ, ᑭᓯᐊᓂ ᑖᕗᓐᖓᓕ ᐱᓐᖑᐊᕆᐊᖅᑐᕐᓂᐊᖅᑐᑦ 
ᑐᓴᐅᒪᑎᑕᐅᓕᖅᑐᑦ. ᑕᒪᒃᑯᐊ ᓇᓗᓇᐃᒃᑯᑕᐃᑦ, birth certificate, ᑕᐃᒪᓐᓇᐃᑦᑐᖃᖦᖤᕈᑎᑦ, ᐊᒻᒪᓗ 
ᐊᔾᔨᓐᖑᐊᖃᖅᑐᒥᒃ ᓇᓗᓇᐃᒃᑯᑕᕐᒥᒃ ᑕᐃᒪᓐᓇᐃᑦᑐᒥᓪᓗ ᐱᑕᖃᕈᑎᑦ. ᐊᒻᒪᓗ ᑭᓇᑐᐃᓐᓇᖅ 18 ᑐᖔᓂ 
ᐊᕐᕌᒍᖃᕈᓂ ᐊᖏᕈᑕᐅᓯᒪᔪᓂᑦ ᐊᖏᔪᖅᑳᖏᓐᓂᑦ ᐅᕝᕙᓘᓐᓃᑦ ᑲᒪᔨᒋᔭᖏᓐᓂᑦ ᐊᖏᖅᐳᖅ, ᐅᓇ 
ᐃᓚᐅᔪᓐᓇᖅᑐᖅ ᐃᒪᐃᓕᖓᓯᒪᔪᒥᒃ ᑕᑕᑎᕆᐊᓕᓐᓂᑦ ᐱᑕᖃᕐᒪᑕ. 
 
ᒫᓐᓇᒧᑦ ᑎᑭᖦᖢᒍ ᑖᒃᑯᐊ ᐸᕐᓇᑦᑎᒋᓯᒪᔭᕗᑦ, ᐅᖃᖅᑎᑦᑎᔩ, ᒫᓐᓇ ᑲᒪᕙᓪᓕᐊᕗᑦ. ᑭᓯᐊᓂ ᐅᖃᕈᓐᓇᖅᐳᖓ, 
ᐊᑲᐅᔫᒐᓗᐊᖅ ᑲᓇᑕᐅᑉ ᓯᓚᑖᓅᕈᓐᓇᐅᑎᖃᖅᐸᑕ. ᐊᔪᕐᓇᖅᐸᑦ, ᐊᓯᖏᑎᒍᑦ ᐃᓅᓕᕐᕕᒃᓯᐅᑎᑦ, ᓇᓂ 
ᐃᓅᓚᐅᖅᓯᒪᔾᔪᑖᓂ ᓇᓗᓇᐃᒃᑯᑕᑦ ᐊᒻᒪ ᐊᔾᔨᓐᖑᐊᒥᒃ ᑖᒃᑯᓂᖓᑐᐊᖅ ᐱᓯᒪᖦᖤᑐᐊᖅᐸᑕ. 
 
ᑖᕗᓐᖓ ᐃᓯᖅᑎᑕᐅᔪᓐᓇᕐᓂᐊᖅᑐᑦ ᐊᓛᔅᑲᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᐋᕆᐊᒃ. 
 
ᐊᐱᖅᑯᑦ 165 - 2(3): ᐋᓐᓂᐊᕕᓕᐊᖅᑐᑦ ᑐᔪᕐᒥᕕᖓᑦ ᐃᓚᒋᐊᖅᑕᐅᓂᒃᓴᖓ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐅᔪᒥᒃ. 
 
ᑕᐃᒪ ᑕᐃᒃᑯᐊ ᐃᖏᕐᕋᔪᓕᕆᓂᕐᒧᑦ ᐃᓂᒋᔭᐅᔪᖅ ᑕᕝᕙᓃᔾᔮᔪᓐᓃᕐᓇᕋᖅᑐᑎᓪᓗ, ᑐᔪᕐᒥᕖᑦ 
ᑕᑕᖃᑦᑕᕈᔪᓐᓂᖅᓴᐅᓂᐊᖅᑰᕐᒪᑕ, ᐊᒻᒪᓗᑦᑕᐅᖅ ᐋᓐᓂᐊᕕᒃ ᓄᑖᑦ ᒪᑐᐃᓛᖅᑎᓪᓗᒍ. ᒥᓂᔅᑕ 
ᐅᖃᐅᑎᒍᓐᓇᖅᐹᑎᒍᓐ ᑖᓐᓇ ᑐᔪᕐᒥᕕᒻᒥᒃ ᑕᕝᕙᓂ ᐋᖅᑭᒃᓯᒋᐊᑲᓂᕐᓂᐊᕐᒪᖔᖅ ᐅᕝᕙᓘᓐᓂᑦ 
ᐃᓚᒋᐊᒃᑲᓂᖅᑕᐅᓂᐊᕐᒪᖔᖅ ᑕᐃᓐᓇ ᑐᔪᕐᒥᕕᐅᖃᑦᑕᖅᑐᖅ ᐋᓐᓂᐊᔭᖅᑐᖅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᕗᓐ ᑖᓐᓇ ᒫᓐᓇ ᕿᒥᕐᕈᓇᓕᖅᑐᑦ 
ᑕᐃᒃᑯᓂ ᐃᓘᓐᓇᖏᓐᓂᒃ ᑐᔪᕐᒥᕕᒋᔭᐅᕙᑦᑐᓂᒃ ᐃᓅᓕᓴᖅᑕᐅᔭᖅᑐᖅᑐᓄᑦ. ᔨᐊᓗᓇᐃᒦᑦᑐᖅ, ᐅᐊᓇᐊᐃᒡ, ᐋᑐᕚ, 
ᐱᖃᓯᐅᑎᓯᒪᓪᓗᓂ ᐃᖃᓗᓐᓃᑦᑐᒥᒃ ᑐᔪᕐᒥᕕᒻᒥ. ᐊᒻᒪᓗᒃᑕᐅᖅ ᐃᖅᑲᓇᐃᔭᖅᐸᓪᓕᐊᓕᕐᒥᔪᒍᑦ ᓴᓇᔪᒪᓪᓗᑕ 
ᐃᖃᓗᒃᑑᑎᐊᕐᒦᑦᑐᒥᒃ, ᑲᖏᖅᖠᓂᕐᒥᓗ ᑐᔪᕐᒥᕕᖃᕈᒫᕆᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᖃᐅᔨᓴᖅᑕᐅᓂᕋᒻᒪᒋᑦ. ᑕᐃᒪᓕ ᐊᐱᖅᑯᑎᒋᕋᑖᖅᑕᕋ ᐃᖃᓗᐃᓐ 
ᑐᔪᕐᒥᕕᖓ ᖃᓄᐃᓕᖓᓛᕐᒪᖔᖅ. ᖃᖓ ᑖᒃᑯᐊ ᐱᔭᕇᖅᑕᐅᓛᖅᐸᓐ ᖃᐅᔨᓴᐅᑕᐅᔪᓐ ᐊᒻᒪᓗ 
ᐱᔭᕇᖅᑕᐅᔭᕇᑉᐸᑕ ᖃᖓ ᓴᓇᒋᐊᒃᑲᓐᓂᓛᖅᐸᓐ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᑖᓐᓇ ᒪᓕᒐᓕᐅᖅᑎᐅᔪᖅ 
ᐃᓱᒫᓘᑎᖃᒻᒪᑦ ᑕᒪᑐᒧᖓ ᐃᖃᓗᓐᓂ ᑐᔪᕐᒥᕕᒋᔭᐅᕙᒃᑐᒥᒃ ᐃᓅᓕᓴᖅᑕᐅᔭᖅᑐᖅᑐᓄᓐ. ᑕᐃᒪᐃᓕᓚᐅᖅᑎᓪᓗᖓ 
ᐃᒪᓐᓇ ᐱᓕᕆᕕᕗᓐ ᒫᓐᓇ ᐃᖃᓗᓐᒥᐅᑕᑐᐊᖑᖏᑦᑐᓄᓐ ᐱᓕᕆᐊᖃᕐᒪᑕ ᕿᒥᕐᕈᓇᕐᓂᖃᒻᒪᑕ ᐃᓘᓐᓇᖏᓐᓄᓐ 
ᓄᓇᕗᒻᒥ. ᕿᒥᕐᕈᓇᕐᓂᖃᒻᒪᑕ ᐃᓘᓐᓇᓕᒫᖏᓐᓂ ᐸᕐᓇᐅᑎᓕᐊᕐᕆᓯᒪᔭᖏᓐᓂᒃ ᑐᔪᕐᒥᕕᒻᒥ.  
 
ᐅᖃᖅᓯᒪᒐᓗᐊᖅᑐᖓ ᑭᖑᓂᑦᑎᓐᓂ ᖃᐅᑕᒫᓐ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ ᐊᑭᓕᖅᓱᐃᔾᔪᑕᐅᖃᑦᑕᖅᑐᓐ 
ᖃᐅᑕᒫᕈᑎᐅᖃᑦᑕᖅᑐᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑲᓇᑕᒥ. ᑕᐃᒃᑯᐊ ᕿᒥᕐᕈᓇᓪᓗᑕ ᐅᖃᖃᑎᒌᒋᐊᖃᕋᑦᑕ 
ᖃᑦᓯᑖᓚᑖᖃᑦᑕᓂᐊᕐᒪᖔᑦᑕ ᖃᐅᑕᒫᖅᓯᐅᑎᒋᔭᖏᓐᓂᒃ ᐃᓅᓕᓴᖅᑕᐅᔭᖅᑐᖃᑦᑕᖅᑐᓐ. 
 
ᐊᒻᒪᑕᐅᖅ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ ᑐᒃᓯᕋᖅᓯᒪᓕᕐᒪᑕ ᑲᑎᖅᓱᖅᓯᒪᓪᓗᑎᒡᒎᖅ ᑐᓴᕋᔅᓴᐃᑦ 
ᐱᔭᐅᔪᒪᓪᓗᑎᒃ ᐊᐅᓚᑕᐅᔪᓐ. ᑕᐃᒃᑯᐊ ᑐᓴᕋᔅᓴᐃᑦ ᑐᓂᐅᖅᑲᑦᑕᐅᓂᐊᖅᑐᑦ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ 
ᑕᐃᒃᑯᐊ ᑮᓇᐅᔭᖃᑦᑎᑦᑎᓯᒪᒻᒪᑕ ᓄᓇᕗᒻᒥ ᐃᓅᓕᓴᖅᑕᐅᖃᑦᑕᖅᑐᓄᑦ ᑐᔪᕐᒥᕕᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᖃᖓ ᐱᔭᕇᖅᑕᐅᓛᖅᐸ? ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᐊᕐᕌᒍᒋᔭᑦᑎᓐᓂ ᐱᔭᕇᖅᑕᐅᓂᐊᖅᑐᓐ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᓐ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, ᓇᑦᑎᖅ. 

ᐊᐱᖅᑯᑦ 166 - 2(3): ᐃᓄᑐᖃᕐᓄᑦ ᐅᖅᓱᐊᓗᒻᒧᑦ ᐃᑲᔫᑎᒃ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᒃᑯᐊ ᐃᓐᓇᐃᓐ ᓇᒻᒥᓂᖃᑦᑎᐅᔪᐃᓐ ᐃᓪᓗᖃᑦᑐᐃᓐ, 
ᐅᖅᓱᑖᖅᑎᑕᐅᖃᑦᑕᖅᑑᒐᓗᐊᓐ ᒐᕙᒪᒃᑯᓐᓄᓐ. ᖃᐅᔨᒪᔭᕋᓗᐊᕗᓐ. ᑭᓯᐊᓂ ᑖᓐᓇ ᐅᖅᓱᖅᑖᕈᑎᖓ 
ᐊᐅᓚᖅᑎᑕᐅᓚᐅᖅᑳᖅᑐᓂ, ᐱᖔᒐᒥᔾᔪᒃ ᑕᐃᑯᖓ ᓂᐅᕕᖅᕕᒻᒧᓐ ᑳᓯᒋᐅᖅᑐᖅᑐᓂ. ᑳᓯᒋᐊᖅᑐᖅᑐᑎᒃ 
ᐱᖃᑦᑕᕐᒪᑕ, ᑭᓯᐊᓂ ᑕᐃᓐᓇ ᐅᖅᓱᖅᑖᕈᑎᒋᓚᐅᖅᑕᖓᑕ ᓂᐅᕕᖅᕕᐅᑉ cheque cashing fee-ᖓ 
ᐊᖏᓗᐊᒐᓚᖃᑦᑕᕐᒪᓐ ᒥᑭᓪᓕᕙᓪᓕᐊᑐᐃᓐᓇᕐᒪᓐ. ᐊᒃᓱᕈᓪᓚᕆᖃᑦᑕᕐᒪᑕ ᐃᓐᓇᕆᔭᕗᓐ. ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᓐ ᑲᒪᒋᖅᑰᒻᒪᒋᑦ ᑕᒪᓐᓇ. ᐊᐱᕆᔪᒪᔭᕋ ᖃᓄᐃᓪᓚᐅᕐᒪᖔᑕ ᑕᒪᑦᓱᒪ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᖅᓱᐊᓗᐃᓐ ᐃᑲᔪᖅᑕᐅᔾᔪᑎᒋᔭᖏᓐ 
ᐱᐅᔪᒻᒪᕆᐊᓘᒻᒪᑕ ᐃᓐᓇᕐᓄᓐ, ᐃᓐᓇᑐᖃᕐᓄᑦ, ᓇᒻᒥᓂᖃᑦᑎᐅᔪᓄᑦ ᐃᓪᓗᓂᒃ.  
 
ᑕᐃᒃᑯᐊ ᐅᑎᖅᑐᒃᓴᖏᑦ ᑎᑭᑦᑕᕌᖓᑕ ᐃᓱᒪᔅᓲᑎᒋᑦᑎᐊᖅᑕᖓ ᐃᓐᓇᑐᖃᐃᓐ ᖃᓄᖅ 
ᑮᓇᐅᔭᓐᖑᖅᑎᒍᓐᓇᕋᔭᕐᒪᖔᒍ. ᐅᖃᖅᑏ, ᐃᖃᓗᓐᓃᒃᑯᑎᓪᓕ, ᑲᖏᖅᖠᓂᕐᒥᓘᓐᓃᑦ, ᐃᖃᓗᒃᑑᑦᑎᐊᕐᒥᓘᓐᓃᑦ, 
ᑮᓇᐅᔭᒃᑯᕕᒻᒧᓐ ᑐᖅᑯᑦᑕᐅᒍᓐᓇᕆᓪᓗᑎᓪᓗ, ᐊᑭᓖᖏᓪᓗᑎᒃ.  
 
ᑭᓯᐊᓂᓕ ᓇᒻᒥᓂᖃᖅᑎᐅᔪᒧᓐ business-ᒧᓐ ᑳᓯᒋᐊᖅᑐᖅᐸᒍᑦ ᑕᐃᒃᑯᓇᓐᖓᓐᓇ ᐃᓚᓐᖓᖅᑕᐅᒐᔭᕐᒪᓐ 
ᑕᐃᒃᑯᓇᓐᖓᓐ ᑳᓯᕝᕕᖓᓄᑦ. ᑖᓐᓇᓕ ᓯᓚᑖᓃᒻᒪᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᒃᓴᖓᑕ 
ᖃᑦᓯᑖᓚᐃᒋᐊᖃᒻᒪᖔᑕ ᓯᒃᑮᖅᑐᓐ. ᐅᖃᖅᑏ, ᑕᐃᒃᑯᐊ ᖃᔅᓯᑖᓚᐃᕐᑎᑕᐅᓂᖓ ᓯᒃᑮᕐᓂᖓᓄᑦ 
ᐊᑭᑐᓗᐊᕆᐊᖃᖏᒻᒪᑦ ᐱᓇᓱᐊᕈᓯᖅ ᐊᓂᒍᖅᓯᒪᓕᖅᑐᖅ ᑕᖅᑮᓪᓗ ᐊᓂᒍᖅᓯᒪᓕᖅᑐᑦ ᐱᕙᓪᓕᐊᔪᑎᒍᑦ 
ᐃᓱᒫᓗᑎᖃᖃᑦᑕᕐᓯᒪᖕᒪᑕ ᓯᒃᑭᕐᓂᒃ ᑮᓇᐅᔭᖑᖅᑎᑦᑎᖃᑦᑕᖅᑎᓪᓗᒋᑦ ᐊᑭᓖᑎᑦᑎᖃᑦᑕᖅᑐᑦ ᓂᐅᕕᖅᑎᒃᑯᑦ ᑕᒪᑐᒪ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᔪᒍᓪᓕ ᑖᒃᑯᐊ ᐱᔅᓂᔅᖑᔪᑦ ᓇᖕᒥᓂᖅ ᐊᑐᐊᒐᖃᕐᒪᑕ 
ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑦ ᑕᐃᒃᑯᐊ ᐅᖅᓱᐊᓗᓕᕆᔨᒃᑯᓐᓄᑦ ᓇᖕᒥᓂᖅ ᐅᑭᐊᒃᑯᑦ 
ᑕᐃᑯᙵᑦᓴᐃᑎᒋᓗᑎᒃ ᐃᓐᓇᑐᖃᐃᑦ ᓯᒃᑮᔭᕆᐊᖅᑐᕆᐊᖃᑲᑕᓕᕐᓗᑎᒡᓗ ᐃᓐᓇᐅᓪᓗᑎᒃ ᐊᒻᒪᓗ 
ᐃᓚᙵᖅᑕᐅᓪᓗᑎᒃ ᑕᐃᒃᑯᓇᖓᑦ ᐅᖅᓴᒃᑕᐅᖔᕐᓗᑎᒃ ᐅᖅᓱᒃᓴᐃᑦ ᐅᖅᓴᒃᓴᐃᔩᓄᑦ ᐃᓐᓇᑐᖃᐃᑦ 
ᑕᐃᒪᓐᓇᑐᐃᓐᓇᖅ ᐱᔭᐅᔪᓐᓇᖏᓛᑦ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᒃᐱᕈᓱᒃᑐᖓ ᒫᓐᓇ ᐊᕐᕌᒍᕆᔭᑦᑎᓐᓂ ᒫᓐᓇ 45-
ᖑᖁᕐᒪᑕ ᓄᓇᕗᒥ ᐃᑲᔪᖅᑕᐅᖃᑦᑕᖅᑐᑦ ᐃᓐᓇᑐᖃᐃᑦ ᓇᖕᒥᓂ ᐃᒡᓗᖃᖅᑐᑦ. ᐃᑲᔫᓯᐊᖅᑕᖅᑐᑦ ᐅᖅᓱᐊᓗᖕᒧᑦ 
ᕿᒥᕐᕈᓇᒃᑐᒍᑦ ᐅᖃᖅᑎ ᑕᒪᓐᓇ ᖃᓄᖅ ᓱᑲᓕᖅᑎᑕᐅᒋᐊᕈᓐᓇᕐᒪᖔᑦ ᐱᔭᕐᓂᖅᓯᕚᓪᓕᖅᑎᑕᐅᓗᑎᒡᓗ. 

ᐅᒃᑑᑎᒋᓗᒍ ᒪᓕᒐᓕᐅᕐᕕᖕᒥ ᑰᓕᐅᑉ ᓴᖅᑭᓚᐅᕐᒪᒍ ᑕᐃᒃᑯᐊ ᐃᓄᒃᑎᑑᖓᓕᖅᑎᑕᐅᖁᓪᓗᒋᑦ ᑕᑕᑎᕆᐊᓖᑦ 
ᓇᓗᓇᐃᖅᑎᒃᑲᓐᓂᕐᓗᒋᑦ ᑐᑭᓯᓇᖅᐹᓪᓕᕐᓗᑎᒡᓗ. 
 
ᒪᓕᒐᓕᐅᕐᑎᐅᑉ ᐅᖃᐅᓯᕆᔭᖓ ᐊᖏᕈᓐᓇᖅᑕᕋ ᖃᓄᖅ ᐃᖅᑲᓇᐃᔭᖃᑎᖃᕈᓐᓇᕐᒪᖔᑦᑕ ᐃᓐᓇᑐᖃᑦᑎᓐᓂᒃ 
ᐊᒻᒪᓗᑦᑕᐅᖅ ᐅᖅᓴᒃᓴᐃᔨᐅᔪᓂᒃ ᓄᓇᓕᖕᓂ ᖃᓄᖅ ᑕᒪᓐᓇ ᓱᒃᑲᓂᖅᓴᒃᑯᑦ ᐱᓕᕆᔭᐅᔪᓐᓇᕐᒪᖔᑦ ᑕᒪᓐᓇ 
ᐃᑲᔫᓯᐊᖅᑕᕐᓂᖅ ᐅᖅᓱᐊᓗᖕᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᓇᑦᑎᖅ.  
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑐ ᐅᖃᖅᑐ 45-ᖏᓐᓇᐅᖕᒪᑕᒎᖅ ᐃᓐᓇᑐᖃᐃᑦ 
ᐃᑲᔪᓯᐊᖃᑦᑕᖅᑐᑦ ᓇᖕᒥᓂᖅ ᐃᒡᓗᖃᖅᑎᐅᔪᑦ.  
 
ᐱᔭᕐᓂᕐᓗᒍ, ᖃᓄᖅ ᐱᓕᕆᕕᔅᓯᓐᓂ, ᐃᖅᑲᓇᐃᔭᖅᑎᓯ ᑕᐃᒃᑯᖓ ᐅᖅᓴᒃᓴᐃᔨᓅᕈᓐᓇᖏᒻᒪᑕ ᐃᓐᓇᑐᖃᐃᑦ ᐃᒃᑲ 
ᐅᖅᓴᒃᑕᐅᒋᐊᓖᓚᓗᑎᒃ, ᐅᖅᓴᐅᑕᓕᖃᑦᑕᕐᓂᖅᓴᐅᖁᒐᓗᐊᕋᑦᑎᒍᑦ, ᑭᓱᒥ ᐊᑲᐅᖏᓕᐅᕈᑎᖃᓕᕐᒪᑕᐃᒃᑯᐊ. 
ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᓂᕐᓗᖁᖅᑐᕐᖑᓇ ᒪᓕᒐᓕᐅᖅᑎ.  
 
ᑖᓐᓇᓕ ᐱᓕᕆᔾᔪᑎᐅᔪᖅ ᓄᓇᕗᒥ ᐱᓕᕆᔾᔪᑎ ᓱᕐᓗ ᑕᐃᒪᓐᓇ ᐅᑎᖅᑐᒃᓴᓂᒃ ᑕᑕᑎᕆᓚᐅᕐᓗᑎᒃ 
ᐅᑎᖅᑎᕕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᒫᓐᓇ ᐃᓐᓇᑐᖃᐃᑦ ᓇᖕᒥᓂᖅ ᐃᒡᓗᖃᖅᑐᑦ, ᐅᑎᖅᑎᑦᑎᕕᐅᔪᓐᓇᖅᑐᑦ 
ᐅᖅᓱᐊᓗᒃᑖᕈᑎᕕᓂᖏᓐᓂᑦ. 
 
ᒐᕙᒪᒃᑯᑦ ᐊᑭᓕᖅᓱᐃᓗᑎᒃ ᐅᖅᓱᐊᓗᖓᓄᑦ, ᐃᒪᓐᓇᐅᖏᑦᑐᖅ. ᐅᖅᓴᒃᑕᐅᔭᕆᐊᓖᒃ ᑳᓐᑐᕌᒃᑐᒨᓪᓘᓐᓃᑦ 
ᑕᐃᒪᓐᓇᐅᖏᒻᒪᑦ ᑭᓯᐊᓂ ᖃᐅᔨᒪᔭᒃᑯᓪᓕ ᐅᖃᖅᑎ, ᐊᑐᓂ ᑖᒃᑯᐊ ᓇᖕᒥᓂᖅ ᐃᒡᓗᖃᖅᑎᐅᔪᑦ ᑳᓐᑐᕌᒃᑦᓯᒪᖕᒪᑕ 
ᓄᓇᓕᖕᓂ ᐅᖅᓴᒃᓴᐃᔨᒃᓴᓂᒃ ᐅᖅᓴᒃᑕᐅᖃᑦᑕᖁᓪᓗᒋᑦ ᐅᖅᓴᒃᑕᐅᔭᖅᑐᐃᓐᓇᐅᔭᖅᐸᒃᖢᑎᒡᓗ ᐊᑯᓚᐃᑦᑐᒃᑯᑦ. 
 
ᐄ, ᐅᖃᖅᑲᐅᒐᒪᐃᓛᒃ ᕿᓂᓕᖅᑐᒍᑦ ᑕᒪᑐᒧᖓ ᐱᓕᕆᔾᔪᑕᐅᔪᖅ ᐱᔭᕐᓂᕐᓂᖅᓴᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 167 - 2(3): ᐃᓱᒪᖅᓴᓯᐅᕐᓂᖅ ᖃᓄᐃᑦᑕᕆᐊᓕᓐᓂᑦ ᐅᖅᓱᐊᓗᒻᒧᑦ ᐊᑭᑦᑐᕆᐊᖅᑕᐃᓕᒍᑎᒧᑦ 

(ᑰᓕ) 
ᑰᓕ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐊᐱᕆᔪᒪᒻᒥᔪᖓ ᐆᒻᒪᖁᑎᓕᕆᔨᒃᑯᓐᓄᑦ. ᓇᓗᓇᐃᖅᓯᖃᐅᖕᒪᑦ 
ᖁᔭᓐᓇᒦᖅᑐᒍ ᐱᔾᔪᑎᖃᖅᑐᓂ ᐃᓐᓇᑐᖃᐅᔪᑦ ᐆᒻᒪᖁᑎᓄᑦ ᐃᑲᔪᖅᑕᐅᖃᑦᑕᕐᓂᖏᓐᓄᑦ. 

ᐱᓇᓱᐊᕈᓯᐅᓚᐅᖅᑐᒥ ᑕᒃᑯᐊ ᐆᒻᒪᖁᑎᓕᕆᔨᒃᑯᑦ ᐅᖃᓚᐅᕐᖓᑕ ᑕᐃᒃᑯᐊ ᐊᑭᑦᑐᕆᐊᕈᑎᖏᓐᓄᑦ 
ᐊᖑᒻᒪᑎᔾᔪᑎᐅᓂᐊᖅᑐᓂᒃ ᑕᐃᒪᓕᖓᑦᓴᐃᓐᓇᖁᓪᓗᒍ ᑕᒪᒃᑯᐊ ᐃᓚᖏᑦ ᐱᓗᐊᖅᑐᒥᒃ ᐃᓐᓇᑐᖃᐅᔪᑦ 
ᐆᒻᒪᖅᑯᑎᓕᕆᔨᖏᓐᓄᑦ ᐃᑲᔪᕈᑕᐅᔪᑦ ᐊᑲᐅᓯᕚᓪᓕᖅᓯᒪᓕᕐᒪᖔᑦᑕ.  
 
ᑖᓐᓇ ᑕᐃᒪᐃᓕᖓᑎᓴᐃᓐᓇᙱᓪᓗᒍ ᐊᕐᕌᓂ ᐊᖏᓚᐅᖅᑕᕗᑦ ᐱᔾᔪᑎᒋᓪᓗᒍ ᐊᑭᑦᑐᐹᓪᓕᖅᓯᒪᒻᒪᑕ ᐆᒻᒪᖅᑯᑏᓪᓗ 
ᐊᑭᑦᑐᖅᓯᒪᓪᓗᑎᑦ. 
 
ᑕᐃᒃᑯᐊ ᐃᓐᓇᑐᖃᐅᔪᑦ ᐆᒻᒪᖅᑯᑎᓕᕆᓂᕐᒧᑦ ᐃᑲᔪᕈᑕᐅᕙᒃᑐᑦ ᑕᐃᓐᓇ 39-ᑕᐅᓴᓐ ᓱᕐᕋᒃᑕᐅᓯᒪᙱᒻᒪᑦ ᐊᒻᒪᓗ 
ᑕᐃᒃᑯᐊ ᐅᕙᒍᑦ ᐅᑭᐅᖅᑕᖅᑐᒦᒍᑎᓂᒃ ᐱᓯ-ᐱᒍᓐᓇᓲᖑᒐᑦᑕ. 
 
ᑕᐃᒪᓕ ᑖᓐᓇ ᐊᖏᖁᒍᓐᓇᖅᑕᕋᓗᐊᕋ ᒥᓂᔅᑕᐅᔪᖅ ᐃᒫᒃ ᒪᓕᒋᐊᖃᖅᑕᖓᓂᒃ ᐋᖅᑭᒃᓯᒍᓐᓇᖁᔭᕋ 
ᑕᐃᒪᐃᑦᑐᓐᓇᖅᐸ ᐃᓐᓇᖁᑎᑦᑎᓐᓄᑦ ᓄᓇᕘᒥ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐊᑭᑦᑐᕆᐊᕐᓂᖏᓐᓄᑦ 
ᐊᖑᒻᒪᑎᔾᔪᑕᐅᑲᐃᓐᓇᕋᔭᖅᑐᖅ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᒻᒪᑕ ᒥᓂᔅᑕᐅᑎᓪᓗᖓ ᖃᐅᔨᒪᒐᔅᓯᓗ 9.6 
ᓴᓐᔅᓂᒃ ᐊᑭᑦᑐᕆᐊᖅᓯᒪᒻᒪᑦ ᓯᑏᕝᕕᕆᒥᓂᒃ  
 
ᑖᒃᑯᐊ ᐋᖅᑭᒃᑐᒋᑦ 6-ᒃᑲᓐᓂᕐᓂᒃ ᑕᖅᑭᓂᒃ ᑐᒃᓯᕋᕐᓂᖓᑕ ᑕᒪᓃ 1-ᒥᓕᐊᓃᕈᔪᓪᓗᓂ ᑕᐃᒪᐃᓐᓂᐊᖅᑐᒍᑦ. 
 
ᐊᑕᐅᑦᑎᒃᑯᑦ ᑭᓗᕚᑦ ᑲᐃᕙᓐᓂᖏᑎᒍᑦ ᐊᑭᓖᔾᔪᑕᐅᖃᑦᑕᖅᑐᑦ ᐃᓐᓇᑐᖃᕆᔭᑦᑎᓐᓂᒃ ᑕᐃᒃᑯᓄᖓ 6-ᓴᓐᔅᖑᒻᒪᑕ 
ᑲᐃᕙᓂᖅ ᐊᑕᐅᓯᖅ ᓱᕐᕋᓗᐊᖅᓯᒪᙱᑦᑐᖅ ᑕᒫᓂ ᓄᓇᕘᒥ.  
 
ᑕᐃᒃᑯᐊ ᐃᓐᓇᒻᒪᕆᐅᔪᑦ ᐃᓚᖏᑦ ᐃᓄᓕᕆᔨᒃᑯ-ᐃᓛᒃ ᐃᑲᔪᖅᑕᐅᑐᐃᓐᓇᖃᑦᑕᕐᖓᑕ ᑖᒃᑯᓂᖓ 
ᐊᑭᓕᖅᓱᐃᒐᔭᙱᑦᑐᑦ.  
 
ᐊᑕᖏᕐᓗᑎᑦ 3.98-ᓴᓐᔅ ᐃᓚᓕᐅᔾᔭᐅᔭᕆᐊᖃᖅᑐᑦ ᑖᒃᑯᓄᖓ ᐅᑎᖃᑦᑕᕆᐊᖃᕐᓂᐊᙱᓐᓇᑦᑕ ᑕᐃᒃᑯᐊ 
ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᑐᐃᒃᑲᓐᓂᕐᓂᐊᙱᒻᒪᑕ ᖄᖓᒍᒃᑲᓐᓂᖅ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᑦᑎᐊᖅᑐᖓ. ᑕᐃᓐᓇ ᒥᔅᓴᐅᓴᒃᑕᐅᓚᐅᖅᑐᖅ ᐊᕐᕌᓂᐅᔪᖅ 
ᑕᐃᒪᐃᑦᑐᐸᓘᒻᒪᑦ  
 
ᑕᐃᒪᑦᑕᐅᖅ ᐊᑭᑦᑐᐸᓪᓕᐊᑐᐃᓐᓇᕐᖓᑕ ᒫᓂ. ᑕᐃᒃᑯᐊᓗ ᐃᑲᔫᓯᐊᕆᕙᒃᑕᖏᑦ ᓈᒻᒪᖃᑦᑕᙱᒻᒪᑕ 
ᒪᑭᒪᒍᓐᓇᕐᓂᕐᒧᑦ ᑖᒃᑯᐊ ᓄᓇᖏᓐᓂᒃ ᑮᓇᐅᔾᔭᒃᓵᕆᔭᖏᑦ ᐃᓛᒃ  

ᐊᑭᓕᖅᓱᐃᖃᑕᐅᕙᒃᑭᓪᓗᑎᑦ ᐃᑲᔪᖅᑕᐅᒐᓗᐊᕈᑎᑦ ᑕᐃᒃᑯᓄᖓ ᐃᒡᓗᓕᕆᔨᒃᑯᓐᓄᑦ ᐃᒡᓗᖁᑎᒋᔭᐅᔪᓂᒃ. ᑕᐃᒪᓕ 
ᒥᓂᔅᑕ ᐊᐱᕆᔪᒪᔭᕋ ᐃᑲᔪᖅᑐᐃᔪᓐᓇᖅᑲᑦ ᑕᐃᒃᑯᐊ ᐋᖅᑭᒃᓱᕆᐊᕐᓗᒋᑦ ᐃᓐᓇᑐᖃᐅᔪᓄᑦ ᐊᑭᓕᖅᓱᖅᑕᐅᕙᒃᑐᑦ 
ᒐᕙᒪᒃᑯᓐᓂᒃ ᓴᖅᑭᖃᑦᑕᖅᓯᒪᔭᖏᑦ ᑕᒪᒃᑯᐊ ᐊᓯᔾᔨᓚᐅᖅᓯᒪᙱᒻᒪᑕ. 
 
ᒫᓐᓇ ᐊᓯᔾᔨᕆᐊᖃᓕᕐᖓᑦ ᑕᐃᒃᑯᐊ ᐊᖏᓚᐅᙱᓐᓂᖓᓂ ᐊᑭᑦᑐᕆᐊᕈᑎᖏᓐᓄᑦ ᐊᖑᒻᒪᑎᔾᔪᑕᐅᑲᐃᓐᓇᓂᐊᖅᑐᑦ. 
ᑖᓐᓇ ᐃᑲᔪᖅᑐᐃᔪᓐᓇᖅᑲ ᐃᓐᓇᖁᑎᒋᔭᑦᑎᓐᓂ ᓄᓇᕗᒻᒥ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᔾᔨᒌᙱᒻᒪᑕ ᐋᖅᑭᒃᓯᒪᔪᑦ ᐱᓕᕆᐊᖑᔪᑦ 
ᐃᑲᔪᖅᑐᐃᔾᔪᑎᒋᕙᒃᑕᕗᑦ ᐃᓐᓇᕆᔭᑦᑎᓐᓂ. ᑕᐃᒃᑯᐊ ᐅᖅᓱᐊᓗᖏᓐᓄᑦ ᐃᑲᔪᕈᑕᐅᕙᒃᑐᑦ ᐊᒻᒪᓗ ᐅᖃᖅᑲᐅᒐᒪ 
45-ᖑᔪᖅᑲᐃ ᐃᒡᓗᖃᖅᑐᑦ ᑕᒫᓂ ᓄᓇᕗᒻᒥ ᐃᑲᔪᖅᑕᐅᕙᒃᑐᑎᑦ. 1 ᑕᐅᓴᓐ ᑭᓗᕚᑦ ᑲᐃᕙᒃᑐᒧᑦ 
ᐊᑭᓕᖅᓱᐃᔾᔪᑎᖏᓐᓄᑦ ᑕᒫᓂ ᓄᓇᕗᓕᒫᒥ.  
 
ᐊᒻᒪᓗ ᐆᒻᒪᖅᑯᑎᓄᑦ ᐅᑎᕐᕕᐅᖃᑦᑕᕐᒥᔪᑦ 1,500-ᖑᒻᒪᑕ ᓄᓇᕗᒻᒦᑦᑐᑦ ᕿᑐᕐᖓᖃᕐᓂᖏᓐᓄᑦ. ᕿᑐᕐᖓᖏᓐᓄᑦ 
ᐃᑲᔪᖅᑕᐅᖃᑦᑕᕐᓂᖏᓐᓄᑦ. 
 
ᑕᐃᒃᑯᐊᓗ ᐃᑦᑐᐊᕿᖏᓐᓄᑦ ᐃᓚᓕᐅᔾᔭᐅᕙᒃᑐᑦ ᓄᓇᕘᒥᙶᖅᑐᑦ 250-ᖑᕗᑦ. ᐊᐃᑉᐸᕇᖑᔪᓄᒃ ᐊᒻᒪᓗ 
ᐃᓄᑐᐊᖑᔪᓄᑦ ᑕᒪᒃᑯᓄᖓ ᐱᔪᓐᓇᕋᔭᖅᑐᑦ ᒐᕙᒪᑐᖃᒃᑯᓐᓃᙶᖅᓯᒪᒐᔭᖅᑐᑦ. ᐊᒥᓱᑲᓪᓚᐅᒻᒪᑕᐃᓛᒃ 
ᐃᑲᔪᕈᑎᐅᖃᑦᑕᖅᑐᑦ. 
 
ᐊᖏᖃᑎᒋᔭᕋ ᑖᓐᓇ ᒪᓕᒐᓕᐅᖅᑎᐅᔪᖅ ᕿᒥᕐᕈᔭᕆᐊᖃᕐᓂᐊᖅᑕᕗᑦ ᑖᒃᑯᐊ ᐆᒻᒪᖅᑯᑎᓄᑦ ᐃᑲᔪᕈᑕᐅᓂᐊᖅᑐᑦ, 
ᐃᑲᔪᒃᑲᓐᓂᕆᐊᖃᑦᑕᕗᓐ ᐃᓐᓇᑐᖃᕆᔭᕗᓐ.  
 
ᐅᖃᖅᑲᐅᒐᒪ 90-ᐳᓴᓐᑲᓴᖓᓃᑦᑐᓐ. ᑕᒪᒃᑯᐊ  ᐃᓐᓇᖁᑎᒋᔭᖅᐳᓐ ᐃᓪᓗᓕᕆᔨᒃᑯᓐ ᐃᓪᓗᖁᑎᒋᔭᖏᓐᓃᒻᒪᑕ. 
ᑖᒃᑯᐊ ᐃᑲᔪᖅᑕᐅᔭᕇᖃᑦᑕᖅᑐᑦ ᓱᒃᑯᐊᕿᕙᑦᑐᑦ.  
 
ᑕᐃᒃᑯᐊ 6-ᓴᓐ ᐊᓯᔾᔨᓚᐅᖅᓯᒪᖏᑦᑐᑦ ᐊᕐᕌᒍᓂᒃ ᐊᒥᓱᑲᓪᓚᐅᔪᓂᒃ ᐊᑭᑦᑐᕆᐊᓚᐅᖅᓯᒪᖏᑦᑐᑦ. ᐊᒻᒪᓗ ᑕᒪᒃᑯᐊ 
ᐊᑭᓖᔭᕆᐊᖃᕐᓂᖏᓐᓄᓐ ᖃᐅᒪᖏᓐᓄᑦ ᑕᐃᒃᑯᐊ ᐊᔪᖅᓴᖅᑐᓕᕆᔨᒃᑯᓐ ᑕᐃᒃᑯᐊ ᐃᑲᔪᕈᓐᓇᖃᑦᑕᕆᐊᖃᑦᑐᓐ. 
 
ᐊᑭᓖᔪᓐᓇᓂᓐᖏᑉᐸᑕ ᑕᐃᒃᑯᐊ ᐊᔪᖅᓴᖅᑐᓕᕆᔨᒃᑯᓐ ᐊᑭᓖᔪᓐᓇᕆᐊᖃᕋᔭᖅᑐᓐ ᑕᐃᒃᑯᓂᖓ 
ᐊᑭᓕᕆᐊᖃᑦᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ,  ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᑭᒡᒍᓯᖓᓄᑦ.  
 
ᐃᑲᔪᖅᑐᐃᖁᖅᑲᐅᒐᒃᑯ ᐃᓐᓇᑐᖃᕆᔭᖏᓐᓂᒃ ᓄᓇᕗᒻᒥ. ᑖᒃᑯᐊ ᐱᓕᕆᐊᕐᖑᔪᓐ ᐊᓯᔾᔨᓚᐅᖅᓯᒪᓐᖏᒻᒪᑕ 
ᐊᕐᕌᒍᒐᓴᑲᓪᓚᒻᒥᕆᓐᓄᑦ ᑕᐃᒫᒃ ᐅᖃᖅᑲᐅᒻᒪᓐ. ᐊᒻᒪᓗ ᑮᓇᐅᔭᖅᑖᕆᔭᐅᕙᑦᑐᓐ ᐊᒻᒪᓗ 
ᐊᑭᑦᑐᐸᓪᓕᐊᑐᐃᓐᓇᖅᑐᑎᒃ. ᑮᓐᓇᐅᔾᔭᔅᓵᕆᕙᑦᑕᖏᓐ ᒪᓕᓐᖏᒻᒪᑕ ᐊᑭᑦᑐᐸᓪᓕᐊᔪᓂᒃ.  
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᓄᐃᒻᒪᑦᑭᐊᖓᐃ ᐊᓯᔾᔩᒋᐊᖃᑦᑐᒋᖏᓚᑦ ᐃᑲᔪᕈᑕᐅᕙᑦᑐᑦ ᐃᓐᓇᑐᖃᕆᔭᑦᑎᓐᓄᑦ. 
ᒪᓕᓐᓂᐊᕐᖓᑕ ᑕᒪᒃᑯᓂᖓ ᐊᑭᓪᓚᕆᒋᔭᖏᓐᓂᒃ ᑕᐃᒃᑯᐊ ᐊᒃᓱᕈᖃᑦᑕᕐᒪᑕ ᐃᓐᓇᑐᖃᕆᔭᕗᓐ. ᑕᐃᒪᓕ 
ᐊᖏᕈᓐᓇᖅᑮᓐ ᑕᒪᒃᑯᐊ ᖃᐅᔨᒋᐊᒃᑲᓂᕐᓂᐊᕐᓗᒋᑦ ᓲᕐᓗ ᑭᖑᕙᖅᓯᒪᓕᖅᑐᓐ ᐱᓕᕆᐊᖑᔪᓐ ᐃᑲᔪᕈᑕᐅᔪᓐ 
ᐃᓐᓇᕆᔭᐅᔪᓐ ᐃᑲᔪᖅᑕᐅᒍᒪᓕᕐᒪᑕ, ᐃᕝᕕᑦ ᐃᑲᔪᕆᐊᖃᓕᕋᕕᓐ? ᑕᒪᒃᑯᐊ ᐊᓯᔾᔨᕆᐊᕐᓗᒋᑦ ᑕᐃᒪᐃᓐᓂᐊᖅᐱᓐ? 
ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒪᓂᐊᕐᒪᑦ ᐅᖃᖅᑲᐅᔪᖓᓕ ᐃᒫᒃ.  
ᐊᓯᔾᔨᓱᖅᓯᒪᖏᑦᑐᖅ ᓱᓕᓐᖏᑦᑐᖅ.  
 
ᐊᕐᕌᓂ ᒪᕐᕈᑲᓴᐅᓕᖅᑑᒃ ᒐᕙᒪᒃᑯᓐ ᐊᑭᑦᑐᕆᐊᕆᓚᐅᕐᒥᔪᓐ 15-ᐳᓴᖓ ᑕᐃᓐᓇ ᐊᑭᑦᑐᕆᐊᕈᔾᔭᐅᔪᖅ ᐊᕐᕌᒍᓂᒃ 6-
ᓯᓂᒃ. ᐊᒥᓱᕆᐊᕐᓚᐅᕐᒥᔭᕗᑦ 1,000 kilowatt ᑕᐃᒃᑯᐊ ᖃᐅᒻᒪᖅᑯᑎᒧᓐ ᑕᒫᓂ ᓄᓇᕗᒻᒥ. 
ᐊᑭᑦᑐᕆᐊᖅᑕᐅᓚᐅᖏᑦᑐᑦ ᑕᐃᒃᑯᐊ ᐃᓪᓗᓕᕆᔨᒃᑯᓐᓂ, ᐃᓪᓗᓕᕆᔨᒃᑯᓐᓄᑦ ᐃᓪᓗᖃᑦᑐᓐ. ᖁᓕᐅᓗᐊᕐᓕᖅᑐᓐ 
ᐊᕐᕌᒍᑦ ᑕᐃᒪᐃᑦᑐᓐ.  
 
ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎ, ᓱᓕᔪᖅ, ᕿᒥᕐᕈᓇᑦᑕᐅᑲᓐᓂᕆᐊᖃᑦᑕᑦ ᑕᒪᒃᑯᓄᖓ ᐃᑲᔪᕈᑕᐅᕙᑦᑐᓄᑦ. 
ᑕᐃᒪᐃᓐᓂᐊᖅᑐᑕᓗ ᑕᐃᒃᑯᓄᖓ ᐅᖅᓱᐊᓗᒻᒧᓐ ᐃᑲᔪᖅᑕᐅᖃᑦᑕᖅᑐᑦ. ᑕᒪᓐᓇ ᐱᑦᔪᑎᒋᓪᓗᒍ ᕿᒥᕐᕈᓚᐅᖅᑐᓐ 
ᑕᐃᒫᒃ ᐊᒥᓱᕈᕆᐊᓚᐅᖅᑲᕗᓐ ᐆᒪᖅᑯᑎᓕᕆᔨᒃᑯᓐᓄᑦ. ᒥᓂᔅᑕᐅᔪᕐᓗ ᑮᓇᐅᔭᓕᕆᔨᒃᑯᓐᓄᑦ ᐅᖃᐅᓯᕆᓚᐅᖅᑐᓂᐅᒃ 
ᐊᒃᑑᕙᒥ ᐃᐳᕈᒧᓐ ᐃᑲᔪᖅᑕᐅᓂᖅᓴᐅᓂᐊᕐᖓᑕ ᑕᐃᒃᑯᐊ ᐊᒥᓲᓂᖅᓴᐅᔪᓐ ᓄᓇᕗᒻᒥᐅᖑᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᒫᒃ ᐃᑲᔪᖅᑕᐅᔪᒪᓗᖓ ᐱᓐᖏᑦᑐᖓ. ᑕᐃᒃᑯᐊ ᐃᓐᓇᕆᔭᕗᓐ 
ᐊᒃᓱᕈᖃᑦᑕᒥᒻᒪᑕ. ᐃᒫᒃ ᐃᒻᒥᓃᓐᓇᖅ ᑲᒪᒋᖏᒻᒪᑕ, ᐃᕐᖑᑕᕐᒥᓂᓪᓗ ᑕᐃᒃᑯᐊ ᓂᖏᐅᒃᑯᒥᓅᓲᖑᒻᒪᑕ 
ᓂᕆᔭᖅᑐᖅᑐᑎᓪᓘᓃᑦ.  
 
ᑖᒃᑯᐊ ᑮᓇᐅᔭᖅᑖᕆᔭᐅᕙᑦᑐᓐ ᐃᓐᓇᑐᖃᑦᑎᓐᓄᑦ ᐃᑦᑐᐊᕿᓪᓘᓐᓃᑦ, ᓂᖏᐅᕿᕐᓘᓐᓃᑦ. ᒥᓂᔅᑕᐅᔪᖅ  

ᑕᒪᒃᑯᐊ ᑮᓇᐅᔭᖅᑖᕆᔭᐅᕙᑦᑐᓐ ᐊᓯᖏᓐ ᐃᑦᑐᐊᕿᖏᑕ ᑕᐃᒃᑯᐊ 
ᐱᔪᓐᓇᕈᑎᒋᔭᐅᓗᐊᑕᕆᐊᖃᕐᓂᖅᓴᐅᒐᓗᐊᕐᖓᑕ.  
 
ᐃᒫ ᑕᒪᒃᑯᓇᓐᖓᑦ ᐃᓕᓐᓂᐊᖅᑎᐅᔪᑦ ᐅᕝᕙᓘᓐᓃᑦ ᓴᓇᓐᖑᐊᕐᓂᕐᒧᓐ ᑲᑎᓐᖏᓪᓗᒋ, ᐋᖅᑭᒋᐊᕆᓂᐊᖅᑎᓪᓗᒋᓐ, 
ᐆᒪᖅᑯᑎᓕᕆᓂᕐᒧᓐ. ᑕᐃᒪᐃᒍᒪᕚ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᓄᕕᐱᕆᖑᑎᓪᓗᒍ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᑦ 
ᒐᕙᒪᒃᑯᖏᑦ ᑲᑎᒪᓚᐅᖅᓯᒪᖕᒪᑕ ᐅᖃᐅᓯᖃᖅᑎᓪᓗᑕ ᑕᒪᒃᑯᐊ ᐅᑎᕐᕕᐅᖃᑦᑕᓂᐊᕐᓂᖏᓐᓂ ᐃᓐᓇᑐᖃᐅᔪᑦ 
ᒐᕙᒪᑐᖃᒃᑯᓐᓂ ᔮᓄᐊᕆ 12-ᒥ ᐊᐅᓪᓚᖅᑎᑕᐅᓚᐅᖅᓯᒪᔪᑦ. 
 
ᓄᓇᕗᑦ ᒐᕙᒪᒃᑯᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᓂᓯᓚᐅᖅᑐᑦ ᐱᖃᓯᐅᔾᔨᓂᐊᖏᓪᓗᑎᒃ ᑕᐃᒃᑯᓂᖓ 
ᑮᓇᐅᔭᖅᑖᕆᐅᕙᑦᑐᓐᓂ ᑕᐃᒃᑯᐊ ᐅᖃᐅᓯᕆᖃᐅᔭᕗᑦ ᐱᖃᓯᐅᔾᔭᐅᓚᐅᖏᑦᑐᑦ ᑮᓇᐅᔭᓕᐅᕈᑕᐅᓂᐊᕐᓗᑎᒃ. 
 
ᑕᐃᒃᑯᐊ ᔮᓄᐊᕆ 12-ᒥ ᐃᓚᓕᐅᔾᔭᐅᓚᐅᖅᓯᒪᔪᖅ ᑕᐃᒃᑯᐊ ᐃᓐᓇᕆᔭᐅᔪᑦ ᐊᒥᓱᑲᓪᓚᐅᔪᑦ ᐱᔪᓐᓇᓛᖅᑐᑦ 
ᑕᐃᒃᑯᐊ ᐱᖃᓯᐅᔾᔭᐅᓛᖏᑦᑐᑦ ᐊᓯᐊᒍᑦ ᑮᓇᐅᔭᖅᑖᖑᕙᑦᑐᑦ. 
 
ᑕᐃᒃᑯᐊ ᕿᒥᕐᕈᑲᓐᓂᕐᓗᒋᓪᓗ ᐅᖅᓱᐊᓗᒻᒧᑦ ᐃᑲᔪᖅᑕᐅᔾᔪᑎᒋᕙᑦᑕᖏᑦ.  
 
ᑕᒪᒃᑯᐊ ᐊᒃᓱᕈᕐᓂᐊᑎᓪᓗᒋᑦ ᐃᓐᓇᑐᖃᕗᑦ ᑲᒪᒋᔭᐅᑦᑎᐊᓂᐊᒪᑕ ᓱᒃᑯᐊᕿᒋᐊᖅᑐᖅᐸᑕ ᐊᒻᒪᓗ ᐅᖅᓴᒋᐊᓕᖏᑦ 
ᖃᐅᒪᓯᐅᑎᖏᓪᓘᓐᓃᑦ ᓄᓇᕗᑦ ᒐᕙᒪᒃᑯᖏᑦ ᐊᑭᓖᒍᓐᓇᖅᑐᑦ ᑖᒃᑯᐊ ᐊᖏᖅᑕᐅᓚᐅᖅᑐᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓂ ᓄᕕᐱᕆᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ, ᕿᓚᕝᕙᖅ. 
 
ᐊᐱᖅᑯᑦ 168 - 2(3): ᐊᑭᓕᖅᑕᐅᔪᓐᓇᓂᕐᒧᑉ ᑐᕌᒐᐃᑦ ᐊᓯᐅᔨᓂᕐᒧᑦ ᐆᒪᔪᕐᓂᐊᖅᑎᓄᑦ ᐃᖃᓗᒐᓱᒃᑎᓄᓪᓗ 

(ᕿᓚᕝᕙᖅ) 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᓪᓗᒥ ᐅᖃᐅᓯᕆᖃᐅᔭᓐᓂ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ 
ᓂᕆᐅᖃᐅᒐᒪ ᑖᒃᑯᐊ ᒫᓃᑦᑐᑦ ᐱᓕᕆᕕᒋᔭᓂᑦ ᐃᒫ ᓱᕋᑦᑐᖃᕐᓂᖃᑦ ᖃᓄᖅᑑᖁᑎᔅᓴᖏᓐᓂ 
ᐅᐸᓗᖓᐃᔭᖅᓯᒪᑦᑎᐊᓛᖅᑐᔅᓴᐅᒐᓗᐊᖁᑦ ᑕᐃᒃᑯᐊ ᐋᖅᑭᑦᑕᐅᑲᐅᑎᒋᖁᓗᒋᑦ. 
 
ᐅᖃᖅᑎ, ᑕᐃᒃᑯᐊ ᐊᓯᕙᖅᑎᐅᔪᑦ ᑕᒫᓂ ᓄᓇᕗᒻᒥ ᐱᓗᐊᖅᑐᒥ ᑕᕝᕙᓂ ᐸᓐᓂᖅᑑᒥ  

ᐊᕐᕋᒍ ᐅᖓᑖᓂᓚᐅᖓᑦ ᑭᐅᔭᐅᓇᓱᑦᑐᑎᒃ ᐱᓗᐊᖅᑐᒥᒃ ᕿᓄᓪᓗᒍ ᑕᐃᒃᑯᐊ $4,000, ᑖᓐᓇ $30,000-
ᕌᓗᐊᖅᐸᓪᓚᐃᔪᓂᒃ ᔭᒐᐃᔪᕕᓂᖅ. 
 
ᐊᐱᕆᔪᒪᔭᕋ ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᑕᒪᒃᑯᐊ ᑭᐅᔭᐅᑲᐅᑎᒋᓂᖅᓴᐅᔭᕆᐊᖃᓕᕐᖓᑕ ᒥᓂᔅᑕᐅᔪᖅ 
ᓴᖅᑭᔪᓐᓇᖃ ᐅᕗᖓ ᒪᓕᒐᓕᐅᕐᕕᖕᒧᑦ ᐊᑐᐊᒐᕆᔭᖏᓐᓂ ᒪᓕᒋᐊᖃᖅᑕᖏᓐᓂ ᑖᒃᑯᓄᖓ ᐊᕙᑎᓕᕆᔨᒃᑯᓐᓂᑦ 
ᖃᐅᔨᔾᔪᑎᒋᕙᑦᑕᖓ ᐱᔪᓐᓇᕐᓂᐊᖅᑐᖅ ᐱᔪᓐᓇᕋᔭᖅᑐᑦ ᕿᒥᕐᕈᓇᑉᐸᓪᓚᐃᒻᒪᑦ ᒫᓐᓇᐅᔪᖅ ᐊᓯᔾᔨᖅᕈᒫᕐᓂᐊᕐᓗᒍ 
ᑕᐃᓐᓇ ᐊᑐᐊᒐᐅᔪᖅ ᐃᑲᔪᖃᑦᑕᕐᓂᐊᕐᓯᒪᒻᒪᑕ ᐃᖃᓗᒐᓱᑦᑎᓐᓄᑦ ᒥᑭᒋᐊᕐᓂᐊᖅᑎᓄᑦ ᓯᓚᐅᑉ ᐱᓂᖓᓄᑦ ᓱᕐᓗ 
ᓇᐹᖅᑐᐃᑦ ᐃᑭᓕᖅᑐᕕᓂᐅᑉᐸᑕ ᑕᒫᓂ ᓇᐹᖅᑐᖃᖅᑎᓐᓇᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓯᓚ ᐅᖅᑯᓯᕙᓪᓕᐊᓂᖓ ᒪᓕᓪᓗᒍ ᒫᓐᓇᕈᓗᒃ 
ᓇᐹᖅᑐᑖᓚᖅᑐᑦᓴᐅᓕᕋᓗᐊᖅᑐᒍᑦ ᖃᓄᑭᐊᖅ, ᑭᓯᐊᓂ ᑕᐃᒃᑯᐊ ᐊᑐᖃᑦᑕᕋᑦᑎᒍᑦ ᓄᓇᑦᓯᐊᕐᒥ 
ᐊᑐᖃᑦᑕᓚᐅᖅᓯᒪᔭᖏᑦ ᐊᓯᔾᔨᓱᖅᐸᓪᓕᐊᓕᕋᓗᐊᖅᑕᕗᑦ ᑕᐃᒃᑯᐊ ᒫᓐᓇ ᓄᓇᕗᑦ ᑐᓐᖓᕕᒃᑯᓐᓂ 
ᑎᒍᒥᐊᖅᑕᐅᒻᒪᑕ ᑎᑎᕋᖅᐸᓪᓕᐊᓯᒪᔭᕗᑦ ᐱᔭᕇᖅᑕᐅᓯᒪᔾᔫᒥᓕᖅᐸᑕ ᐃᓕᔅᓯᓐᓄᑦ ᑕᑯᔭᐅᒃᑲᓛᖅᑕᕋᓗᐊᕗᑦ. 
 
ᑭᓯᐊᓂ ᑕᐃᒃᑯᐊ ᐊᓚᒃᑲᖅᑎᒍᓐᓇᕐᒥᒐᓗᐊᖅᓱᒋᑦ ᒫᓐᓇ ᐊᑐᖅᐸᑦᑕᕗᑦ ᑕᐃᑦᓱᒪᓂ NWT-ᑯᓐᓄᑦ 
ᐊᑐᖅᑕᐅᕙᓚᐅᖅᑐᐃᑦ ᐊᑐᕋᑦᑎᒍᑦ ᓱᓕ ᒫᓐᓇ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚ ᐊᒥᓲᒐᑦᑕ, ᐊᒥᓲᒻᒪᑕᓗ ᐊᖑᓇᓱᑦᑏᑦ ᐃᖃᓗᒐᓱᑦᑏᑦ 
ᓇᐹᖅᑐᖃᓕᓛᕐᓂᐊᕐᓂᖓᓂᒃ ᐅᑕᖅᑭᔪᒪᖏᑦᑐᑦ ᐊᒻᒪᓗ ᐅᑕᖅᑭᕕᖃᔾᔮᖏᑦᑐᑦ ᑖᓐᓇ ᐃᓱᒪᓂᖓᑦ ᐃᒻᒪᖃ 
ᐱᓕᕆᕕᖓᑕ ᐊᓯᔾᔨᕆᐊᖃᕐᓂᐊᖅᑐᖅ ᐱᔾᔪᑎᒋᓪᓗᒍ ᐅᖃᖅᑎ, ᑖᒃᑯᐊ ᑭᐅᔭᐅᓇᓵᓗᐊᖃᑦᑕᖅᓯᒪᓪᓚᕆᒻᒪᑕ 
ᐊᖑᓇᓱᑦᑏᑦ ᐃᖃᓗᒐᓱᑦᑏᓪᓗ ᐱᓕᕆᔾᔪᑎᖏᓄᑭᐊ ᑖᒃᑯᐊᓴᐃᓐᓇᐅᒻᒪᑕ. 
 
ᐅᖃᖅᑎ, ᐃᑲᔪᖅᑎᖃᑦᑎᐊᖃᑦᑕᖏᑦᑐᑦ ᑕᐃᒃᑯᐊ ᐊᖑᓇᓱᑦᑏᑦ ᐱᔾᔪᑎᖃᒡᒐᐃᓇᖅᑐᑦ ᑖᒃᑯᐊᓴᐃᓐᓇᐅᓂᖏᓐᓄᑦ 
ᐃᖃᓗᒐᓱᑦᑎᐅᒍᓂ ᐊᖑᓇᓱᑦᑎᐅᒍᓂ. ᑭᐅᓴᕋᐃᑦᑕᐅᔫᒥᖃᑦᑕᕆᐊᖃᓗᐊᕐᖓᑕ ᐊᐱᕆᒃᑲᓐᓂᕈᒪᔭᕋ ᑖᒃᑯᐊ 
ᐊᑐᖃᑦᑕᖅᑕᖏᑦ ᐱᔪᔅᓴᐅᒻᒪᖔᖅ ᐋᒡᒑᕋᔅᓴᐅᒻᒪᖔᕐᓗᓐᓃᑦ ᐊᑐᐊᒐᖏᑦ ᐅᕗᖓ ᒪᓕᒐᓕᐅᕐᕕᒻᒧᑦ 
ᓴᖅᑭᕐᑎᒍᓐᓇᖅᑲᐃᑦ. ᖁᔭᓐᓇᒦᒃ.  
 
ᐅᖃᖅᑎ: ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᒃᑯᐊ ᓴᖅᑭᖅᑎᒍᓐᓇᖅᑕᒃᑲ ᓇᒃᓴᕐᓗᒋᑦ ᑕᕝᕗᖓ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐃᓚ ᐱᔭᕇᕈᑎᒋᓗᒍ ᑖᔅᓱᒧᖓ ᐊᐱᖅᓲᑎᒋᔭᓐᓄᑦ. ᑖᒃᑯᐊ ᖃᖓᑭᐃᐊᖅ 
ᓴᖅᑭᕈᓐᓇᕋᔭᖅᑲᐃ ᐊᒻᒪ ᐅᖃᖅᑏᑦ, ᑖᒃᑯᐊ ᓄᑖᑦ ᒪᓕᒐᔅᓴᐅᒐᔭᖅᑐᑦ ᐊᑐᐊᒐᐅᒐᔭᖅᑐᑦ ᖃᖓ 
ᐊᑐᓕᕐᕕᖃᕈᒫᕐᓂᐊᖅᑲᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐊᑐᐃᓐᓇᕈᑐᐊᖅᐸᑕ ᓴᖅᑭᖅᑎᒍᓐᓇᕋᔭᖅᑲᒃᑲ 
ᐊᔾᔨᓕᐅᕆᐊᖃᕋᔭᕐᒥᒻᒪᑕ ᑕᒪᒃᑯᓄᖓ ᑲᑎᒪᔨᐅᖃᑎᑦᑎᓐᓄᑦ ᑕᑯᔭᐅᔪᒫᕐᓂᐊᑎᓪᓗᒋᑦ ᑖᒃᑯᐊ ᐱᔭᕇᖅᓯᒪᓕᖅᐸᑕ 
ᓴᖅᑭᒋᐊᕋᔭᖅᑲᒃᑲ ᐊᒻᒪᓗ ᑕᐃᒃᑯᐊ ᑭᖑᓪᓖᑦ, ᐃᓛᒃ ᖃᓄᖅ ᐱᐅᓯᑎᒋᐊᕐᔫᒥᒐᓱᐊᕐᔫᒥᒍᒪᒐᑦᑎᒍ ᑕᒪᓐᓇ ᖃᓄᖅ, 
ᖃᓄᖅ ᑮᓇᐅᔭᓂᑦ ᐃᑲᔪᖅᑐᑲᓐᓂᕈᓐᓇᕐᒪᖔᑕ ᓇᒻᒥᓂᖃᐅᕐᑐᓂᑦ ᔭᒐᐃᕙᑦᑐᓂᑦᔭ 
 
ᓯᓚ ᐱᔾᔪᑎᒋᓪᓗᒍ, ᑕᐃᒃᑯᐊ ᐃᒻᒪᖃ ᑕᕝᕙᓂ ᐅᑭᐊᔅᓵᖅ ᐱᔭᕇᖅᓯᒪᒍᒥᓇᕐᓂᐊᖅᑐᐃᑦ ᑲᑎᒻᒪᒋᐊᒃᑲᓂᕐᓂᖏᑦᑎᓐᓂ 
ᑭᓱᓂ ᐃᖅᑲᓇᐃᔭᖃᑎᕗᓪᓗ ᑖᒃᑯᓇᓐᖓᑦ ᐋᖅᑭᔅᓱᐃᖃᑎᒋᕙᓪᓕᐊᔭᕗᑦ ᐃᖅᑲᓇᐃᔭᕐᓂᕗᑦ ᑕᒪᓐᓇ 
ᐊᐅᓚᑦᓯᔨᐅᑎᐊᕆᕗᖅ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᔭᕇᖅᕕᒋᔪᒪᓕᕋᑖᖅᑕᕋᓗᐊᕋ ᐃᓚᒃᑲᓐᓂᓕᕆᕙᕋ. ᐄ, ᐅᖃᖅᑏ, 
ᐅᖃᕋᑖᕋᒪ ᑖᒃᑯᐊ ᑭᐅᔭᐅᓇᓵᓗᐊᖃᑦᑕᓪᓚᕆᔅᓯᒪᒻᒪᑕ ᑐᔅᓯᕋᕋᓱᑦᑐᑦ ᐃᑲᔪᖅᑕᐅᔪᒪᔪᑦ ᐃᑲᔪᖅᑕᐅᔭᕆᐊᖃᕐᑐᑎᓪᓗ 
ᐱᓇᓲᑎᖏᑦ ᑖᒃᑯᔅᓴᑑᒻᒪᑕ.  
 
ᐅᖃᖅᑏ, ᐅᖃᖅᑲᐅᒐᒪ ᐅᕙᓂ, ᑕᐃᒪ ᔭᒑᕆᕙᓪᓕᐊᓯᒪᔪᖃᑦᑕᐅᑎᒋᒻᒪᑕ ᒫᓐᓇ ᓯᓚᕐᓗᓂᕐᔪᑦ ᐱᔾᔪᑎᒋᓪᓗᒍ. 
ᑕᐃᒃᑯᐊ ᕿᒥᕐᕈᔭᐅᓚᐅᖅᑐᓪᓗ ᐊᕐᕌᒎᓗᐊᖅ ᑭᐅᔭᐅᒐᓱᔅᓯᒪᔪᖅ ᑖᒃᑯᓇᖓ ᐱᓕᕆᕕᖓᓐᓂ. ᐃᒻᒪᖃ ᒥᓂᔅᑕ 
ᐊᖏᕈᓐᓇᖅᑲᑦ ᑖᒃᑯᐊ ᑕᐃᒪᓐᓇᑯᑖᕌᓗᒃ ᑲᓐᖑᓇᖅᑐᒥᑦ ᐅᑕᖅᑭᓂᐊᓐᖏᒋᒻᒪᑕ. 
 
ᑕᐃᒃᑯᐊ ᑭᒡᒐᑐᖅᑕᒃᑲ ᑐᔅᓯᕋᐅᑎᖃᕆᐊᖃᕋᔭᖅᑲᑕ ᑲᒪᒋᔭᐅᓴᕋᐃᔾᔪᒦᖁᓪᓗᒋᑦ ᑎᓕᓯᔾᔪᑎᒋᔪᓐᓇᕐᒪᖔᒋᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᓐᓇ ᑮᓇᐅᔭᓕᐅᕈᑎᒋᒻᒪᒍ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐊᒻᒪᓗ 
ᐃᖃᓗᓂᐊᕐᓇᖅ ᓈᒌᕐᓂᐊᒋᑦᓱᓂᑦ ᑕᒪᓐᓇ ᓯᓚ ᑕᐃᒪᐃᖏᓐᓇᒐᓚᑉᐸᑦ ᒫᓐᓇᒧᑦ ᐅᓪᓗᒥ ᐱᒋᐊᕐᓗᓂ. ᑕᒪᓐᓇ 
ᐊᔅᓱᕉᑎᒋᓪᓚᕆᓐᓂᐊᖅᑲᕋ ᑖᒃᑯᐊ ᐃᖅᑲᓇᐃᔭᖅᑎᕗᑦ ᖃᓄᐃᓕᐅᕈᖃᑎᒌᒃᑲᓐᓂᕈᓐᓇᕐᒪᖔᑕ ᐃᒻᒪᖃ ᑕᒪᒃᑯᐊ 
ᑐᓂᓯᖃᑦᑕᕐᓂᐅᔪᐃᑦ ᐱᔾᔪᑎᒋᓪᓗᒍ ᐃᒻᒪᖃ ᑕᐃᑲᓂ ᑭᖑᓪᓕᕐᒥ ᑲᑎᒪᑎᓪᓗᑕ ᐱᐅᓯᒋᐊᖅᑕᐅᒍᒫᕐᓂᐊᕐ. 
 
ᑮᓇᐅᔭᓂ ᐊᒥᓲᓂᖅᓴᓂᑦ ᑐᓂᓯᑲᓐᓂᖁᔭᐅᖃᑦᑕᕐᓯᒪᓚᐅᕋᑦᑕ ᑕᒪᓐᓇ ᐋᖅᑭᐸᓪᓕᐊᒋᐸᕋᓱᐊᖅᑕᕗᑦ. ᐊᒻᒪᓗ 
ᑕᐃᒃᑯᐊ ᐆᒪᔪᕐᓂᐊᖅᑎᕗᑦ ᓄᓇᓕᓐᓂ ᑕᐃᒃᑯᓇᓐᖓᑦ ᐋᓯᕙᐅᑎᐅᔪᓂᑦ ᐅᕝᕙ ᑮᓇᐅᔭᓕᐅᕈᑎᐅᕋᓱᐊᖅᑐᓂᑦ 
ᑎᑎᕋᑎᖃᑎᖃᑉᐸᓪᓕᐊᒋᖅᓯᒪᓕᕆᓂᖅᐸᑕ ᑕᐃᒃᑯᐊᓘᓐᓃᑦ ᓇᒻᒥᓂᖃᕐᑐᐃᑦ ᐆᒪᔪᕐᓂᐊᑎᖁᑎᒋᔭᑦᑎᓐᓂ ᑕᐃᑲᓂ 
ᓄᓇᓕᓐᓂ ᐅᐸᑦᑕᐅᑎᒋᒐᔭᕐᓂᖅᐸᑕ ᐱᐅᒐᔭᖅᑐᖅ ᑕᒪᓐᓇ ᑐᐊᕕᕐᓇᑐᒃᑯᑦ ᑲᒪᒋᔭᐅᒍᓐᓇᖁᓪᓗᒍ ᑖᒃᑯᓄᖓ 
ᐃᖅᑲᓇᐃᔭᖅᑎᒋᔭᑦᑎᓐᓄ ᑕᕝᕙᓂ ᒐᕙᒪᒃᑯᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 7. ᑎᑎᖅᑲᑎᒍᑦ 
ᐊᐱᖅᑯᑏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 013 - 2(3): 2002ᒥ ᑮᓇᐅᔭᖅᑐᕈᑎᒃᓴᓄᑦ ᐊᑐᓕᖅᑎᑕᐅᔪᓄᑦ ᒪᓕᒐᐅᑉ 

ᐊᑦᑐᐃᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑕᕋ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓄᑦ. ᑕᐃᔭᐅᔪᖅ, ‘2002ᒥ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᑐᓕᖅᑎᑕᐅᓂᖏᓐᓄᑦ ᒪᓕᒐᐅᑉ.’ 
 

1. ᖃᓄᑎᒋ ᐊᒃᑐᖅᑕᐅᓯᒪᕙᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᑖᒃᓯᔭᐃᔾᔪᑎᓄᑦ 
ᐋᖅᑭᒋᐊᕈᑕᐅᓚᐅᕐᓯᒪᔪᓂᑦ 2002-ᖑᑎᓪᓗᒍ ᑮᓇᐅᔭᖅᑐᕈᑎᒃᓴᑦ ᐊᖅᑭᒋᐊᖅᑕᐅᓂᖏᓐᓄᑦ 
ᐊᑐᓕᖅᑎᑦᓯᕐᓂᒧᑦ ᐱᖁᔭᕐᔪᐊᑎᒍᑦ? 



ᓇᒡᒐᔾᔭᐅ, ᕕᕝᕗᐊᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

2. ᖃᓄᕐᓕ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᖃᐅᔨᓴᐃᔪᓐᓇᖅᐸᑦ ᐊᒃᑐᐃᓂᕆᔭᖏᓐᓂᒃ ᑖᒃᓯᔭᐃᔭᕈᑎᓄᑦ 
ᐋᖅᑭᒋᐊᕈᑕᐅᓚᐅᖅᑐᓂᑦ ᐊᓂᒍᖅᑎᑕᐅᓪᓗᓂ 2002-ᖑᑎᓪᓗᒍ ᑮᓇᐅᔭᖅᑐᕈᑎᒃᓴᑦ 
ᐊᖅᑭᒋᐊᖅᑕᐅᓂᖏᓐᓄᑦ ᐊᑐᓕᖅᑎᑦᓯᕐᓂᒧᑦ ᐱᖁᔭᕐᔪᐊᑎᒍᑦ ᓄᓇᕗᑦ ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ 
ᐱᕙᓪᓕᐊᑎᑕᐅᓂᖓ? 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ ᓈᓴᐅᑎᖓ 8. ᑭᐅᔾᔪᑎᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑎᑦ ᒪᑐᐃᕈᑎᒧᑦ. ᑲᑎᒪᔾᔪᑎᒃᓴᖅ 10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᑳᒧᑦ. 
ᑲᑎᒪᔾᔪᑐᒃᓴᖅ 11. ᐊᑎᓕᐅᖅᓯᒪᔪᑦᑎᒍᑦ ᑐᒃᓯᕋᐅᑏᓐ. ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᓂᑦ ᐅᓂᒃᑳᑦ. ᑲᑎᒪᔾᔪᑎᒃᓴᖅ 
13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 14. ᑎᑎᖅᑲᑦ ᓴᖅᑭᑕᐅᓂᖏᑦ. 
ᐹᓇᐸᔅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 075 - 2(3): ᐊᔾᔨᓕᐊᒥᓃᑦ ᐃᒡᓗᑐᖃᐅᓗᐊᓕᖅᑐᓂᑦ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥᒃ ᐅᖃᓪᓚᖃᑎᖃᓚᐅᖅᓯᒪᒐᒪ ᐃᑉᐱᐊᕐᔫᑉ 
ᓄᓇᓕᖓᑦᑕ ᒥᒃᓵᓄᑦ. ᐅᓪᓗᒥ ᐊᑦᔨᓐᖑᐊᓂᒃ ᓴᖅᑭᑦᑎᒍᒪᔪᖓ ᑕᕝᕙᓂ.  
 
ᐅᑯᐊ ᐊᑦᔨᓐᖑᐊᑦ ᓴᖅᑭᔮᖅᑎᑦᑎᓯᒪᔪᓐ ᖁᕕᐊᓱᒃᕕᒻᒥ ᐱᓐᖑᐊᑎᓪᓗᒋᑦ ᐊᑦᔨᓕᐅᖅᑕᐅᖃᑦᑕᖅᓯᒪᔪᒥᓃᑦ.  
 
ᑖᓐᓇ ᐱᓐᖑᐊᖅᕕᒃ ᖃᐅᑕᒫᑦᑎᐊᖅ ᐊᑐᖅᑕᐅᖃᑦᑕᖅᑐᖅ ᓇᒡᒐᔾᔭᒥ ᐅᓪᓗᑐᐃᓐᓇᕐᒧᓐ, 8-ᒥ ᐅᓪᓛᒃᑯᓐ, 5-
ᒨᖅᓯᓇᓱᒃᑎᓪᓗᒋᑦ. ᐃᓕᓐᓂᐊᕐᕕᓐᓄᑦ ᐊᑐᖅᑕᐅᑕᖅᐳᖅ ᐊᒻᒪᓗ ᕼᐊᒻᓚᒃᑯᑦ ᐱᓐᖑᐊᖅᑐᓕᕆᔨᖏᑦ 5-ᒥᑦ 
ᐱᒋᐊᖅᑐᒍ 5-ᒧᑦ ᓯᕙᑖᖅᕕᒻᒥᓗ ᐊᓯᖏᓐᓄᑦ ᐊᑐᖅᑕᐅᑦᑕᓕᕆᕗᖅ 9-ᒥ ᐱᒋᐊᖅᖢᑎᑐᒃ ᐊᒻᒪᓗ 
ᐱᓐᖑᐊᖅᑐᓕᕆᔨᒃᑯᓐ ᐱᑦᑕᕆᕙᔾᔪᒃ 3-ᒥᒃ 12-ᒧᑦ. ᓇᒡᒐᔾᔭᒥ ᐊᑐᖅᑕᐅᑦᑕᓕᕆᕗᖅ ᐅᓇᑕᖅᑐᒃᓴᕋᓛᓄᑦ 1-ᒥᑦ 5-
ᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᐊᔪᓐᖏᑎᒃᑯᕕᓐᖓ ᐊᓯᐊᓂᒃ ᓴᖅᑭᑎᒃᑲᓐᓂᕈᒪᔪᖓ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᔪᓐ ᑎᑎᕋᖅᑎᓄᐊᖅᑕᐅᓕᑦ. ᑎᑎᖅᑲᑦ ᓴᖅᑭᑕᐅᓂᖏᑦ. ᐹᓇᐸᔅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 076 - 2(3): ᑐᒃᓯᕋᐅᑏᒃ ᒪᕐᕉᒃ ᐱᓕᕆᐊᖑᔭᕆᐊᓕᓐᓄᑦ ᐊᑐᖅᑐᒃᓴᓂᓪᓗ 

ᐱᒋᐊᖃᖅᑐᓂᑦ ᐃᒃᐱᐊᖅᔪᒻᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᓪᓗᒥ ᓴᖅᑭᑦᑎᔪᒪᒻᒥᔪᖓ ᒪᕐᕉᓐᓂᒃ ᑐᒃᓯᕋᐅᑏᓐᓂᒃ. ᒪᑯᐊ 
ᐊᑐᖅᑕᐅᔭᕆᐊᓖᓐ ᐱᓐᖑᐊᖅᕕᐅᑉ ᒪᒃᑯᑦᑐᓕᕆᕕᐅᑉ ᐃᓗᐊᓂ.  
 
ᑖᒃᑯᐊ ᑐᒃᓯᕋᐅᑏᓐ ᐊᖏᖅᑕᐅᓚᐅᖅᓯᒪᖏᑦᑐᑦ ᒐᕙᒪᒃᑯᓐᓄᑦ ᐊᒻᒪᓗ ᑐᒡᓕᐊ ᑐᒃᓯᕋᐅᓐ ᓴᓇᒐᓛᒍᒪᑐᐃᓐᓇᕐᓂᕐᒧᓐ 
ᑐᕌᖓᔪᖅ ᐊᖏᖅᑕᐅᓚᐅᖅᓯᒪᔪᖅ ᓇᖅᐸᑐᐃᓐᓇᑯᓗᖏᓐᓄᑦ. ᐃᒃᓯᕙᐅᑕᖅᑖᖅᑕᕈᑎᑐᒃ, ᕿᔪᒃᑖᖅᑕᕈᑎᒃ, 
ᑭᓱᑖᕌᔾᔪᒃᑕᕈᑎᓪᓗ ᑭᓯᐊᓂ ᑕᒪᒃᑯᓄᖓ ᓈᒻᒪᑐᐃᓐᓇᖅᑐᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐲᑯ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 077 - 2(3): ᐲᑕ ᐃᕐᓂᕐᒧᐊᖓᔪᖅ ᑎᑎᕋᐅᓯᐊᒥᓂᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᖁᕕᐊᓱᒃᑐᕕᔾᔪᐊᕌᓘᔪᖔᓯᓐ ᐅᓇ ᓴᖅᑭᑐᓐᓇᕋᒃᑯ. 
ᐃᖅᑲᐅᒪᒋᔭᐅᔪᓐ ᒫᑐᕆᐊᒧᓐ, ᑯᐸᐃᒧᓐ ᐊᒃᑑᕙ 13-ᒥᑦ 15-ᒧᑦ 2004. ᑲᒥᓴᓇᒋᓚᐅᖅᓯᒪᔭᑦᑎᓐᓄᑦ ᐲᑕ ᐃᕐᓂᖅ 
ᐅᖃᐅᓯᕕᓂᖏᓐ. ᑖᓐᓇ ᐊᕐᓱᐊᓗᒃ ᑐᓴᕈᒥᓇᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑎᑎᖅᑲᐃᑦ ᓴᖅᑕᐅᓂᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 17, 15 
ᒪᒥᐊᓇᖅ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 09 - 2(3): ᑎᓕᐅᕆᓂᖅ ᓯᕗᓕᖅᑎᑦ ᑲᑎᒪᔨᖏᓐᓄᑦ - ᖃᐅᔨᒃᑲᐃᒍᑦ (ᕿᓚᕝᕙᖅ) 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᔪᒪᔪᖓ ᒫᑦᓯ 1, 2006-ᖑᓕᖅᐸᑦ ᐅᓇ 
ᐱᒋᐊᖅᑎᓛᕋᒃᑯ, ᐃᒪᐃᓕᖓᔪᖅ:  
 
ᐃᒪᐃᒻᒪᑦ 60(1)(b) ᒪᓕᒐᓕᐅᖅᑏᑦ ᐊᒻᒪᓗ ᓯᕗᓕᐅᖅᑏᑦ ᐱᖁᔭᕐᔪᐊᖓᑦ ᐅᖃᖅᓯᒪᒻᒪᑦ ᓯᕗᓕ-ᒥᓂᔅᑕᐃᑦ 
ᑲᑎᒪᔨᖏᓐᓂᒃ ᐱᑕᖃᖁᔨᓪᓗᑎᑦ ᓄᓇᕘᒥ ᐊᒻᒪᓗ  
 
ᐃᒪᐃᒻᒪᑦ ᓄᓇᕘᒻᒥ ᒥᓂᔅᑕᐃᑦ ᑲᑎᒪᔨᖏᑦ ᑎᒃᑯᐊᖅᓯᖃᑦᑕ-ᑎᒃᑯᐊᖅᑕᐅᖃᑦᑕᕐᒪᑕ ᑲᒥᓯᓇᒧᑦ ᐊᑐᓕᖁᔭᐃᑦ 
ᒪᓕᒐᓕᐅᕐᕕᖕᒧᐊᖅᑐᑦ ᐊᑐᕐᓗᒋᑦ  
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᖕᓇᖓᓄᑦ ᑖᒃᑯᐊ ᒪᓕᒐᓕᐅᑏᑦ 
ᐊᑐᓕᖁᔭᓕᐅᖁᓪᓗᒋᑦ ᓄᓇᕗᑦ ᑲᒥᓯᓇᖓᓐᓄᑦ ᑖᓐᓇ ᐹᑦ ᐸᑎᖅ ᓇᑦᑎᖅ, ᓇᓄᓕᕐᒧᑦ ᒪᓕᒐᓕᐅᖅᑎ 
ᑎᒃᑯᐊᖅᑕᐅᖁᓪᓗᒍ ᒥᓂᔅᑕᐃᑦ ᑲᑎᒪᖏᓐᓄᑦ.  
 
ᓈᒻᒪᒃᓯᒃᐸ ᑖᓐᓇ ᐱᖁᔨᕗᖔᕈᑦ ᑲᒪᒋᔪᒪᓂᐊᖅᑕᕋ ᐅᓪᓗᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. ᑲᑎᒪᔾᔪᑎᒃᓴᖅ 16. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓᑦ 17. ᐱᖁᔨᕗᖔᕈᑏᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 
 
ᕿᓚᕝᕙᖅ (ᑐᓵᔨᑎᒍᑦ): ᐅᖃᖅᑏ, ᐊᖏᖅᑕᐅᔪᒪᔪᖓ ᐱᖁᔨᕗᖓ ᐅᓪᓗᒥ ᑲᒪᒋᔭᐅᔪᓐᓇᕐᓂᐊᕐᒪᑦ. 
 
ᐅᖃᖅᑎ: ᑲᑎᒪᔨᐅᖃᑕᐅᔪᖅ ᐊᖏᖅᑕᐅᔪᒻᒪᖕᒪᑦ ᐱᔭᕇᕈᒪᓪᓗᓂᐅᒃ ᐱᖁᔨᕗᖔᕈᑎᒃᓴᓂᒃ ᐅᓪᓗᒥ. 
ᐋᒃᑳᖅᑐᖃᖅᐸ? ᐋᒃᑳᖅᑐᖃᙱᒻᒪᑦ, ᕿᓚᕝᕙᖅ. 
 
ᐱᒋᐊᖅᑎᑕᖅ 09 - 2(3): ᐊᑕᖏᐅᒪᔪᒥᒃ ᐊᑭᓕᖅᓱᖅᑕᐅᓂᖏᓐᓄᑦ ᒑᓯᕐᓘᑏᑦ ᐱᑦᔪᑎᒋᓗᒍ (ᕿᓚᕝᕙᖅ) 

ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᐃᒪᐃᒻᒪᑦ ᓄᓇᕗᒻᒥ ᒥᓂᔅᑕᐃ ᑲᑎᒪᔨᖏᑦ ᑎᒃᑯᐊᖅᑕᐅᖃᑦᑕᕐᒪᑕ ᑲᒥᓯᓇᒧᑦ ᐊᑐᓕᖁᔭᓕᐊᕆᔭᐅᓯᒪᔪᑦ 
ᒪᓕᒐᓕᐅᖅᑎᓄᑦ ᒪᓕᒃᓱᓇᒋᑦ, 
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᖕᓇᖓᓄᑦ, ᑖᒃᑯᐊ ᒪᓕᒐᓕᐅᖅᑏᑦ 
ᐊᑐᓕᖁᔭᓕᐅᖁᓪᓗᒋᑦ ᓄᓇᕗᑦ ᑲᒥᓯᓇᒧᑦ ᑖᓐᓇ ᐸᑎᖅ ᓇᑦᓯᖅ, ᓇᓄᓕᖕᒧᑦ ᒪᓕᒐᓕᐅᖅᑎ, ᑎᒃᑯᐊᖅᑕᐅᖁᓪᓗᒍ 
ᒥᓂᔅᑕᐃᑦ ᑲᑎᒪᔨᖏᓐᓄᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ. ᓂᕈᐊᕈᒪᓕᕐᒪᑕ, ᐱᖁᔨᕗᖔᕈᒻᒧᑦ 
ᓈᒻᒪᒃᓴᖅᑐᑦ ᐃᓵᓪᓕᑦ. ᓈᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  
 
>>ᐸᑦᑕᑐᖅᑐᑦ 
 
ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 19. 
ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 20. ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᒃ 
ᐊᔾᔨᒌᙱᑦᑐᓂᒃ ᑲᑎᒪᔾᔪᑎᖃᕐᓗᑎᑦ. ᐱᖁᔭᒃᓴᖅ 12, ᐊᑐᖅᑐᒃᓴᖅ (ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ) 
ᒪᓕᒐᖅ, 2006-07 ᐋᕆᐊᒃ ᐃᒃᓯᕙᐅᑕᐅᓂᐊᖅᑐᖅ. 
 
20-ᒥᓂᑦᔅ ᓄᖅᑲᖓᓚᐅᑲᑦᑕ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᓚᐅᑲᒃᐳᑦ 15:25ᒥ ᐊᒻᒪ ᐱᒋᐊᒃᑲᓂᖅᑐᑎᑦ 15:52ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᑕᕝᕙᓃᒃᑲᑦᑕ ᒪᓕᒐᒃᓴᖅ 12, (ᑐᓵᔨᑎᒍᑦ) ᑮᓇᐅᔭᑦ ᐊᑐᖅᑐᒃᓴᑦ (ᐊᐅᓚᔾᔪᑎᒃᓴᓄᑦ 
ᐋᖅᑭᐅᒪᐃᓐᓇᕈᑎᒃᓴᓄᓪᓗ) ᒪᓕᒐᖅ, 2006-07. ᖃᓄᐃᓕᐅᕈᒪᕕᓯ ᑲᑎᒪᔨᓯ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᕿᒥᕐᕈᓇᒡᓗᑕ ᐱᖁᔭᒃᓴᖅ 12ᒥ 
ᕿᒥᕐᕈᓇᒡᓗᑎᒍᓗ ᐱᓕᕆᕕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᐅᒪᐃᓐᓇᕈᑎᒃᓴᓄᑦ ᐊᐅᓚᔾᔪᑎᒃᓴᓄᓪᓗ 
ᑮᓇᐅᔭᖅᑐᕈᑎᒃᓴᖓᑦ, ᐱᔭᕇᕈᑦᑎᒍᑦ ᕿᒥᕐᕈᓇᒌᕈᑦᑎᒍ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 
ᐱᓕᕆᕕᖓ ᕿᒥᕐᕈᓇᖕᓂᐊᖅᐸᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᖏᖅᐱᓯ ᐱᓕᕆᐊᕆᓂᐊᕋᑦᑎᒍᑦ 2006-07 ᐊᐅᓚᔾᔪᑎᓄᑦ 
ᑮᓇᐅᔭᖅᑐᕈᑎᒃᓴᐃᑦ ᐱᓕᕆᐊᒃᓴᖏᓐᓄᓪᓗ ᑮᓇᐅᔭᖅᑐᕈᑎᒃᓴᐃᑦ, ᐱᓕᕆᐊᒃᓴᖏᓐᓄᓗ ᐸᕐᓇᐅᑏᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ, ᐃᖅᑲᓇᐃᔭᖅᑎᑎᑦ ᑕᐃᑯᖓ ᓇᒃᓴᕈᓐᓇᖅᐱᒌᑦ ᐊᐱᖅᓱᕐᕕᖕᒧᑦ.  
 
ᖁᔭᓐᓇᒦᒃ, ᒥᓂᔅᑐ. ᑐᓴᐅᒪᔭᐅᑦᑎᐊᕐᓂᐊᕋᔅᓯ ᑖᒃᑯᐊ ᑕᒪᐅᖓᖃᑏᒃᑭᒃ ᑭᓇᐅᖕᒪᖔᑕ ᐅᖃᐅᓯᕆᑲᐃᓐᓇᒃᑭᑦ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᑦᑎᐊᓐᓃᑦᑐᖅ ᑖᓐᓇ ᑐᖓᓕᒐ ᑳᑎ ᐅᒃᐱᒃ, ᐊᒻᒪᓗ 
ᑕᐃᓐᓇ ᑕᓕᖅᐱᑦᑎᐊᓐᓃᑦᑐᖅ ᐹᑉ ᓗᐃᐅ ᐊᐅᓚᑦᑎᔨᐅᔪᖅ ᑕᕝᕙᓂ ᐃᖅᑲᓇᐃᔭᕐᕕᑦᑕ ᐃᓗᐊᓂ 
ᐊᐅᓚᑦᓯᔨᒋᔭᐅᔪᖅ Corporate Services. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑕᐹᖅᔪᒃ. ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᑦ. ᓇᐃᓪᓕᑎᓯᒪᔪᖅ ᐱᓕᕆᕕᒃ. 
(ᑐᓵᔨᒃᑯᑦ) ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᓐ. B-6. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑎᒃᓴᖃᑦᑐᖓ ᐃᖅᑲᓇᐃᔭᖅᑎᑖᖅᐸᓪᓕᐊᓂᐅᑉ 
ᒥᒃᓵᓄᑦ, ᐃᖏᕐᕋᓂᖓᑕ ᒥᒃᓵᓄᑦ. ᖃᓄᖅ ᑖᒃᑯᐊ ᑐᑭᒧᐊᒍᑎᐅᑉ ᒪᓕᒐᖓ, ᐃᓛᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᓐ 
ᐱᖁᔭᕐᔪᐊᖃᒻᒪᑕ. ᒥᓂᔅᑕ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖓ ᓇᓗᓇᐃᖅᓯᔪᓐᓇᕐᒪᖔᖅ ᑭᓱᑯᑦᑎᐊᓃᑦᑐᓐ ᐊᐅᓚᑦᑎᔩᒃ 
ᐃᖅᑲᓇᐃᔭᖅᕕᖏᓐᓂ ᓂᕈᐊᖅᑕᐅᓯᒪᔪᓂ ᐱᓕᕆᔨᐅᒻᒪᖔᑕ ᐊᒻᒪᓗ ᑭᓇᒃᑯᓐ ᐃᖅᑲᓇᐃᔭᖅᑎᐅᓪᓗᑎᒃ.  
 
ᑐᖏᓕᐅᔪᖅ ᐊᒻᒪᓗᒃᑕᐅᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᑐᐃᓐᓇᖏᓐ ᐊᑦᔨᒌᖏᓐᓂᖃᑉᐹ, ᖃᓄᐃᑦᑐᓂᓪᓗ 
ᐊᑐᐊᒐᖃᑉᐸᓐ. ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᓄᓇᕘᒻᒥ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᑖᓐᓇ Public Service Act, ᑕᒪᒃᑯᓂᖓ ᐱᔨᑦᑎᕋᕐᓂᐅᔪᒧᓐ ᐊᑐᐊᒐᖅ ᓱᓕ 
ᕿᒥᕐᕈᔭᐅᕙᓪᓕᐊᒻᒪᑦ ᐊᒻᒪ 2007-ᕙᒥ ᑖᓐᓇ ᓴᖅᑭᓛᕋᑦᑎᒍ ᐱᔨᑦᑎᕋᕐᓂᐅᔪᖅ Public Service Act. ᒫᓐᓇ ᓱᓕ 
ᕿᒥᕐᕈᔭᐅᕙᓪᓕᐊᒻᒪᓐ ᓄᑕᐅᖏᑦᑐᓂᒃ ᓄᓇᑦᑎᐊᑉ ᐱᖁᑎᖏᓐᓂᒃ ᓱᖃᐃ ᓱᓕ ᒪᓕᒃᑲᑦᑕ.  
 
ᑕᒪᒃᑯᐊ ᓲᕐᓗ ᒪᑯᐊ ᒥᓂᔅᑕᐃᑦ ᑐᖏᓕᖏᑦ ᐊᒻᒪᓗ ᒥᓂᔅᑕᐃᑦ ᑐᖏᓕᖏᑕ ᐃᑲᔪᖅᑎᖏᑦ ᑖᒃᓱᒪᓂ ᓯᕗᓕᖅᑎ 
ᑎᓕᓲᖑᒻᒪᒋᓐ ᐱᓕᕆᓂᐊᕐᒪᖔᑕ. ᐊᒻᒪ ᑖᒃᑯᐊ ᐊᑎᑦᑎᐊᖓᓂ ᐱᓕᕆᕝᕖᓐ, ᑖᒃᑯᓇᓐᖓᓪᓕ ᐊᐅᓚᑕᐅᓪᓗᑎᒃ, 
ᑐᑭᒧᐊᑦᑎᑦᑎᔨᓂᒃ, ᒥᓂᔅᑕᐅᑉ ᑐᖏᓕᖓ ᐅᕝᕙᓘᓐᓃᑦ ᒥᓂᔅᑕᐅᕐ ᑐᖏᓕᖓᑕ ᐃᑲᔪᖅᑎᖓ. ᑖᒃᑯᐊᓕ ᖃᓄᖅ. ᐄ, 
ᑖᒃᑯᓄᖓ ᑎᓕᔭᐅᓯᒪᔪᓐ ᓯᕗᓕᖅᑎᒥᓐ ᒥᓂᔅᑕᐅᑉ ᑐᖏᓕᖓ ᐊᒻᒪᓗ ᒥᓂᔅᑕᐅᕐ ᑐᖏᓕᖓᑕ ᐃᑲᔪᖅᑎᖓ 
ᑕᐃᒪᓐᓇ ᐋᖅᑭᒃᓯᒪᔪᖅ ᒫᓐᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒥᓂᔅᑕ ᐅᖃᖁᔭᕋ ᑕᐃᒃᑯᐊ ᓂᕈᐊᖅᑕᐅᓯᒪᔪᓄᑦ ᐃᖅᑲᓇᐃᔭᖅᑏᓐ 
ᐊᒻᒪᓗ ᑐᖏᓕᖏᓐ ᐊᒻᒪᓗᒃᑕᐅᖅ ᐃᑲᔪᖅᑎᖏᓐ, ᐃᖅᑲᓇᐃᔭᖅᑎᑖᕆᔭᐅᕙᑦᖢᑎᒃ ᓯᕗᓕᖅᑎᒧᓐ, ᓯᕗᓕᖅᑎᓄᑦ.  
 
ᐊᐱᕆᔪᒪᔭᕋ ᑐᖏᓖᑦ, ᐃᕝᕕᓘᓐᓃᓐ ᐅᖃᓪᓗᓯ ᒪᓕᒐᓕᐅᖅᕕᒻᒧᓐ ᐃᓗᓕᕆᔭᖓᓂ ᓯᕗᓕᖅᑎᐅᑉ 
ᑎᓕᖃᑦᑕᖅᑕᖏᑦ ᑕᐃᒃᑯᐊ ᐃᖅᑲᓇᐃᔭᕐᓂᐊᕐᑎᓪᓗᒋᓐ.  
 



ᓇᒡᒐᔾᔭᐅ, ᕕᕝᕗᐊᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᓇᓗᓇᐃᖅᓯᒪᑦᑎᐊᖂᖏᒻᒪᓐ ᓯᕗᓕᖅᑎ ᑎᒃᑯᐊᖅᓯᖃᑦᑕᕆᐊᖃᕐᓂᕆᔭᖓ. ᑐᖏᓕᖓᓂᒃ, ᐄ, ᒥᓂᔅᑕᐅᑉ. ᑭᓯᐊᓂ 
ᑕᐃᒪᓐᓇ ᐱᔪᓐᓇᕐᓂᖃᒻᒪᖔᖅ ᓱᓕ ᖃᐅᔨᒪᖏᑦᑐᖓ. ᐱᖁᔭᕐᔪᐊᖓᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᓐ 
ᒥᓂᔅᑕᐃᑦ ᐃᑲᔪᖅᑎᖏᓐᓄᑦ. ᑕᐃᓐᓇ ᒪᓕᒐᖓ ᐱᖁᔭᕐᔪᐊᕐᖓ ᓇᓗᓇᐃᖅᓯᒪᑦᑎᐊᖅᐹ, ᑭᓱᑯᑦᑎᐊᓃᑉᐸᓗ 
ᐱᖁᔭᕐᔪᐊᖅ ᓈᓴᐅᑎᖓᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᓐᓇ ᐊᐱᖅᑯᑎᒋᔭᖓ ᒫᓐᓇ ᑭᐅᒍᓐᓇᖏᑦᑎᐊᕐᒪᕆᑲᓚᐅᕋᑦᑎᒍ ᑭᓯᐊᓂ ᑖᓐᓇ 
ᓇᓗᓇᕈᓐᓃᑦᑎᐊᕐᓚᐅᖅᑎᓪᓗᒍ ᖃᐅᔨᒋᐊᕐᓚᐅᕐᓗᑎᒍᓗ ᑭᐅᒍᓐᓇᓯᑦᑎᐊᕐᓂᐊᖅᑕᕗᓐ ᑖᓐᓇ ᐊᐱᖅᑯᓯᕆᓵᖅᑕᖓ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨᒃᑯᑦ ᐃᓱᓕᑉᐳᖅ) ᓲᑭᐊᖅ ᑭᐅᔭᐅᒍᓐᓇᖏᓚᖅ ᒫᓐᓇ because we do have 
Public Service Act of NWT ᐊᑐᕋᑦᑎᒍ (ᑐᓵᔨᒃᑯᑦ) ᑖᒃᑯᐊ ᐊᑦᔨᖏᓐ ᒪᓕᒐᖏᓐ ᑖᒃᑯᐊᓴᐃᓐᓇᐅᓪᓗᑎᒃ. 
(ᑐᓵᔨᒃᑯᑦ ᐃᓱᓕᑉᐳᖅ) ᑕᐃᓐᓇ ᑭᐅᒍᓐᓇᖏᓐᓂᕋᖅᑕᐃᓐ ᖃᐅᔨᒪᓐᖏᓪᓗᑕᓕ ᑕᐃᒪ ᑎᓕᓯᖃᑦᑕᑐᒃᓴᐅᒐᑦᑕ ᖃᓄᖅ 
ᒪᓕᒋᐊᖃᑦᑕᑎᓐᓂᖃᐃ ᒪᓕᓐᖏᑦᑐᑎᒃ ᑎᓕᔭᐅᖃᑦᑕᓕᖅᑲᓐ ᐃᖅᑲᓇᐃᔭᖅᑏᓐ.  
 
ᑖᓐᓇ ᖃᓄᖅ ᐊᑯᓂᐅᑎᒋᔪᖅ ᖃᐅᔨᕐᓂᐊᖅᑭᓯᐅᒃ ᒪᓕᒐᖅ, Public Service Act, ᐊᑐᐃᓐᓇᐅᖅᑲᐅᒐᓗᐊᕐᒪᑦ. 
ᖃᖓᑭᐊᖅ ᑖᓐᓇ ᐅᕙᓐᓄᑦ ᑭᐅᔾᔪᑎᒋᓇᔭᖅᐱᐅᒃ ᐅᕗᖓ ᑲᑎᒪᕝᕕᓄᓪᓘᓐᓃᑦ ᖃᖓᒃᑯᓐ ᑭᐅᒍᓐᓇᕋᔭᖅᑰᖅᐱᐅᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ ᑖᓐᓇ ᓇᓗᓇᐃᖅᓯᒪᔫᒐᓗᐊᖅ ᑕᒡᕙᓂ ᒪᓕᒐᕐᓂᒃ ᑭᓯᐊᓂ ᐸᐸᑦᑎᖏᓐᓇᑦᑕ 
Public Service Act ᓵᑦᑎᐊᑎᓐᓂ. ᑕᐃᒃᑯᐊᓗ ᕿᒥᕐᕈᑦᓯᐊᕐᓗᑎᒍᑦ ᓇᓚᐅᒃᑖᕐᓂᒃᑰᙱᑦᑐᖅ ᑭᐅᑦᓯᐊᕈᒪᒧᑦ 
ᖃᐅᑉᐸᑦ ᑭᐅᔪᓐᓇᕐᓂᐊᖅᑕᕗᑦ ᑖᓐᓇ ᐊᐱᖅᑯᑎᒋᕋᑖᖅᑕᖓᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ: ᑖᓐᓇ ᑭᐅᔭᐅᔪᓐᓇᙱᓐᓇᑦᑕ ᑖᓐᓇ ᒥᓂᔅᑕ ᐊᖏᕈᓐᓇᖅᐸ ᑖᓐᓇ ᑕᐃᓐᓇ ᑭᖑᓪᓕᖅᐹᖑᓕᖅᑎᓚᐅᕐᓗᒍ 
ᐅᓇ, ᐊᓂᙱᑦᑎᓐᓄᑦ ᑕᐃᑯᖓ ᑕᐃᒪᐃᓐᓇᐃᙱᒃᑲᓗᐊᖅᑲᑦ ᑕᐅᕗᖓᓕᒫᖅ ᑭᐅᙱᑦᑕᐃᓐᓇᖅᑐᖃᕈᓐᓇᕐᒪᑦ. 
Guidelines-ᒋᒐᔅᓯᐅᒃ ᑕᐃᒃᑯᐊ ᖃᐅᔨᒪᔭᐅᓇᔭᖅᑑᔮᑦᓯᐊᕐᒪᑕ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ. ᐊᖏᕈᓐᓇᖅᐱᐅᒃ 
ᐅᓇ ᑭᖑᕙᕆᐊᕈᑦᑎᒍ ᖃᐅᒃᐸᒧᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᑖᓐᓇ ᐃᓱᒪᖅᓲᑕᐅᔪᒪᖅᑰᕐᒪᑦ ᐃᓕᔅᓯᖕᓄᑦ ᑭᖑᕙᕆᐊᖅᑕᐅᔪᒪᓗᑎᑦ ᑭᓯᐊᓂ 
ᐃᓕᓐᓄᑦ ᐅᖃᖅᐳᖓ ᑖᒃᑯᐊ ᒪᓕᒐᐃᑦ, ᓵᑦᑎᓐᓃᖓᒻᒪᑕ ᐊᒻᒪᓗ ᑖᓐᓇ ᐊᐱᖅᑯᑎᒋᔭᕋᓗᐊᖓᑦ 
ᓇᓚᐅᒃᑖᕈᒪᙱᓐᓇᑦᑎᒍ ᐃᒪᓐᓇᐃᖅᑰᖅᑑᕈᒪᙱᓐᓇᑦᑎᒍ ᕿᒥᕐᕈᑦᓯᐊᓚᐅᕐᓗᑎᒍᑦ ᓱᓕᔪᒃᑯᑦ ᑭᐅᔪᒪᒧᑦ ᖃᐅᑉᐸᒧᑦ 
ᑭᐅᔪᓐᓇᕐᓂᐊᖅᑕᕗᑦ. Carry on-ᑕᐅᔪᒪᒍᑦᑕ ᐃᓱᒪᖅᓲᑕᐅᑦᓯᐊᖅᑐᒍᑦ ᑕᕝᕙ ᑖᒃᑯᐊ ᑕᕝᕙ 
ᐃᓱᒪᓕᐅᖅᑎᐅᒐᓗᐊᕐᒪᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

ᑰᓕ: ᐃᒃᓯᕙᐅᑖᖅ, ᐊᐱᕆᔪᒪᔭᕋ ᒫᓐᓇ ᑖᒃᑯᐊ ᒥᒃᓵᓄᑦ ᐅᓪᓗᒥ ᐱᙳᐊᕆᙱᒃᑲᓗᐊᖅᑯᓪᓗᒋᑦ ᐅᐊᑦᑎᐊᕈ ᐅᓇ 
ᐊᓯᐊᓅᑲᐃᓐᓇᒐᓛᓪᓗᑕ. ᖃᐃᕙᓪᓕᐊ-ᖃᐃᑎᓪᓗᒋᑦ ᐊᐱᕆᔪᒪᔭᕋᓗᐊᕋᓕ Legal Counsel-ᕗᑦ ᑖᑦᓱᒥᖓ 
ᑭᐅᔪᓐᓇᕐᒪᖔᖅ. ᑖᒃᑯᐊ ᑭᓇᒃᑯᑦ ᑕᐃᒃᑯᐊ political staff, senior levels of government ᑎᓕᔭᐅᓲᑦ under 
the public service ᒪᓕᒐᐃᑦ ᒪᓕᒃᖢᒋᑦ ᖃᓄᐃᓕᖓᓪᓚᑦᑖᕐᒪᖔᑦ ᐅᖃᓕᒫᕐᕕᐅᔪᓐᓇᕋᑦᑕ ᒪᓕᒐᓕᕆᔨᕗᑦ 
ᖃᐃᖁᒍᔅᓯᐅᒃ ᐊᐱᕆᒍᒪᒐᓗᐊᖅᑕᕋ ᑖᑦᓱᒥᖓ ᐃᒻᒪᖃ ᓄᑦᑎᑲᐃᓐᓇᑐᐃᓐᓇᖅᑎᓪᓗᑕ ᓄᖅᑲᖅᑎᒋᐊᒐᓚᙱᑕᕋ 
ᑖᓐᓇ. My privilege-ᖑᖅᑰᕐᒪᑦ ᑕᐃᓐᓇ ᐊᐱᕆᒐᔭᕈᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ ᐊᐱᖅᑯᓯᐅᙱᒻᒪᑦ. ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ ᑭᖑᕙᕆᐊᕆᔪᒪᖕᒪᑦ 
ᒥᔅᑕ ᑰᓕ ᐊᖏᖅᐱᓯᐅᒃ? ᒥᔅᑕ ᑰᓕ. 
 
ᑰᓕ: ᑐᓵᔭᐅᑦᓯᐊᕐᒪᑦ Legal Counsel-ᕗᑦ ᐊᐱᕆᔪᒪᔭᕋ ᖃᐃᖁᓪᓗᒍ ᐃᒡᕕᑦ ᖃᐃᖁᔪᓐᓇᕋᕕᐅᒃ ᑭᓯᐊᓂ ᑕᒡᕗᖓ 
ᑖᑦᓱᒪᑉ ᒥᒃᓵᓄᑦ Staffing, Public Service Act ᒥᒃᓵᓄᑦ ᐊᐱᕆᓂᐊᕋᒃᑯ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑕᐃᓐᓇ ᖃᐃᖁᓂᐊᖅᐸᕗᑦ. ᑕᒡᕙᓂ ᑖᓐᓇ D-6-ᒦᒃᑲᑦᑕ. ᑖᓐᓇ 
ᐊᓪᓗᑲᐃᓐᓇᕈᒪᒻᒪᒍ ᒥᔅᑕ ᑰᓕ ᑭᐅᔭᐅᔪᓐᓇᖅᓯᒐᓱᓐᓂᖓᓂᒃ. ᓈᒻᒪᒃᓴᖅᐱᓯ?  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒍᓱᒃᑎᐊᕐᓗᒍ ᐅᐱᒋᑦᑎᐊᕐᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᐃᒻᒪᖃ 
ᐊᑑᑎᖃᕐᓂᖅᓴᐅᒐᔭᖅᑐᖅ ᒪᓕᒐᕐᓂᐊᖅᑎᕗᑦ ᒐᕙᒪᒃᑯᓐᓃᙶᖅᑐᖅ ᑭᐅᖔᕐᓗᓂ ᒪᓕᒐᓕᐅᖅᑎ ᒪᓕᒐᓕᐅᖅᑎᑉ 
ᒪᓕᒐᕐᓂᐊᖅᑎᖓᑦ ᑭᐅᙱᖔᕐᓗᓂ. 
 
ᒐᕙᒪᒃᑯᖅᑲᐃ ᒪᓕᒐᕐᓂᐊᖅᑎᖓᑦ ᑭᐅᖔᕈᓂ. ᒪᓕᒐᕐᓂᐊᖅᑎᕗᑦ ᓇᓚᐅᒃᑖᖅᑐᐃᓐᓇᖤᕐᓂᐊᕐᒪᑦ ᒐᕙᒪᒃᑯᑦ 
ᖃᓄᐃᓕᐅᓕᕋᓗᐊᕐᒪᖔᑕ. ᒪᓕᒐᕐᓂᐊᖅᑎᖓᑦ ᒐᕙᒪᒃᑯᑦ ᒪᓕᒐᓕᕆᔨᒃᑯᓪᓘᓐᓃᑦ ᐱᓕᕆᕕᖓᑦᑕ ᕿᒥᕐᕈᓇᖅᑐᑦ 
ᑕᐃᒃᑯᓇᙵᑦ ᐱᖁᔭᕐᔪᐊᓂᒃ ᑭᐅᒐᔭᕈᓂᖃᐃ ᐊᐱᖅᑯᑎᒥᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒫᓐᓇ ᒫᓐᓇᐃᓛᒃ ᑖᓐᓇ ᐊᐱᖅᑯᓯᒃᓴᖃᒃᑲᓐᓂᖅᐸ D-6 
ᐊᐱᖅᓱᖅᑐᖃᒃᑲᓐᓂᕈᓐᓇᖅᑐᖅ ᑕᐃᓐᓇ ᖃᐃᑉᐸᑦ ᐊᐱᖅᓱᖅᑐᖃᒃᑲᓐᓂᕐᓂᐊᖅᐳᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᐱᕆᔪᒪᔭᕋ ᐃᒃᓯᕙᐅᑖᖅ, ᐃᓛᒃ ᑐᙵᓱᒃᑎᑦᑐᒪᔭᕋ 
ᐃᖅᑲᓇᐃᔭᖅᑎᖏᓪᓗ, D-16ᒥ ᒪᒃᐱᒐᖁᑎᔅᓯᓐᓂ ᐱᓕᕆᐊᒃᓴᔅᓯᓐᓂ ᐸᕐᓇᐅᑎᒋᔭᐅᓯᒪᔪᓂᒃ 
ᐃᖅᑲᓇᐃᔭᖅᑎᐅᓚᐅᑲᐱᓪᓚᖕᓂᐊᖅᑐᓄᑦ ᐊᑐᖃᑦᑕᕐᓂᐊᖅᑕᓯ 2006ᒥᒎᖅ ᓇᓗᓇᐃᖅᓯᔪᓐᓇᖅᐹ ᒥᓂᔅᑕᐅᔪᖅ 
ᐃᖏᕐᕋᓂᕆᔭᖓᓂ ᐃᖅᑲᓇᐃᔭᖅᑎᐅᒪᐅᑲᐱᓪᓚᖕᓂᐊᖅᑐᓂᒃ ᐃᖅᑲᓇᐃᔭᖅᑎᑖᕌᖓᑦᓯ. 
 
ᐃᒃᓯᕙᐅᑕᖅ: ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᓐᓇ ᑐᖏᓕᕋ ᑭᐅᑎᓚᐅᑲᖕᓂᐊᕋᒃᑯ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᒃᐱᒃ. 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᐸᒃᑐᑦ ᕿᒥᕐᕈᓇᖕᓂᖓ ᓱᕐᓗ 
ᒫᓐᓇ ᐱᔭᖅᑯᖅᑐᓴᖕᒪᑦ ᐊᑐᓕᖅᑎᑦᑎᓯᒪᖏᓐᓇᑦᑕ ᐊᓯᔾᔨᕈᑎᐅᔪᓂᒃ ᓱᓕ ᑐᓴᕋᓱᐊᕐᕕᒋᒐᑦᑎᒍᑦ ᑕᐃᒃᑯᐊ 
ᐱᔨᑦᓯᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ, ᒥᔅ ᐅᒃᐱᒃ. ᐃᓱᒫᓗᑎᒐ ᐃᓚᖓᑦ ᐅᓄᑲᓪᓚᒃᑐᑦ 
ᐃᖅᑲᓇᐃᔭᖅᑎᐅᓚᐅᑲᐱᓪᓚᒍᒪᔫᒐᓗᐊᑦ ᐃᖅᑲᓇᐃᔭᕈᓐᓇᐃᓪᓕᐅᖃᖃᑦᑕᕐᒪᑕ ᐊᔾᔨᒌᒃᑎᑦᑎᐊᖁᔨᖏᒻᒪᑦ ᑕᒪᓐᓇ 
ᐃᓚᖏᓐᓂᓪᓗ ᐃᖅᑲᓇᐃᔭᖅᑎᒋᔭᐅᒐᔪᒃᖢᑎᒃ ᐃᖅᑲᓇᐃᔭᖅᑎᑖᕆᔭᐅᒐᔪᒃᖢᑎᒃ ᐱᔪᓐᓇᕋᓱᒋᖏᖢᑎᒍᓪᓕ 
ᐃᖅᑲᓇᐃᔭᖅᑎᑖᖅᐸᖕᒪᑕ ᐱᖃᓐᓇᕆᔭᒥᖕᓂᒃ ᐃᓚᐃᓐᓇᕐᒥᓂᒡᓗ ᐅᓄᖅᑐᐃᖅᓱᕐᖢᑎᒃ ᓴᖅᑭᑦᑎᖁᔨᓪᓗᑎᒃ 
ᒥᓂᔅᑐᒧᑦ ᐅᓐᓂᕐᓗᒃᓴᖃᑦᑕᕐᒪᑕ ᐊᔾᔨᖐᒃᑎᑦᑎᔾᔪᒥᓗᑎᒃ ᐱᖁᔭᐅᒐᓗᐊᖅᖢᑎᒃ ᐊᖓᖃᐅᑏᑦ ᐱᓕᕆᕕᖕᒥ 
ᐊᑐᖃᑦᑕᖏᒻᒪᑕ ᑕᒪᑐᒥᖓ.  
 
ᖃᐅᔨᒪᔪᒍᓪᓕ ᕿᑎᕐᒥᐅᓂ ᑕᐃᒪᐃᑦᑐᑑᖏᒻᒪᑦ ᓄᓇᕗᓕᒫᒥ ᑕᐃᒪᐃᓕᖓᖕᒪᑦ ᐱᓕᕆᕕᐅᔪᑦ ᐊᑐᖃᑦᑕᖅᖢᑎᒃ 
ᐃᖅᑲᓇᐃᔭᓚᐅᑲᐱᓪᓚᖕᓂᐊᖅᑐᓂᒃ ᐃᖅᑲᓇᐃᔭᐃᓐᓇᕐᓂᐊᖅᑐᑦ ᐃᓂᒐᓗᐊᖓᓐᓄᑦ ᐃᓱᒫᓗᑎᖃᕐᕕᒋᒐᑦᑎᒍᑦ, 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸᐃ ᒥᓂᔅᑕᐃᑦ ᑲᑎᒪᔨᖏᓐᓂ ᑎᓕᔭᐅᒍᑎᒃ ᓄᑖᓂᒃ ᐃᖏᕐᕋᓂᖅᑕᖃᕐᓂᐊᕐᒪᑦ 
ᐃᓗᐊᓂ ᑕᖅᑲᒪᓂ ᐊᔾᔨᒌᒃᑎᑦᑎᔾᔫᒥᑎᑕᐅᖃᑦᑕᕐᓂᐊᖅᑐᓂ ᐃᖅᑲᓇᐃᔭᖅᑎᐅᒪᐅᑲᐱᓪᓚᖕᓂᐊᖅᑐᓂᒃ ᐱᑎᓪᓗᒋᑦ.  
ᖃᖓᓗ  ᑖᓐᓇ ᐃᖅᑲᓇᐃᔭᖅᑎᑖᖑᓚᐅᑲᐱᓪᓚᒍᑎᐅᖃᑦᑕᖅᑐᖅ ᐊᑐᓕᖅᑎᑕᐅᓂᐊᖅᐸᑦ ᑕᐃᓐᓇ 
ᖃᕋᓴᐅᔭᒃᑰᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑲ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᖓ ᐃᓚ 
ᐃᖃᓗᒃᑑᑦᑎᐊᕐᒧᑐᐃᓐᓇᐅᖏᑦᑐᖅ ᐊᑲᐃᓪᓕᐅᕈᑕᐅᖃᑦᑕᖅᓯᒪᖕᒪᑦ ᑕᒪᒃᑯᐊ ᐃᖅᑲᓇᐃᔭᕐᕕᓕᒫᑦᑎᐊᑲᓴᐅᖁᖅᑐᖅ 
ᑐᓴᕐᓇᖃᑦᑕᖅᓯᒪᖕᒪᑕ ᑕᐃᒪᓐᓇᐃᑦᑐᓂᖓᓄᑦ ᑎᓯᐱᕆᖑᖅᑎᓪᓗᒍᓗᑭᐊᕐᖏᒃᑯᐊ ᑕᐃᒃᑯᐊ ᐱᓕᕆᕖᑦ ᐃᓚᒃ 
ᐃᖅᑲᓇᐃᔭᖅᑎᑖᖃᑦᑕᖅᑐᑦ ᐃᖅᑲᐃᓯᑎᑕᐅᒋᐊᒃᑲᓐᓂᓕᓚᐅᖅᑐᑦ ᑖᔅᓱᒧᖓ ᑐᖓᓕᑦᑎᓐᓄᑦ ᐃᒪᓐᓇᐃᑦᑐᒥᒃ 
ᐊᑐᐊᒐᖃᕋᑦᑕ ᓱᕐᓗ ᐃᖅᑲᓇᐃᔭᖅᑎᑖᕋᓱᖃᑦᑕᕐᓂᐊᖅᑎᓪᓗᒋᑦ ᐅᑯᐊ ᐊᑐᕆᐊᖃᖅᑕᕗᑦ, 
ᐃᖅᑲᐃᓯᒃᑲᓐᓂᓚᐅᖅᑕᕗᑦ ᐱᓕᕆᕖᑦ ᐊᔾᔨᒌᖏᑦᑐᓂᓛᒃ ᐃᒪᓐᓇᐃᑦᑐᒥᒃ ᐱᓕᕆᓇᓱᐊᕋᑦᑕ. 
 
ᑕᐃᒪᐃᒃᑲᓗᐊᖅᑎᓪᓗᒍ ᑕᒪᒃᑯᓄᖓ ᑐᓴᖅᑎᑕᐅᔪᒪᑐᐃᓐᓇᕋᓗᐊᖅᐳᖓᓕ ᖃᐅᔨᓴᖅᑕᐅᑎᑦᑐᓐᓇᕋᑦᑎᒍᑦ ᑕᐃᒃᑯᐊ 
ᒪᓕᒃᑕᐅᓯᒪᖕᒪᖔᑕ ᐊᑐᐊᒐᕆᖃᑦᑕᖅᑕᕗᑦ ᑕᒪᒃᑯᐊ ᓱᕐᓗ, ᐃᓛᒃ ᐊᑲᐃᓪᓕᐅᕈᑕᐅᖃᑦᑕᕐᒪᑕ ᐃᒪᓐᓇ 
ᐃᖅᑲᓇᐃᔭᓚᐅᐱᓪᓚᖕᓂᐊᖅᑑᒐᓗᐊᑦ ᑕᒪᒃᑯᐊ ᐊᑐᐊᒐᖏᓐᓂᒃ ᑕᐃᒪᐃᓐᓇ ᑭᐅᔪᓐᓇᖅᓲᑎᓕᖅᑎᑕᐅᒑᖓᑦᑕ, 
ᑕᐃᔅᓱᒥᖓ ᐱᔾᔪᑎᖃᖅᖢᓂ ᐊᑲᐃᓪᓕᐅᕈᑎᖃᖅᑐᕕᓃᑦ ᑕᐃᒪ ᑲᒪᒋᔪᓐᓇᑦᑎᐊᖅᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑖᓗ. ᒥᓂᔅᑕ ᓇᓗᓇᐃᖅᓯᒍᓐᓇᖃ ᐅᕙᓐᓄᑦ, 
ᐊᓪᓚᕕᓐᓅᖅᑐᖃᖃᑦ ᐃᖅᑲᓇᐃᔭᖅᑎᑖᖑᔪᒪᓐᓂᖏᒃᑯᓂ ᐱᓇᓱᓚᐅᕋᓗᐊᕐᓗᓂ ᑕᐃᒃᑯᐊ 
ᐊᔪᐃᓐᓇᑲᓐᓂᕈᓐᓇᕆᕚᑦ? 
 
ᐃᒃᓯᕙᐅᑕᖅ: ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᑭᓯᐅᒪᔭᒃᑯᑦ ᓲᕐᓗ ᐅᖕᓂᕐᓗᒃᕕᒃᓴᖃᕈᓐᓇᖏᑦᑐᑦ ᑕᐃᒃᑯᐊ ᐃᖅᑲᓇᐃᔭᖅᑖᖏᓐᓇᒥᒃ 
ᐃᖅᑲᓇᐃᔮᖑᓚᐅᐱᓪᓚᑐᐃᓐᓇᕐᓂᐊᖅᑐᓄᑦ casual. ᑐᑭᓯᐅᒪᔭᒃᑯᓪᓕ ᑕᐃᒃᑯᐊᑦᑕᐅᖅ  

ᐊᔾᔨᒌᖏᒻᒥᒻᒪᒋᑦ full-time-ᖑᕋᓱᐊᖅᑐᑦ ᑕᐃᒃᑯᐊᓕ ᐅᖕᓂᕐᓗᕕᖃᕈᓐᓃᕐᒪᑕ ᑕᐃᒪᐃᑦᑑᔪᓪᓕ 
ᐅᖕᓂᕐᓗᒃᕕᖃᕈᓐᓇᖏᑦᑐᒥᒃ ᑐᑭᓯᐅᒪᓪᓗᖓ. ᐄ, ᑕᐃᒪᓐᓇ ᓱᓕᔪᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ. ᒥᓂᔅᑕᖃᐃ ᓇᓗᓇᐃᖅᓯᒋᐊᕈᓐᓇᖁᖅ ᑕᐃᒪᓐᓇ 
ᐊᔪᖏᑦᑐᒋᓚᐅᕋᓗᐊᕐᓗᓂ ᐃᖅᑲᓇᐃᔭᑲᐃᓐᓇᕈᒪᔪᖅ ᐊᒻᒪᓗ ᐃᖅᑲᓇᐃᔭᖅᑖᕐᓂᖏᒃᑯᓂ ᖃᓄᕐᓕᑕᐃᒪ 
ᐃᓱᒫᓘᒍᑎᒋᔭᒥᓂᒃ ᓴᖅᑮᔪᓐᓇᖃᖅ ᒐᕙᒪᒃᑯᓐᓄᑦ ᑖᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᒫᒃ 
ᐊᔪᐃᓐᓇᒃᑲᓐᓂᖏᒃᑲᓗᐊᕈᓂ ᑐᓴᖅᑕᐅᑦᑕᑐᐊᕈᑎᒃ ᑕᐃᒫᑦᓴᐃᓐᓇᖅ ᐱᕕᖃᖅᑎᑕᐅᒍᓐᓇᕐᓂᐊᕐᖓᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᔅᓱᒪ ᑐᖏᓕᕐᒪ ᑖᓐᓇ ᑐᑭᓯᓇᖅᓯᑎᓪᓗᓂᐅᒃ ᑭᐅᑦᑎᐊᕐᓂᐊᕐᒪᒍ. 
ᑐᓴᖅᑎᑕᐅᖃᑦᑕᕈᓐᓇᖅᑐᐊᔪᒎᒐᓗᐊᖅ ᑕᐃᔅᓱᒪ ᓇᓗᓇᐃᒃᑲᓐᓂᓚᐅᕐᓗᓂ ᖃᓄᖅ ᑕᐃᓐᓇ ᐊᐅᓚᓂᖃᕈᓐᓇᕐᒪᖔᑦ 
ᐃᖅᑲᓇᐃᔭᓚᐅᐱᓪᓚᖕᓂᐊᖅᑐᓂ ᐃᖅᑲᓇᐃᔭᖅᑖᕋᓱᒋᐊᒃᓴᖅ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓂᕆᐅᒃᑲᓗᐊᖅᑐᒍᑦ ᑖᒃᑯᐊ ᐃᖅᑲᓇᐃᔭᑲᐃᓐᓇᖃᑦᑕᕐᓂᐊᖅᑐᑦ 
ᐊᓯᔾᔨᓛᑐᒃᓴᐅᒐᓗᐊᖅᑯᑦ ᐊᑲᐅᓂᖅᓴᐅᓗᒋᑦ ᓱᓕ. ᐃᒫᒃ ᑕᒪᓐᓇ ᖃᐅᔨᓴᖅᐸᓪᓚᐃᒐᑦᑎᒍᑦ ᐅᓂᒃᑳᒥᒃᓗ 
ᓴᖅᑮᔪᒫᕐᓂᐊᕋᑦᑕ ᐊᑐᓕᖅᑎᓚᐅᖏᑦᑎᓐᓂᑦ.  
 
ᑭᓯᐊᓂᓕ ᑕᒪᒃᑯᐊ ᐊᕕᒃᑐᖅᓯᒪᔪᓂᑦ ᐃᓱᒫᓗᒍᑎᓕᒃᑕᖃᖃᑦ ᑎᑎᖅᑲᑎᒍᓪᓘᓐᓃᑦ ᐅᕙᓐᓄᑦ ᐅᖃᖅᑐᖃᕈᓐᓇᖅᑐᖅ 
ᐅᕝᕙᓘᓐᓃᑦ ᑕᒻ ᑕᒻᓴᓐ ᑕᐃᓐᓇ ᐃᑲᔪᖅᑎᐅᔪᖅ ᒥᓂᔅᑕᐅᑉ ᑐᖏᓕᖓᓄ ᐃᖅᑲᓇᐃᔭᖅᑐᓕᕆᓂᕐᒧᑦ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᔅ ᐅᒃᐱᒃ ᑭᐅᑦᑎᐊᕐᒪᑦ. ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ 
ᐱᓗᐊᓐᖑᐊᖅᐸᓪᓚᐃᔪᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᑦ ᑖᒃᑯᐊ ᐃᖅᑲᓇᐃᔭᖅᑎᑖᕈᓐᓇᖅᑎᑕᐅᓗᑎᒃ ᑖᒃᑯᓄᖓ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐱᔪᓐᓇᖅᑎᑕᐅᒻᒪᑕ.  
 
ᒥᓂᔅᑕᖃᐃ ᐅᖃᕈᓐᓇᖅᐳᖅ ᖃᓄᖅ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐅᖃᕈᓐᓇᖅᐳᖃᐃ ᒪᓕᑦᑎᐊᖃᑦᑕᕋᓗᐊᕐᒪᖔᑕ 
ᐃᖅᑲᓇᐃᔭᖅᑖᖅᑎᑦᑎᓇᓱᒃᑎᓪᓗᒋᑦ ᐃᖅᑲᓇᐃᔭᑲᐃᓐᓇᕐᓂᐊᖅᑐᓂᒃ. ᐃᒫᒃ ᑕᒪᓐᓇ ᐃᓱᒫᓗᒋᔭᐅᒐᔪᓲᖑᖕᒪᑦ ᐅᕙᖓ 
ᑭᒡᒐᖅᑐᖅᑕᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᒃ ᑕᐃᓐᓇ ᓱᓕᔪᖅ. ᑖᔅᓱᒪ ᐃᖅᑲᓇᐃᔭᖅᑐᓕᕆᓂᕐᒧᑦ 
ᒥᓂᔅᑑᔫᑉ ᐱᔪᓐᓇᐅᑎᒥᓂᒃ ᑐᓂᓯᓯᒪᖕᒪᑦ ᒥᓂᔅᑕᐅᑉ ᑐᖏᓕᖓᓄᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ 
ᐃᖅᑲᓇᐃᔭᖅᑎᑖᕈᓐᓇᖁᓪᓗᒍᓗ ᐅᕝᕙᓘᓐᓃᑦ ᐊᕕᑦᑎᔪᓐᓇᖁᓪᓗᒍ ᓗᒃᑖᓂᒃᓘᓐᓃᑦ ᐃᖢᐊᖅᓴᐃᔨᓂᒃᓘᓐᓃᑦ 
ᓘᑦᑖᓂᑦ ᐋᓐᓂᐊᓯᐅᖅᑎᓂᓪᓗ. ᑕᒪᒃᑯᐊ ᒪᑯᓄᖓᐃᓪᓛᒃ health care professionals-ᒥᒃ ᑕᐃᔭᐅᓲᓂᒃ 
ᑕᐃᒪᐃᑦᑐᓂᒃ ᐱᔪᓐᓇᖅᑎᑎᑕᐅᓯᒪᖕᒪᑦ ᑖᓐᓇ ᒥᓂᔅᑕᐅᑉ ᑐᖏᓕᕆᔭᐅᔪᒧᑦ ᑕᒪᒃᑯᓂᖓ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᒪᑯᓄᖓ ᐃᓕᓐᓂᐊᖅᓯᒪᓪᓚᕆᒋᐊᓕᖕᓄᑦ ᑕᐃᒪᐃᑦᑐᓄᑦ, ᑭᓯᐊᓂ ᐊᓯᖏᓐᓄᑦ  

ᓱᓕ ᑕᒪᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᖃᑦᑕᕐᒪᑕ. ᑖᓐᓇᓕ ᑐᖏᓕᕆᔭᕋ ᑕᒪᒃᑯᓄᖓ 
ᐊᑲᐃᓪᓕᐅᕈᑎᑕᖃᕐᓂᖅᐸᑦ ᑐᓴᖅᑎᑕᐅᓐᖏᑐᐃᓐᓇᑦᑎᐊᖅᑐᖅ ᑕᒪᒃᑯᓄᖓ ᖃᐅᔨᒋᐊᕈᒪᓪᓚᕆᒃᑲᑦᑕ 
ᐊᑲᐃᓪᓕᐅᕈᑎᐅᖃᑦᑕᖅᑐᓂᑦ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔩᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃᓗ ᓇᓗᓇᐃᖅᓯᒃᑲᓐᓂᕐᒪᑕ. ᒥᓂᔅᑕ ᐅᖃᖅᐹ, ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᐸᒃᑐᑦ ᐃᖅᑲᓇᐃᔭᑲᐃᓐᓇᕐᓂᐊᖅᑐᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᒪᒃᑯᐊ, ᓱᕐᓗ ᐃᖅᑲᓇᐃᔮᑎᑖᕈᓐᓇᓯᑎᒪᒐᑦᑎᒍ ᒥᓂᔅᑕᐅᑉ ᑐᖏᓕᖓ 
ᐋᓐᓂᐊᖃᕐᑕᐃᓕᑦᑎᑦᑎᔨᒃᑯᓐᓄᑦ ᖃᓪᓗᓈᑐᑦ ᓇᓗᓇᐃᒃᑯᑕᖃᕐᑐᓂ health care professionals, ᓱᕐᓗ ᒪᑯᐊ 
ᐃᓕᑦᑎᓯᒪᓪᓚᕆᑦᑐᑦ ᑭᓯᐊᓂ ᐊᓯᓕᒫᖏᓪᓕ ᓱᓕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᖅᑯᓵᕆᐊᓖᑦ ᐊᒻᒪᓗ ᑕᒪᒃᑯᐊ 
ᐊᑲᐅᓪᓕᐅᕈᑎᖃᕐᓂᑉᐸᑕ ᑖᒃᑯᐊ ᑐᓴᖅᑎᑕᐅᖃᑦᑕᕆᐊᖃᕐᐳᒍᑦ ᐅᓇ ᑐᑭᓯᓇᖅᓯᑎᑦᑎᐊᖅᑰᖅᑲᐅᖏᓐᓇᒃᑯ 
ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ.  
 
ᒥᓂᔅᑕᐅᑉ ᑐᖏᓕᖓ ᑖᒃᑯᓄᖓ ᐋᓐᓂᐊᖃᕐᑕᐃᓕᑎᑦᑎᔨᒃᑯᓐᓄᑦ ᑐᓂᓯᒪᔭᕗᑦ health care professionals 
ᑖᔅᓱᒥᖓᑐᐊᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕᐅᔪᖅ. ᐅᖃᐅᔾᔨᔪᓐᓇᕐᐹᑦ ᖃᑦᑎᓪᓚᕆᐅᒻᒪᖔᑕ 
ᐃᖅᑲᓇᐃᔭᑲᐃᓐᓇᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᒫᓐᓇᐅᔪᖅ ᖃᑦᑎᐅᒻᒪᖔᑕ ᐃᖅᑲᓇᐃᔭᑲᐃᓐᓇᕐᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᓈᓴᐅᑎᖏᑦ ᕿᒥᕐᕈᓚᐅᐱᓪᓚᒃᑲᐃ.  
 
ᐃᒃᓯᕙᐅᑖᖅ, ᑕᐃᒃᑯᐊ ᓴᖅᑭᖅᑰᓚᐅᖅᑕᒃᑲᐃᒃᑯᐊ ᐃᐱᔅᓴᖅ ᑕᐃᑲᓂ ᓇᓗᓇᐃᖅᓯᒪᒻᒪᑕ ᐃᓄᐃᑦ ᐃᖅᑲᓇᐃᔭᖅᑐᑦ. 
ᑕᕝᕙᓂ ᓯᑎᕝᕙ 30, 2005 ᑕᕝᕙᓂ ᓇᓗᓇᐃᖅᓯᒪᔪᑦ 517-ᓂᑦ ᐃᖅᑲᓇᐃᔭᓚᐅᐱᓪᓚᑦᑐᕕᓂᖅ ᐃᓛ ᑕᐃᒪᓐᓇ 
ᐅᓄᖅᑎᒋᓚᐅᖅᑐᒥᓃᑦ ᓯᑎᕝᕙ 30, 2005-ᖑᑎᓪᓗᒍ ᐊᒻᒪᓗ ᑖᒃᑯᐊ 291-ᖑᓪᓗᑎᑦ ᐊᑎᖃᖃᑕᐅᔪᑦ 
ᓄᓇᑖᕈᑎᓂᑦ ᐅᕝᕙᓘᓐᓃᑦ 56-ᐳᓴᓐᑦ, 517 ᑲᑎᒪᓕᖔᖅᑐᒋᑦ ᐊᒻᒪᓗ 291 ᐃᓄᐃᑦ ᑕᐃᒃᑯᐊ ᐊᒥᐊᒃᑯᖏᑦ 
ᐃᓅᖏᑦᑐᑦ ᐃᓛ ᖃᓪᓗᓈᓐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑦᑎᔪᓐᓇᕐᖓᑦ. ᒥᓂᔅᑕᐅᔪᖅ ᐅᖃᕈᓐᓇᖅᐸᑦ ᑖᒃᑯᐊ 
ᐋᓐᓂᐊᖅᑐᓕᕆᔨᒃᑯᓐᓂ ᖃᑦᑏᑦ ᐃᖅᑲᓇᐃᔭᕐᒪᖔᑕ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᑦ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᓯᑎᕝᕙ 30, 2005-ᖑᑎᓪᓗᒍ 187-ᖑᓚᐅᖅᑐᑦ ᑖᒃᑯᐊᓂ 
ᐋᓐᓂᐊᖃᕐᑕᐃᓕᑎᑦᑎᔪᒃᑯᓐᓂ ᐃᖅᑲᓇᐃᔭᓚᐅᐱᓪᓚᑦᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᖁᔭᓐᓇᒦᒃ.  
 
ᒥᓂᔅᑕᐅᔪᖅ ᐊᖏᕈᓐᓇᖅᑳ ᓴᖅᑮᓂᐊᕐᓗᓂ ᑕᐃᒃᑯᓂᖓ ᑖᒃᑯᓂᖓ ᐊᑐᐃᓐᓇᐅᑎᒍᓐᓇᕐᐱᐅᒃ ᒪᓕᒐᓕᐅᕐᕕᒻᒧᑦ 
ᓴᖅᑭᓂᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᑭᓯᓇᖅᓯᑲᓐᓂᕈᓐᓇᖅᐳᖃᐃ ᓇᓕᐊᓐᓂ ᐅᓂᒃᑳᕐᒥᑦ ᐱᖁᔪᒪᒻᒪᖔᖅ 
ᓇᓗᓇᐃᖅᓯᑲᓐᓂᐸᐅᒐᓗᐊᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᒥᓂᔅᑕ ᐅᓂᒃᑳᒥᑦ ᑕᐃᒃᑯᐊ ᖃᐅᔨᓴᕐᓂᕆᔭᓯ ᒫᓐᓇ 
ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᓂᕐᒧᑦ ᑕᐃᓐᓇ ᕿᒥᕐᕈᓇᕐᓂᕆᖅᑲᐅᔭᓯ ᑕᐃᒃᑯᓂᓐᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄᑦᑎᐊᖅ, ᑖᒃᑯᓇᓂ ᒥᓂᔅᑕᐃᑦ ᑲᑎᒪᔨᖏᓐᓄᑦ ᓴᖅᑭᕐᑕᕆᐊᖃᕋᔭᕋᑦᑎᒍ ᐊᒻᒪᓗ 
ᑖᒃᑯᐊ ᑎᑎᖅᑲᓕᐅᖅᐸᓪᓕᐊᓂᖏᓐᓂ ᐊᖏᖅᑕᐅᒻᒪᕆᓚᐅᖅᑎᓐᓇᒋᑦ ᖃᐅᔨᓇᓱᕐᓂᐊᕐᒥᔭᒃᑲ ᖃᓄᕐᓕ 
ᐃᓱᒪᒐᔭᕐᒪᖔᑕ.  
 
ᑖᒃᑯᐊ ᓴᖅᑭᑐᓐᓇᑎᐊᖅᑕᕗᑦ ᐋᖅᑭᓱᖅᐸᓪᓕᐊᒐᓱᑦᑐ ᑕᒪᑐᒧᖓ ᐊᑲᐃᓕᐊᕈᑕᐅᕙᑦᑐᒧᑦ ᐋᖅᑭᐹᓪᓗᒍᑕᐅᔪᒥᓇᖅᑐᑦ 
ᑕᐃᒃᑯᐊ ᐋᖅᑭᔅᓱᖅᑕᐅᔪᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᖁᔭᓐᓇᒦᖅᑲᕋᓗ ᒥᓂᔅᑕᐅᔪᖅ ᓴᖅᑮᓛᕐᓂᖓᓂᒃ.   
 
ᑐᓴᕈᒪᓲᕆᒻᒥᔭᕋᓕ ᑕᒫᓂᒃ ᐃᒃᓯᕚᖅᑐᖓᐃᓛᒃ ᑕᑯ-ᑕᒪᒃᑯᐊ ᑎᓕᔭᐅᑐᐃᓐᓇᖃᑦᑕᖅᑎᖏᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᒥᓂᔅᑕᐅᔪᖃᐃ ᐱᓯᒪᕗᖅ ᑖᒃᑯᐊ ᖃᑦᑎᓪᓚᕆᓂᒃ ᑎᒃᑯᐊᖅᓯᓚᐅᕐᒪᖔᑕ ᑎᒃᑯᐊᖅᓯᑐᐃᓐᓇᖅᑐᑎᑦ 
2005 ᐅᓪᓗᒥᒧᑦ ᑎᑭᑦᑐᒍ?   
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ.   
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓰᑉᐱᕆ 2005 ᐊᑐᖅᑎᓪᓗᒍ ᐃᓛᒃ ᑕᐃᔅᓱᒨᓇ 34-
ᖑᓚᐅᖅᑐᑦ ᐅᓄᖅᑎᒋᓚᐅᖅᑐᑦ ᐊᒻᒪᓗ ᑕᒪᕐᒥᑦᓯᐊᖅ ᓄᓇᑖᕈᑕᐅᓯᒪᔪᓂᒃ ᐊᑎᖃᖅᑐᐃᓐᓇᓕᒫᖑᓪᓗᑎᑦ, 
ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ.  ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᖁᔭᓐᓇᒦᖅᑐᒍ. ᒥᓂᔅᑕᐅᔪᖅ ᖃᑦᑎᓂᒃᑭᐊᕐᖓᐃ 
ᐊᖏᓚᐅᙱᓚᖅ ᒥᓂᔅᑕᐅᔪᑦ ᑎᒃᑯᐊᖅᑕᐅᖁᔭᐅᔫᒐᓗᐊᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᓴᖅᑭᑕᐅᓂᑯᑦ ᑎᓕᔭᐅᖁᔭᐅᓯᒪᔪᑦ ᑕᒪᕐᒥᑦᓯᐊᕐᒪᕆᒃ ᐊᖏᖅᑕᐅᓯᒪᔪᑦ ᐃᓛᒃ 
ᕿᐱᓘᑎᑕᖃᙱᑦᑐᑦ ᐊᑕᐅᓯᕐᒥᒡᓘᓐᓃᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᖁᔭᓐᓇᒦᖅᑐᒍ. ᐅᑎᑲᐃᓐᓇᕐᓗᖓ 
ᐊᐱᖅᑯᑎᒋᖅᑲᐅᔭᕐᓄᑦ ᕿᒥᕐᕈᓂᖓᓄᑦ ᑕᐃᒃᑯᐊ ᓴᖅᑭᑕᐅᓛᕐᓂᖏᓐᓄᑦ ᖃᐅᔨᒪᕈᔪᒃᐱᓯ ᖃᖓ ᑕᐃᓐᓇ 
ᕿᒥᕐᕈᓇᕐᓂᕆᔭᓯ ᐱᔭᕇᓛᕐᒪᖔᖅ ᓴᖅᑭᕈᓐᓇᖅᓯᓛᕐᒪᖔᑕ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᐃᓱᒪᓇᖅᑐᖅ ᑭᖑᓪᓕᕐᒥᒃ ᐃᒃᓯᕚᓕᕐᒥᒃᐸᑕ ᒪᓕᒐᓕᐅᖅᑏᑦ ᒪᑐᒪᓂᐊᙱᑦᑐᖅ 
ᑭᓯᐊᓂ ᑭᖑᓪᓕᕐᒥᒃ ᐃᒃᓯᕚᓕᖅᐸᑕ ᑕᐃᒃᑯᐊ ᐱᑐᐃᓐᓇᕆᐊᖃᓕᑐᐃᓐᓇᕆᐊᖃᕋᔭᖅᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᐱᖅᑯᑎᒋᔭᐅᖅᑲᐅᔪᑦ ᐃᖅᑲᓴᐃᔭᖅᑎᑦᑎᑲᐃᓐᓇᕐᓂᐅᑉ 
ᒥᒃᓵᓄᑦ ᑕᒪᒃᑯᐊ ᐃᓚᒋᐊᒃᑲᓐᓂᕐᓂᐊᕋᒃᑭᑦ. ᐱᒋᐊᕈᑎᒋᓗᒍᖃᐃ ᐃᖅᑲᓇᐃᔭᑲᐃᓐᓇᖅᑐᑐᐃᓐᓇᐅᙱᑦᑐᑦ ᐊᒻᒪᓗ 
ᐊᑯᓂᐅᑎᒋᔪᖅ ᐃᖅᑲᓇᐃᔭᑲᐃᓐᓇᖃᑦᑕᕐᓂᖏᑦ ᐅᓄᖅᑐᐊᖅᖠᖅᖢᑎᒃ ᑕᒪᓐᓇ ᐃᓛᒃ ᐅᓄᖅᑐᐊᖠᖅᖢᑕ ᑕᒪᓐᓇ 
ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᕐᓂᖅ ᐃᓱᒫᓘᑎᒋᑲᐃᓐᓇᖃᑦᑕᕋᑦᑎᒃᑯ ᒪᑯᐊ ᐃᓛᒃ ᐊᐱᖅᑯᑎᓲᕆᒐᑦᑎᒃᑯᑦ ᓱᖕᒪᑦ 
ᐆᑦᑐᓚᐅᕈᓗᐊᖅᑎᓪᓗᒋᑦ ᐃᖅᑲᓇᐃᔮᒥᒃ ᐃᓕᓯᒪᑲᐃᓐᓇᑐᐃᓐᓇᖅᑐᒥᒃ ᐃᓕᓯᖔᖃᑦᑕᕐᒪᑕ, ᐃᓱᒪᒋᔭᐅᙱᒃᖢᑎᑦ 
ᑕᐃᒃᑯᐊ ᐱᐅᓯᕆᔭᐅᔪᑦ ᒪᓕᒐᓪᓗ ᐃᖅᑲᓇᐃᔭᖅᑎᑦᑎᓂᐅᑉ ᒥᒃᓵᓅᖓᔪᑦ. ᒪᒥᐊᓇᖅ.   
 
ᑭᖑᓪᓕᕐᒥᒃ ᑲᑎᒪᕕᒡᔪᐊᕐᓂᖃᕐᓗᑕ ᐊᐱᖅᑯᑎᒋᓚᐅᖅᓯᒪᒐᒃᑯᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖅᑐᖅᑎᑦᑎᓂᖓᑦ 
ᐊᒻᒪᓗ ᒪᓕᒃᑕᐅᖃᑦᑕᕐᓂᖏᑦ ᑕᐃᒃᑯᐊ ᒪᓕᒐᐃᑦ ᐅᖄᓚᕕᐅᕈᓘᔭᖃᑦᑕᕋᒪ ᑕᖅᑲᒃᑯᓇᙵᑦ ᐊᒻᒪᓗ ᓄᓇᕗᒻᒥᐅᑕᓂᒃ 
ᓲᕐᓗᒃ ᐱᐅᒋᔭᐅᙱᑐᐃᓐᓇᒧᑦ ᐊᖓᔪᖅᑳᕆᔭᐅᔪᒧᑦ ᖁᕝᕙᖅᐹᓪᓕᖅᑎᑕᐅᙱᑦᑐᕐᓘᓐᓃᑦ ᐅᕝᕙᓘᓐᓃᑦ 
ᐃᖅᑲᓇᐃᔮᖅᑖᕈᒪᖕᒪᖔᖅ ᐊᓯᐊᓂᒃ ᐊᐱᕆᔭᐅᓚᐅᖅᓯᒪᙱᑦᑐᑦ ᐃᓕᓐᓂᐊᕐᕕᐊᓗᖕᒥᓗ ᐃᓕᓐᓂᐊᕌᓂᒃᓯᒪᔪᑦ 
ᓄᓇᖃᖅᑳᖅᓯᒪᔪᑦ ᖁᕝᕙᖅᐸᓪᓕᐊᑎᑕᐅᙱᓗᐊᕐᓂᖏᑦ ᕿᕕᐊᖅᑕᐅᙳᐊᕈᓗᒃᐸᙱᑦᑐᓪᓘᓐᓃᑦ ᐆᑦᑐᕋᓗᐊᕌᖓᑦᑕ 
ᐃᖅᑲᓇᐃᔮᓂᒃ.   
 
ᐅᐊᑦᑎᐊᕈ ᐅᖃᖅᑲᐅᒐᕕᑦ ᒪᓕᒐᓕᐅᖅᑎᐅᖃᑎᒐ ᐊᐱᕆᑎᓪᓗᒍ ᐄ, ᓂᕆᐅᒃᐳᖓ ᖃᓄᐃᑦᑐᓂᒃ ᑕᖅᑲᒃᑯᐊ 
ᐃᓱᒫᓘᒻᒪᖔᑦ ᓈᓚᖃᑦᑕᕈᕕᑦ ᐊᒻᒪᓘᓐᓃᑦ ᐊᐱᖅᑯᑎᒋᔭᐅᔭᕌᖓᑦᑕ ᑕᒪᒃᑯᐊ ᖃᓄᐃᓕᖃᑦᑕᖅᑭᑦ? 
 
ᐅᓄᖅᑐᑦ ᓂᓪᓕᑦᓴᖃᑦᑕᙱᑦᑑᒐᓗᐊᑦ ᑕᖅᑲᒃᑯᓄᖓ ᐃᖅᑲᓇᐃᔮᖅᑖᖅᑎᑕᐅᙱᕈᓗᒃᖤᕐᓂᐊᕋᒥᒃ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᓯᖏᓐᓄᓪᓘᓐᓃᑦ ᐃᖅᑲᓇᐃᔮᖅᑖᖅᑎᑕᐅᔾᔮᙱᓐᓂᕐᒥᓐᓂᒃ ᐅᓗᕆᐊᓱᒃᖢᑎᒃ ᐅᕝᕙᓘᓐᓃᑦ  
ᐃᓚᐃᓐᓈᖅᑕᐅᓂᐊᕋᓱᒋᓪᓗᑎᑦ. ᑕᒪᒃᑯᐊᕈᓘᔭᐅᖃᑦᑕᕐᒪᑕ. ᓂᓪᓕᖃᑦᑕᖏᑦᑐᑦ ᑕᒪᒃᑯᐊ  

ᐊᑲᐅᒃᓴᖏᑦᑑᒐᓗᐊᓐ. ᐆᒥᖓ ᐃᓕᓯᓂᐊᖅᑐᖔᖅᓯᒪᕙᒌᖅᑐᑎᖏᒃᑯᐊ ᐃᓚᖏᓐ ᐱᖃᑦᑕᕐᒪᑕ. ᐄ, 
ᑕᐃᒪᐃᓕᐅᖅᑐᖓ ᖃᐅᔨᒪᑦᑎᐊᖅᑐᖓ, ᐅᖄᓚᕕᐅᖃᑦᑕᖅᑐᖓ ᑕᒫᓂ ᐃᖃᓗᓐᓂᑐᐃᓐᓇᐅᖏᑦᑐᖅ, ᓄᓇᕘᓕᒫᒥ 
ᐅᖄᓚᕕᐅᖃᑦᑕᖅᑐᖓ ᑕᐃᒪᐃᑦᑐᖅᑕᖃᕆᐊᖓᓂᒃ.  
 
ᐊᒻᒪᓗ ᑕᐃᒃᑯᐊ ᓄᓇᓕᓐᓃᒃᑐᓐ ᓄᓇᖃᖅᑳᖅᓯᒪᔪᑦ, ᓄᓇᑖᖃᑕᐅᓯᒪᔪᓐ, ᑕᐃᒪ “ᓱᒻᒪᑦ ᑕᐃᒪ ᓄᓇᕗᑖᕋᓱᓐᓂᖅᑲᑦ 
ᒍᕋᐃᑦ 12-ᑖᖅᓯᒪᒐᓗᐊᖅᑐᖓ ᐃᖅᑲᓇᐃᔭᑲᐃᓐᓇᕐᓂᕐᒧᓘᓐᓃᑦ ᐃᓕᔭᐅᒍᓐᓇᖏᑦᑐᖓ?” 
 
ᐃᖅᑲᓇᐃᔭᖅᑐᓕᕆᔨᒃᑯᒃᑭᐊᖅ ᖃᓄᐃᓕᐅᖅᐸᓐ, ᐃᓱᒫᓘᑎᖃᑉᐸᓘᓐᓃᑦ ᑕᒪᒃᑯᐊᓄ ᑐᕌᖓᔪᓂᒃ. ᐃᒃᑯᐊ 
ᐊᔪᐃᓐᓈᕈᑎᒃᓴᓂᒃ ᐋᖅᑭᒃᓯᓯᒪᔪᖅᑕᖃᖏᒃᑲᓗᐊᖅᑎᓪᓗᒍ ᑕᒪᒃᑯᐊ ᖃᓄᐃᓕᐅᖅᑕᐅᕙᓪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᑐᑐ. ᒥᓂᔅᑕ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐃᒪᓐᓇ ᑖᒃᓱᒪ ᑐᒡᓕᒪ 
ᑭᐅᑦᑎᐊᕈᓐᓇᓂᖅᓴᐅᓂᐊᖅᑕᔅᓴᕆᔭᖓ ᑭᓯᐊᓂ ᑐᓴᐅᒪᑎᑕᐃᖏᑎᐊᒻᒪᕆᒃᑲᑦᑕ ᑕᐃᒪᓐᓇ 
ᐃᖅᑲᓇᐃᔮᖅᑖᕋᓱᒃᑐᒥᓂᐅᒐᓗᐊᖅ ᐃᖅᑲᓇᐃᔮᖅᑖᖅᑎᑕᐅᖏᑦᑐᒥᓂᐅᓐᓂᕋᒥ.  
 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐ ᑕᐃᒪᓐᓇᑐᒥᒃ ᑐᓴᖅᑎᑕᐅᓯᒪᖏᑦᑐᑎ ᐃᒻᒪᖃ ᑖᒃᑯᐊ ᐱᓕᕆᕖᑦ 
ᑕᐃᒪᓐᓇᐃᑦᑐᓕᕆᓇᓱᐊᖅᑐᓐ ᐃᖅᑲᓇᐃᔮᖅᑖᕋᓱᐊᖅᑐᓂᓛᓐ, ᑕᒪᓐᓇ ᐃᒻᒪᖃ ᑕᐃᒃᑯᑎᒎᓈᖅᑐᒃᓴᐅᔫᒐᓗᐊᖅ. 
ᑭᓯᐊᓂ ᐃᒪᓐᓇ ᐅᖃᕈᓐᓇᖅᐳᖓ ᑕᒪᒃᑯᓄᖓ casuals, ᐃᓛᒃ ᐃᖅᑲᓇᐃᔭᑲᐃᓐᓇᑐᐃᓐᓇᓂᐊᖅᑐᓄᑦ 
ᐱᓕᕆᕕᐅᔪᓐ, ᓲᕐᓗ ᐊᑎᖃᖃᑕᐅᓯᒪᖏᑦᑐᒥᒃ ᓄᓇᑖᕈᑎᑎᒍᑦ ᑕᐃᒪᓐᓇᐃᑦᑐᒥᒃ ᐃᖅᑲᓇᐃᔭᖅᑖᖅᑐᒥᓂᐅᓐᓂᖅᐸᑕ 
ᐃᖅᑲᓇᐃᔭᓚᐅᐱᓪᓚᑐᐃᓐᓇᓂᐊᖅᑐᒥᒃ. ᓇᓗᓇᐃᖅᓯᓯᒪᔭᕆᐊᖃᒻᒪᑕ ᓱᒧᓐ ᑖᒃᓱᒥᖓ ᐃᖅᑲᓇᐃᔭᖅᑖᓚᐅᕐᒪᖔᖅ, 
justify. ᑕᐃᓐᓇ ᐃᖅᑲᓇᐃᔭᖅᑎᑕᐅᔪᖅ ᖃᓄᐃᒻᒪᑦ ᐃᖅᑲᓇᐃᔭᓕᖅᐸ ᐃᒻᒪ 
ᓄᓇᑖᖃᑕᐅᓯᒪᔪᒃᓴᐅᒐᓗᐊᖅᑎᓪᓗᒋᓐ. 
 
ᑖᓐᓇ ᐊᐱᖅᑯᑎᒋᓵᖅᑕᖓ, ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐ ᑐᓴᐅᒪᑎᑕᐅᖏᑦᑐᑦ ᑕᒪᒃᑯᓄᖓ casual hires 
ᐊᑲᐃᓪᓕᐅᕈᑎᖃᑦᑐᒥᓂᐅᒋᐊᒃᓴᖓᓂᒃ ᑖᒃᑯᓂᖓ ᐱᓕᕆᕕᐅᔪᓂᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᒻᒪᓐ ᑐᖏᓕᐊᒎᖅ ᑭᐅᑦᑎᐊᕐᕈᓐᓇᕐᒪᓐ, ᓄᖅᑲᑦᖢᓂᓗ. 
ᑖᓐᓇᖃᐃ ᐅᐃᒍᓯᒍᒪᕙ ᑐᒡᓕᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᑐᑐ. ᒥᔅ ᐅᑉᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᐃᖅᑲᓇᐃᔭᖃᐃᓐᓇᖅᑐᓕᕆᔨᒥᒃ ᐃᖅᑲᓇᐃᔭᖅᑎᖃᓕᖅᑐᒍᓐ. ᑖᓐᓇ 
ᑲᒪᒋᔭᖃᑦᑐᓂ ᐃᓚᖏᓐᓂᒃ ᒪᓕᒐᕐᓂᒃ ᐊᑐᖃᑦᑕᑕᑦᑎᓐᓂᓪᓗ ᐃᖅᑲᓇᐃᔭᖅᑎᑖᑲᐃᓐᓇᕋᓱᓕᕌᖓᑦᑕ. ᑕᐃᓐᓇ 
ᑕᐃᑲᓃᓕᖅᑐᖅ. ᑖᓐᓇ ᓯᕗᓪᓕᖅᐸᐅᔪᖅ.  
 
ᐊᓪᓗᕆᐊᕈᑎᕗᓐ. ᐊᒻᒪᓗ ᑕᐃᒪᐃᑦᑑᓂᖓᓄᑦ, ᐃᖅᑲᓇᐃᔭᖅᑎᖃᓕᕐᓂᑎᓐᓄᑦ ᐊᒻᒪᓗ 
ᕿᒥᕐᕈᓇᑦᑕᐅᕙᓪᓕᐊᓂᖏᓐᓄᑦ ᐱᑦᔪᑎᒋᓪᓗᒋᓐ, ᐊᑐᓕᖁᔭᓕᐊᓂᒃ ᓴᖅᑮᔪᒪᓂᐊᖅᑐᒍᓐ 
ᐊᓯᔾᔨᕆᐊᕈᑎᒃᓴᐅᓂᐊᖅᑐᖅ ᐃᖅᑲᓇᐃᔭᑲᐃᓐᓇᖅᑐᓕᕆᓂᕐᒧᒻ ᑐᕌᖓᒐᔭᖅᑐᖅ. ᓄᓇᕘᓕᒫᒧᓐ ᑖᒃᑯᐊ 
ᐊᑐᖅᑕᐅᒐᔭᖅᑐᓐ. ᐱᖓᓱᓂ ᕿᑎᕐᒥᐅᓂ, ᑭᕙᓪᓕᕐᒥ, ᕿᑭᖅᑖᓗᒻᒥᓗ ᐊᒻᒪᓗ ᐃᖃᓗᓐᓂ ᑕᒪᓐᓇ 
ᐱᒋᐊᕈᑎᒋᓂᐊᖅᑕᕗᓐ. 

ᐊᒻᒪᓗ ᖃᐅᔨᒪᓪᓗᖓ ᑕᒫᓂ ᐃᖃᓗᓐᓂ, ᑕᐃᓐᓇ ᐃᖅᑲᓇᐃᔮᖅ ᓄᑖᖅ ᐊᖅᑯᑎᒋᓪᓗᑎᒃᑯ ᐊᐱᖅᓱᖃᑦᑕᓂᕐᐳᓐ 
ᐃᖅᑲᓇᐃᔮᖅᑖᕈᒪᔪᓂᒃ ᐱᐅᓯᖅᐳᓐ ᕿᒥᕐᕈᓇᒃᑕᕗᓐ ᐃᓕᑲᐃᓐᓇᓂᐊᖅᑐᒧᓐ, ᐃᓛᒃ ᐃᓕᑲᐃᓐᓇᕈᒪᔪᓂᒃ 
ᐸᐃᑉᐹᑖᓲᖑᒐᑦᑕ. ᐱᓗᐊᕐᓗᒍ ᑕᒫᓂ ᐃᖃᓗᓐᓂ ᐊᒻᒪᓗ ᐊᕕᑦᑐᖅᓯᒪᔪᓂ. ᒫᓐᓇ ᒪᑯᓂᖓ ᐆᑦᑐᖃᑦᑕᕈᒪᔪᓐ 
ᐊᑎᖏᓐᓂᒃ ᖃᓄᐃᓕᐅᖃᑦᑕᖅᓯᒪᓂᑯᓂᓪᓗ ᐃᑦᔪᔪᑲᓪᓚᓐᓂᒃ ᐋᖅᑭᒃᓯᒪᓕᖅᑐᒍᓐ ᑕᐃᒃᑯᓇᓐᖓᓐ ᐱᔭᐅᒍᓐᓇᖅᑐᑦ 
ᐊᑏᓐ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᔨᒃᑯᓐ ᐊᖅᑯᑎᒋᓗᓂᔾᔪᒃ. 
 
ᓄᓇᑖᖃᑕᐅᓯᒪᔪᑦ, ᖃᓪᓗᓈᓪᓗ ᐆᑦᑐᑕᖅᐸᓐ ᐊᑎᖏᑦ ᐱᓯᒪᔭᕗᓐ. ᐃᖅᑲᓇᐃᔭᑲᐃᓐᓇᑎᑦᑎᔨ ᕿᒥᕐᕈᓇᓲᖑᒻᒥᔪᖅ 
ᐸᐃᑉᐹᒥᒃ ᖃᐃᑦᑎᕕᐅᔭᕌᖓᑕ ᐆᑦᑐᕈᒪᔪᓂᒃ. ᐃᓛᒃ ᓄᓇᑖᖃᑕᐅᓯᒪᓐᖏᑦᑐᓂᒃ ᐆᒃᑐᖅᑐᖃᖅᐸᑦ 
ᐃᓕᔪᖅᑕᖃᖅᐸᓪᓘᓐᓃᑦ ᐊᐱᕆᓂᐊᖅᑐᒍᑦ ᓱᖕᒪᑦ ᑭᓱᒥᒃ ᐱᔾᔪᑎᖃᖅᖢᓂ ᐃᓕᔭᐅᖕᒪᖔᑦ, ᐸᐃᑉᐹᑯᔅᓱᕈᓗᓐᓂ 
ᐃᔾᔪᔪᑲᓪᓚᕈᓗᖕᓂᑦ ᐱᑕᖃᓕᖅᑐᖅ ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᑦ ᑕᐃᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᐊᐱᖅᓱᖃᑦᑕᓕᕐᒥᔪᒍᑦ ᐊᑎᕐᒥᓂᒃ ᐊᒧᓯᔪᓂᒃ ᐊᐱᖅᓱᖃᑦᑕᕈᓐᓇᕐᓂᐊᕐᒪᑕ ᖃᓄᕐᓗ ᐱᔪᓐᓇᕐᓂᖃᖅᑎᒋᖕᒪᖔᑦ 
ᑐᑭᓯᐊᕐᕕᒋᖃᑦᑕᕈᓐᓇᕐᓂᐊᖅᑕᕗᑦ.  
 
ᒐᕙᒪᒃᑯᑦ ᐱᓕᕆᕝᕕᖏᑦ ᐊᑐᓂ ᓱᕐᓗᖃᐃ ᐆᒃᑑᑎᒋᓗᒍ ᐅᖃᓚᐅᓯᕆᔨᒥᒃ ᐱᔪᒪᔪᖃᖅᐸᑦ ᕿᒥᕐᕈᓇᒐᔭᖅᑕᕗᑦ 
ᑕᐃᒃᑯᐊ ᐅᖃᒫᒐᑯᔅᓱᕈᓗᐃᑦ ᐊᑏᓪᓗ ᑕᐃᒃᑯᓄᖓ ᑐᒃᓯᕋᖅᑐᓄᑦ ᑐᓐᓂᖁᑎᒋᓗᑎᒃᑯᓐ ᐃᓕᔭᐅᔪᓐᓇᖅᑐᑦ 
ᓈᒪᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᓱᒋᖏᑕᒃᑲ ᕿᒥᕐᕈᓇᒃᑎᐅᓂᐊᖅᑐᑦ ᑕᒪᒃᑯᓇᖓ 
ᓇᓗᓇᖏᑦᑎᐊᕐᒪᑦ ᐃᓱᒫᓗᑎᓕᐊᓗᐃᑦ ᐅᓄᖅᑐᖕᒪᑕ ᑕᖅᑳᓂ ᒪᑯᐊᓗ ᐊᑲᐅᖏᓕᐅᕈᑎᑦ 
ᐃᖅᑲᓇᐃᔭᑲᐃᓐᓇᖅᑐᓄᑦ ᑐᕌᖓᔪᑦ ᐃᖅᑲᓇᐃᔭᖅᑎᑖᕆᔭᐅᖏᑦᑐᓪᓘᓐᓃᑦ ᐃᓛᓐᓂᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ. 
ᐃᓛᒃ ᐊᒃᑐᖅᑕᐅᖃᑦᑕᖏᒻᒪᑕ ᑕᐃᒪᐃᑦᑐᖅᑕᖃᕋᓗᐊᖅᑎᓪᓗᒍ.  
 
ᑕᐃᒪᓐᓇ ᕿᒥᕐᕈᓇᖕᓂᖅ ᐱᖃᕆᐊᓕᒃ ᐊᒻᒪᓗ ᐊᑐᐊᒐᓂᒃ ᑐᑭᒧᐊᕈᑎᓂᒡᓘᓐᓃᑦ ᐋᖅᑭᒃᓯᓗᑎᒃ ᑖᒃᑯᐊ ᒐᕙᒪᒃᑯᑦ 
ᐱᓕᕆᕝᕕᖏᑦ ᒪᓕᑦᑎᐊᕋᓗᐊᕐᒪᖔᖏᑦ ᑕᒪᒃᑯᓂᖓ ᒪᓕᒋᐊᖃᖅᑕᒥᖕᓂ ᐊᓯᖏᓐᓂᓪᓗ ᐃᖅᑲᓇᐃᔭᑲᐃᓐᓇᖅᑐᓂᒃ 
ᐃᖅᑲᓇᐃᔭᑲᐃᓐᓇᕐᓂᐊᖅᑐᓂᒃ ᕿᓂᓕᕌᖓᒥᒃ.   
 
ᒫᓐᓇᕈᓗᓚᐅᖅᑐᕐᖏᒃᑯᐊ ᓴᖅᑭᓚᐅᖅᓯᒪᔪᑦ ᐃᖅᑲᓇᐃᔭᖅᑐᐃᕕᒃᑎᒎᖅᓯᒪᔪᑦ ᓱᕐᓗ ᐸᖕᓂᖅᑑᒥ 
ᐊᓂᑕᐅᔪᖅᑕᖃᓚᐅᖅᓯᒪᖕᒪᑦ ᐃᖅᑲᖅᑐᐃᕕᖕᒦᑎᑕᐅᕙᓪᓚᐃᔪᖅ ᓱᓕ ᐅᖃᐅᓯᕆᔭᐅᔪᓐᓇᖅᑐᒃᓴᐅᖏᑦᑐᖅ 
ᒫᓐᓇᐅᔪᖅ ᐃᖅᑲᖅᑐᐃᕕᒃᑎᒎᖅᑎᑕᐅᓂᖓ ᐱᔾᔪᑎᒋᓪᓗᒍ ᑭᓯᐊᓂ ᑕᒪᒃᑯᐊ ᒪᓕᒐᐃᑦ ᐊᑐᖅᑕᐅᑦᑐᐊᕆᐊᓖᑦ 
ᑕᐅᒪᐅᓕᐊᖅᑕᐅᖃᑦᑕᕐᓂᐊᖏᓐᓇᑦᑕ, 1 ᒥᓕᐊᓐ ᓇᑉᐸᖏᑦ ᓇᑉᐸᖏᑕᓘᓐᓃᑦ ᓇᑉᐸᖏᑦ ᑕᒪᒃᑯᐊ 
ᐊᑐᖅᑕᐅᓂᕆᔭᐅᑐᐃᓐᓇᕈᓐᓇᕐᒪᑕ ᐃᖅᑲᖅᑐᐃᕕᒃᑎᒎᖅᑎᑦᑎᓂᒃᑯᑦ.   
 
ᑕᒪᓐᓇ ᕿᒥᕐᕈᓇᖕᓂᖅ ᐃᒻᒫᓗᒃ ᐊᑐᖅᑕᐅᔭᕆᐊᖃᕐᓂᖅᓴᐅᓯᒪᔫᒐᓗᐊᖅ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᑦ 
ᐱᓕᕆᕝᕕᓕᒫᖏᓐᓄᑦ ᑐᑦᑕᕐᕕᐅᑎᓪᓗᒋᑦ ᕿᒥᕐᕈᓇᑦᑎᐊᒃᑲᓐᓂᕆᐊᖃᑦᑕᖁᖅᑐᑦ 
ᐃᖅᑲᓇᐃᔭᑲᐃᓐᓇᖅᑎᒃᓴᖅᓯᐅᖅᑎᓪᓗᒋᑦ ᐊᒻᒪᓗ ᒪᑯᐊ ᐊᑐᐊᒐᐃᑦ ᒪᓕᒋᐊᓕᓪᓗ ᐊᑐᖅᑕᐅᑦᑎᐊᕋᓗᐊᕐᒪᖔᑦ 
ᐊᒻᒪᓗ ᓂᒍᕈᓘᔭᖅᑕᐅᖃᑦᑕᖏᒃᑲᓗᐊᕐᒪᖔᑦ ᑕᐃᒃᑯᓄᖓ ᐃᖅᑲᓇᐃᔭᖅᑖᖅᑎᑦᑎᖃᑦᑕᖅᑐᓄᑦ ᒪᑯᐊᓗ ᐱᔾᔪᑎᒃᓴᐃᑦ 
ᑭᓱᑐᐃᓐᓇᕈᓘᖏᒃᑲᓗᐊᕐᒪᖔᑦ ᓄᓇᑕᖃᑕᐅᓯᒪᖏᑦᑐᒥᒃ ᐃᖅᑲᓇᐃᔭᖅᑎᑖᖑᓐᓂᕈᓂ ᓱᕐᓗ ᐱᔾᔪᑎᒃᓴᖓ 
ᐃᒪᐃᓕᕐᓂᖅᐸᑦ ᐱᔾᔪᑎᒃᓴᖃᖅᖢᓯ ᑖᓐᓇ ᓄᓇᑖᖃᑕᐅᓚᐅᖏᑦᑐᖅ ᐃᓕᔭᐅᒃᐸᑦ ᑕᐃᒃᑯᐊᒎᖅ 
ᓄᓇᑖᖃᑕᐅᓯᒪᖏᑦᑐᑦ ᖃᐃᓱᐃᑦᑑᖕᒪᑕ ᑕᐃᒪᐃᑦᑐᕈᓘᔭᓗᖕᓂᑦ  

ᑎᑎᕋᖅᓯᒪᖃᑦᑕᖅᐸᓪᓚᐃᖕᒪᑦ.  
 
ᖁᔭᓐᓇᒦᖅᖢᖓᓗ ᕿᒥᕐᕈᓇᒍᒪᒍᔅᓯ ᓂᕆᐅᒃᐳᖓᓗ ᑕᐃᒃᑯᓂᖓ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᒃᐸᑕ 
ᕿᒥᕐᕈᓇᓛᕐᓂᐊᕐᓂᓐᓂᒃ ᑭᓯᐊᓂᑦᑕᐅᖅ ᑕᒪᓐᓇ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᑐᑦᑕᕐᕕᓪᓗᐊᕕᐅᑎᓪᓗᒍ 
ᒐᕙᒪᒃᑯᓐᓄᑦ ᕿᒥᕐᕈᓇᑦᑎᐊᕆᐊᓖᑦ ᓇᐅᑦᑎᖅᓱᕐᓂᖅᓴᐅᓗᑎᒡᓗ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ 
ᐃᖅᑲᓇᐃᔭᖅᑎᑖᖅᑐᖅᑎᔨᐅᑎᓪᓗᒋᑦ. 
 
ᖁᔭᓐᓇᒦᖑᕗᑎᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑲ ᓗᐃ ᑕᐹᖅᔪᒃ: ᐄ, ᑖᓐᓇ ᑐᓴᑦᑎᐊᖅᑕᕋ ᐊᒻᒪᓗ ᐅᓇ ᑐᑭᓯᐊᒪᔭᐅᖁᓪᓗᒍ ᑖᓐᓇ ᐊᑐᐊᒐᖅᐳᑦ 
Priority Hiring Policy ᑖᓐᓇ ᐊᑐᖅᑕᐅᑎᓐᓇᓱᓪᓚᕆᖕᒥᒐᑦᑎᒍ ᑕᒪᒃᑯᓄᖓ ᐃᖅᑲᓇᐃᔭᓚᐅᐱᓪᓚᖕᓂᐊᖅᑐᓄᑦ 
casual hires.  
 
ᑕᐃᒪ ᑕᐃᒪᓐᓇᐃᑐᒥᒃ ᐃᖅᑲᓇᐃᔭᖅᑎᑖᕐᓂᐊᖅᐸᑕ ᑕᒃᑯᐊ ᐊᑐᐊᒐᖅᐳᑦ ᐃᖅᑲᓇᐃᔭᖅᑖᕋᓱᐊᖅᑎᓪᓗᒋᑦ ᑭᒃᑯᑦ 
ᓯᕗᒡᒍᔾᔭᐅᔭᕆᐊᖃᕐᒪᖔᑕ ᒪᓕᖃᑕᐅᖕᒪᑕ ᐊᒻᒪᓗ ᕿᒥᕐᕈᑦᑎᐊᓚᐅᕐᓗᑎᒍᑦ ᐄ, ᑐᓴᐅᒪᑎᑦᑎᑦᑎᐊᕐᓂᐊᖅᐳᒍᑦ 
ᖃᓄᖅ ᓴᙱᑦᑎᒋᐊᒃᑲᓐᓂᕈᓐᓇᕐᒪᖔᑦᑎᒍ ᐅᕝᕙᓘᓐᓃᑦ ᐊᑐᖅᑐᐊᓕ-ᐃᓛᒃ ᐊᑲᐅᓂᖅᓴᒥᒃ ᐊᑐᓕᖅᔫᒥᔪᓐᓇᕐᒪᖔᑦ 
ᑕᒪᒃᑯᐊ ᐊᑲᐃᓪᓕᐅᕈᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᑖᕋᓱᒃᑐᑦ ᐃᖅᑲᓇᐅᔭᓚᐅᐱᓪᓚᑐᐃᓐᓇᕐᓂᐊᖅᑐᓂᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐅᑎᓪᓗᒍ ᐊᒻᒪᓗ ᐃᖅᑲᖅᑐᐃᕕᒃᑰᖅᑎᑕᐅᔪᑦ ᐊᓯᖏᓐᑎᒍᑦ 
ᖃᓄᐃᑦᑐᓂᒃ ᐊᑲᐅᙱᓕᐅᕈᑎᓂᒃ ᓇᓗᓇᐃᖅᓯᓯᒪᓕᖅᐱᓯ ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᕐᓂᕐᒧᑦ ᑐᕌᖓᔪ5 
ᐊᒻᒪᓗ ᖃᓄᖅ ᐋᖅᑭᒋᐊᖅᑕᐅᓯᒪᕙ? ᑕᐃᒃᑯᐊl ᒪᓕᒐᓂᒃ ᒪᓕᖃᑦᑕᙱᑦᑐᑦ ᒐᕙᒪᒃᑯᑦ ᐱᓕᕆᕝᕕᖏᑦ 
ᖃᓄᐃᑕᐅᕙᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑐᖏᓕᓐᓄᑦ ᑭᐅᔭᐅᑎᓚᐅᕐᓂᐊᕋᒃᑯ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᒃᐱᒃ.  
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓪᓗᒥᒧᑦ ᑎᑭᑦLᒍ ᐃᓱᒫᓘᑎᒋᔭᐅᔪᓂᒃ ᐱᓯᒪᙱᑦᑐᒍᑦ. 
ᒪᓕᒐᓕᐅᖅᑎ ᐅᖃᐅᑎᔪᒪᖕᒥᔭᕋ ᐃᖅᑲᓇᐃᔭᑲᐃᓐᓇᖃᑦᑕᑎᑦᑎᓂᖅ ᖃᖓ ᖃᓄᖅ ᐊᑯᓂᐅᑎᒋᔪᓐᓇᕐᒪᖔᖅ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑕ ᑐᒡᓕᐊᓄᑦ ᑐᓐᓂᖅᑯᑕᐅᓯᒪᓕᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᕉᖅ ᐊᓯᔾᔨᖅᑕᐅᕙᑦ? 
 
ᐃᒃᓯᕙᐅᑕᖅ: ᒥᔅ ᐅᒃᐱᒃ. 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᐃᑦᑐᓂᒃ ᐃᖅᑲᓇᐃᔮᓂᒃ ᑐᓐᓂᖅᑯᑕᐅᒐᒪ 
ᐱᓕᕆᐊᕆᒃᑲᓐᓂᖅᓯᒪᓕᖅᑕᕗᑦ ᒥᓂᔅᑕ ᐃᖅᑲᓇᐃᔭᑲᐃᓐᓇᖃᑦᑕᖅᑎᑦᑎᓂᕐᒧᑦ ᑐᕌᖓᔪᑦ ᐅᕙᓐᓄᑦ 
ᑐᓐᓂᖅᑯᑎᒋᓯᒪᓕᖅᑕᖏᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕈᓗᖑᓈ ᑕᐃᒪᓐᓇᑐᐃᓐᓇᖅ ᐊᓯᔾᔨᖅᑕᐅᔪᕕᓂᖅ ᐅᕝᕙᓘᓐᓃᑦ 
ᑭᓱᓂᒃ ᐱᔾᔪᑎᖃᖅᖢᑎᒃ ᑕᒪᓐᓇ ᑐᓐᓂᖅᑯᑕᐅᓯᒪᕙᑦ ᒥᓂᔅᑕᐅᑉ ᑐᖏᓕᐊᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᓐᓇ ᑐᖏᓕᒻᓄᓇᐃ ᑭᐅᔭᐅᑎᓚᐅᕐᓚᒍᐊᐃ.. 
 
ᐃᒃᓯᕙᐅᑕᖅ: ᐊᑏ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᕕᐊᓱᒡᕕᐅᓚᐅᖅᑎᓐᓇᒍ ᕿᒥᕐᕈᓇᓚᐅᕋᑦᑎᒃᑯᑦ 
ᐃᖅᑲᓇᐃᔮᖅᑖᖅᑎᑦᑎᖃᑦᑕᕐᓂᖅ ᐃᓛᒃ ᐱᔭᒃᓴᓂᒃ ᑐᓐᓂᖅᑯᑎᖃᖃᑦᑕᕐᓂᖅ ᑖᓐᓇ ᓇᓗᓇᐃᖅᑕᐅᖃᓯᐅᔾᔭᐅᖕᒪᑦ 
ᐊᓯᔾᔨᖅᓯᒪᓕᖅᑐᖅ ᐅᕙᓐᓅᖅᑕᐅᓪᓗᓂ.  
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᓇᙱᑐᐃᓐᓇᒃᑰᑦ ᐱᐅᓯᑐᐃᓐᓇᖓᒍᑦ 
ᕿᒥᕐᕈᓇᕐᓂᑐᐃᓐᓇᒃᑯᑦ ᐅᕝᕙᓘᓐᓃᑦ ᑕᐃᒪᐃᑦᓱᒫᕐᓂᐊᓚᐅᖅᐸ?  
 
ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᓇᕐᓂᒃᑯᑐᐃᓐᓇᐅᓚᐅᖅᑐᖅ.  
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔭᖅᑎᑕᐅᓚᐅᑲᐱᓪᓚᒧᑦ ᓱᖁᑎᒋᙱᑲᐃᓐᓇᕐᓗᒍ.  
 
ᑕᐃᒃᑯᐊᓕ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐃᖅᑲᓇᐃᔭᖅᑎᑐᐃᓐᓇᕐᓂᒃ ᖃᐅᔨᒪᔪᖓ ᑖᓐᓇ ᓴᖅᑭᓚᐅᕋᒃᑯ 
ᒪᓕᒐᓕᐅᕐᕕᖕᒥᒃ ᐃᖅᑲᓇᐃᔮᒃᓴᐃᑦ ᓴᖅᑭᖅᑎᑕᐅᖃᑦᑕᖅᑎᓪᓗᒋᑦ ᐊᓯᔾᔨᖅᑕᐅᖃᑦᑕᖅᖢᑎᒡᓗ. ᐃᒻᒪᖃ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᖅᓯᔪᓐᓇᖅᐸᑦ ᐃᖏᕐᕋᓂᕐᒥᒃ ᐊᑐᖅᑕᐅᕙᒃᑐᒥᒃ? ᐃᖅᑲᓇᐃᔮᒃᓴᑦ ᑕᖅᑲᒃᑯᓄᖓ 
ᓴᖅᑭᑕᐅᓚᐅᖅᑎᓪᓗᒍ ᐊᒻᒪ ᐱᓇᓱᒃᑐᖃᓚᐅᖅᑎᓪᓗᒍ ᐅᒡᓗᐊᓗ ᒪᑐᕝᕕᒃᓴᖓᑦ ᐊᓂᒍᖅᓯᒪᓕᖅᑎᓪᓗᒍ 
ᐃᖅᑲᓇᐃᔮᒃᓴᐃᑦ ᐱᓇᓱᒍᑕᐅᖃᑦᑕᕐᓂᐊᖅᑐᖅ ᖃᓄᐃᑦᑐᒥᒃ ᐃᖏᕐᕋᓂᕐᒥᒃ ᐱᑕᖃᖅᐸ ᐊᓯᔾᔨᕈᑕᐅᖃᑦᑕᕐᓂᐊᖅᑐᒥᒃ 
ᓄᖅᑲᕈᑕᐅᖃᑦᑕᕐᓂᐊᖅᑐᑦ ᓄᖅᑲᖅᑎᑦᑎᓂᕐᒥᒡᓗ ᐃᖅᑲᓇᐃᔮᒃᓴᒥᒃ ᓴᖅᑭᖅᑎᑕᐅᓚᐅᖅᑑᒐᓗᐊᕐᒥᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᔅᓱᒪᑉ ᑐᖏᓕᕐᒪᐃᑦ ᑐᑭᓯᓇᖅᓯᑎᑦᑎᒋᐊᓚᐅᕐᓕᐅᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐅᒃᐱᒃ. 

ᐅᒃᐱᒃ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᖕᒥ ᐊᖓᔪᖅᑳᖑᔪᑦ ᑭᓯᐊᓂ ᓄᖅᑲᖅᑎᑦᑎᔪᓐᓇᖅᑐᑦ 
ᐃᖅᑲᓇᐃᔮᒃᓴᒥᒃ ᓴᖅᑭᑕᐅᓚᐅᖅᑑᒐᓗᐊᒥᒃ. ᑐᖏᓕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ, ᐅᕙᖓ ᐊᖓᔪᖅᑳᖑᓪᓗᖓ, 
ᑕᖅᑲᒃᑯᓄᖓ ᓴᖅᑭᑕᐅᔪᕕᓂᐅᒐᓗᐊᑦ ᓄᖅᑲᖅᑎᐅᓂᖏᓐᓄᑦ ᐃᖅᑲᓇᐃᔮᒃᓴᐃᑦ.  
 
ᐊᒻᒪᓗᑦᑕᐅᖅ ᐱᔾᔪᑎᒋᓪᓗᒍ ᓄᖅᑲᖅᑎᑕᐅᖃᑦᑕᖅᑐᑦ ᐃᖅᑲᓇᐃᔮᒃᓴᐃᑦ ᓴᖅᑭᑕᐅᔪᕕᒥᓂᐅᒐᓗᐊᑦ ᐱᓕᕆᕕᐅᑉ 
ᐋᖅᑭᒃᓱᖅᓯᒪᓂᖓᓄᑦ ᐅᕝᕙᓘᓐᓃ ᑮᓇᐅᔭᖃᖅᑎᑕᐅᓐᓂᙱᑉᐸᑦ ᐅᕝᕙᓗᑦᑕᐅᖅ ᓄᓇᑖᕈᑎᑦᑎᓐᓂᒃ-ᑎᑦᑎᓐᓄᑦ 23-
ᒧᑦ ᐃᓱᒪᒃᓴᖅᓯᐅᕈᑎᖃᕐᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᓱᖅᑕᐅᑲᓐᓂᖅᓯᒪᓂᖓ ᐱᓪᓗᒍ ᑐᓴᖅᑲᐅᖏᓐᓇᒪ 
ᐆᑦᑑᑎᖃᓐᓂᐊᖅᐳᖓ ᑕᐃᓐᓇ ᐊᐱᖅᓲᑎᒋᓚᐅᖅᑕᕋ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᓐ.  
 
ᑕᒫᓂ ᐃᖅᑲᓇᐃᔮᒃᓴᒥᒃ ᓴᖅᑭᖅᑐᖃᓚᐅᖅᓯᒪᒻᒪᓐ ᑲᑎᒪᕐᔪᐊᕐᑎᓪᓗᑕ ᓄᓇᑖᖃᑕᐅᓯᒪᔪᖅ ᑕᐃᒃᑯᐊ 
ᐱᓇᓱᖃᑕᐅᓚᐅᕐᕋᓗᐊᖅᑐᑎᒃ ᓄᖅᑲᑦᑎᑕᐅᑦᑕᖅᐳᖅ ᑕᐃᓐᓇ ᐃᖅᑲᓇᐃᔮᒃᓴᖅ. ᖃᓪᓗᓈᖅ ᑕᐃᓐᓇ ᐃᖅᑲᓇᐃᔭᖅᑎ 
ᓄᑦᑎᖅᑕᐅᓪᓗᓂ ᐱᓕᕆᕕᒻᒦᖔᖅᓯᒪᔪᖅ ᐊᓯᐊᓂᒃ. ᑕᐃᒪᓐᓇᐃᓕᑎᓪᓗᒍ ᑕᕝᕘᓇ ᐱᖓᓱᓄᑦ ᐱᓕᕆᐊᒃᓴᓯᓐᓄᑦ 
ᑕᐃᕋᑖᖅᑕᓯᓐᓄᑦ, ᑐᒡᓕᐅᑉ ᑕᐃᕋᑖᖅᑕᖏᓐᓄᑦ ᐃᓗᐊᓃᖅᑰᖏᒻᒪᓐ.  
 
ᑖᒃᑯᐊ ᑕᕝᕙ ᐊᓯᖏᓐ ᖃᓄᐃᓕᔭᐅᓂᖅᐸᓕ ᑕᐃᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ. ᑐᑐ. ᒥᔅ. ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐅᕙᑦᑎᓐᓄᑦ ᐊᑐᓐᖏᑦᑐᖅ. ᑕᐃᒃᑯᓄᖓ ᑕᐃᖅᖃᐅᔭᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ. ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᖃᓄᐃᒻᒪᓪᓕ ᑕᐃᓐᓇ ᐊᑎᓕᐅᖅᑕᐅᓂᖅᐸ ᐱᓕᕆᕕᒻᒧᓐ.  
 
ᐃᒃᓯᕙᐅᑕᖅ: ᒥᔅᑕ. ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᓄᖅᑲᑎᑦᑎᓂᖅ ᐃᖅᑲᓇᐃᔮᒃᓴᒥᒃ ᓴᖅᑭᑦᑎᓚᐅᖅᑎᓪᓗᒋᓐ ᑖᓐᓇ ᐱᑦᔪᑎᒋᔭᐅᓚᐅᖅᓯᒪᒻᒥᒻᒪᓐ. 
ᑭᓯᐊᓂ ᐅᓄᑲᓪᓚᒃᑐᓂ ᑕᐃᒪᐃᑦᑐᖃᖃᑦᑕᓕᕐᒪᓐ. ᑕᐃᒪᓐᓇᐃᑦᑐᒥᒃ ᐋᖅᑭᒃᓯᓕᓚᐅᖅᓯᒪᔪᒍᓐ.  
 
ᑕᐃᓐᓇ ᐃᖅᑲᓇᐃᔮᒃᓴᖅ ᓄᖅᑲᑦᑎᑕᐅᓚᐅᖅᑐᖅ ᓇᓗᓇᐃᖅᓯᓚᐅᖅᑎᓐᓇᑕ ᐃᖏᕐᕋᓂᕆᓂᐊᖅᑕᖓᓂᒃ. 
ᐃᖏᕐᕋᓂᕆᓂᐊᖅᑕᖓᓂᒃ ᐃᖅᑲᓇᐃᔮᒃᓴᐅᑉ. 
 
ᐃᒃᓯᕙᐅᑕᖅ: ᖁᔭᓐᓇᒦ. ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖏᕐᕋᓃᑦ ᑕᒪᒃᑯᐊ ᑭᓯᐊᓂ ᐊᑐᖅᑕᐅᓕᑕᐃᓐᓇᖃᑦᑕᕐᒪᑕ ᐊᑐᖅᑕᐅᒋᐊᖃᖏᑦᑐᒥᒃ 
ᐊᑐᖅᑐᒥᓂᐅᑎᓪᓗᒋᑦ ᑭᓯᐊᓂ. ᑐᖏᓕᖓᑕ ᖃᐅᔨᒪᓐᓂᖅᖢᓂᐅᒃ ᓇᓗᓇᐃᖅᓯᒻᒪᑦ, ᑖᒃᑯᐊᒎᖅ 
ᐊᑎᓕᐅᕆᐊᖃᓚᐅᕐᒪᒋᓐ ᐃᖅᑲᓇᐃᔮᒃᓴᓕᒫᓐ.  

ᓄᖅᑲᑦᑎᑕᐅᔪᓐ ᐊᑎᓕᐅᕐᓂᕆᕚᓐ ᐊᑎᓕᐅᕐᓂᖅᐸᒍᓗ ᐱᑦᔪᑎᒋᔭᖓ ᓇᓗᓇᐃᓚᐅᖅᑕᖓ ᐱᓕᕆᕕᒃ 
ᑕᐃᒪᓐᓇᐃᖁᔨᓚᐅᕐᓂᕆᔭᖓᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑖᓐᓇ ᐊᐱᖅᑯᓯᐅᓗᐊᖏᑦᑑᒐᓗᐊᖅ. ᒥᔅ ᐅᒃᐱᒃ. 
 
ᐅᒃᐱᒃ (ᑐᓵᔨᒃᑯᑦ): ᐅᖃᒃᑲᓐᓂᑐᐃᓐᓇᕐᓗᖓ ᑖᒃᓱᒧᖓ. ᑖᓐᓇ ᖃᐅᔨᒃᑲᑦᑕᐅᓕᓚᐅᖅᓯᒪᒐᑦᑕ ᓄᖅᑲᑎᑦᑎᒐᓱᓐᓂᖅ 
ᖃᐃᑕᐅᓚᐅᖅᑳᑎᓐᓇᒍ. ᓄᖅᑲᑦᑎᓚᐅᖏᒻᒥᔭᕋ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒥᔅᑕ ᑐᑐ ᓄᖑᕈᑎᑲᐃᓐᓇᕐᖓᓐ ᐊᐱᖅᓲᑎᒃᓴᓐᓂᒃ. ᒥᔅᑕ ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥᒃ, ᒥᓂᔅᑕ, ᐃᖅᑲᓇᐃᔭᖅᑎᖏᓪᓗ ᑐᓐᖓᓱᒃᑎᒍᒪᓪᓗᒋᑦ.  
 
ᑖᒃᑯᐊ ᕿᒥᕐᕈᓇᒃᑐᒋᑦ ᐱᓕᕆᐊᒃᓴᖏᑦ ᐊᒻᒪᓗᒃᑕᐅᖅ ᐊᑐᕈᒫᖅᑕᖏᑦ ᓯᐊᒻᒪᖅᑎᕆᓂᕐᒧᓐ ᐅᖃᐅᓯᕆᓚᐅᖅᑕᖏᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐ. ᐊᐱᖅᑯᑎᒃᓴᖅᑕᖃᐅᒻᒪᓐ. ᓈᒻᒪᑦᑐᓂᒃ ᐊᑯᓂᑲᓪᓚᒃ ᑕᖅᑭᓕᒫᖅ ᒪᕐᕉᓄᓪᓘᓐᓃᑦ 
ᑲᑎᒪᔾᔪᑎᒋᓂᐊᖅᑎᓪᓗᒍ ᑖᓐᓇ ᐱᔭᕇᖅᑕᐅᓯᒪᔭᕆᐊᖃᓚᐅᖅᓯᒪᔫᒐᓗᐊᖅ. ᐃᓛᒃ 
ᐱᔭᕇᖅᑕᐅᑲᐅᑎᒋᔭᕆᐊᖃᖅᓯᒪᓚᐅᖅᑑᒐᓗᐊᖅ. ᑭᖑᓂᑦᑎᓐᓂ ᐊᕐᕌᒍᓂ ᐊᓂᒍᖅᑐᓂ.  
 
ᐊᐱᖅᑯᑎᒐᓕ ᒥᓂᔅᑕᒧᓐ, ᕿᒥᕐᕈᓇᑦᖢᒋᑦ ᑖᒃᑯᐊ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐃᖅᑲᓇᐃᔭᖅᑐᓕᕆᔨᒃᑯᓐ 
ᑲᒪᒻᒪᑕ ᐃᖅᑲᓇᐃᔭᖅᑎᑖᕐᓂᕐᒧᓐ, ᓄᑦᑎᕆᓂᕐᒧᓐ, ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᓐ, ᐊᓯᖏᓄᓪᓗ 
ᐱᓕᒻᒪᔅᓴᐅᑕᐅᖃᑦᑕᓂᐊᖅᑐᓄᓐ ᐃᖅᑲᓇᐃᔭᖅᑎᑎᓐᓄᑦ. ᑕᐃᒪᓕ ᐱᓕᕆᕕᓯ ᐃᖅᑲᓇᐃᔭᖃᑎᖃᑉᐹᓐ ᒐᕙᒪᒃᑯᑦ 
ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᑕᒪᒃᑯᓂᖓ ᐱᔭᕇᖅᑕᐅᓯᒪᖏᑦᑐᓄᑦ ᓯᐊᒻᒪᑎᖅᑕᐅᓂᑯᓄᑦ 
ᐃᖅᑲᓇᐃᔮᒃᓴᓄᑦ ᓄᓇᓕᓐᓄᑦ ᐊᐅᓚᖅᑎᑕᐅᓂᑯᓄᑦ ᑕᒪᒃᑯᓄᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑕᒪᒃᑯᓄᖓ ᐃᓛ, ᑕᒪᒃᑯᐊ ᑭᓯᐊᓂ, ᑮᓇᐅᔭᐃᑦ ᓄᖑᑕᐅᔾᔪᑎᒃᓴᐃᑦ 
ᐊᑭᓕᖅᓲᑎᒃᓴᓄᑦ ᑖᒃᑯᓄᖓᑦᓴᐃᓐᓇᖅ ᑕᐃᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ, ᑲᒪᓲᑦ, ᑖᔅᓱᒧᖓ ᐊᐱᖅᑯᑕᐅᓵᖅᑐᒧᑦ 
ᑕᐃᔅᓱᒪ ᓅᑦᑕᕆᐊᖃᖅᑑᑉ ᖃᖓᑦᑕᐅᑎᒃᓴᖓᓄᑦ ᐱᖁᑎᖏᑦᑕᓗ ᐊᑭᓕᐅᑎᒃᓴᖏᑦ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑭᓯᐊᓂ ᑲᒪᒋᔭᐅᓲᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᐊᐱᖅᑯᑎᒐ ᐃᖅᑲᓇᐃᔮᒃᓴᐃᑦ ᓄᓇᓕᑦᑎᓐᓃᑦᑐᑦ ᓂᕈᐊᖅᑕᐅᕕᒋᓯᒪᔭᓐᓃᓐᖔᖅᓯᒪᖕᒪᑕ 
ᐅᓄᑲᓪᓚᒃᑐᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᑦᖢᒋᑦ ᐃᖅᑲᓇᐃᔮᒃᓴᓂᑦ ᐸᓐᓂᖅᑑᒧᑦ ᓄᒃᑎᖅᑕᐅᔭᕆᐊᓕᖕᓂᑦ 
ᐱᓯᒪᕚᑦ ᓈᓴᐅᑎᖏᓐᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐋᒃᑲᐃ, ᐃᓛᒃ ᓈᓴᐅᑎᖁᑎᖃᖏᑦᑐᒍᑦ ᖃᔅᓯᑦ ᑕᒪᒃᑯᓄᖓ 
ᓄᓇᓕᖕᓄᐊᖅᑕᐅᔭᕆᐊᖃᕐᒪᖔᑕ. ᑖᒃᑯᐊᓕ ᑲᒪᒋᔭᐅᓲᖑᖕᒪᑕ ᓯᕗᓕᖅᑎ ᑎᑎᕋᕐᕕᖓᓄᑦ ᐊᒡᓚᒃᕕᖓᓄᑦ. ᑖᒃᑯᐊ 
ᐊᐱᖅᑯᑕᐅᔪᒃᓴᐅᑕᐅᔪᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᐱᓐᖑᐊᔾᔮᖏᓐᓇᒪ ᐊᒃᓱᕈᕐᓇᖅᑐᓂᒃᑕᐅᖅ 
ᓵᖓᑦᓯᖃᑦᑕᕐᒪᑕ ᐱᓕᕆᕝᕕᓯ. ᑭᐅᔭᐅᓯᒪᑎᓐᓇᑕ ᐊᐱᖅᑯᑎᕗᑦ ᑖᒃᑯᐊ ᐊᒃᓱᕈᕐᓇᖅᑐᑦ ᓵᔅᓯᓃᖃᑦᑕᕐᒪᑕ ᒥᓂᔅᑕᒧᑦ 
ᐊᒃᓱᕉᑕᐅᔪᑦ ᐃᖅᑲᓇᐃᔭᖅᑎᖏᓐᓄᓪᓗ, ᐃᖅᑲᓇᐃᔭᕈᒪᓪᓗᓯ ᐊᑐᕈᒫᖅᑐᓪᓗ ᑖᒃᑯᐊ ᐊᑐᑦᑎᐊᕐᓗᒋᑦ ᐊᒻᒪ 
ᑭᐅᑦᓴᐅᑎᒋᕙᒃᓗᑎᒃ.  
 
ᐱᓕᕆᕕᓯ ᖃᐅᔨᒪᔭᕆᐊᖃᖅᑰᕋᓗᐊᕐᒪᑕ ᖃᔅᓯ ᐃᖅᑲᓇᐃᔮᑦ ᑲᒪᖕᒪᖔᑕ ᖃᐅᔨᒪᔪᓐᓇᕐᓂᐊᕐᒪᑕ ᖃᓯᑖᓚᐃ 
ᑮᓇᐅᔭᓂᒃ ᐊᑐᕆᐊᖃᕐᒪᖔᑕ ᓄᒃᑎᖅᑕᐅᔭᕆᐊᖃᖅᑐᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔮᒃᓴᐃᑦ 
ᓴᖅᑭᔮᖅᑎᑕᐅᔭᕆᐊᖃᕐᓂᖏᓐᓂᑦ.  
 
ᐊᑭᖏᑦ ᑕᒪᒃᑯᐊ ᑐᖏᓕᖏᓐᓄᑦ ᒥᓂᔅᑕᐃᑦ ᐊᑭᓕᐅᑎᒋᔭᐅᖃᑦᑕᕐᓂᐊᖅᐸᑕ, ᑖᒃᑯᐊ ᑲᒪᔭᕆᐊᓖᑦ 
ᐃᓄᒃᑕᐅᓂᒃᓴᖏᓐᓄᑦ ᐃᖅᑲᓇᐃᔮᒃᓴᐃᑦ ᑖᓐᓇ ᓯᕗᓕᖅᑎᑦᑕ ᐅᓪᓗᑐᐃᓐᓇᐅᑎᓪᓗᒍ ᓇᓗᓇᐃᖅᓯᕕᒋᓚᐅᕐᒪᒍ. 
ᐃᒃᓯᕙᐅᑖᖅ ᑮᓇᐅᔭᖅᑐᕈᑎᒃᓴᖏᑦ ᑖᒃᑯᓄᖓ ᐱᔭᕇᖅᑕᐅᓯᒪᖏᑦᑐᓄᑦ ᐃᖅᑲᓇᐃᔮᒃᓴᓄᑦ 
ᓄᒃᑎᖅᑕᐅᓯᒪᔭᕇᖏᑦᑐᓄᑦ ᐃᓄᒃᓯᒪᖏᑦᑐᑦ ᓯᐊᒪᖅᑎᖅᑕᐅᔪᓄᑦ ᐃᓛᒃᑰᖓᕚᑦ, ᐃᓛᒃᑰᖓᕚᑦ ᐃᓕᔅᓯ 
ᐱᓕᕆᕝᕕᖓᓃᓐᖏᓛᑦ? 
 
ᐃᒃᓯᕙᐅᑕᖅ: ᒥᓂᔅᑕ ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑐᖏᓕᓐᓄᑦ ᑭᐅᔭᐅᑎᓐᓂᐊᕋᒃᑯ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐅᒃᐱᒃ. 
 
ᐅᒃᐱᒃ (ᑐᓵᔨᑎᒍᑦ): ᓯᐊᒻᒪᖅᑎᕆᓂᕐᒧᑦ ᑕᐃᒃᑯᐊ ᓄᒃᑎᕆᐊᖃᖅᐸᑕ ᑮᓇᐅᔭᖅᑐᕈᑎᒃᓴᕕᓂᖏᓐᓄᑦ ᐊᑐᕋᔭᖅᑐᖅ. 
ᓄᒃᑎᕆᐊᖃᕐᓂᖅᐸᑦ ᐃᖅᑲᓇᐃᔭᖅᑎᑖᕆᔭᐅᔪᖅ ᓄᒃᑎᕆᐊᖃᕐᓂᖅᐸᑦ ᑕᕝᕘᓇ ᓄᒃᑎᕈᑎᒃᓴᖏᑎᒍᑦ ᐊᑐᕈᒫᖅᑐᒃᑯᑦ 
ᐊᑐᕋᔭᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐊᒃᓱᕈᕐᓇᖅᑐᖃᕈᓃᓛᒃ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓗ ᐃᓛᓐᓂᑦ ᖁᕕᐊᓇᕈᓐᓃᖃᑦᑕᕐᒪᑦ ᓄᓇᓕᖕᓄᑦ ᑭᒡᒐᖅᑐᖅᑕᑦᑎᓐᓄᑦ ᖃᔅᓯᓂᒃ 
ᐃᖅᑲᓇᐃᔮᒃᓴᒃᑲᓐᓂᕐᓂᒃ ᐱᓂᐊᕐᒪᖔᑕ ᐸᓐᓂᖅᑑᕐᒥᐅᑦ. ᓱᒃᑲᐃᑦᑐᒻᒪᕆᐊᓘᖕᒪᑦ ᑕᒪᓐᓇ ᐅᓄᖅᑐᐃᖅᓱᖅᖢᖓ 
ᑕᐃᖃᑦᑕᖅᓯᒪᔭᕋᓗᐊᒃᑲ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑐᖅ. 
 
ᐃᒃᓯᕙᐅᑖᖅ, ᐱᕕᒃᓴᖃᒃᑲᓐᓂᕆᐊᖃᕋᓗᐊᕐᒪᑕ ᒐᕙᒪᕗᑦ ᓇᓗᓇᐃᖅᓯᓗᑎᒃ ᖃᓄᐃᑦᑐᐃᑦ ᐃᖅᑲᓇᐃᔮᒃᓴᓂᑦ 
ᑕᑯᔪᒪᒐᔭᕐᒪᖔᒥᒃ ᐱᓕᒻᒪᒃᓴᐅᑎᓂᒃᓗ ᖃᓄᐃᑦᑐᓂᒃ ᑕᑯᔪᒪᒐᔭᕐᒪᖔᒥᒃ ᖃᓄᐃᑦᑐᓂᒃᓗ ᐃᖅᑲᓇᐃᔮᒃᓴᓂᑦ 
ᐱᔪᒪᓗᑎᒃ ᐸᕐᒃᓇᐅᑎᖃᕈᒪᖕᒪᖔᒥᒃ ᑕᐃᒪᓐᓇᐃᑦᑐᓂᒃ ᐸᕐᓇᐅᑎᓕᐅᕈᓐᓇᕋᔭᖏᒻᒪᑕ  
 
ᑭᓯᐊᓂᓕ ᐅᖃᐅᔾᔭᐅᔪᒪᖏᒃᑯᑎᒃ ᖃᓄᐃᑦᑐᓂᒃ ᐃᖅᑲᓇᐃᔮᒃᓴᓂᒃ ᓄᓇᓕᖕᓄᑦ ᑎᑭᑦᑐᖃᕐᓂᐊᕐᒪᖔᑦ.  
ᐊᐱᖅᓱᒃᑲᓐᓂᔮᖏᑦᑐᖓ ᓈᓚᑐᐃᓐᓇᑲᐃᓐᓇᕐᓂᐊᓕᕐᒥᔪᖓ, ᐊᐱᖅᓱᒃᑲᓐᓂᖃᑦᑕᓚᐅᕐᓗᖓ ᒥᓂᔅᑕᒧᑦ 
ᑎᑎᕋᖅᑎᖓᓐᓄᓪᓗ ᓯᐊᒻᒪᒃᑎᕆᓂᕐᒧᑦ. 

ᐃᓱᓕᒋᐊᕐᓂᐊᖅᐸᒃᑲ ᐅᖃᐅᓯᕆᔭᒃᑲ ᐃᒃᓯᕙᐅᑖᖅ, ᐱᓕᕆᕕᓯ ᐅᓇᐃᓛᒃ ᐱᓕᕆᕕᒃ 
ᐃᖅᑲᓇᐃᔭᖃᑎᖃᑦᑎᐊᖁᓇᐅᒍᓗᐊᖅ ᒐᕙᒪᒃᑯᑦ ᐊᐅᓚᑦᑎᔨᖏᓐᓂᒃ ᐊᒻᒪᓗᑦᑕᐅᖅ ᒐᕙᒪᖃᑎᒌᒃᑐᓕᕆᔨᒃᑯᓐᓂᑦ 
ᐋᖅᑭᒃᓱᐃᖃᑎᒌᖕᓂᐊᕐᒪᑕ ᖃᖓᒃᑯᑦ ᐸᖕᓂᖅᑑᕐᒥᐅᑦ ᓂᕆᐅᒍᓐᓇᕐᓂᐊᕐᒪᖔᑕ ᐱᓂᐊᕐᓗᑎᒃ ᐃᖅᑲᓇᐃᔭᒃᓴᓂᒃ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᕿᓚᕝᕙᖅ. ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑲ ᓗᐃ ᑕᐹᖅᔪᒃ: ᐄ. ᑖᓐᓇ, ᐅᖃᐅᓯᕆᖃᐅᔭᕗᑦ ᐊᓯᔾᔨᓗᐊᕈᓐᓇᖏᖢᒍ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ 
ᓯᐊᒻᒫᑎᖅᑕᐅᓂᖏᓐᓄᑦ ᑖᒃᑯᓇᙵᑦ ᓯᕗᓕᖅᑎᐅᑉ ᑎᑎᕋᕐᕕᖓᓂ ᑲᒪᒋᔭᐅᓲᖑᖕᒪᑦ ᑕᐃᒃᑯᓇᖓᓪᓗ 
ᐊᐅᓚᑕᐅᓪᓗᓂ ᐊᒻᒪᓗ ᑖᒃᑯᐊ EIA-ᑯᑦ ᓈᓴᐅᑎᓂᒃ ᐱᓯᒪᖕᒪᑕ.  
 
ᐸᕐᓇᐅᑎᖃᕐᓂᐊᕐᒪᖔᑕ ᐊᕕᒃᑐᖅᓯᒪᓂᐅᔪᓄᑦ ᑕᐃᒃᑯᓇᖓ ᑲᒪᒋᔭᐅᑎᓪᓗᒍ ᓇᐅᒃᑯᑦ, ᐃᑲᔪᕈᓐᓇᕈᑦᑕ 
ᐃᖅᑲᓇᐃᔭᖅᑐᓕᕆᓂᕐᒧᓪᓘᓐᓃᑦ ᑕᒪᒃᑯᓄᖓ ᐃᓚᐅᕝᕕᖃᕈᓐᓇᖅᑐᒃᓴᐅᒐᓗᐊᖅᑐᒍᑦ ᑭᓯᐊᓂ ᑖᒃᑯᓄᐊ 
ᓯᕗᓕᖅᑎᐅᑉ ᑎᑎᕋᕐᕕᖓᓂ ᑲᒪᒋᔭᐅᑎᓪᓗᒍ ᑕᕝᕗᓇᓕ ᐱᕕᖃᓗᐊᖏᓐᓇᑦᑕ ᐸᕐᓇᒃᑎᑦᑎᓇᓱᒋᐊᒃᓴᖅ 
ᐅᕝᕙᓘᓐᓃᑦ ᐃᓐᓄᒃᑎᑦᑎᓇᓱᒋᐊᒃᓴᖅ ᑖᒃᑯᓇᓂ ᓇᓗᓇᐃᖅᑕᐅᓯᒪᔪᓂᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓚᒃ ᐅᖃᑐᐃᓐᓇᕐᓂᐊᓕᖁᓇ ᐅᐱᓐᓇᕋᓂ ᓇᓗᓇᖅᑐᖅᓯᐅᕋᑦᑕ ᐊᓪᓛ 
ᑕᒃᑯᐊ ᑭᓇᒃᑯᓐᓅᓂᖏᑦᑑᖏᑦᑎᐊᖅᑐᖅ ᐃᔅᓯᕙᐅᑖᖅ ᐅᐱᓐᓇᕋᓂ ᑖᒃᑯᐊ ᐱᓕᕆᕖᑦ ᒪᕐᕉᒃ EIA ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓛᒃ ᓇᓗᓇᕈᓐᓃᖅᑐᔮᕐᖓᑦ ᖃᓂᒌᙱᓗᐊᖅᐸᓪᓚᐃᒻᒪᑎᒃ ᑐᑭᓯᐅᒪᑎᑦᑎᔾᔪᑎᒃᓴᒥᑦ 
ᐊᑕᐅᓯᕐᒥᒃ ᑐᑭᓯᐊᒪᖃᑎᒌᒋᐊᖃᖅᑎᓪᓗᑕ ᐃᒻᒪᖃ ᑖᒃᑯᐊ ᖃᓂᒌᓕᒃᑲᓐᓂᕐᓗᑎᒃ ᑐᑭᓯᐅᒪᔾᔪᑎᒃᓴᓂᒃ ᐃᒻᒪᖃ 
ᐋᖅᑭᑦᑎᕆᔭᕆᐊᖃᓕᖅᑐᑦ ᓇᓗᓇᕐᓂᐊᕈᓐᓃᕐᖓᑦ ᐱᔭᕇᕆᐊᖃᖅᓯᒪᔪᑐᖃᕐᓗ ᐱᔭᕇᓚᓕᑕᐃᓐᓇᕐᖓᑦ 
ᑕᐃᒫᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᑖᓐᓇ ᐊᐱᖅᑯᓯᐅᓗᐊᖁᖏᑦᑑᒐᓗᐊᖅ ᒥᓂᔅᑕ ᑭᐅᔪᒪᒍᕕᑦ. ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑲ ᓗᐃ ᑕᐹᖅᔪᒃ: ᐃᓛᒃ ᑕᐃᒃᑯᐊᓗ ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᖏᑦ ᑕᐃᒃᑯᐊ ᓴᖅᑭᑕᐅᓵᓚᐅᖅᑐᑦ 
ᐃᒪᓐᓇᐃᑦᑐᓕᕆᕈᔪᒃᖢᑎᒡᓗ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓪᓚᕆᒋᐊᖃᕐᓂᐊᖅᑐᖅ ᓇᓗᓇᖂᔨᖏᒻᒪᑦ ᓱᕐᓗ ᒪᑯᐊ, 
ᐊᒻᒪᓗ ᒫᓐᓇ ᕿᒥᕐᕈᑎᑦᑎᓪᓗᑕ ᐃᖅᑲᓇᐃᔮᒃᓴᐃᑦ ᓴᓇᔭᒃᓴᐃᑦ ᐸᐃᑉᐹᒃᑯᑦ ᓇᓗᓇᐃᖅᓯᒪᔪᑦ ᓇᓕᐊᒃ ᑕᐃᒪ 
ᐃᖅᑲᓇᐃᔮᒃᓴᖑᓪᓚᑦᑖᕐᓂᐊᖅᐸᑦ ᐅᕝᕙᓘᓐᓃᑦ ᓇᓕᐊᒃᑕᐃᒪ ᑎᑎᖃᑐᐃᓐᓇᐅᕙᑦ ᑕᒪᒃᑯᐊᓗ ᐲᔭᓚᐅᕐᓗᑎᒍᑦ 
ᑕᐅᑐᖁᕈᓐᓇᕐᓯᑦᑎᐊᕐᓂᖅᓴᐅᓂᐊᖅᑐᒍᑦ ᖃᓄᓪᓚᑦᑕᖅ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ 
ᖃᓄᐃᓕᖓᓂᐊᕐᒪᖔᑕ ᑕᒪᒃᑯᐊ ᑐᑭᓯᐊᓪᓚᓚᐅᕐᓗᑎᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒫᓐᓇᐅᔪᑦ ᑐᙵᓱᒃᑎᒍᒪᔭᕋ ᒪᓕᒐᓕᕆᔨᒋᔭᕗᑦ ᓲᓴᓐ ᑰᐳ, ᒥᔅᑕ 
ᑰᓕᐅᑉ ᐊᐱᖅᑯᓯᒋᖃᐅᔭᖓᓄᑦ ᑭᐅᒋᐊᕈᓐᓇᕐᓂᐊᖓᑦ. ᒥᔅ ᑰᐸ. 
 
ᑰᐸ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖃᑎᒍᑦ ᐊᐱᖅᓱᖅᓯᒪᖃᐅᖕᒪᑦ ᖃᓄᐃᓕᖓᔪᒥᒃ ᑕᒪᒃᑯᐊ 
ᐃᖅᑲᓇᐃᔭᖅᑎᑦ ᖁᑦᑎᓂᖅᓴᐅᔪᑦ ᐃᖅᑲᓇᐃᔮᖅᑖᖅᑎᑕᐅᕙᖕᒪᖔᑕ ᑖᒃᑯᐊ ᒥᓂᔅᑕᐅᑉ ᑐᖏᓕᖓᑕ ᐊᑖᓃᑦᑐᑦ.  
 
ᑖᒃᑯᐊ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓂ ᒪᓕᒐᖓᑦ ᓇᓗᓇᐃᖅᓯᓯᒪᔪᖅ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ 
ᑎᒃᑯᐊᖅᑕᐅᓯᒪᔪᑦ ᐱᓇᓱᓚᐅᑎᓪᓗᒋᑦ ᒥᓂᔅᑕᐅᔪᒧᑦ ᑭᓯᐊᓂᓕ 18-ᒥ ᓇᓗᓇᐃᖅᓯᓯᒪᒋᕗᖅ ᒥᓂᔅᑕᐅᔪᓂᒃ 
ᑎᒃᑯᐊᖅᓯᔪᓐᓇᕐᒥᔪᑦ ᓴᖅᑮᖏᒃᑲᓗᐊᕐᓗᑎᒃ ᐃᖅᑲᓇᐃᔮᒃᓴᐅᔪᒥᒃ.  

ᐱᔪᓐᓇᑎᑦᑎᒻᒥᔪᖅ ᒥᓂᔅᑕᐅᑉ ᑐᖏᓕᖓᓂᒃ ᐃᓚᒋᔭᐅᖏᑦᑐᒥᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖏᒃᑲᓗᐊᕐᓗᑎᒃ 
ᐊᕕᒃᑐᖅᓯᒪᖕᒥᔪᖅ ᐃᓚᖓᓂᒃ B-ᒥᒃ ᐅᖃᐅᓯᖃᖅᑐᑦ ᐃᖅᑲᓇᐃᔭᖅᑎᓂᒃ ᑕᐃᒃᑯᓄᖓ ᐋᓐᓂᖅᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑐᓄᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐊᒻᒪᓗ ᐆᒻᒪᖅᑯᑎᓕᕆᔨᒃᑯᑦ.  
 
ᑕᐃᒃᑯᐊᓕ ᒪᓕᒃᑕᐅᔭᕆᐊᖃᖅᑐᑦ ᐅᖃᐅᓯᖃᕆᓪᓗᑎᑦ ᐅᖃᐅᓯᖃᕐᒪᑕ ᓂᕈᐊᖃᑦᑕᕐᓂᖏᓐᓄᑦ 
ᑎᒃᑯᐊᖅᑕᐅᓂᐊᕐᓂᖏᓐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᕐᒧᕐᑦ ᐊᒻᒪᓗ ᓄᑦᑎᖅᑕᐅᔪᓐᓴᕐᓗᑎᑦ 
ᖁᕝᕙᕆᐊᖅᑎᑲᑕᑐᐅᓗᑎᓪᓘᓐᓃᑦ ᐱᔪᓐᓇᕐᓂᖏᑦ ᒪᓕᒃᑲᔭᖅᑐᑦ. ᒪᓕᒋᐊᖃᕋᔭᕐᒥᔪᑦᑕᐅᖅ ᑕᐃᒃᑯᓄᖓ 
ᓯᕗᓪᓕᐅᑎᑕᐅᔭᕆᐊᖃᖅᑐᓂ ᑕᐃᒃᑯᓄᖓ ᓄᓇᑖᕈᑕᐅᓯᒪᔪᓂᒃ ᓇᓗᓇᐃᖅᓯᒪᔪᓂᒃ. ᑖᒃᑯᐊ ᑭᐅᔪᒃᓴᐅᒐᓗᐊᖅᑯᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑰᐸ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᑖᓐᓇ ᒪᓕᒐᓕᕆᔨᕗᑦ. ᑐᑭᓯᑦᑎᐊᕈᒪᖅᑲᐅᒐᒪ ᖃᓄᖅ 
ᐃᓕᖅᑯᓯᖃᖅᐸᒻᒪᖔᑕ ᐃᖅᑲᓇᐃᔮᖅᑖᖅᑎᑦᑎᒐᓱᐊᖅᑎᓪᓗᒋᑦ ᑖᒃᑯᐊ ᐱᓯᒪᖅᑲᐅᙱᒻᒪᑕ ᐃᓛᒃ ᐃᓗᓕᖏᓐᓂᒃ 
ᑕᒡᕙᓂ ᐊᑐᐃᓐᓇᖃᖅᑲᐅᙱᒻᒪᑕ ᓲ ᑰᐳ ᖁᔭᓐᓇᒦᕈᒪᔭᕋ ᑖᔅᓱᒪᙵᑦ ᓇᓗᓇᐃᖅᓯᒋᐊᖁᓐᓇᙳᐊᖅᓯᓐᓇᕐᖓᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᖁᔭᓐᓇᒦᒃ, ᓲ ᑰᐸ. ᑕᐃᒪ ᓱᓕ D-6-ᒦᒃᑲᑦᑕ. 
ᐃᖅᑲᓇᐃᔭᖅᑐᓕᕆᔨᒃᑯᑦ. ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ. $5,084,000. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕿᓚᕝᕙᖅ ᐊᐱᕆᓚᐅᖅᑎᓐᓇᒍ ᐱᕕᖃᕈᓐᓃᖅᑲᐅᒐᒪ ᒥᓂᔅᑕ 
ᐊᐱᖅ-ᐃᓛᒃ ᑐᖏᓕᕆᔭᖓᑦ ᐊᐱᖅᓱᖅᑲᐅᒐᒃᑯᑦ ᐃᖅᑲᓇᐃᔮᖅᑖᕋᓱᓚᐅᖅᓯᒪᔪᒥᒃ ᑖᓐᓇᒎᖅ 
ᐊᑎᓕᐅᓚᐅᖅᑎᓐᓇᒎᓐᓂᕐᖓᑦ.  
 
ᑕᐃᔅᓱᒪᓂᐅᑎᓪᓗᒍᓕ ᐱᑕᖃᕆᐊᖃᓚᐅᖅᑲ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒫᒃ 
ᐊᑎᓕᐅᖅᓯᒍᓐᓇᕐᓂᖃᖅᑎᑕᐅᓚᐅᖅᑳᑦ ᖁᔭᓈᖅᑎᑦᑎᖔᕐᓗᑎᑦ ᐃᖅᑲᓇᐃᔮᖑᔪᒥᒃ ᐅᕝᕙᓘᓐᓃᑦ 
ᐃᓱᒪᐃᓐᓇᖅᑭᔾᔪᑕᐅᓪᓗᓂᐅᓚᐅᖅᑲ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑐᖏᓕᕐᒪ ᑭᐅᓂᐊᕐᒪᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒃᑑᕝᕙ 13, 2005-ᕈᓚᐅᖅᑎᓐᓇᒍ ᐃᓕᖅᑯᓯᓪᓚᕆᐅᔪᒥᒃ 
ᐱᑕᖃᓚᐅᙱᑦᑐᖅ ᑕᒪᒃᑯᓂᖓ ᓄᖅᑲᖅᑎᑕᐅᓂᐊᕐᓂᖏᓐᓄᑦ. ᑖᓐᓇ ᐃᖅᑲᓇᐃᔮᖑᔪᖅ ᐊᒃᑑᕝᕙ 13-
ᕈᓚᐅᖅᑎᓐᓇᒍ ᓄᖅᑲᖅᑎᑕᐅᓚᐅᖅᓯᒪᒻᒪᑦ ᐱᒋᐊᖅᑎᓪᓗᒍᓕ ᐊᒃᑑᕝᕙ 13 ᐃᓕᓯᓚᐅᖅᑐᒍᑦ 
ᐋᖅᑭᒃᓯᒪᔾᔪᑕᐅᓂᐊᖅᑐᓂᒃ ᑕᐃᒃᑯᓄᖓ ᖁᔭᓈᖅᑕᐅᔾᔪᑕᐅᓂᐊᖅᑐᓂᒃ ᐃᖅᑲᓇᐃᔮᒃᓴᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᒪᓕ-ᐱᖁᔭᕐᔪᐊᒧᓂᓕᒫᖅ ᑕᒪᒃᑯᐊ ᐃᓄᐃᑦ 
ᐃᖅᑲᓇᐃᔮᖅᑖᕋᓱᐊᖅᐸᒃᑐᑦ ᖁᔭᓈᖅᑕᐅᑎᓪᓗᒋᑦ ᑕᐃᒃᑯᐊ ᐊᓯᔾᔨᖅᑕᐅᑎᓪᓗᒋᑦ ᐃᖅᑲᓇᐃᔮᒃᓴᐅᔪᑦ ᑭᓱᒥᒃᑭᐊᖅ 
ᐱᔾᔪᑎᖃᕋᓗᐊᖅᑎᓪᓗᒋᑦ ᑕᐃᒪᓕ ᐃᒪᐃᓕᐅᖅᑮᑦ, ᐊᒃᑑᕝᕙ ᑎᑭᓐᓇᓱᓐᓂᖓᓂᒃ ᑕᐃᔅᓱᒪᓂ ᑕᐃᒃᑯᐊ ᐱᓕᕆᕕᐅᔪᑦ 
ᑲᒪᓪᓗᐊᑕᖃᑦᑕᓚᐅᖅᑐᑦ ᐃᖅᑲᓇᐃᔭᖅᑐᓕᕆᔨᒃᑰᓗᐊᙱᑦᑐᖅ? ᑕᐃᒪᐃᑦᑑᓚᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒃᑑᕝᕙ 13-ᕈᓚᐅᙱᓐᓂᖓᓂᒃ ᐄ, ᑕᐃᒃᑯᐊ 
ᐱᓕᕆᕕᐅᔫᓚᐅᖅᑐᑦ ᐱᓕᕆᖃᑦᑎᒋᕙᒃᑲᓗᐊᖅᑐᑎᒍᑦ ᐊᒥᓲᓗᐊᖅᐸᓪᓚᐃᙱᑦᑐᑦ ᑕᐃᒃᑯᐊ ᖁᔭᓈᖅᑕᐅᓚᐅᖅᑐᑦ 
ᑖᓐᓇ ᑎᑭᓚᐅᖅᑎᓐᓇᒍ ᐅᓪᓗᖅ ᑖᓐᓇ ᓇᓗᓇᐃᖅᑕᐅᓚᐅᕐᒪᑦ ᐃᓕᖅᑯᓯᕆᖃᑦᑕᓂᐊᖅᑕᑎᓐᓂᒃ 
ᐋᖅᑭᒃᓯᒪᔪᖃᕆᐊᖃᓕᓚᐅᕐᒪᑦ ᑖᔅᓱᒧᖓ ᑎᑭᓐᓇᓱᒃᑎᓪᓗᒍ ᐊᒃᑑᕝᕙ 13. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᓇᓗᓕᕈᔪᒃᑲᒪ ᒥᓂᔅᑕ ᐅᖃᖅᑲᐅᒻᒪᑦ ᑐᖏᓕᕆᔭᖓᐃᓛᒃ ᓇᓗᓕᓪᓚᕆᓕᖅᑐᖓᐃᓛᒃ 
ᑐᖏᓕᕆᔭᖓᑦ ᐅᖃᖅᑲᐅᒻᒪᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᓪᓗᐊᑕᓚᐅᕐᖓᑕ. 
 
ᖃᐅᔨᒪᔪᖓ ᐱᖓᓱᓐ ᐃᖅᑲᓇᐃᔮᒃᓴᐅᓚᐅᖅᑐᓐ ᒪᕐᕉᒃ ᐊᐱᖅᑯᑎᖃᕝᕕᒋᓯᒪᔮᒃᑲ ᐊᒻᒪᓗ ᐃᓚᖓᓐ 
ᑕᕝᕙᓂᒃᓴᐃᓐᓇᖅ ᓄᓇᓕᓐᓂ ᐊᐱᖅᑯᑎᖃᕝᕕᒋᓚᐅᖅᑕᓐᓂ. ᑖᒃᑯᐊ ᖁᔭᓈᖅᓯᓪᓗᑎᖏᓛᒃ, ᓄᖅᑲᑎᑦᑎᓪᓗᑎᒃ 
ᐃᖅᑲᓇᐃᔮᒃᓴᐅᔪᒥᒃ. ᑕᐃᓐᓇ ᐃᖅᑲᓇᐃᔮᖅᑖᕋᓱᐊᖅᑐᖅ ᐊᐱᖅᓱᓕᓚᐅᕐᒪᓐ ᓱᒻᒪᑦ ᓄᖅᖃᑦᑎᑕᐅᓂᕐᒪᖔᖅ. 
ᑎᑎᖅᖃᐅᓯᐊᓚᐅᖅᑐᖅ ᑕᐃᒃᑯᓇᓐᖓᑦ ᐱᓕᕆᕕᐅᔪᓂᒃ ᖁᔭᓈᖅᑕᒥᓂᐅᒻᒪᒡᒎᖅ. ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 
ᖁᔭᓈᖅᑕᐅᓂᕐᖓᑦ ᑖᒃᑯᓂᖓ ᐃᖅᑲᓇᐃᔮᖅᑖᕋᓱᒃᑐᓐ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᖁᔭᓈᖅᓯᓂᕋᐃᓪᓗᑎᒃ.  
 
ᑕᐃᒃᑯᐊ ᓇᓗᓕᖅᓯᒪᓚᐅᕐᒪᑕ ᐃᓛᒃ ᑕᐃᓐᓇ ᐃᖅᑲᓇᐃᔮᖅᑖᕋᓱᒃᑐᖅ ᓇᓗᓕᖅᓯᒪᓚᐅᕐᒪᑦ ᐃᒫᒃ 
ᑐᑭᓯᓪᓚᕆᒍᓐᓇᖏᑦᑐᓂᒃ ᓱᒻᒪ ᓄᖅᑲᑦᑎᑕᐅᓚᐅᕐᒪᖔᖅ ᐃᖅᑲᓇᐃᔮᖅᑖᕆᓇᓱᒃᑕᖓ. ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᓐ ᐱᓕᕆᕕᒻᒥᒃ ᐸᓯᑦᑎᖔᖅᑐᑎᑦ, ᐸᓯᑦᑎᖔᕆᓪᓗᑎᒃ ᐱᓕᕆᕕᐅᔪᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑖᓐᓇ ᐃᖅᑲᓇᐃᔮᖅᑖᕋᓱᓚᐅᖅᑐᖅ ᖃᐅᔨᒪᓇᓂ ᓱᓕ ᓱᒻᒪᑦ ᑕᐃᒪᐃᓚᐅᕐᒪᖔᖅ. 
ᑲᖐᓱᑐᐃᓐᓇᖅᑐᖅ ᐱᔪᒪᔭᐅᖏᑦᑐᒥᓂᐅᒋᐊᒃᓴᖅ, ᐱᔪᒪᑦᑎᐊᕐᓚᐅᕋᓗᐊᖅᑐᓂ.  
 
ᑐᓴᖃᑦᑕᖅᓯᒪᔪᑦ ᒪᓕᒐᓕᐅᖅᑎᐅᖃᑎᒋᔭᒃᑲ ᐅᖃᓚᐅᕐᒥᒐᒪ ᑲᑎᒪᑎᓪᓗᑕ ᑕᒪᓐᓇ ᐊᑐᐊᒐᕆᔭᕗᑦ ᐃᒫᒃ 
ᐊᑲᕐᕆᓂᑐᐃᓐᓇᕐᒧᑦᓐ ᓈᒻᒪᓈᕋᐃᒻᒪᑦ ᑕᐃᒪᐃᑐᖅᔫᔮᑐᐃᓐᓇᕐᖓᓐ. ᐃᓕᒃᓯᓐᓄᑐᐃᓐᓇᖅ ᐅᖃᖏᑦᑐᖓ ᑭᓯᐊᓂ 
ᒐᕙᒪᒃᑯᓐ ᐃᒫᒃ ᖃᓄᖅ ᐱᓐᖏᓐᖑᐊᕈᑎᒃᓴᒥᒃ ᐱᑕᖃᕐᓂᐊᖅᑑᔮᖅᑲᓐ ᐱᔪᓐᓇᖅᑑᔮᓲᖑᒻᒪᑕ. 
ᐃᖅᑲᓇᐃᔭᖅᑎᑖᕈᒪᒍᑯᒃ ᑕᖅᑭᓂᖅᑲᐃ ᑕᓪᓕᒪᓂᒃ ᐅᑕᖅᑭᓪᓗᑎᒃ. ᑕᐃᓐᓇ ᐅᖃᐅᑎᓐᖏᑲᐃᓐᓇᖅᑐᒍ. ᑐᓴᐅᒪᔪᖓ 
ᐊᓪᓛᑦ ᑕᖅᑭᓂᒃ 6-ᓯᓂᒃ ᑐᓴᖅᑎᑕᐅᓯᒪᓐᖏᑦᑐᓂᒃ ᐃᖅᑲᓇᐃᔮᖅᑖᕋᓱᒃᑑᒐᓗᐊᓂᒃ.  

ᒥᓂᔅᑕᐅᔪᖃᐃ ᑖᒃᑯᐊᓗ ᐃᑲᔪᖅᑎᒋᔭᖏᓐ ᐊᕐᕌᓂᐅᕙᓪᓚᐃᔪᖅ ᐅᖃᓚᐅᕐᒪᑕ ᐅᖃᐅᓯᖃᑦᑐᓂ 
ᐊᑯᓂᐅᓂᕆᖃᑦᑕᖅᑕᖓᓂᒃ ᑖᒃᓱᒧᖓ ᓴᖅᑭᔮᖅᑎᑕᐅᓕᖅᑎᓪᓗᒍ ᑖᓐᓇ ᐃᖅᑲᓇᐃᔮᒃᓴᐅᔪᖅ ᑕᖅᑮᑦ 6-ᓯᓂᒃ 
ᑐᓴᖅᑎᑕᐅᖏᓪᓗᑎᒃ. ᐊᕐᕌᓂ ᑕᐃᒪᐃᓪᓚᐅᕐᒥᒻᒪᓐ.  
 
ᐃᓱᒫᓗᒍᑎᖃᕋᒪ ᐊᒥᓱᓂᒃ, ᐊᐱᖅᓱᕋᑖᓚᐅᕐᒥᔪᖓ ᑕᒪᒃᑯᓄᖓ ᐊᐱᖅᓱᖅᑕᐅᖃᑦᑕᓂᐊᖅᑐᓄᑦ ᑖᒃᑯᐊ 
ᐃᖅᑲᓇᐃᔭᑎᑐᓕᕆᔨᒃᑯᓐ ᖃᐅᔨᒪᓐᓂᖅᑲᑕ ᑖᒃᓱᒧᖓ ᖃᓄᖅ, ᐃᒫᒃ ᐊᐱᖅᓱᖅᑕᐅᔪᒥᓂᐅᔪᓂᒃ ᑕᐃᒃᑯᐊ ᖃᓄᖅ 
ᖃᐅᔨᒪᓲᖑᕙᓐ ᐃᖅᑲᓇᐃᔮᖅᑖᕋᓱᒃᑐᒥᓂᐅᒻᒪᓐ?  
 
ᐊᒻᒪᓗ ᑕᐃᒪᐃᑦᑕᕆᐊᖃᑦᑐᑦ ᖃᓄᐃᓕᓲᕆᕕᓯᐅᒃ? ᐃᓂᖅᑎᖅᑕᐅᔪᖃᑐᐃᓐᓇᖃᑦᑕᖅᑳ: ᑕᐃᒪᐃᖃᑦᑕᖏᓪᓗᓯ. ᐄ, 
ᑕᐃᒪᐃᑦᑕᕆᐊᑭᑦᑐᑯᓘᒻᒪᓐ, ᒥᑭᑦᑐᑯᓘᒻᒪᑦ ᑕᒪᓐᓇ ᓄᓇᕗᑦ ᖃᐅᔨᒪᖃᑦᑕᐅᑎᔪᐃᓐᓇᐅᓪᓗᑕᓗ ᐃᓚᖏᓪᓗ 
ᓈᒻᒪᒍᓱᖃᑦᑕᐅᑎᓐᖏᑦᑐᑦ ᑕᒪᔾᔭᐅᓪᓗᑎᓪᓗ.  
 
ᐃᒫᒃ ᐃᒪᐃᓕᐅᖃᑦᑕᐅᑎᔪᓐ, ᐅᓇ ᐃᖅᑲᓇᐃᔭᖅᑎᒋᐊᖃᖏᑕᐃᓐ ᐃᒪᐃᑦᑐᒥᒃ ᐱᑦᔪᑎᖃᑦᑐᒍᓐ. ᑕᒪᓐᓇᓕ 
ᒥᒃᓯᖃᑦᑑᑎᒋᖏᓇᒃᑯ ᑕᐃᓐᓇ ᐊᐱᖅᓱᑕᐅᖏᒃᑯᓂ ᐃᖅᑲᓇᐃᔮᖅᑖᕋᓱᒃᑑᒐᓗᐊᖅ. ᐄ, ᐱᐅᖏᑐᖅᑕᖃᓪᓚᕆᑉᐳᖅ. 
ᐊᑲᐅᖏᑐᖅᑕᖃᓪᓚᕆᑉᐳᖅ.  
 
ᖃᐅᔨᒪᓗᓯ ᐱᓗᐊᖅᑐᒥᒃ ᑕᐃᒪᐃᓯᒪᔪᖅ. ᑕᐃᒪᐃᓕᕋᐃᒻᒪᑕᓕ ᖃᓄᐃᓕᕙᑉᐱᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ. ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᑖᒃᓱᒪ ᑐᒡᓕᒻᒪ ᑭᐅᓚᐅᕐᓂᐊᕐᒪᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐹᖅᔪᒃ. ᒥᔅ ᐅᒃᐱᒃ. 
 
ᒥᔅ ᐅᒃᐱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒪᕐᕉᕙᓪᓚᐃᒻᒪᑎᒃ ᑕᐃᓐᓇ ᓯᕗᓪᓕᖅ ᓄᖅᑲᖅᑎᑕᐅᓂᖓ 
ᑖᒃᑯᐊ ᐃᖅᑲᓇᐃᔮᒃᓴᐅᔪᑦ. ᐊᒃᑑᕝᕙ 13-ᕈᓚᐅᖅᑎᓐᓇᒍ ᐋᖅᑭᒃᓯᒪᔪᖃᓪᓚᕆᓚᐅᙱᒻᒪᑦ ᓇᓗᓇᕈᓐᓃᓚᐅᕐᒪᓪᓗ 
ᑖᒃᑯᐊ ᓴᖅᑭᑕᐅᖃᑦᑕᖅᑐᑦ ᑕᐃᒪᓕ ᑎᓕᔾᔪᑎᒋᔭᑦᑎᓐᓂᒃ ᐅᖃᖅᓯᒪᓕᕐᒥᔪᒍᑦ ᓇᓗᓇᐃᖅᓯᓯᒪᔪᓂᒃ ᑕᐃᒃᑯᐊ 
ᓄᖅᑲᖅᑎᑕᐅᓂᖏᓐᓄᑦ ᐃᖅᑲᓇᐃᔮᖑᔪᑦ.  
 
ᐅᖃᐅᑎᒍᒪᔭᕋᓕ ᑕᒪᒃᑯᐊ ᑐᓴᑐᐃᓐᓇᖅᐸᙱᓐᓇᑦᑎᒍᑦ ᐊᒃᓱᕈᑦᑎᐊᕋᓱᒃᐸᑦᑐᒍᓪᓗ ᑕᒪᒃᑯᐊ ᓴᖅᑭᑎᓪᓗᒋᑦ 
ᖃᐅᔨᒪᓂᐊᕋᑦᑕ, ᐃᒫᒃ ᐊᔾᔨᒌᔾᔫᒥᓂᐊᕐᖓᑕ.  
 
ᑭᓯᐊᓂᓕ ᑕᒪᒃᑯᓄᖓ ᐊᐱᕆᔭᐅᖅᑳᖅᓯᒪᙱᑦᑐᓄᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᒫᒃ 
ᐅᖃᐅᓯᖃᑦᑎᐊᕋᓱᒃᐸᙱᑦᑐᒍᑦ ᐊᒻᒪᓗ ᑖᒃᑯᐊ ᓴᖅᑮᕈᓘᔭᖅᐸᙱᑦᑐᒍᑦ ᐅᖃᐅᓯᖃᖅᐸᙱᑦᑐᒍᑦ. ᐃᒫᕈᓗᑐᐃᓐᓇᖅ 
ᐊᐱᕆᔭᐅᔪᒪᓐᓂᖅᑲᑦ ᑕᐃᒪᐃᑦᑐᖃᖅᑑᔮᖅᐸᑦ ᑐᓴᖅᑎᑕᐅᒍᒪᑦᑕᐅᑎᒋᔪᖓ ᑲᒪᒋᑲᐅᑎᒋᔪᓐᓇᕋᔭᕋᒃᑯ. ᑖᒃᑯᐊ 
ᐅᖃᖃᑦᑕᕆᐊᖃᙱᑦᑎᐊᖅᑐᐃᑦ ᐃᖅᑲᓇᐃᔭᖅᑎᕗᑦ ᑐᓴᖅᑕᐅᒋᐊᖃᙱᑦᑐᓂᒃ ᓯᖁᒥᑕᐅᔪᖃᕐᓂᖅᑲᑦ 
ᑐᓴᐅᒪᑎᑕᐅᒍᒪᔪᖓ.  

ᐅᖃᒃᑲᓐᓂᕈᒪᓪᓗᖓᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑯᓄᖓ ᐊᖏᖅᐸᙱᑦᑐᒍᑦ ᑕᐃᒃᑯᓄᖓ ᐊᐱᖅᓱᖅᑕᐅ-ᐃᓛᒃ 
ᐊᐱᕆᔭᐅᒋᐊᖃᖅᓯᒪᔪᓂᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᓱ ᖁᕕᐊᒋᕙᕋ ᑖᓐᓇ, ᖁᔭᒋᔪᒪᓪᓗᒍᓗ ᒥᓂᔅᑕᐅᑉ ᑐᖏᓕᖓᑦ.  
 
ᐅᖃᑦᑎᐊᒃᑲᓐᓂᕐᒪᑦ ᐃᓛᒃ ᓇᓗᓇᐃᖅᓯᒃᑲᓐᓂᖅᑐᓂ ᒐᕙᒪᒃᑯᑦ ᖃᓄᐃᓕᖓᓂᖃᕐᒪᖔᑕ ᑕᒪᔅᓱᒪᓂ ᑕᖅᑭᑦ-ᐊᕐᕌᒍᓂ 
6-ᓂᒃ. ᐄ, ᐊᑲᐅᙱᓕᐅᕈᑎᐅᖃᑦᑕᖅᑐᖅ ᑭᓯᐊᓂ ᐊᕐᕌᒎᖅᑲᐃ ᒪᕐᕉᒃ ᐱᓗᐊᙳᐊᖅᑑᔮᖃᑦᑕᓕᕐᖓᑕ 
ᐅᖄᓚᕕᐅᕈᓘᔭᖅᐸᒃᑐᑕᓗ ᐊᓪᓛᑦ ᐃᒫᒃ ᐅᖃᖅᓯᒪᓪᓗᓂ ᑕᐃᒫᒃ ᓯᕗᓪᓕᐅᔾᔭᐅᓂᐊᕐᓂᕋᖅᑕᐅᔫᒐᓗᐊᖅ ᐱᑎᑕᐅ-
ᐊᓪᓛᑦ ᐊᐱᖅᓱᖅᑕᐅᕙᒃᑎᓐᓇᒋᑦ. ᐄ, ᑖᒪᒃᑯᓂᖓ ᐋᖅᑭᒃᓯᒪᑦᑎᐊᕐᓂᖅᓴᐅᓕᕋᔭᖅᑐᒃᓴᐅᕗᑦ ᑕᒪᒃᑯᐊ 
ᐱᓕᕆᕕᖃᖅᑐᑦ ᐃᒻᒥᓂᒃ ᐱᓕᕆᖃᑎᒌᓪᓗᑎᑦ.  
 
(ᑐᓵᔨᑎᒍᑦ) ᐊᑦᑐᖅᑕᐅᓯᒪᙱᑦᑐᒥᒃ ᐊᐱᖅᓱᖅᑕᐅᒐᔭᖅᑐᒥᒃ ᐃᖅᑲᓇᐃᔭᕈᒫᕐᓂᐊᖅᑑᑉ ᒥᒃᓵᓄᑦ ᐃᒫᒃ 
ᖃᐅᔨᒪᔭᖃᕈᓂ ᖃᐅᔨᒪᓐᓂᕈᓂ ᑕᐃᒪᐃᑦᑐᒥᓂᐅᔭᕆᐊᖓᓂᒃ ᑕᐃᒪᓕ ᖃᓄᐃᓕᐅᔭᐅᓲᖑᕙᑦ 
ᐅᐸᑦᑕᐅᖃᑦᑕᖅᓯᒪᒻᒥᒐᒪ ᖃᐅᔨᒪᓪᓗᑎᒃ ᐃᒪᐃᓚᐅᖅᑐᑦ ᑕᒡᕗᖓ ᑐᖏᓕᖓᓄᓪᓘᓐᓃᑦ ᖃᐅᔨᒪᔭᐅᓪᓗᑎᑦ, 
ᑐᖏᓕᐅᑉ ᐃᑲᔪᖅᑎᖓᓄᑦ.  
 
ᖃᓄᐃᓕᐅᓲᖑᕙᑦ ᑕᐃᒪᐃᑦᑐᖃᕋᐃᒻᒪᑦ? ᐃᓛᒃ ᖃᓄᐃᓕᐅᕆᐊᖃᖅᑐᖃᕋᓗᐊᖅᑲᑦ ᐊᑐᐊᒐᖅᑕᖃᖅᐸ 
ᒪᓕᑦᑕᐅᔭᕆᐊᖃᖅᑐᒥᓪᓘᓐᓃᑦ ᐃᓂᖅᑎᑕᐅᔾᔪᑎᒋᔪᓐᓇᕋᔭᖅᑕᖏᓐᓄᑦ ᑕᐃᒪᐃᑦᑐᒥᓂᐅᑉᐸᑕ 
ᐅᖃᖅᑕᐅᒋᐊᖃᙱᑦᑐᓂᒃ ᐅᖃᖅᑐᒥᓂᐅᑉᐸᑕ ᖃᐅᔨᔭᐅᓗᑎᒃ ᐅᕝᕙᓘᓐᓃᑦ ᑕᒪᓐᓇ 
ᒥᓂᔅᑕᒨᖅᑕᐅᑦᑕᐅᑎᒋᔪᓐᓇᖅᑲ ᐅᕝᕙᓘᓐᓃᑦ ᑖᓐᓇ ᐊᑦᑎᓂᖅᓴᓂ ᑲᒪᒋᔭᐅᒐᔭᖅᑲ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ ᑕᐃᓐᓇ, ᐃᓛᒃ ᖃᐅᔨᓴᑦᑎᐊᖅ-ᖃᐅᔨᓴᕈᓐᓇᕐᓂᐊᖅᑕᖓ ᑖᓐᓇ 
ᑕᐃᒪᓐᓇᐃᑦᑐᖃᖅᑐᕕᓂᐅᓐᓂᖅᐸᑦ ᐊᒻᒪᓗ ᖃᓄᖅ ᑕᒪᓐᓇ ᑲᒪᒋᔭᐅᓯᒪ-ᑲᒪᒋᔭᐅᓯᒪᓕᖅᐸᒻᒪᖔᑦ ᑖᒃᑯᐊ 
ᐊᑐᐊᒐᕆᔭᕗᑦ ᒪᓕᒋᐊᖃᖅᑕᕗᑦ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕ ᒪᓕᒃᑕᐅᑦᑎᐊᕆᐊᖃᕐᓂᖏᑦ 
ᐋᖅᑭᒃᓯᒪᑦᑎᐊᕆᐊᖃᕐᓂᖅᐳᑦ ᐱᔾᔪᑎᒋᓪᓗᒋᑦ ᑕᒪᓐᓇ ᑐᑭᓯᒋᐊᕈᓐᓇᕐᓂᐊᖅᑕᕋ ᖃᓄᐃᓕᖓ-ᐃᓛᒃ 
ᖃᓄᐃᓕᖓᒻᒪᖔᑦ. ᐃᒻᒪᖄᓘᓐᓃᑦ ᐊᐱᖅᓱᒃᑲᓐᓂᕆᐊᖃᕐᓂᐊᖅᐸᕋ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᑕᒪᑐᒥᖓ 
ᑐᑭᓯᒋᐊᕐᕕᒋᒃᑲᓐᓂᕋᓱᖕᓂᐊᖅᐸᕋ ᑕᒪᑐᒪ ᒥᒃᓵᓄᑦ ᖃᓄᓪᓚᑦᑖᖅ ᐃᓛᒃ ᐊᑲᐃᓪᓕᐅᕈᑕᐅᔪᖅ 
ᐋᖅᑭᒃᑕᐅᔪᓐᓇᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ-ᑕᐃᒪᐃᑦᑎᕆᐊᑦᓴᖅ ᐊᑲᐅᙱᓕᐅᕈᑎᑕᖃᙱᑦᑐᖓ ᐃᒻᒪᖄ 
ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ ᐅᖃᖃᑎᒋᒍᖕᓂ ᖃᐅᔨᒪᖕᒪᑦ ᑕᐃᒃᑯᓂᖓ ᐅᖃᐅᓯᕆᔭᓐᓂᒃ 
ᐸᐃᑉᐹᑎᒎᖅᑎᓯᒪᔪᓂᒃ ᐱᓯᒪᖕᒪᑦ.  
 
ᑖᓐᓇᐅᒐᓗᐊᖅᑎᓪᓗᒍ ᑕᒪᒃᑯᐊᖑᒐᓗᐊᖅᑎᓪᓗᒋᓪᓗ ᖃᓄᖅ ᐃᓂᖅᑎᕆᔾᔪᑎᓂᒃ ᐊᑐᖃᑦᑕᖅᐱᓯ ᒪᑯᐊ 
ᑲᙳᓇᖅᑑᑎᒋᔭᐅᔪᑦ ᑕᖃᐅᖓᕐᓂᖅᐸᑕᓘᓐᓃᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᑕᐃᒪᐃᑦᑐᕐᓗᖕᓂᒃ ᐱᓐᓂᖅᐸᑦ 
ᖃᓄᐃᓕᐅᖃᑦᑕᖅᐱᓯ?  
 



ᓇᒡᒐᔾᔭᐅ, ᕕᕝᕗᐊᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐃᒃᓯᕙᐅᖅᑕ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᒪᓐᓇᐃᑦᑐᓂᒃ ᑐᓴᖅᑎᑕᐅᓇᔭᕈᑦᑕ investigating-ᑕᐅᑎᓐᓇᔭᖅᑕᕗᑦ ᐃᓛᒃ 
ᖃᐅᔨᓴᖅᑕᐅᑎᓐᓇᔭᓪᓚᕆᒃᑲᔭᖅᑕᕗᑦ ᐃᓛᒃ ᐱᓕᓯᒫᓂᒃᑐᒍᓂᓛᒃ ᑕᒪᒃᑯᓄᖓ ᐊᑲᐃᓪᓕᐅᕈᑎᓄᑦ.  
 
ᑐᓴᖅᑎᑕᐅᑐᐊᕈᑦᑕ ᐅᓇ ᐊᑲᐃᓪᓕᐅᕈᑎᖃᖅᑰᕐᓂᕐᒪᑦ ᐃᖅᑲᓇᐃᔭᖅᑎᕕᑦ ᐃᓚᖓᑦ ᐃᒪᐃᓕᐅᖁᕐᓂᕐᒪᑦ ᑖᓐᓇ 
ᖃᐅᔨᓴᖅᑕᐅᑎᓐᓇᔭᕋᑦᑎᒍᑦ investigating-ᑕᐅᓇᔭᕐᒪᑦ ᐊᒻᒪ ᑖᔅᓱᒪ ᖃᐅᔨᓴᖅᑎᐅᔫᑉ ᐊᓱᐃᓛᒃ 
ᐊᑲᐃᓪᓕᐅᕈᑎᖃᖅᑐᕕᓂᐅᖅᐸᑦ ᑖᔅᓱᒪᓕ ᑐᖏᓕᕆᔭᕐᒪᑦ, ᐃᓛᒃ ᑐᖏᓕᕆᔭᕐᒪ ᖃᓄᖅ ᑕᒪᓐᓇ 
ᐋᖅᑭᒋᐊᕐᕕᖃᕋᔭᕐᒪᖔᑦ ᑲᒪᒋᓇᔭᕐᒪᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐᖃᐃ ᐅᖃᕈᓐᓇᖅᐳᖅ ᖃᓄᖅ ᐋᖅᑭᒋᐊᖅᑕᐅᓇᔭᕐᒪᑦ 
ᐊᑐᐊᒐᕐᓂᒃ ᓄᑖᓂᒃ ᐋᖅᑭᒃᓯᓗᓰ? ᑕᐃᒪᐃᑦᑐᒥᒃ ᓴᖅᑭᑦᑐᖃᒃᑲᓐᓂᔾᔮᖏᒻᒫᑦ?  
 
ᐅᕝᕙᓘᓐᓃᑦ ᖃᓄᖅ ᐃᓂᖅᑎᕆᔾᔪᑎᓂᒃ ᐱᑕᖃᐅᖅᐸᑦ ᐃᖅᑲᓇᐃᔭᑎᒥᒃ ᓯᖁᒥᑦᑎᔪᖅᑕᖃᕐᓂᖅᐸᑦ 
ᑲᙳᓇᖅᑑᑎᑦᑎᔭᕆᐊᖃᕐᓂᕐᒥᒃ ᑭᓇᑐᐃᓐᓇᐅᔪᓐᓇᕐᒪᑦ ᑭᓇᒥᒃ ᐱᐅᒃᓴᖏᑦᑐᖅᑕᖃᖅᐸᑦ ᑕᐃᒪᐃᑦᑐᖃᖅᐸᑦ 
ᓱᒃᑲᔪᒃᑯᑦ ᖃᕋᓴᐅᔭᒃᑯᓪᓘᓐᓃᑦ ᐅᖄᓚᐅᑎᒃᑯᓪᓘᓐᓃᑦ ᐃᖅᑲᓇᐃᔭᖅᑎᑖᖅᑎᑦᑎᖃᑦᑕᖅᑐᒧᑦ 
ᖃᐅᔨᒋᐊᖅᑐᖃᕈᓐᓇᑦᑎᐊᕐᒪᑦ ᐊᒻᒪᓗ ᐅᖃᖅᑐᖃᕐᓗᓂ, “ᐃᖕᓇ ᐱᖏᓪᓗᒍ.” 
 
ᑕᐃᒃᑯᐊ ᐊᑦᑎᖅᑕᐅᓯᒪᔪᑦ ᖃᐅᔨᒋᐊᖅᑕᐅᓗᑎᒃ ᐊᑦᑎᖅᓯᒪᖏᑕᖏᑦ ᑕᐃᒃᑯᐊ ᐅᖄᓚᕕᐅᖏᓪᓗᑎᒃ ᖃᓄᖅ 
ᑕᐃᒪᐃᑦᑐᖅᑕᖃᕐᓂᖅᐸᑦ ᐱᓂᕐᓗᒃᑐᖃᕐᓂᖅᐸᑦ ᖃᓄᐃᓕᕋᔭᖅᐱᓯ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓈᒻᒪᒃᓯᒐᕕᑦ. ᒥᔅᑕ ᒥᓂᔅᑕ. 
 
ᐊᖓᔪᖅᑲ ᓗᐃ ᑕᐹᖅᔪᒃ: ᐄᓕ, ᑖᒃᑯᓂᖓ ᐊᑐᐊᒐᖃᕋᑦᑕ ᐃᖅᑲᓇᐃᔭᖅᑎᑦᑕ ᐃᓚᖓᓐᓂ 
ᑕᐃᒪᓐᓇᒻᒪᕆᐊᐃᓐᓅᖏᑦᑐᖅ ᐱᓕᕆᔪᖃᕐᓂᖅᐸᑦ ᖃᐅᔨᓴᖅᑎᑦᑎᓚᐅᕐᓗᑕ ᑕᐃᖕᓇ ᖃᐅᔨᓴᖅᑕᐅᑎᓚᐅᕐᓗᑎᒍᑦ 
Investigating-ᑕᐅᑎᓚᐅᕐᓗᑎᒍᑦ ᑖᓐᓇᓕ ᖃᐅᔨᓴᖅᑎᐅᔪᖅ ᐅᕙᑦᑎᓐᓄᑦ ᐅᓂᒃᑳᕋᔭᕐᒪᑦ ᓇᓕᐊᖕᓄᑐᐃᓐᓇᖅ 
ᐊᑲᐃᓪᓕᐅᕈᑎᖃᕐᑐᕕᓂᕐᓘᓐᓃᑦ ᐅᕝᕙᓘᓐᓃᑦ ᐊᑲᐃᓪᓕᐅᕈᑎᖃᖏᑦᑐᐃᑦ, ᐅᓂᒃᑳᕋᔭᕐᒪᑦ.  
 
ᐊᑐᐊᒐᖃᕐᒥᒐᑦᑕᐃᓛᒃ ᑕᒪᒃᑯᓄᖓ ᐊᑲᐃᓪᓕᐅᕈᑎᓕᖕᓄᑦ ᐊᔾᔨᒌᖏᑦᑐᓄᑦ ᑖᓐᓇ ᒪᓕᒃᑕᐅᑐᐃᓐᓇᕋᔭᕐᒪᑦ 
disciplinary guidelines ᓱᕐᓗ ᐃᖅᑲᓇᐃᔭᖅᑎᓄᑦ ᐊᑲᐃᓪᓕᐅᕈᑕᐅᔪᑦ ᖃᐅᔨᓴᖅᑑᑉ ᑐᑭᓯᑎᓐᓇᔭᕐᒪᑎᒍᑦ 
ᖃᓄᑎᒋ ᑖᓐᓇ ᐊᑲᐃᓪᓕᐅᕈᑎ ᐊᖏᑎᒋᖕᒪᖔᑦ ᐅᕝᕙᓘᓐᓃᑦ ᐃᒃᐱᖕᓇᓗᐊᖏᒻᒪᖔᑦ 
ᖃᓄᐃᓕᐅᕆᐊᖃᕐᒪᖔᑦᑎᒍᓘᓐᓃᑦ ᑕᒪᒃᑯᓂᖓ ᐃᓱᒪᒃᓴᖅᓯᐅᕈᑎᒃᓴᑦᑎᓐᓂ ᖃᐃᑦᑎᔭᐅᓇᔭᖅᑐᒍᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᑉᐳᒍᑦ D-6. (ᑐᓵᔨᑎᒍᑦ) ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᓕᕆᕝᕕᖏᑦ 
ᓇᐃᓈᖅᓯᒪᔪᑦ. ᐃᖅᑲᓇᐃᔭᖅᑐᓕᕆᓂᖅ. ᐊᐅᓚᔾᔪᑏᑦ ᒪᑭᒪᐅᑏᓪᓗ ᑲᑎᖢᒋᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᕋ ᑖᔅᓱᒧᖓ ᒥᓂᔅᑕᕆᔭᐅᔪᒧᑦ ᑐᖏᓕᐊᓄᓪᓘᓐᓃᑦ 
ᓯᖁᒥᑦᑎᓐᓂᖅᐸᑦ ᒪᓗᖕᓇᖅᐸᓪᓗ ᑖᓐᓇ ᓯᖁᒥᑖ? 

ᐱᓕᕆᐊᕆᔭᐅᓇᔭᖅᑐᒃᓴᐅᖕᒪᑦ ᓱᕐᓗ ᑲᙳᓇᖅᑑᑎᒋᔭᐅᔭᕆᐊᖃᕐᒪᑕ ᑕᒪᒃᑯᐊ ᑎᑎᖅᑲᖁᑎᒋᔭᐅᔪᑦ ᐃᓄᓕᕆᔪᑦ 
ᑖᓐᓇ ᐊᖏᔫᓂᕋᖅᑕᐅᓇᔭᖅᐹ ᐅᕝᕙᓘᓐᓃᑦ ᓱᑯᔭᐅᑲᓪᓚᑐᐃᓐᓇᒍᓗᒃᑲᔭᖅᐸ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᙳᓇᖅᑑᑎᒋᔭᐅᔪᓂᒃ ᑕᖅᑲᐅᖓᖅᓯᓐᓂᖅᐸᑦ ᒪᓗᖕᓇᕆᒐᔭᖅᑕᕗᑦ 
ᐃᖅᑲᓇᐃᔭᖅᑏᑦ ᐃᓂᖅᑎᖅᑕᐅᔾᔪᑎᖏᑦ ᑕᒪᔾᔭᐅᓕᕋᔭᖅᑐᑦ. ᖃᓄᐃᓕᒋᐊᓚᐅᖏᓂᑦᑎᓐᓂ ᐊᑕᐅᓯᐅᖏᑦᑐᒥᒃ 
ᑐᖏᓕᕇᖅᑐᓂᒃ ᐊᑐᕆᐊᖃᑦᑐᒍᓐ. 
 
ᖃᓄᐃᑦᑑᒪᖔᖅ ᖃᓄᕐᓗ ᐅᖁᒪᐃᑎᒋᒻᒪᖔᖅ ᖃᐅᔨᓂᐊᕋᑦᑕ. ᓲᕐᓗ ᐅᖃᐱᓗᒃᑐᖃᕐᓂᖅᐸᓐ, ᑐᖏᓕᐊ 
ᓇᓗᓇᐃᖅᓯᔭᕆᐊᖃᓂᐊᖅᑐᒍᑦ ᖃᐅᔨᓵᕆᔭᐅᓂᐊᕐᒪᖔᖅ ᐅᕝᕙᓘᓐᓃᑦ ᐋᒡᒐ. ᑕᐃᓐᓇ ᐃᓄᒃ ᐅᖃᐱᓘᑎᒋᔭᐅᔪᖅ 
ᖃᐅᔨᒃᑲᕋᔭᖅᑕᕗᓐ. ᐃᖅᑲᓇᐃᔭᖅᑎᐅᑉᐸᓐ, ᑐᓴᒃᑲᕆᐊᖃᑦᑕᕗᓐ ᐊᒻᒪᓗ ᑎᒃᑯᐊᖅᓯᔭᕆᐊᖃᕋᔭᖅᑐᒍᓐ 
ᖃᐃᔨᓴᐃᔨᒋᔭᐅᓂᐊᖅᑐᒥᒃ, ᐅᓂᒃᑲᐅᓯᖃᕐᓂᐊᖅᑐᒥᓪᓗ ᖃᐅᔨᔭᒥᓂᒃ.  
 
ᑕᒪᓐᓇ ᖃᐅᔨᓴᐃᓂᖅ ᑐᖏᓕᕇᓕᒃᖢᑐᒍ ᒪᓕᒐᖅᑕᖃᐅᓲᓐᖑᒻᒪᑦ ᖃᓄᖅ ᑕᒪᒃᑯᐊ ᑎᑎᖅᑲᐃᓐ ᑭᓱᓪᓗ 
ᐱᔭᐅᒐᔭᒻᒪᖔᖅ. ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ ᒪᓕᒐᖏᓐ, ᑐᑭᒧᐊᕈᑏᓐ, ᕿᒥᕐᕈᓇᕐᓃᑦ 
ᐱᔭᕇᖅᑕᐅᕕᒃᓴᖏᓐ, ᖃᐅᔨᔭᖏᓪᓗ. ᖃᓄᖅ ᒪᓗᓐᓇᑦᑎᒋᒻᒪᖔᖅ ᐊᒻᒪᓗ ᐱᔭᕇᖅᐸᓐ ᐃᓄᓐᓂᒃ 
ᐅᖃᓪᓚᖃᑎᖃᖃᑦᑕᕆᐊᖃᑦᑐᒍᓐ ᑕᒪᑐᒧᖓ ᐊᒃᑐᖅᑕᐅᓯᒪᔪᓂᒃ ᑭᖑᓐᖓᒍᓐ ᐅᓂᒃᑳᓂᒃ ᓴᖅᑮᓇᔭᖅᑐᒍᓐ.  
 
ᐃᖅᑲᓇᐃᔭᖅᑎᑦᑕ ᐃᓗᐊᓅᖅᐸᓐ ᐅᕙᓐᓄᐊᖅᑕᐅᓇᔭᖅᑐᖅ ᒥᓂᔅᑕᐅᑉ ᑐᖏᓕᕆᒻᒫᒐ ᐊᒻᒪᓗ 
ᑐᑭᓯᕝᕕᒋᓇᓱᒃᑲᔭᖅᑲᕗᓐ ᐃᖅᑲᓇᐃᔭᖅᑎᓂᒃ ᑲᒪᔨᐅᔪᖅ. ᖃᐅᔨᓴᖅᑕᐅᔪᖅᑕᖃᑉᐸᒻ ᐃᓘᓇᖏᑦ ᐊᑐᓃᖅᑕᖅᖢᒋᑦ 
ᖃᐅᔨᓴᖅᑕᐅᓲᖑᒻᒪᑕ.  
 
ᑕᕝᕙᖔᕐᓗᑕ ᖃᐅᔨᒪᖏᓐᓇᒪ ᑭᓱᒥᒃ ᐅᖃᐅᓯᖃᒻᒪᖔᖅ ᓂᓪᓕᐅᑎᒋᔪᓐᓇᖏᑕᕋ ᖃᓄᖅ ᑕᐃᓐᓇ ᐅᖃᐅᓯᕆᔭᐃᓐ 
ᑲᒪᒋᔭᐅᒐᔭᕐᒪᖔᖅ ᖃᓄᑎᒋᓗ. ᖃᐅᔨᓴᐃᓃᓐ ᐊᑕᐅᓯᕐᒧᑐᐊᖅ ᐊᓯᖏᓪᓅᖏᑦᑐᖅ ᐱᑦᔪᑕᐅᓗᑎᒃ 
ᐋᖅᑭᒃᓱᑕᐅᓯᒪᖃᑦᑕᕐᒪᑕ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕᐅᑉ ᑐᖏᓕᖓ ᐅᖃᒻᒪᓐ 
ᖃᐅᔨᒪᖏᑦᖢᓂ ᑭᓱᒥᒃ ᐅᖃᐅᓯᖃᒻᒪᖔᖅ ᓇᓗᓇᐃᖅᑐᓴᐅᒻᒪᑦ ᑕᐃᒪᐃᑦᑑᑎᓪᓗᒍ. ᐃᒻᒪᖃ ᒥᓂᔅᑕᕆᔭᐅᔪᖅ 
ᐅᕝᕙᓘᓐᓃᑦ ᑐᖏᓕᖓ, ᖃᐅᔨᒪᔮᖃᑉᐹᓐ ᖃᐅᔨᓴᖅᑕᐅᓂᖅᑕᖃᒻᒪᖔᖅ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᓴᐅᒪᓐᖏᑎᐊᖅᑐᖓ ᒫᓐᓇ ᖃᐅᔨᓴᖅᑐᖃᓕᕐᒪᖔᖅ ᑕᐃᒪᓐᓇᐃᑦᑐᓕᕆᔪᒥᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᐊ ᐅᖃᕐᓂᖅᐸᓐ ᑕᐃᒃᓱᒧᖓ ᐃᓄᒻᒧᓐ 
ᖃᐅᔨᓴᖅᑕᐅᔪᖅᑕᖃᒻᒪᖔᖓ, ᑕᐃᒪᓕ ᒥᓂᔅᑕᐅᑉ ᖃᐅᔨᒪᒐᔭᖅᑕᔅᓴᕆᕚ ᑕᐃᒪᐃᑦᑐᖅᑕᖃᓐᓂᖅᐸᓐ, ᕼᐄᓛᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ. ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ ᑐᒃᓯᕋᖅᕕᐅᓯᒪᑐᐊᕐᕈᑦᑕ ᖃᐅᔨᓴᖁᔭᐅᓗᑕ ᑕᐃᒪᓐᓇᐃᓐᓇᔭᖅᑐᖅ. ᓲᕐᓗ 
ᐱᖓᓱᐃᓕᖓᒻᒪᑕ ᐊᑦᔨᒌᖏᑦᑐᓐ ᐊᒻᒪᓗ ᑕᐃᓐᓇ ᖁᑦᑎᓂᖅᐹᖅ ᒥᓂᔅᑕᐅᔪᒧᑦ ᖃᐅᔨᓴᖅᑕᐅᖁᔭᐅᑉᐸᓐ ᑕᐃᓐᓇ 
ᒥᓂᔅᑕ ᑎᓕᓯᓇᔭᕐᒪᓐ ᖃᐅᔨᓴᖅᑕᐅᖁᔨᓗᓂ ᑭᓇᒥᑭᐊᖅ ᐊᒻᒪᓗ ᑕᐃᓐᓇ ᖃᐅᔨᓴᖅᑐᖅ ᐅᓂᒃᑳᓕᐅᕋᔭᕐᒪᓐ, ᑭᓯᐊᓂ 
ᒫᓐᓇ ᑎᑭᒃᑐᒍ ᑐᓴᐅᒪᑎᑕᐅᖏᓇᑦᑕ ᖃᐅᔨᓴᖅᑕᐅᔭᕆᐊᖃᑦᑐᒥᒃ ᑕᐃᒪᓐᓇᐃᑦᑐᒥᒃ ᐊᑲᐃᓕᐅᕈᑎᓕᒻᒥᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ. ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒐ ᖃᓄᑭᐊᖅ, ᖃᓄᐃᑦᑑᒪᖔᖅ ᖃᐅᔨᒪᖏᑦᑐᖓ. 
ᓲᕐᓗᖃᐃ 7 ᑕᖅᑭᓐ ᐊᓂᒍᖅᓯᒪᔪᓂ, ᒥᓂᔅᑕ ᖃᐅᔨᓵᕆᔭᐅᔪᓂᒃ ᖃᐅᔨᒪᔮᖃᑉᐹ ᑕᒪᑐᒧᖓ ᑐᕌᖓᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑐᖏᓕᒻᒪ ᑭᐅᓚᐅᕐᓂᐊᕐᒪᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) 7-ᕙᓐ ᑕᖅᑮᑦ ᐃᓗᐊᓂ ᐅᖃᐱᓗᒃᕕᐅᓯᒪᖏᑦᑐᒍᓐ. 
ᐅᖃᐱᓗᒡᕕᐅᓯᒪᙱᒃᑯᑦᑕ ᑭᐅᔪᓐᓇᙱᑦᑐᖓ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᓴᐃᓇᔭᙱᑦᑐᑦ ᑭᓱᒥᒃ 
ᐅᕙᑦᑎᓐᓅᖅᑕᐅᓯᒪᙱᑦᑐᒥᒃ.  
 
ᐱᑕᖃᖅᐸᑦ ᐅᖃᐱᓘᑕᐅᓂᖅ ᑎᑎᖅᑲᑎᒍᑦ ᑲᒪᒋᔭᐅᓂᐊᕐᒪᑦ ᐅᕙᑦᑎᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓᓐᓄᑦ ᐅᐸᒃᑕᐅᓯᒪᖕᒪᑦ 
ᖃᐅᔨᓵᕆᔭᐅ-ᖃᐅᔨᓴᖅᑕᐅᓂᐊᖅᐴᓚᓯᒪᒡᓗᓂᓗ ᑕᐃᒪᐃᑦᑑᖕᒪᑦ ᐱᑕᖃᙱᓐᓂᕋᐃᑎᒡᓗᓯᓗ ᖃᐃᔪᖅ-
ᐅᖃᐱᓗᒃᑐᖃᓚᐅᙱᒃᖢᓂᓗ ᐃᓕᔅᓯᖕᓄᑦ.  
 
ᑕᐃᒪ ᑕᖅᑲᒃᑯᐊ ᐃᓱᒪᒋᔭᐅᙱᓗᐊᖅᐳᑦ ᐃᓱᒫᓘᑎᒐᓗᐊᕐᒥᓂᒃ ᐃᓕᔅᓯᖕᓅᖅᓯᔪᒪᔫᒐᓗᐊᑦ 
ᓴᓂᕐᕙᒃᑕᐅᕈᓗᑐᐃᓐᓇᖅᑰᔨᓯᒪᕗᑦ. ᑕᒪᓐᓇ ᐊᐱᖅᑯᑎᒋᓚᐅᖅᓯᒪᖕᒥᔭᕋ ᑕᐃᒃᑯᐊ ᐸᒡᕕᓵᕆᔭᐅᖃᑦᑕᖅᑐᐃᑦ 
ᐃᖅᑲᓇᐃᔭᕐᕕᐅᑉ ᐃᓗᐊᓂ. ᐅᖃᐱᓗᒃᑐᖃᖃᑦᑕᖅᓯᒪᔫᒐᓗᐊᖅ ᓴᓂᕐᕙᖅᑕᐅᕈᓗᑐᐃᓐᓇᖃᑦᑕᕐᒪᑕ ᐃᒪᓐᓇ 
ᐅᖃᐅᔾᔭᐅᔪᒥᓂᐅᒐᓗᐊᖅᖢᑎᒃ ᑐᓴᖅᑎᑕᐅᒃᑲᓐᓂᕈᓐᓃᖅᖢᑎᒡᓗ ᖃᓄᐃᓕᐅᖅᑐᖃᓕᕋᓗᐊᕐᒪᖔᑦ.  

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ ᐅᖃᐅᔾᔭᐅᓚᐅᖅᓯᒪᔪᖅ ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ ᖃᐅᔨᒪᔮᖃᕈᕕᑦ 
ᑭᓇᑐᐃᓐᓇᕐᒥᒃ ᐅᓗᕆᐊᓵᖅᑕᐅᔪᕕᓂᕐᒥᒃ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᖓᔪᖅᑳᖓᓐᓄᑦ ᑭᓱᒥᒃ ᐱᔾᔪᑎᖃᕐᓗᓂ 
ᐅᖃᐅᓯᕆᔾᔮ-ᐅᖃᐅᓯᕆᓂᐊᖅᐸᐃᑦ ᐊᖓᔪᖅᑳᖕᓄᑦ. ᑕᐃᓐᓇ ᐃᓱᒫᓘᑎᒋᔭᒥᓂᒃ ᓴᒡᕙᐃᖕᒪᑦ 
ᐊᐱᖅᑯᑎᒋᔭᐅᓕᖅᖢᓂᓗ. 
 
ᐊᐱᖅᑯᑎᒋᖃᑦᑕᖅᓯᒪᓕᖅᑕᕋ ᐊᕐᕌᒍᐸᓘᖕᓂᒃ ᒪᕐᕉᖕᓂᖅᑲᐃ ᑭᓱᓂᒡᓘᓐᓃᑦ ᓴᖅᑭᖅᑐᖃᓚᐅᖅᓯᒪᙱᑦᑐᖅ. ᐊᒻᒪᓗ, 
ᖃᐅᔨᒪᒡᓗᖓ ᒪᑯᓄᖓ ᐊᐅᓚᑦᓯᔨᖏᓐᓄᑦ ᑎᑭᑦᑐᕕᓂᐅᒐᓗᐊᖅ ᑕᐃᓐᓇ ᖃᐅᔨᒪᔭᕋ ᑲᑎᒪᖃᑎᒋᔭᐅᓚᐅᖅᓯᒪᔪᖅ 
ᑕᐃᓐᓇ ᐅᖃᐱᓗᒃᑐᖅ ᐃᖅᑲᓇᐃᔭᖅᑐᓕᕆᔩᑦ ᒥᓂᔅᑕᖓᑦᑕ ᑐᖏᓕᖓᑕ ᐃᑲᔪᖅᑎᖓᓐᓄᑦ 
ᖃᐅᔨᓵᕆᔭᐅᓂᐊᕐᓂᕋᖅᑕᐅᓯᒪᒡᓗᓂᓗ. ᑕᐃᒪ ᑐᓴᕋᒪ ᑐᓴᐅᒪᙱᓐᓇᔅᓯ ᓱᒋᐊᖅᑕᐅᓯᒪᙱᑦᑐᖅ ᖃᓄᖅ ᓱᒻᒪᑦ 
ᐅᖃᐱᓚᒃᑐᖃᕈᒪᒐᔭᖅᐸ ᓱᔭᐅᔾᔮᙱᑦᑎᓪᓗᒍ ᓈᓚᒃᑕᐅᔾᔮᙱᒃᖢᓂ? ᑕᒪᓐᓇ ᑕᒻᒪᖅᓯᒪᔪᖅ.  
 
ᑕᑯᖃᑦᑕᖅᑐᒍᑦ ᒥᓂᔅᑕᐅᓪᓗᓯ ᑐᖏᓕᕆᔭᐅᓪᓗᓯ ᐃᓕᔅᓯᐅᕗᓯ ᑕᐃᒪ ᐊᐅᓚᔾᔭᐃᒋᐊᖅᑎᐅᔪᓯ 
ᐃᓱᒪᓕᐅᖅᑎᒋᔭᐅᒐᔅᓯ ᑕᐃᒃᑯᐊ ᐃᓄᐃᑦ ᐅᖃᐱᓘᑎᒃᓴᖃᕈᑎᑦ ᐱᕙᓪᓕᐊᔾᔪᓯᕐᓂᒃ ᐊᑐᕆᐊᖃᖅᑐᒍᑦ 
ᒪᓕᒃᑕᐅᓇᔭᖅᑐᓂᒃ. ᑕᐃᒪᐃᑑᙱᑉᐸᑦ ᐅᖃᐱᓗᒃᑐᖃᖃᑦᑕᔾᔮᖅᑰᙱᒻᒪᑦ ᓱᔭᐅᔾᔮᙱᑦᑎᓪᓗᒍ. 
 
ᖃᐅᔨᓵᕆᔭᐅᔭᕆᐊᓕᒃ ᐊᒻᒪᓗ ᒥᓂᔅᑕᐅᑉ ᑐᖏᓕᖓᑦ ᐅᖃᖅᑲᐅᖕᒪᑦ ᖃᐅᔨᓴᖅᑕᐅᓗᓂ ᓱᒋᐊᖅᑕᐅᙱᑉᐸᑦ ᐃᒻᒪᖃ 
ᑕᐃᓐᓇ ᓱᓕᙱᑦᑑᓪᓗᓂ ᐅᖃᐅᓯᖃᓚᐅᕐᒪᑦ ᖃᓄᐃᓕᒋᐊᖅᑕᐅᕕᒃᓴᖃᕆᐊᓕᒃ.  
 
ᒪᕐᕉᖕᓂᒃ ᖃᐅᔨᒪᒐᒪ ᐱᔾᔪᑎᒃᓴᖃᑦᑎᐊᖅᖢᑎᒃ ᐅᖃᐱᓘᑎᖃᓚᐅᖅᑑᒃ ᐊᒻᒪᓗ ᑲᒪᒋᔭᐅᒃᑲᓐᓂᓚᐅᖅᓯᒪᙱᒃᖢᑎᒃ. 
ᑕᒪᓐᓇ ᐃᓱᒫᓘᑎᒋᔭᕋ ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖁᒐᑦᑎᒃᑯᑦ ᖁᕕᐊᓱᒡᓗᑎᑦ ᑲᑉᐱᐊᓵᖅᑕᐅᙱᒡᓗᑎᑦ 
ᐅᓗᕆᐊᓵᖅᑕᐅᙱᒡᓗᑎᑦ ᐱᐅᓯᕚᓪᓕᖅᑎᑦᑎᓇᓱᖕᒪᑕ. ᑕᒪᓐᓇ ᒪᓗᖕᓇᕐᒪᑦ ᑲᒪᒋᔭᐅᓪᓚᕆᒋᐊᓕᒃ ᐃᓕᔅᓯᖕᓄᑦ, 
ᐊᒻᒪᓗ ᑭᖑᓂᑦᑎᓐᓂ ᑕᐃᒃᑯᐊ ᐅᖃᐅᓯᖃᖃᑦᑕᖅᑐᑦ ᒥᒃᓵᓄᑦ ᐱᖁᔭᕐᔪᐊᖅᑕᖃᕆᐊᓕᒃ ᑕᒪᒃᑯᐊ 
ᑲᒪᒋᔭᐅᖃᑦᑕᕐᓂᐊᕐᒪᑕ ᓱᒃᑲᓂᖅᓴᒃᑯᑦ.  
 
ᑕᐃᒃᑯᐊ ᐆᑦᑑᑏᑦ ᐅᖃᐅᓯᕆᖅᑲᐅᔭᒃᑲ ᓲᕐᓗᖃᐃ ᐅᖃᐱᓗᒃᑐᖃᕐᓂᕐᒪᑦ ᐃᓱᒫᓘᑎᒋᔭᒥᓂᒃ 
ᖃᓄᐃᓕᒋᐊᖅᑕᐅᒃᑲᓐᓂᕈᓐᓃᖅᖢᓂᒃ ᓲᕐᓗᒃ ᒪᐅᖓᕈᓗᑐᐃᓐᓇᖅ ᐅᖃᐱᓗᒃᑐᖅ ᓇᒧᙵᔾᔮᙱᑦᑐᒥᒃ. 
ᐃᖅᑲᓇᐃᔭᕐᕕᒃ ᐱᐅᓯᑎᒃᑲᓐᓂᕐᓂᐊᕈᑦᑎᒃᑯᑦ ᐃᓱᖅᖠᓂᖅᓴᐅᒃᑲᓐᓂᕐᓂᐊᖅᐸᑕᓗ ᐃᖅᑲᓇᐃᔭᖅᑏᑦ ᖃᐅᔨᒪᔭᕆᐊᓖᑦ 
ᐃᓱᒫᓘᑎᖃᕈᑎᑦ ᐸᐃᑉᐹᓕᕆᑐᐃᓐᓇᓂᒃᑰᖏᑦᑐᖅ ᑲᒪᒋᔭᐅᔪᓐᓇᕆᐊᓖᑦ ᐃᓱᒫᓘᑎᒋᔭᖏᑦ.  
 
ᐃᒃᓯᕙᐅᑖᖅ, ᒥᓂᔅᑕ ᑕᒪᑦᑐᒪ ᒥᔅᓵᓄᑦ ᓂᓪᓕᖁᔭᕋ ᑕᕝᕗᖓ ᐃᓱᓕᓕᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 



ᓇᒡᒐᔾᔭᐅ, ᕕᕝᕗᐊᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

 

1057

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᒃᑯᐊ ᐃᓱᒫᓘᑎᒋᔭᐃᑦ ᐃᑉᐱᓇᑦᑎᐊᒻᒪᕆᑦᑐᑦ. ᖃᔅᓯᓂᑭᐊᖅ 
ᖃᔅᓯᑲᓪᓚᐅᓕᖅᑐᓂᒃᑭᐊᖅ ᖃᐅᔨᓴᕐᑎᑦᑎᓯᒪᓕᖅᑐᖓ ᐊᒻᒪᓗ ᒥᓂᔅᑕᐅᑎᓪᓗᖓ ᑕᒪᒃᑯᓂᖓ 
ᖃᐅᔨᓴᕐᑕᐅᔭᕆᐊᓕᓐᓂ ᐃᖅᑲᓇᐃᔭᖅᑏᑦ ᐱᑦᑎᐊᖏᑦᑐᕕᓂᑦ ᐅᕝᕙᓘᓐᓃ ᖃᓄᐃᓕᐅᓗᐊᖅᑐᕕᓃᑦ.  
 
ᑕᒪᒃᑯᐊ ᐋᖅᑭᔅᓯᒪᒻᒪᑕ ᖃᓄᖅ ᐱᔭᕆᐊᖃᕐᒪᖔᑕ ᑕᐃᒪᓐᓇᐃᑦᑐᒥ ᑐᓴᖅᑎᑕᐅᒍᑦᑕ ᐊᑲᐃᓪᓕᐅᕈᑎᖃᕐᑐᒥᑦ ᑕᐃᒪ 
ᖃᐅᔨᓴᕐᑎᑦᑎᔭᕆᐊᖃᕋᔭᕋᑦᑕ. ᖃᐅᔨᓴᕐᑎᑦᑎᓯᒪᓕᖅᑐᒍᑦ ᓈᓴᐅᑎᖏᑦ ᐱᓯᒪᓐᖏᑐᐃᓐᓇᐸᒃᑲ 
ᑕᐃᒪᐃᓐᓇᐅᓕᐅᖅᑎᑦᑎᓯᒪᓕᖅᑐᒍᑦ ᖃᔅᓯᑲᓪᓛᕐᔪᓐᓂ ᒫᓐᓇᒧᑦ ᑎᑭᑦᑐᒧᑦ ᐋᖅᑭᒋᐊᖅᑕᐅᔭᕆᐊᓕᓐᓂ ᑖᒃᑯᓄᖓ 
ᓄᖅᑲᓚᐅᐱᓪᓚᑦᑎᑦᑎᓂᕐᓘᓐᓃᑦ ᐅᕝᕙᓘᓐᓃᑦ ᐊᑭᓕᖅᓱᒃᑕᐅᓐᖏᓚᐅᐱᓪᓚᑦᑎᑎᓃᑦ ᖃᐅᔨᓴᖅᑕᐅᕕᓂᑯᒥᓃᑦ. 
ᑕᐃᒪᐃᓕᐅᕈᓐᓇᖅᑐᒍᑦ. 
 
ᑭᓯᐊᓂᓕ ᑖᔅᓱᒧᖓ ᐊᐱᖅᑯᑎᒋᔭᖓᓄᑦ ᑖᓐᓇ ᐱᔾᔪᑎᒋᓗᐊᓐᖑᐊᖅᑐᒍ ᑐᓴᐅᒪᓐᖏᑦᑎᐊᖅᑐᖓᓕ ᑐᖏᓕᕋᓗ 
ᑐᓴᐅᒪᓐᖏᑦᑐᓂᓗ ᑖᔅᓱᒧᖓ ᐊᑕᐅᓯᕐᒧᑦ ᐱᔾᔪᑕᐅᔪᒧᑦ. ᐃᒻᒪᖃ ᐊᑲᐅᓂᖅᓴᐅᓇᔭᖅᑐᑦ, ᐃᒃᓯᕙᐅᑖᖅ, ᐅᕙᓐᓂ 
ᑐᑭᓯᑎᑎᑎᐊᒻᒪᕆᑉᐸᑦ ᕼᓐᑐ, ᑖᓐᓇ ᖃᐅᔨᓴᕐᑕᐅᑎᓇᓱᒍᓐᓇᕋᒃᑯ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐅᖃᓪᓚᖃᑎᖃᓚᐅᖅᑐᖅ ᐅᕙᓐᓂ ᐅᖃᖃᑎᒋᖅᑳᕐᓗᒍᖃᐃ 
ᑲᑉᐱᐊᓱᒻᒪᑕᐃᒃᑯᐊ ᓴᖅᑭᕐᑎᖁᔨᓐᖏᑐᐃᓐᓇᕆᐊᖃᕐᒪᑦ ᑲᑉᐱᐊᓱᒃᑲᒥ, ᒪᒥᐊᓇᖅᑑᒐᓗᐊᖅ ᑲᑉᐱᐊᓱᒻᒪᑦ. 
ᐱᔾᔪᑕᐅᓗᐊᖅᑐᒥᑦ ᖃᐅᔨᓴᖅᑎᑦᑎᓇᓱᑦᑎᓪᓗᒋᑦ. ᒥᓂᔅᑕ ᐅᖃᖃᑎᒋᓂᐊᖅᐸᕋ ᑐᖏᓕᖓᓗ ᑕᒪᔅᓱᒪ ᒥᔅᓵᓄᑦ 
ᐅᖃᖃᑎᒋᓚᐅᕐᓗᒍ ᑕᐃᓐᓇ ᐅᖃᖃᑎᒋᓚᐅᖅᓯᒪᔭᕋ ᓱᒍᒪᓗᐊᖁᔨᑉᐸᑦ ᑕᒪᔅᓱᒥᖓ ᑐᔅᓴᕋᕐᕕᒋᓛᖅᐸᔅᓯ 
ᑕᐃᒪᐃᖁᔨᓐᖏᑉᐸᑦ ᐅᐸᒍᑎᓐᖏᓪᓗᑎ ᑭᓯᐊᓂ ᐊᒻᒪ ᒐᕙᒪᒃᑯᑦ ᒪᒥᐊᓇᐅᒐᓗᐊᖅ ᑕᖅᑲᒃᑯᐊ 
ᐃᓱᒫᓘᑎᖃᕆᐊᖃᕐᒪᑕ ᑕᒪᑐᒥᖓ. ᑕᕝᕗᖓ ᐃᓱᓕᑲᐃᓐᓇᕐᓗᖓ.  
 
ᐱᖃᑖᑦᑕᐅᖅ ᐊᐱᖅᑯᑎᒋᔪᒪᒻᒥᔭᕋ ᐃᖅᑲᓇᐃᔭᖅᑎᑖᖅᐸᓪᓕᐊᓂᐅᑉ ᒥᔅᓵᓄᑦ ᑕᐃᒃᑯᐊ ᐃᖅᑲᓇᔭᑏᑦ 
ᖃᐅᔨᒪᒋᐊᖃᕐᑐᑦ ᓱᕐᓗ ᐅᖃᐅᓯᖃᕆᐊᖃᓲᖑᒻᒪᑕ ᐱᔪᒪᔪᓂᑦ ᖃᓄᖅ ᐱᑦᑎᐊᑲᐅᑎᒋᔪᓐᓇᕐᖓᑦ ᑕᐃᓐᓇ ᑕᐃᒃᑯᐊ 
ᖃᐅᔨᒪᔨᕆᔨᐅᔪᑦ ᐊᑎᖏᑦ ᐱᔪᒪᔭᐅᓲᖑᒻᒪᑕ ᑕᐃᒃᑯᐊ ᖃᐅᔨᓴᖅᑕᐅᖃᑦᑕᕐᑐᑐᐊᑦ ᑕᐃᒃᑯᐊ 
ᐃᖅᑲᓇᐃᔭᖅᑖᕋᓱᑦᑐᐃᑦ ᐊᑎᖏᑦ ᑕᐃᓯᒪᔭᖏᑦ ᖃᐅᔨᒋᐊᕕᐅᔪᓐᓇᕐᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ, ᒥᔅᑕ ᑐᑐ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᐃᒃᑯᓂᖓᕐᓴᐃᓐᓇᕐᓕ ᓱᕐᓗ ᐃᖅᑲᓇᐃᔮᖅᑖᕋᓱᑦᑐᑦ ᓇᓗᓇᐃᖅᓯᓇᔭᕐᒪᑦ ᐱᒧᑦ 
ᑐᑭᓯᒋᐊᒃᑲᓐᓂᕈᒪᑉᐸᑕ ᑖᒃᑯᐊ ᐃᖅᑲᓇᐃᔭᖅᑎᑖᕋᓱᐊᖅᑐᑦ ᑐᑭᓯᒋᐊᒃᑲᓐᓂᕈᒪᑉᐸᑎ ᐱᒧᑦ ᖃᐅᔨᒋᐊᕈᓐᓇᕋᔭᕐᒪᖔᑕ 
ᑖᓐᓇᓕ ᓇᒻᒥᓂᖅ ᑎᑎᕋᖅᐸᑦ ᐅᑯᐊ ᑕᕝᕙ ᖃᐅᔨᒋᐊᖅᑕᐅᑐᐃᓐᓇᕆᐊᓖᑦ ᑖᒃᑯᓄᖓ ᖃᐅᔨᒋᐊᖅᑕᐅᓇᔭᖅᑐᑦ 
ᑕᐃᒃᑯᐊ ᓇᓗᓇᐃᖅᓯᒪᔪᑦ ᐃᖅᑲᓇᐃᔮᖅᑖᕋᓲᑖᑕ ᑎᑎᖅᑲᖏᑕ ᐃᓗᐊᓂ ᓇᓗᓇᐃᖅᑕᐅᓯᒪᔪᐃᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋᓗ ᒥᓂᔅᑕ ᑭᐅᒻᒪᑦ ᑖᔅᓱᒥᖓ ᐊᒻᒪᓗᑦᑕᐅᖅ 
ᐊᐱᖅᓱᑲᑕᓕᖔᒐᔅᓯ ᐃᖅᑲᓇᐃᔮᖅᑖᕋᓱᑦᑐᒥᑦ ᓇᓕᐊᓐᓄᑐᐃᓐᓇᖅ ᐃᖅᑲᓇᐃᔮᔅᓴᒧᑦ ᐱᓇᓱᑦᑐᒥᑦ 
ᐃᖏᕐᕋᓂᖅᑕᖃᕐᐹ ᐱᓕᕆᕕᒃ ᑕᐃᓐᓇ ᐃᖅᑲᓇᐃᔭᕐᕕᑦᑖᕋᓱᑦᑐᖅ ᐊᐱᖅᓱᖅᑎᖏᑦ ᐊᑐᖃᑦᑕᕐᐹᑦ. 
ᐃᖅᑲᖅᑐᐃᕕᑎᒍᑦ ᐱᕋᔭᒃᑐᓄᑦ ᐅᕝᕙᓘᓐᓃᑦ ᐃᓚᐃᓐᓈᖅᓯᑦᑕᐃᓕᒪᓂᕐᒧᑦ ᐅᓐᓂᕐᓗᒍᑕᐅᔪᑦ ᑖᒃᑯᐊ 
ᖃᐅᔨᓴᖅᑕᐅᖃᑦᑕᖅᐹᑦ ᐃᖅᑲᓇᐃᔮᖅᑕᕋᓱᒃᑐᑦ. ᐊᒃᑐᐃᑐᐃᓐᓇᕆᐊᖃᖅᐸᑦ ᐃᖅᑲᓇᐃᔮᒃᓴᖓ ᑖᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑲ ᓗᐃ ᑕᐹᖅᔪᒃ: ᐃᓛᒃ, ᐃᖅᑲᓇᐃᔮᒃᓴᐃᑦ ᐊᔾᔨᒌᖃᑦᑕᖏᒻᒪᑕ.  
 
ᐃᓚᖏᓪᓗ ᓇᓗᓇᐃᖅᓯᓯᒪᔭᕆᐊᖃᖅᖢᑎᒃ ᐃᖅᑲᖅᑐᐃᕕᒃᑯᑦ ᐊᖅᑯᓵᖅᓯᓯᒪᔪᕕᓂᐅᖏᒃᑲᓗᐊᕐᒪᖔᑦ ᐅᕝᕙᓘᓐᓃᑦ 
ᐊᖅᑯᓵᖅᓯᓯᒪᔪᕕᓂᐅᓐᓂᖅᐸᑦ ᑕᒪᒃᑯᐊ ᐃᖅᑲᓇᐃᔮᑦ ᐊᔾᔨᖐᖃᑦᑕᖏᒻᒪᑕ ᐃᓚᖏᓪᓗ 
ᖃᐅᔨᓴᖅᑕᐅᖏᒃᑲᓗᐊᖅᖢᑎᒃ ᐃᖅᑲᓇᐃᔮᖅᑕᕈᓐᓇᖅᖢᑎᒃ ᐊᒻᒪᓗ ᐃᖅᑲᓇᐃᔮᑦ ᐃᓚᖏᑦ 
ᖃᐅᔨᓴᖅᑕᐅᔭᕆᐊᖃᖅᖢᑎᒃ.  
 
ᑖᓐᓇ ᐊᐱᕆᔭᖓ ᑐᑭᓯᒍᒃᑯᑦ ᐃ, ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᖃᐅᔨᓴᖅᑕᐅᓯᒪᔭᕆᐊᓖᑦ ᐃᖅᑲᖅᑐᐃᕕᒃᑎᒍᓪᓘᓐᓃᑦ 
ᐊᖅᑯᓵᖅᓯᒪᖕᒪᖔᑦ ᑕᒪᒃᑯᐊ ᖃᐅᔨᓴᖅᑕᐅᓇᔭᖅᖢᑎᒃ ᐃᓚᖏᑦ ᖃᐅᔨᓴᖅᑕᐅᔭᕆᐊᖃᖏᑦᑐᑦ ᐃᓛᒃ ᐊᔾᔨᒌᖏᒻᒪᑕ 
ᑕᒪᒃᑯᐊ ᐃᖅᑲᓇᐃᔭᕐᕖᑦ ᓴᓇᕝᕖᓂᓛᒃ, ᑕᐃᒪᓐᓇ ᐋᖅᑭᒃᓯᒪᓲᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑑᑎᖃᕈᓐᓇᕋᔭᕐᒥᖕᒪᑦ ᕿᒥᕐᕈᓇᒃᑎᓪᓗᓯ.  
 
ᐆᒃᑑᑎᒋᓗᒍ ᖃᐅᔨᒪᒐᒪ ᐃᖅᑲᓇᐃᔭᕐᕕᑦᑎᓐᓂ ᖃᓄᐃᖏᑦᑎᐊᕆᐊᖃᕐᓂᖅ ᖃᓄᐃᑦᑕᐃᓕᒪᓂᖅ 
ᐋᓐᓂᐊᕐᑕᐃᓕᒪᓂᕐᓗ ᑕᒪᒃᑯᐊ ᑕᐃᒪᓐᓇᕈᓘᔭᐅᖕᒪᑕ ᐃᓕᓐᓂᐊᖅᑎᑕᐅᕙᒃᖢᑎᒡᓗ ᐸᒡᕕᓴᐃᑦᑕᐃᓕᒪᓂᕐᒧᑦ, 
ᖃᓄᐃᓕᐅᕆᐊᖃᖅᐸ ᐃᒪᓐᓇᐃᓕᓐᓂᕐᐸᑦ.  
 
ᑕᐃᒪᓕ ᐅᒃᑑᑎᒋᓗᒍ ᑭᓇᑐᐃᓐᓇᖅ ᑭᒃᑯᓕᒫᖅ ᐱᔪᓐᓇᐅᑎᖏᓐᓄᑦ ᐊᑲᖅᓴᖏᓪᓗᓂ ᐅᓐᓂᕐᓗᒃᓴᐅᑎᖃᕐᓂᖅᐸᑦ 
ᖁᓄᔪᕐᓂᐊᖅᑕᐅᓂᕋᕐᓗᓂ ᑕᐃᒪ ᕿᒥᕐᕈᓇᒃᑕᐅᓇᔭᕆᕚ ᐱᓕᕆᕕᑦᓯᓐᓄᑦ ᑕᐃᓐᓇ 
ᐃᖅᑲᓇᐃᔭᖅᑎᑕᕆᔭᐅᓂᐊᖅᑐᖅ ᓈᒻᒪᒃᑲᓗᐊᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᐊᐱᖅᓱᕐᕕᑦ ᐃᓱᓕᒻᒪᑦ. ᑐᖏᓕᖓ ᒥᓂᔅᑕᐅᑉ, ᒥᔅ ᐅᒃᐱᒃ. 
 
ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᑐᐃᓐᓇᖅ ᐃᖅᑲᓇᐃᔮᒃᓴᖅᑖᕋᓱᒃᑎᓪᓗᒍ ᐃᒪᓐᓇ 
ᑕᑎᒋᔭᐅᔭᕆᐊᖃᓪᓚᒃᑎᓪᓗᒍ ᑕᐃᒪᓐᓇ ᐱᕋᔭᒃᓯᒪᖕᒪᖔᑦ.  
 
ᐅᕝᕙᓘᓐᓃᑦ ᐃᓅᖃᑎᒥᓂᒃ ᐃᓚᐃᓐᓈᖅᓯᔪᖃᖅᑐᕕᓂᐅᑎᓪᓗᒍ ᑕᐃᒪᓕ ᖃᐅᔨᓴᖅᑕᐅᓚᐅᕐᓗᓂ ᑭᓯᐊᓂ 
ᐱᕋᔭᒃᓯᒪᖏᒃᑲᓗᐊᕐᒪᖔᑦ ᑕᐃᑲᓂ ᖃᐅᔨᔭᐅᖄᕋᔭᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒃᑲᓐᓂᕈᒪᓪᓗᒍ.  
 
ᑕᐃᒃᑯᐊ ᓂᓪᓕᐅᑎᒋᒐᓛᓚᐅᕐᒥᔭᒃᑲ ᐃᒃᑯᐊ ᐊᐅᓚᑦᓯᔩᑦ ᐱᓕᕆᐊᕆᑎᓪᓗᑎᒍᑦ ᑖᓐᓇ. ᑕᐃᒃᑯᐊ 
ᑐᓴᖅᑎᑕᐅᖃᑦᑕᕋᑦᑕᐃᓛᒃ ᖃᓄᐃᓕᔾᔪᑎᒋᓂᕐᓗ ᐊᔪᖃᑦᑕᖅᖢᒋᑦ ᑕᐃᒃᑯᐊ staffing ᑕᒫᓂ 
ᐃᖅᑲᓇᐃᔭᖅᑎᓕᕆᓂᖅ ᐱᓕᕆᐊᖑᑎᓪᓗᒍ recruitment-ᓗ ᒥᒃᓵᓄᑦ.  

ᐅᖃᖅᓯᒪᑎᓪᓗᒍ ᑕᕝᕙᓂ, ᐊᒻᒪ Priority Hiring Policy ᐊᔾᔨᒌᖏᑦᑐᑦ ᑎᓕᔭᐅᖃᑦᑕᖅᑎᓪᓗᒋᑦ ᓴᓇᕝᕕᑦᓯᓐᓂᒃ 
ᐅᓇᓗ ᕿᓂᖅᓴᖅᑕᕋ ᖃᓄᖅ ᑕᐃᒃᑯᐊ process ᑕᒪᒃᑯᓂᖓ ᐱᔭᐅᖃᑦᑕᒻᒪᕆᒃᑐᑦ ᑎᑭᐅᑎᖏᓐᓂᒐᓂᒃ ᐅᕙᒍᑦ 
ᓱᕐᓗ MLA-ᖑᑎᓪᓗᑕ ᑐᓴᖅᑎᑕᐅᒍᑦᑕ.  
 
ᑕᐃᑲᓂᓕ ᓄᓇᑦᑎᓐᓂ ᓇᓗᓕᐅᖃᓚᐅᕋᒪᓕ ᖃᓄᐃᓕᐅᕆᐊᒃᓴᖅ ᑕᐃᒃᑯᐊ ᐃᓚᖏᑦ racist ᓄᓇᓕᕋᓛᓂᓪᓗ 
ᑐᓴᖅᐸᒃᖢᖓ ᑭᓯᐊᓂ ᐅᒡᒍᐊᓚᐅᖅᓯᒪᓪᓗᖓᓘᓐᓃᑦ. ᑕᒪᒃᑯᐊ ᐅᖃᖃᑎᒋᓂᖅ ᐱᓕᕆᕖᑦ ᐊᔪᕐᓇᖃᑦᑕᕐᒪᑕ 
ᖃᓄᐃᓕᔪᒃᓴᐅᕕᑕᓕ ᑕᒪᒃᑯᓂᖓ ᑐᓴᕌᖓᑦᑕ?  
 
ᐃᓱᒪᒐᓗᐊᕋᒪᓕ ᑕᐃᒃᑯᐊ orientation workshop-ᖃᑦᑕᕈᑎᖃᐃ 
ᑕᐃᒪᐃᑦᑐᖃᖃᑦᑕᖏᓐᓂᖅᓴᐅᒐᔭᖅᐸᓪᓚᐃᔫᒐᓗᐊᑦ respect-ᓯᖏᑦᑐᓪᓚᕆᐊᓗᒃᑕᖃᖃᑦᑕᕐᒪᓂᓛᒃ ᐃᓚᖏᓐᓂ 
ᐃᖅᑲᓇᐃᔭᕐᕕᐅᑉ ᐃᓗᐊᓂ ᐃᓄᖕᒥ ᐊᒻᒪ ᐃᓅᖏᑦᑐᓂᒃ. ᐃᓚᖏᑦ ᐱᐅᖏᑦᑐᓪᓚᕆᖕᒦᓲᑦ.  
 
ᑖᒃᑯᐊ ᑕᐃᒪᐃᑦᑐᖃᖅᑎᓪᓗᒍ ᑕᒪᒃᑯᐊ formal complaints ᐱᒋᐊᖏᓐᓂᖃᓂᖃᐃ conflict resolution party, 
ᐱᒋᐊᖅᑎᑦᑎᒃᑲᓐᓂᐊᖅᔪᒍᓐᓇᖏᓚᓯ ᐅᕙᒍᓪᓗ ᓅᑎᑦᓯᔪᖅ complaint-ᑐᐃᓐᓇᖃᑦᑕᕋᑦᑕ ᑕᐃᒪᐃᖃᑦᑕᕋᑦᑕ. 
ᐃᓱᒪᓕᓚᐅᖅᑐᖓᓕ ᒥᓂᔅᑕᐅ ᐅᖃᐅᑎᔪᓐᓇᖅᐸᑎᒍᖅᑲᐃ ᖃᓄᖅ ᑕᐃᒪᐃᑦᑐᓂᒃ ᑐᓴᕈᑦᑕ 
ᖃᓄᐃᓕᔭᐅᔾᔪᑎᒋᔭᕆᐊᖃᖅᐱᑎᒍᓪᓕ?  
 
ᐃᓱᒪᒋᓚᐅᕋᒪᓕ ᑕᒪᒃᑯᓄᖓ ᐱᕋᔭᖕᓂᕐᒧᑦ ᑎᑭᐅᑎᖏᓐᓂᖓᓂ ᐃᓐᓇᕐᒥᒃᓘᓐᓃᑦ ᑲᑎᖃᑎᒋᔭᐅᑲᐃᓐᓇᖃᑦᑕᕐᓗᑎᒃ 
ᑕᐃᒃᑯᐊ ᐃᖅᑲᓇᐃᔭᕐᕖᒃᑯᐊ ᐃᓗᐊᓃᑦᑐᑦ ᑕᐃᒪᐃᓕᐅᓗᐊᒐᓚᖃᑦᑕᖅᑐᑦ ᑐᓴᓲᖑᒐᑦᑕ ᐃᓚᖏᓪᓗ 
ᐱᐅᔫᖃᑦᑕᕆᓪᓗᑎᒃ.  
 
ᑕᐃᒃᑯᐊᓕ ᒥᓂᔅᑕ ᖃᓄᐃᓕᒐᔭᖅᐱᑦ ᑕᒪᑐᒧᖓ ᐃᑲᔪᕆᐊᕈᓐᓇᖅᐱᑕ ᖃᓄᑭᐊᖅ. ᑭᐅᔭᐅᔪᒪᒐᓗᐊᖅᑐᖓ 
ᑐᓴᖃᑦᑕᓪᓚᑦᑖᕋᑦᑕ ᐊᓪᓚᕝᕕᖓᓄᓪᓗ ᐃᓯᖅᑐᖃᓲᖑᓪᓗᓂ. ᑕᒪᐅᓐᖓᐅᓂᐊᓕᖅᑎᓪᓗᖓ 
ᑲᑎᒪᖃᑎᖃᖅᑲᐅᖕᒥᔪᖓ ᑎᑎᖅᑲᖏᑦ ᐱᓯᒪᔭᕋᓗᐊᕋ ᑐᓂᕐᕈᑎᒋᔪᒪᑦᑎᐊᖏᖢᒍᓗ ᑕᐃᓐᓇ ᑎᑎᕋᖅᑐᖅ 
ᐊᒃᓱᕈᓪᓚᕆᒃᑐᖅ community-ᒥᒃᓗ dedicated ᑕᒪᒃᑯᓄᖓ volunteer groups-ᓄᑦ 
ᐃᖅᑲᓇᐃᔭᓪᓚᕆᖃᑦᑕᕆᓪᓗᓂ. ᑕᐃᒪᐃᓕᐅᖃᑦᑕᖁᔭᐅᔪᓐᓃᒪᕆᓚᐅᖅᓯᒪᖕᒥᔪᕉᖅ ᑕᐃᓐᓇ ᐊᕐᕌᓂ 
ᐅᖃᐅᓯᕆᓚᐅᖅᓯᒪᔭᕋ volunteer-ᒐᓚᖕᓄᑦ. ᒥᓂᔅᑕ ᐃᑲᔪᕈᐊᕈᓐᓇᖅᐱᑎᒍᖅᑲᐃ ᖃᓄᒃᑲᓐᓂᖅ ᐱᔪᒃᓴᐅᕕᑕ 
ᑕᐃᒪᓐᓇ ᑐᓴᖅᑎᓪᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᕐᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ ᐊᑲᐃᓪᓕᐅᕈᑕᐅᖃᑦᑕᖅᑐᖅ ᑐᓴᐅᒪᔭᕗᑦ. ᐃᓛᒃ 
ᒪᕐᕉᖕᓂᖃᐃ ᑭᐅᔪᓐᓇᖅᑐᒍᑦ.  
 
ᑕᒪᒃᑯᓂᖓ ᑐᓴᕈᒪᔪᐊᓗᑐᐃᓐᓇᐅᒍᓗᐊᖅᑐᒍᑦ ᓲᕐᓗ ᐃᖅᑲᓇᐃᔭᖅᑐᓕᕆᔨᒃᑰᔪᑎᒍᑦ ᐃᒻᒪᖄ ᒐᕙᒪᓕᕆᔨᒃᑯᓪᓘᓐᓃᑦ 
ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᐱᓕᕆᕕᐅᒐᓗᐊᖅᑎᓪᓗᒋᑦ ᑭᓯᐊᓂ 
ᐅᕙᒍᑦ ᐃᖅᑲᓇᐃᔭᖅᑐᓕᕆᔨᐅᔪᑎᒍᑦ ᑕᒪᒃᑯᓂᖓ ᑐᓴᕈᒪᑐᐃᓐᓇᓪᓚᕆᒃᐳᒍᑦ ᑕᐃᒃᑯᐊ ᐱᓕᕆᐊᒃᓴᒥᓂᒃᑕᐅᖅ 
ᐊᖏᖃᑎᖃᖅᓯᒪᒐᓗᐊᕐᒪᑕ ᐱᓕᕆᕕᔪᑦ ᑕᒪᑐᒧᖓ ᐃᓛᒃ ᐊᑐᐊᒐᕆᔭᑦᑎᓐᓂᑦ ᐃᓄᖕᓂᑦ 
ᐃᖅᑲᓇᐃᔭᖅᑎᑖᕋᓱᐊᖃᕐᓂᕐᒧᑦ.  
 
ᒫᓐᓇᓗ ᕿᒥᕐᕈᕙᓪᓕᐊᒐᑦᑕ ᐋᖅᑭᒃᓯᕙᓪᓕᐊᓪᓗᑕᓗ ᑖᔅᓱᒧᖓ ᐊᑲᐃᓪᓕᐅᕈᑎᖃᖅᐸᒃᑐᑦ ᖃᓄᖅ ᐃᒻᒥᖕᓄᑦ 
ᐋᖅᑭᖃᑎᒌᒃᑐᒃᓴᐅᖕᒪᖔᑕ ᑖᓐᓇ ᓴᓇᕝᕕᒋᔭᖓᑦ ᓲᕐᓗ ᖁᕕᐊᒋᔭᐅᓂᐊᕐᒪᑦ ᐅᐸᒃᑕᐅᖃᑦᑕᕆᐊᒃᓴᖅ 
ᖁᕕᐊᒋᔭᐅᓗᓂ ᐊᖓᔪᖅᑳᖏᓪᓗ ᐃᖅᑲᓇᐃᔭᖅᑎᖏᓪᓗ ᑐᑭᓯᐅᒪᖃᑦᑕᐅᑎᓗᑎᒃ. ᑕᐃᒪᐃᑦᑐᒥᒃ ᒫᓐᓇ ᐊᑐᐊᒐᕐᒥᒃ 
ᕿᒥᕐᕈᕙᓪᓕᐊᒐᑦᑕ. ᑖᓐᓇ Public Services Act ᐅᖃᐅᓯᕆᖅᑲᐅᔭᐃᑦ ᑖᔅᓱᒪ ᐃᓗᐊᓂ ᒫᓐᓇ ᑕᒪᒃᑯᓂᖓ ᖃᓄᖅ 
ᐊᑲᐃᓪᓕᐅᕈᑎᖃᖅᑐᑦ ᓴᐃᒪᓇᖅᑐᒧᑦ ᐋᖅᑭᒍᓐᓇᕐᒪᖔᑕ ᐃᒪᓐᓇᐃᓕᐅᖓᔪᒥᒃ.  

ᐊᒻᒪᓗ ᐊᑐᐊᒐᕐᒥᒃ ᒫᓐᓇ ᐱᐊᓂᒃᓯᒪᕈᔪᒃᑲᓗᐊᖅᑐᒍᑦ ᑕᒪᒃᑯᓄᖓ ᓲᕐᓗ ᓴᓇᕝᕕᐅᔪᑦ ᐃᓗᐊᓂ 
ᐸᒡᕕᓴᓗᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ ᓯᐊᓛᖑᓗᐊᖅᐸᒃᑐ ᐅᕝᕙᓘᓐᓃᑦ ᓇᕐᕈᒋᔭᐅᔪᑦ 
ᐃᖅᑲᓇᐃᔭᕈᓐᓇᕐᓂᖓᑕ ᓯᓚᑖᒎᖓᔪᒥᒃ ᐱᔾᔪᑎᖃᖅᖢᓂ ᐃᓄᒃᐸᓘᓐᓃᑦ ᖃᓪᓗᓈᖑᒃᐸᓘᓐᓃᑦ ᓲᕐᓗ ᓇᕐᕈᒋᔭᐅᔪᑦ. 
ᑕᒪᒃᑯᐊ ᐋᖅᑭᒃᐹᓪᓕᕈᑎᒃᓴᖏᓐᓂᑦ ᒫᓐᓇ ᐊᑐᐊᒐᕐᒥᒃ Anti-Harassment Policy-ᒥᒃ ᓇᓗᓇᐃᒃᑯᑎᖃᖅᖢᑎᒍᑦ 
ᑖᓐᓇ ᐅᖃᐅᓯᕆᓚᐅᖅᑕᕋ ᒫᓂ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᓐᓄᑦ ᕿᒥᕐᕈᔭᐅᖕᒪᑕ 
ᐃᓄᒃᓯᐅᑕᐅᔾᔫᒥᒐᓗᐊᕐᒪᖔᑕ ᐋᓪᓚᐅᓪᓗᐊᖏᒃᑲᓗᐊᕐᒪᖔᑕ ᐃᓄᖕᒧᑦ ᐃᖅᑲᓇᐃᔭᖅᑎᐅᔪᒧᑦ. ᑖᓐᓇ ᖃᐃᑕᐅᒃᐸᑦ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᑐᓂᕐᕈᑎᒋᓂᐊᖅᖢᒍ.  
 
ᒫᓐᓇ ᑕᒪᒃᑯᐊ ᐃᓛ ᑕᒪᑐᒪᓂ ᐊᕐᕌᒎᒋᔭᑦᑎᓐᓂᑦ ᐅᐱᕐᖔᖅ ᐅᐱᕐᖔᒃᓴ ᑕᒪᓐᓇ ᑲᔪᓯᑎᑦᑐᒪᔭᕋᓗᐊᕗᑦ. 
ᑖᒃᑯᐊᖑᓚᐅᖅᑳᖅᑎᓐᓇᒋᑦ ᑐᓴᐅᒪᔪᒪᑐᐃᓐᓇᖅᑐᐊᓘᒐᓗᐊᖅᑐᒍᑦ ᐊᑲᐃᓪᓕᐅᕈᑕᐅᔪᓂᒃ ᑖᒃᑯᐊ ᐱᓕᕆᕕᐅᔪᑦ 
ᐱᓕᕆᖃᑎᒋᓇᓱᒃᑲᔭᕋᑦᑎᒍᑦ ᐃᓛᑦ ᒥᓂᔅᑕᐅᑉ ᑐᖏᓕᖓᑦ ᐊᒻᒪᓘᓐᓃᑦ ᐅᕙᓐᓄᑦ ᑐᕌᖓᓇᔭᖅᐸᑦ ᒥᓂᔅᑕᐅᖃᑎᒐ 
ᐱᓕᕆᕕᐅᔪᒧᑦ ᑕᐃᓐᓇ ᑎᑭᓕᓇᔭᖃᒃᑯᑦ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕋᔭᕐᒪᖔᑕ.  
 
ᑕᒪᔾᔭᕈᓘᔭᐅᖕᒪᑕ ᕿᒥᕐᕈᔾᔪᑎᒋᔪᓐᓇᖅᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦ, ᒥᓂᔅᑕ. ᑖᓐᓇ ᑐᓐᖓᓇᕐᓕᖅᐹᓕᖅᑐᖅ ᑕᐃᒪᓐᓇ 
ᐅᖃᐅᑎᒍᓐᓇᖃᑦᑕᓂᐊᖅᑕᒃᑲ ᑕᐃᒪᓐᓇ ᑕᒪᑐᒥᖓ ᐅᖃᐅᓯᕆᔭᒥᓂᕐᓂᒃ. ᐃᓱᒪᒐᒪᓕ ᑕᕝᕙᓂ ᐱᒋᐊᖏᓐᓂᖏᓐᓄᓐ 
ᐊᒃᓱᕈᓗᐊᖏᓐᓂᖏᓐ, ᐃᓛᒃ ᐱᕋᔭᓗᐊᖏᓐᓂᖏᓐᓂ ᑕᐃᒃᑯᐊ ᑲᑎᑎᑕᐅᓵᓕᖃᑦᑕᕈᑎᒃ ᐊᕗᖓ 
ᐱᑦᑎᕆᐅᖏᓂᖅᓵᓗᒻᒨᖃᑦᑕᕋᔭᖏᓇᑦᑕ.  
 
ᑕᕝᕙᓂ ᐊᐱᖅᑯᑎᒋᔪᒪᔭᕋ: ᓯᕗᓪᓕᕐᒥ ᑭᐅᔭᐅᑲᐃᓐᓇᑎᓪᓗᒍ ᐊᐱᖅᑯᑎᖃᕈᒪᒐᒪ ᑕᕝᕙᓂ ᑕᐅᑐᕋᓐᓈᑕᑦᑎᓐᓂ D-
6, ᑖᒃᑯᐊ 319 ᑕᐅᓴᓐᑕᖃᒻᒪᓐ Purchase Services ᑖᒃᑯᐊᖃᐃ ᓱᓇᓪᓚᒃᑖᓄᑦ, ᑕᐃᒃᑯᐊ ᓂᐅᕕᖅᓯᒪᔭᓯ 
ᓱᓇᐅᒻᒪᖔᖅ ᐱᔨᑦᑎᕈᑏᑦ ᑖᓐᓇ ᐅᖃᐅᓯᕆᔪᓐᓇᖅᑭᓯᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᕿᓂᖅᑐᐊᓘᑲᐅᑦᑐᕋᓱᒃᑲᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᔨᒌᖏᒃᑯᓘᔭᖅᑐᓂᒃ 
ᒐᕙᒪᒃᑯᓐ ᐃᖅᑲᓇᐃᔭᖅᑎᖏᓂᓛᒃ ᐱᔨᑦᑎᕋᖅᑕᐅᓇᕐᒪᓐ ᓲᕐᓗ ᒪᑯᐊ ᕿᒥᕐᕈᓇᕙᕈᖅᑎᒍ ᐱᓕᕆᐊᒃᓴᒧᖅᑲᐃ 
advertisement ᓲᕐᓗ. ᒪᑯᐊᓗ ᐃᓛᒃ ᑕᐃᒃᓱᒧᖓ ᑐᕌᖓᓗᐊᓐᖑᐊᖅᑐᖅ 319 ᑕᐅᓴᓐ ᐊᒻᒪ ᐄ, ᑕᐃᒃᓱᒧᖑ 
ᑐᕌᖓᓗᐊᓐᖑᐊᖅᑐᖅ, ᐃᒃᓯᕙᐅᑖᖅ, ᑐᕌᖓᓗᐊᕐᖑᐊᖅᑐᖅ ᓴᓇᔭᒃᓴᓄᑦ ᓴᖅᑭᑦᑎᓂᖅ ᐊᒻᒪᓗ 
ᐃᖅᑲᓇᐃᔭᖅᑎᑖᕋᓱᓐᓂᖅ. ᑕᒪᒃᑯᓄᖓ ᑐᕌᖓᓗᐊᓐᖑᐊᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦ. ᑖᓐᓇ 319 ᑕᐅᓴᓐ ᒐᕙᒪᒃᑯᓕᒫᓄᑦ, ᐱᓕᕆᕕᓕᒫᓄᑦ ᑐᕌᖅᑐᖅ. ᑖᒃᑯᐊᓕ ᑯᐊᐳᕇᓴᓐᑯᓐ 
ᐃᖅᑲᓇᐃᔭᖅᕕᖏᓪᓕ ᑖᓐᓇᓕ ᑕᕝᕗᖓ ᐃᓚᐅᖏᑦᑑᖅ, ᑕᐃᒃᑯᓄᖓ advertise-ᖃᑦᑕᖅᑕᖏᓐ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᑰᓕ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᓐ ᐃᓚᐅᒐᔭᖅᑐᓐ ᑕᕝᕗᖓ ᐊᑭᖏᓐᓄ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓕ Crown Corporation, ᐃᓪᓗᓕᕆᔨᕐᔪᐊᒃᑯᑐᐃᓐᓇᐅᖏᒻᒪᑕ, 
ᑕᕝᕙᓃᒃᑯᓪᓕᒎᖅ. ᑕᐃᒃᑯᐊᓕᑭᐊᖅ ᐆᒻᒪᖅᑯᑎᓕᕆᔨᒃᑯᓐ ᑕᒪᒃᑯᐊ ᓄᓇᕗᑦ Development Corporation 
ᐊᓯᖏᓪᓗ 

ᐊᒥᓱᒐᓚᕈᓗᐃᓐ ᑕᐃᒃᑯᐊ Crown Corporations. ᑕᐃᒃᑯᐊᓕ ᑕᕝᕙᓃᖃᑕᐅᖏᑦᑑᓐ, ᐃᓛᒃᑯᓪᓕ 
ᐱᓕᕆᖃᑦᑕᕐᒥᔫᓐ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᑰᓕ. ᒥᔅ ᐅᒃᐱᒃ. 
 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓛᒃᑰᖓᒐᔭᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ. ᐃᓛᒃ ᒪᓕᒐᓯ ᑕᒪᑦᓱᒧᖓ ᖃᓄᐃᓕᖓᒻᒪᑕᑭᐊᖅ ᑖᒃᑯᐊ ᑐᓴᖃᑦᑕᖅᑐᓕᕆᔨ newspaper-
ᒧᐃᓐᓇᕐᒧᑦ ᑖᓐᓇ ᑐᕌᖓᔫᔮᕐᒪᓐ. ᒪᓕᒐᖃᕋᑦᓰ ᑕᒪᒃᑯᐊ newspaper-ᑯᓐ ᑭᓯᐊᓂ ᐱᒋᐊᖃᑉᐹᓚᔪᒥᒃ ᓈᓚᐅᑎᑦ 
ᑕᐃᒃᑯᐅ ᓲᕐᓗ ᐊᔪᖅᑐᑎᒃ ᐃᓚᖏᓐ, ᐃᓚᖏᑦ ᐊᔪᓐᖏᒃᑲᓗᐊᖅᑐᑎᒃ CBC-ᑯᓐ. ᑖᓐᓇ ᐅᖁᐅᑎᔭᐅᒍᓐᓇᖅᑯᖔᖅ 
ᑖᓐᓇ 300,000 newspaper-ᒧᐃᓐᓇᕐᓄᑦ job ads ᑐᕌᓚᖓᔪᐃᓐᓇᕐᓄᑦ ᐱᑕᖃᑉᐹ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ:  ᐃᓛᒃ ᑕᒪᒃᑯᐊ ᓲᕐᓗᖃᐃ ᐃᒪᓐᓇᐃᑦᑐᒥᒃ ᐊᑐᖃᑦᑕᕋᑦᑕ ᑳᓐᑐᕌᒃᑦ-ᓯᖃᑦᑕᖅᐳᒍᑦ 
ᐊᔮᔭ, ᑕᐃᓐᓇ ᐃᓄᒃᑎᑑᓕᖅᑎᓯᒪᔪᑦ. ᑖᓐᓇ ᓲᕐᓗ ᑳᓐᑐᕌᒃᑦ-ᖃᕐᕕᒋᒐᑦᑎᒍᑦ ᓴᓇᔭᒃᓴᓂᒃ ᓴᖅᑮᓂᐊᖅᑎᓪᓗᑕ ᑖᒃᑯᐊ 
ᐋᖅᑮᒃᓱᐃᕙᒃᑐᑦ ᓲᕐᓗᒃ Nunatsiaq News, Kivalliq News ᐊᒻᒪᓗ Nunavut News. 
ᐅᖃᐅᓯᕆᐊᓂᖅᑲᐅᔭᕋᖃᐃ. ᐊᒻᒪᓗ ᐊᓯᖏᓐᓂᒃ newspapers-ᓂᒃ ᖃᓪᓗᓈᑦ ᐃᓚᖏᑦ ᖃᓪᓗᓈᑦ ᓄᓇᖓᓐᓄᑦ 
newspapers-ᓄᑦ ᖃᐅᔨᒋᐊᕆᐊᖃᖃᑦᑕᕋᑦᑕ. ᑭᓯᐊᓂ ᒪᑯᓄᖓ T.V.-ᒃᑯᓪᓘᓐᓃᑦ, T.V.-ᒃᑯᑦ ᑕᐃᒃᑯᑎᒎᓇ 
ᐱᑕᖃᖃᑦᑕᓕᕐᒥᔫᒐᓗᐊᖅ ᑕᐃᒃᑯᐊ ᑯᐊᐸᒃᑯᑎᒍᑦ cable-ᖁᑎᖏᑎᒍᑦ ᓴᖅᑭᔮᖃᑦᑕᖅᑐᑦ ᑕᐃᒃᑯᐊᑦᑕᐅᖅ 
ᐊᑭᓕᖃᑦᑕᕐᒥᔭᕗᑦ.  
 

ᓈᓚᐅᑎᒃᑯᑦ ᐊᑭᓕᐅᑎᓂᒃ ᐅᔾᔨᕈᓱᖅᑰᙱᑦᑐᒍᑦ ᐃᓛᒃ ᐱᑕᖃᙱᑦᑐᕐᖏᓚᖅ ᓈᓚᐅᑎᒃᑯᑦ. ᐊᓯᓕᒫᖏᑦ ᑕᐃᒪ 
ᐊᑐᖅᓯᒪᔭᕗᑦ ᐊᑭᖃᖅᖢᑎᒃ ᑭᓯᐊᓂ ᓈᓚᐅᑎᒃᑰᖅᓯᒪᔪᓂᒃ ᐱᑕᖃᙱᑦᑐᖅ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ. ᑖᓐᓇ, ᕼᐃ ᑕᐃᒃᑯᐊ ᐅᖃᓕᒫᒐᕐᓃᑦᑐᐃᑦ newspaper-ᓕᕆᔨᓂᓗ ᐊᑐᐃᓐᓇᐅᔪᑦ ᑖᓐᓇ 
ᐃᑲᔪᕐᓂᖃᖅᑐᖅ ᓇᓗᓇᙱᑦᑎᐊᖅᑐᖅ ᐊᑐᖅᑕᐅᒐᔪᓐᓂᖅᐹᖑᔪᒃᓴᐅᓪᓗᑎᒡᓗ newspaper ᕿᓂᖅᓴᖅᑐᓄᑦ 
ᐱᓕᕆᐊᒃᓴᓄᑦ.  
 

ᑭᓯᐊᓂᑦᑕᐅᖅ ᑕᐃᒃᑯᐊ ᓄᓇᓕᓐᓂ ᑐᓴᐅᒪᕚᓪᓕᖅᑎᑦᑎᓂᐊᕈᑦᑕ ᓈᓚᐅᑎᒃᑯᑦ ᑭᓯᐊᓂ ᐱᐊᓕᓂᖅᐸᐅᓛᖑᒻᒪᑕ 
ᑖᓐᓇ ᒐᕙᒪᒃᑯᑦ ᐃᑲᔪᖅᓯᕆᐊᖃᖅᑕᖓᑦ. ᒪᓕᒐᖅᑕᖃᖅᑲᐅᒥᖕᒪᑦ non-profit corporation-ᖑᒍᕕᑦ ᑕᒪᒃᑯᓂᖓ 
ᐊᔪᖅᐳᓰᓚᔪᖅᑕᖃᙱᑦᑎᐊᕐᖓ ᓲᕐᓗ ᐅᖃᕈᓐᓇᖅᑐᖓ ᐃᓕᓐᓂᐊᖅᑐᓕᕆᔨᒃᑯᑦ ᐃᔨᒋᒐᑦᑎᒍ ᑲᖏᖅᖠᓂᕐᒥᒃ. 
Non-profit-ᖑᔪᓂᒃ ᑎᒥᓂᒃ ᐊᑐᕐᒪᑕ debts-ᓕᒫᕌᓗᖕᓂᒃ ᑳᓐᑐᕌᒃᑦ-ᓯᒪᒡᓗᑎᑦ ᐃᓕᓐᓂᐊᖅᑐᓄᑦ 
ᐊᔾᔭᖅᑐᒐᖏᓐᓂᒃ. ᐃᒪᐃᓕᐅᖃᑦᑕᕐᒪᑕᐃ, non-profit ᑐᑭᒋᒻᒪᒍ ᐄ, ᑐᓂᐅᖅᑲᐃᒍᓐᓇᖅᑐᑎᑦ 
ᐱᓕᕆᐊᕆᖁᔭᑦᑎᓐᓂᒃ profit-ᓕᐅᙱᑐᐊᕈᕕᑦ.  
 

ᐃᒪᓐᓇ ᑐᑭᓯᐅᒪᒐᒃᑯᓕ ᐅᓇ ᖃᓄᖅ ᐊᑭᑐᑎᒋᓇᔭᖅᑲ ᐃᒪᓐᓇ ᐆᒥᖓ ᓴᖅᑭᑎᑦᑎᓂᐊᕈᔅᓯ profit-
ᓕᐅᙱᑐᐊᖅᑲᑕ. ᐅᕙᑉᑯᓪᓕ ᑕᐃᒪ ᑳᓐᑐᕌᒃᑦ-ᑕᐅᔪᓐᓇᕐᒥᔪᑦ bill-ᔪᓐᓇᕐᒥᔮᓯ at cost profit margin-
ᓕᐅᙱᑐᐊᕈᔅᓯ. ᑖᓐᓇ ᑕᐃᒪ ᐃᓱᒪᒋᓪᓗᒍ ᑖᓐᓇ ᐅᕙᑉᑯᓪᓕ ᐃᓚᒋᔭᐅᓕᕈᔅᓯ ᑭᓯᐊᓂ ᑕᐃᒃᑯᓄᖓ 
ᐱᒋᐊᕆᔪᓐᓇᖅᑯᓰᓚᔪᒥᒃ ᑕᑯᓯᓚᙱᑦᓯᐊᖅᑐᖓ. ᑖᓐᓇ ᐅᖃᐅᓯᕆᑐᐃᓐᓇᖅᑕᕋ. ᓱᓇᓕᒫᖅ ᐊᑭᖓᓄᑦ 
ᐊᑭᓪᓗᐊᑦᓯᐊᖓᓄᑦ profit-ᓕᐅᙱᑐᐊᕈᓂ ᓂᖏᙱᑐᐊᕈᓂ ᑕᒪᒃᑯᐊ ᑎᒥᐅᔪᑦ 
ᓇᒻᒥᓂᖁᑎᖑᓪᓚᕆᙱᒃᑲᓗᐊᕐᓗᑎᑦ ᐱᓕᕆᔪᓐᓇᕐᖓᑕ. ᐊᔭᐅᕆᐊᒃᑲᓐᓂᑐᐃᓐᓇᖅᑕᒋᑦ ᑖᓐᓇ ᖃᐅᔨᓴᓕᕈᖕᓂ 
ᑕᒪᒃᑯᐊᕐᖓᐃ ᐃᓱᒪᒋᑦᓯᐊᕐᓂᐊᖅᐸᑎᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ ᐊᐱᖅᑯᓯᐅᙱᑦᑑᒐᓗᐊᕐᒥᒃ ᒥᓂᔅᑕ ᑭᐅᔪᒪᑐᐊᕈᕕᐅᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᓐᓇ ᐅᖃᐅᓯᕆᓚᐅᖅᑕᖓᑦ ᑕᐃᒪᓐᓇ-ᑕᐃᓐᓇ ᓱᓕ ᒫᓐᓇ ᖃᐅᔨᓴᖅᑎᑦᑎᒐᑦᑕ 
ᓈᓚᐅᑎᒃᑯᑦ ᖃᓄᖅ ᑐᓴᖅᓴᐅᑎᑦᑎᖃᑦᑕᕈᓐᓇᕐᒪᖔᑦᑎᓐᓂᒃ ᐊᔾᔨᒌᙱᑯᓘᔭᖅᑐᓂᒃ ᐊᒻᒪᓗ ᒪᓕᒐᓕᕆᔨᒃᑯᑦ ᒫᓐᓇ 
ᕿᒥᕐᕈᑎᒃᑲᑎᒍᑦ  



ᓇᒡᒐᔾᔭᐅ, ᕕᕝᕗᐊᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᖃᓄᖅ ᐊᑭᓕᖅᓱᐃᑦᑎᐊᒃᑲᓐᓂᕈᓐᓇᕋᔭᕐᒪᖔᑦᑕ ᓈᓚᐅᑎᕋᓛᓄᑦ ᑕᒪᒃᑯᓄᖓᓗ. ᑕᒪᓐᓇ ᐅᖃᐅᓯᕆᕋᑖᖅᑕᖏᑦ 
ᐃᑉᐱᒋᑦᓯᐊᖅᑕᕗᑦ. ᐊᒻᒪᓗ ᐸᕐᓇᒃᐸᓪᓕᐊᓇᓱᒃᐳᒍᑦ ᖃᓄᖅ ᑐᓴᒐᒃᓴᐃᑦ ᑕᒪᒃᑯᐊ ᓯᕗᒻᒨᑎᒃᑲᓐᓂᕆᐊᖃᕐᒪᖔᑦᑕ 
ᓄᓇᓕᕋᓛᓄᑦ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᒡᕙᓃᑦᑐᒍᑦ D-6. (ᑐᓵᔨᑎᒍᑦ) ᐃᖅᑲᓇᐃᔭᖅᑐᓕᕆᔨᒃᑯᑦ. 
ᐃᖅᑲᓇᐃᔮᖅᑎᑦᑎᓂᕐᒧ. ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. $5,084,000. ᐊᖏᖅᐱᓯ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐃᒃᓯᕙᐅᑕᖅ (ᑐᓵᔨᒃᑯᑎᒍᑦ): ᒪᑉᐱᕐᓗᒍ D-7. ᐃᖅᑲᓇᐃᔭᖅᑐᓕᕆᔨᒃᑯᑦ. ᓄᓇᓕᓐᓂ ᐊᐅᓚᓂᖏᑦ ᐊᐅᓚᑕᐅᔪᑦ. 
ᑲᑎᑦᑐᒋᑦ ᐊᐅᓚᓂᖏᓐᓄᑦ. $2,775,000. ᐊᖏᐱᓯ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐃᒃᓯᕙᐅᑕᖅ: ᒪᑉᐱᒐᖅ D-8. ᐃᖅᑲᓇᐃᔭᖅᑐᓕᕆᔨᒃᑯᑦ. ᐃᖅᑲᓇᐃᔮᓂᒃ ᖃᐅᔨᓴᖅᑏᑦ ᐃᖅᑲᓇᐃᔮᓂᒃ 
ᐋᖅᑭᒃᓯᒪᓂᖓᓂᒃ ᐋᖅᑭᒃᓱᐃᔩᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. $807,000. ᐊᖏᐱᓯ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐃᒃᓯᕙᐅᑕᖅ: ᒪᒃᐱᒐᖅ D-9. ᐃᖅᑲᓇᐃᔭᖅᑐᓕᕆᔨᒃᑯᑦ. ᐊᕕᒃᑐᖅᓯᒪᓂᖓᑦ ᐊᒡᒍᖅᓯᒪᓂᖓᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᐅᔪᖅ. ᐊᐅᓚᑕᐅᓂᖏᓐᓄᑦ ᒪᑭᒪᓂᖏᓐᓄᑦ. $723,000. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᕆᔾᔪᑎᒋᐊᕐᔪᒍᒪᓪᓗᒍ ᑕᐃᒃᑯᐊ ᑕᒡᕙᓂ ᐃᓄᐃᑦ 
ᓴᓇᔪᓐᓇᖅᓯᕚᓪᓕᕈᑎᒃᓴᖓᓄᑦ ᑐᑭᒧᐊᒍᑕᐅᕙᓪᓕᐊᔪᐃᑦ ᐋᖅᑭᒃᓯᒪᔪᐃᑦ. 
 

ᑐᓴᖅᑎᑕᐅᖃᑦᑕᓚᐅᕐᒥᒐᒪ ᐃᒪᐃᓕᖓᔪᒥᒃ, ᑕᐃᒃᑯᐊ ᓴᓇᓚᐅᐱᓪᓚᒃᑎᑕᐅᒋᐊᖅᖢᑎᒃ ᐃᓚᖏᑦ ᑕᒡᕗᖓ casual 
positions ᓴᓇᓚᐅᐱᓪᓚᖕᓂᐊᑐᐃᓐᓇᖅᑐᓄᑦ ᐃᓂᒋᔭᐅᓲᓄᑦ ᑕᒡᕙᓃᓕᖅᑎᓪᓗᒋᑦ ᓱᓇᒧᑦ ᐱᔭᒃᓴᒧᑦ 
ᑕᒡᕙᓂᔅᓴᐃᓐᓇ ᓱᕐᓗ ᑖᓐᓇ ᓇᐃᓐᓂᐊᓚᐅᕋᓗᐊᖅᖢᑎᒃ ᓴᓇᕝᕕᒃ ᓴᓇᑎᑕᐅᕌᕐᔪᑐᐃᓐᓇᕐᓂᐊᓚᐅᕋᓗᐊᖅᖢᓂ 
ᑕᐅᕗᖓᕐᔨᐅᔭᓕᖅᖢᓂ ᐃᓚᖏᑦ 9 ᑕᖅᑮᑦ ᐃᓚᖏᑦ ᐊᑕᐅᓯᕐᒧᑦ ᐊᕐᕌᒍᒧᑦ casual positions-ᒥᖢᑎᒃ 
ᓴᓇᔪᑐᖃᐅᓕᖅᖢᑎᒃ ᓈᒻᒪᐅᑎᒐᑎᒡᓗ ᑖᒃᑯᓄᖓ ᐱᕚᓪᓕᕈᑕᐅᓲᓄᑦ ᐃᑲᔫᑎᒋᔭᐅᓲᓄᑦ ᓴᓇᔪᑐᖃᕐᓄᑦ ᐊᒻᒪᓗ 
ᐃᓚᖏᑦ ᐊᐱᕆᖃᑦᑕᖅᓯᒪᓂᕋᕋᓗᐊᖅᖢᑎᒃ casual-ᒦᑦᑐᐊᓗᑐᐃᓐᓇᐅᓕᕐᓂᕐᒥᓂᒃ ᖃᐅᔨᒋᐊᕋᓱᐊᖅᑐᓂᒃ. 
 

ᑭᓯᐊᓂ ᑕᐃᓐᓇ ᓄᓇᑦᑎᐊᑉ ᒐᕙᒪᒃᑯᖏᓐᓂ ᐊᑐᐊᒐᒃᓴᐅᓚᐅᖅᓯᒪᔪᖅ policy ᐊᑐᐊᖃᑦᑕᓚᐅᖅᓯᒪᔭᕗᑦ ᓱᕐᓗ 
6ᓂᒃ ᑕᖅᑭᓂᒃ ᐃᖅᑲᓇᐃᔭᓕᕆᓂ ᑕᒡᕙᓂ casual-ᖑᓗᓂ ᓇᓗᓇᐃᖅᑐᕉᖅ ᐃᓕᔭᐅᓪᓚᑦᑖᕆᐊᖃᓕᕐᒪᑦ ᑖᓐᓇᓗ 
ᓴᓇᕝᕕᒃ ᐅᒃᑯᐃᖅᑕᐅᔭᕆᐊᖃᓕᖅᖢᓂ ᐃᓄᒋᔭᖓ ᑕᒡᕙᓃᖏᓐᓇᑐᐃᓐᓇᕈᓐᓇᖅᓯᓂᕋᖅᑕᐅᓪᓗᓂ ᑕᒪᓐᓇᓕᑭᐊᖅ 
ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑲ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᑕᒪᓐᓇ ᓱᕐᓗ ᑕᖅᑭᓄᑦ ᑎᓴᒪᓄᑦ ᐃᓱᖃᕐᓗᒍ casual-
ᖑᔪᓐᓇᖅᑐᖅ ᓱᕐᓗ ᐅᖓᑖᓅᓂᐊᖅᐸᑦ ᐃᒻᒪᖃ ᐊᕐᕋᒍᒧᖃᐃ ᑎᑭᓱᖓᕐᓗᒍ casual-ᒧᑦ ᐃᖅᑲᓇᐃᔭᕐᓂᐊᖅᐸᑦ 
ᑕᑦᓱᒪ ᑐᖏᓕᕆᔭᕐᒪ hire-ᕆᐊᖃᕋᔭᕐᒪᒍ ᒪᑯᐊ ᐱᓕᕆᕕᐅᔫᒐᓗᐊᑦ ᑕᐃᒪᓐᓇᐃᓕᐅᕈᒪᒐᓗᐊᖅᐸᑕ 
ᐊᐱᕆᔭᕆᐊᖃᖅᑐᑦ ᑕᔅᓱᒧᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᐅᑉ ᑐᖏᓕᖓᓄᑦ ᑕᓐᓇ casual 
ᑲᔪᓯᑎᑦᑐᓐᓇᕐᒪᖔᒍ ᑕᖅᑭᑦ ᑎᓴᒪᑦ ᐊᓂᒍᓚᐅᓱᖓᖅᑎᓪᓗᒋᑦ ᑕᐃᒪᓐᓇᐅᖁᖅᑐᖅ ᐃᓛᒃ ᐊᕐᕋᒍᓕᒫᒧᑦ ᑎᑭᓪᓗᒍ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᐃᓐᓇᓕ ᑕᐃᒃᑯᐊ ᐅᓂᒃᑲᖅᐸᒃᑐᐃᑦ ᑕᐃᒪᓐᓇᐃᑦᑐᒦᓐᓂᕋᖅᖢᑎᒃ  

ᐊᑯᓂᐊᓗᒎᖅ ᑐᓐᓂᐊᓇᖃᑦᑕᕐᒪᑦ ᓄᖃᖅᑎᑕᐅᔪᒫᕐᓂᐊᕐᑑᔭᐅᔭᐃᓐᓇᖅᖢᑎᒃ ᑕᐅᕗᖓᕐᔨᐅᔭᓕᖅᖢᓂ 
ᖁᕕᐊᓇᖏᕈᔪᓕᖅᐸᓵᖅᖢᓂ ᓴᓇᕝᕕᒃ ᖁᕕᐊᓇᕋᓗᐊᖅᖢᓂ ᑕᐃᒃᑯᐊᖃᐃ ᓱᓕᖏᒻᒪᑕᐃ ᑕᐃᒪᓐᓇ 
ᑐᓴᕐᓇᖃᑦᑕᖅᐳᖅ ᐅᕝᕙᓘᕝᕙ ᓴᓇᑯᑖᕋᐅᔭᖏᑦᑎᐊᒻᒪᕆᒃᐸ ᒫᓐᓇ casual-ᒥᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑲ ᓗᐃ ᑕᐹᖅᔪᒃ: ᑖᓐᓇ ᑐᑭᓕᐅᖅᑕᐅᑎᓐᓂᐊᕋᒃᑯ ᑖᑦᓱᒧᖓ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᒃᐱᒃ. 
 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᓚᐅᐱᓪᓚᖕᓂᐊᖅᑐᑦ ᓇᓗᓇᐃᖅᑕᐅᓯᐅᖑᖕᒪᑕ ᑖᒃᑯᓄᖓ 
ᐊᕕᒃᑐᖅᓯᒪᔪᓄᑦ ᓲᖃᐃᒻᒪ ᖃᐅᔨᒪᒐᒥᒃ ᖃᓄᑎᒋ ᑮᓇᐅᔭᖃᕐᒪᖔᕐᒥ ᐊᒻᒪᓗᖃᓄᑎᒋ 
ᐃᓐᓄᒃᑕᐅᓯᒪᔭᕆᐊᖃᕐᒪᖔᕐᒥ ᐅᕙᒍᓪᓕ ᓇᐅᑦᑎᖅᓱᓲᖑᔪᒍᑦ ᖃᓄᑎᒋ ᐃᖅᑲᓇᐃᔭᓕᖅᑎᑕᐅᔭᕆᐊᒃᓴᖏᓐᓂ 
ᐊᕐᕋᒍᖅ ᐊᑕᐅᓯᖅ ᐊᓂᒍᖅᐸᑦ union-ᖑᖅᐸᑕ ᑕᐃᒃᑯᐊ union-ᖑᔪᑦ. ᐊᖏᖃᑎᖃᖅᓯᒪᑦᑎᐊᕐᓗᑎᒃ ᑭᓯᐊᓂ 
ᐊᒻᒪᓗ ᐊᑎᓕᐅᕆᔪᓐᓇᖅᓯᑕᐃᓐᓇᓲᖑᔪᖓ ᐊᕐᕋᒍᕐᒧᑦ ᐊᑕᐅᓯᕐᒧᑦ ᐊᓂᒍᖅᓯᒪᓕᖅᐸᑦ ᑖᓐᓇ ᐊᕐᕋᒍᖅ 
ᐊᓂᒍᖅᓯᒪᓕᖅᐸᑦ. 
 

ᐅᕙᒍᑦ ᐃᖅᑲᓇᐃᔭᖅᑐᓕᕆᔨᐅᔪᒍᑦ ᐊᕕᒃᑐᑦᓯᒪᔫᔪᓂ ᐊᐱᕆᓕᓲᖑᔪᒍᑦ ᖃᓄᐃᒻᒪᓄᓇ ᐃᖅᑲᓇᐃᔮᒃᓴᖅ 
ᓴᖅᑭᑎᖏᑉᐱᓯᐅᒃ? ᐃᒪᐃᓕᐅᓕᓲᖑᔪᒍᑦ ᒫᓐᓇᐅᔪᖅ ᐊᒥᓲᓂᖅᓴᐃᑦ ᐊᕐᕋᒍᒧᑦ ᑎᑭᐅᑎᔪᑦ 
ᓴᖅᑭᑭᑎᑕᐅᕙᓪᓕᐊᓂᖅᓴᐅᔫᔭᓕᖅᑐᑦ ᑭᓯᐊᓂ ᓇᐅᑦᑎᖅᓱᖃᑦᑕᖅᑕᕗᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᑦ 
ᐸᐸᑦᑎᔨᐅᒐᒥᒡᓕ ᓇᖕᒥᓂᖅ ᑮᓇᐅᔭᖁᑎᒥᖕᓂ ᐃᓚᖓᒍ ᑖᓐᓇ ᐊᑯᓂᐅᓂᖓ ᐊᐅᓚᑦᑐᓐᓇᖃᑦᑕᖏᓐᓇᑦᑎᒍ ᑖᒃᑯᐊ 
ᐃᖅᑲᓇᐃᔭᓚᐅᐱᓪᓚᓂᐊᖅᑐᑦ ᕿᓚᒥᑯᓗᓪᓘᓐᓃᑦ ᐃᖅᑲᓇᐃᔭᖅᑎᑕᐅᑐᐃᓐᓇᓂᐊᖅᑐᖅ ᓱᕐᓗ ᕿᑲᕆᐊᖅᑐᖃᕐᐸᑦ 
ᑭᖑᕝᕖᓗᓂ ᐅᕝᕙᓘᓐᓃᑦ ᐅᓇ ᐃᓂᒋᔭᐅᔪᖅ ᐃᒻᒥᖅᑕᐅᓇᓱᓪᓗᓂ ᐃᓛᓐᓂᒃᑯᑦ ᐃᖅᑲᓇᐃᔮᔅᓴᖅ ᓴᖅᑭᓂᐊᖅᑎᓪᓗᒍ 
ᐃᒻᒥᖅᑕᐅᔪᓐᓇᓐᖏᑯᑖᑉᐸᑦ ᐃᖅᑲᓇᐃᔮᔅᓴᖅ ᓇᔪᑯᑖᓪᓗᓂᐅᒃ ᐃᒻᒪᓐᓇ ᐱᔪᓐᓇᕐᒪᑦ ᐊᔾᔨᒌᖃᑦᑕᖏᑦᑐ ᓱᒻᒪᑦ 
ᐊᑯᓂᑲᓪᓚ ᐃᓕᓯᒪᒻᒪᖔᑕ ᑭᓯᐊᓂ ᐅᕙᒍᒃ ᓇᐅᑎᖅᑐᖃᑦᑕᑕᕗᑦ ᐊᒻᒪᓗ ᐅᖃᐅᑎᒋᐊᕋᓱᖃᑦᑕᕐᑕᕗᑦ ᐊᑏᑦ 
ᐃᖅᑲᓇᐅᔮᔅᓴᓪᓚᑦᑖᖑᓪᓗᓂ ᐊᑏ ᓴᖅᑭᕐᑎᓚᐅᖅᓯᐅᒃ ᐃᒪᓐᓇᐃᖃᑦᑕᕐᑐᒍᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᒃᐱᒃ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, ᑕᐃᒪᓐᓇ ᑐᑭᓯᓇᑦᑎᐊᑐᒻᒪᕆᐅᒻᒪᑦ ᖁᔭᓐᓇᒦᒃ ᑐᑭᓯᑎᑲᓐᓂᕋᕕᓐᖓ. 
ᑭᓯᐊᓂ ᑖᓐᓇ ᐊᑐᖅᑕᐅᓚᑦᑕᕋᔭᖅᑎᓐᓇᒍ ᑐᓴᕐᓇᐃᓐᓇᖃᑦᑕᕐᒪᑦ ᐊᒻᒪᓗ ᑖᓐᓇᒎᖅ ᑐᓴᕐᓇᓱᓂ ᓴᓇᕝᕕᔅᓴᖅ 
ᐅᑯᐃᑦᑎᐊᕆᐊᕈᒫᑐᐃᓐᓇᕐᒪᑦ ᓴᓂᕝᕕᐅᓚᐅᑲᐃᓐᓇᕐᒪᑦ ᑕᐃᒪᐃᓕᖓᒐᓗᐊᖅᑎᓪᓗᒍ ᑕᐃᓐᓇ 
ᓴᓇᓚᐅᐱᓪᓚᑦᑎᑕᐅᑐᐃᓐᓇᕐᑐᐃᓐᓇᖅ ᑲᔪᓯᑎᑕᐅᑐᐃᓐᓇᕐᑐᓂ ᐅᑯᐃᓐᖏᑕᐃᓐᓇᕐᑐᓂ ᑖᓐᓇ ᓴᓇᓕᖅᑐᕕᓂᐊᑕᖅ 
ᑐᓴᕐᓇᓕᕌᖓᑦ ᐊᔅᓱᐋᓗᒃ ᖁᕕᐊᓱᓄᒍᓐᓃᖃᑦᑕᕐᒪᑕ ᑕᐃᒫᒃ ᐱᓇᓱᐊᕆᐊᖃᓚᐅᖅᑑᒐᓗᐃᑦ ᐃᓄᐃᑦ 
ᐃᓄᓪᓚᕆᐅᓗᐊᖅᑐᓂᓛᒃ ᑭᓯᐊᓂ ᑕᐃᒪᐃᑦᑐᒥ ᐅᖃᓪᓚᖃᑦᑕᕐᒪᑕ ᑖᓐᓇᒎᖅ ᓴᓇᕝᕕᒃ 
ᐃᓄᖃᓕᕐᑐᒥᓂᐅᔫᒥᑐᐃᓐᓇᖃᑦᑕᖅᑐᓂ ᑐᓴᕐᓇᓚᐅᕋᓂ ᑖᓐᓇ ᐊᔅᓱᐋᓗᒃ ᖁᕕᐊᒋᔭᐅᒍᓐᓃᖃᑦᑕᑎᓪᓗᒍ 
ᑕᒪᓐᓇᖃᐃ ᐋᖅᑭᐹᓕᖅᓯᒪᒐᓚᓕᖅᐳᖅ. ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑐᖏᓕᕐᒪ ᑭᐅᒃᑲᓐᓂᓚᐅᕐᓕᐅᖓᐃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᑉ ᑐᖏᓕᐊ ᐅᒃᐱᒃ. 
 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ, ᐃᓛᓐᓂᒃᑯᑦ ᐃᓕᓯᒪᑲᐃᓐᓇᖅᑐᑦ ᐃᖅᑲᓇᐃᔭᑎᑕᐅᐱᓪᓚᑦᑐᑦ 
ᐊᔪᕈᓐᓃᖅᑐᒥᓂᐅᖅᑯᔨᒑᖓᑎ ᐃᓛᓐᓂᒃᑯᑦ ᑐᔅᓯᕋᐅᑎᒥᑦ ᑐᓂᓯᓲᑦ ᑕᕝᕗᖓ ᐃᖅᑲᓇᐃᔮᒧᑦ ᐃᓕᔭᐅᖁᔭᐅᓪᓗᓂ 
direct appointment-ᖑᓂᕋᖅᑕᐅᔪᖅ, 34-ᓂᑦ ᐊᕐᕌᒎᓂ ᑕᕝᕙᓂ ᑏᓯᕝᕙᕈᕋᓱᓐᓂᖓᓂ ᑕᐃᒪᓐᓇ 
ᐃᓕᔭᐅᓯᒪᔪᖃᓕᖅᑐᖅ ᐃᓄᓐᓂ direct appointment-ᖑᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᑖᓐᓇ ᐊᐱᖅᑯᑎᔅᓴᕋ ᑭᖑᓕᖅᑲᐅᒻᒪᑦ ᑭᓯᐊᓂ ᖃᐅᔨᓴᐅᑦ ᐊᑐᓕᕋᒃᑯ ᑕᕝᕙᓂ ᓄᖅᑲᕈᒪᓕᕋᓗᐊᖅᑐᖓ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑖᓐᓇ ᓄᖅᑲᕈᒪᓕᕐᒪᑦ ᑖᓐᓇᓗ ᐊᐃᕙᔾᔪᑕᐅᔪᓐᓇᕋᓂ. ᐱᒋᐊᖅᑎᑕᖓ. 
ᑖᔅᓱᒥᖓ ᓈᒻᒪᓴᖅᑐᑦ ᐱᒋᐊᖅᑎᑕᖓᓂ ᐃᓵᓪᓕᑦ? ᓈᒻᒪᓴᓐᖏᑦᑐᑦ? ᐱᒋᐊᖅᑎᑕᖓ ᑲᔪᓯᒻᒪᑦ. ᐊᖏᖅᑐᑦ 
ᐊᒥᓲᓂᖅᓴᐅᒻᒪᑕ. ᓇᖏᖅᓯᓂᐊᓕᕋᒪ ᓄᖅᑲᐸᓪᓕᐊᓂᐊᓕᕋᑦᑕ. ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏ. 
 
ᐅᖃᖅᑎ: ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᕗᑦ ᓈᓴᐅᑎᖓ 21. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᑎᓪᓗᒋᑦ. 
ᐋᕆᐊᒃ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑦᑎᓐ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 12-ᒥᓐ 
ᐊᒻᒪᓗ ᑮᓇᐅᔭᓐ ᐊᑐᕈᒫᓐᓂᐊᖅᑐᓂᒃ. ᐊᒻᒪᓗ ᓄᖅᑲᕈᒪᓕᖅᑐᑎᒃ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 
ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᓐ ᐊᖏᖅᑕᐅᖁᓪᓗᒋᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᖅᑕᖃᒻᒪᑦ. ᐱᖁᔨᕗᖔᕈᑦ ᑭᓇᐅᑉ ᐊᐃᑉᐱᖅᐸᐅᒃ? ᓯᒪᐃᓚᒃ. ᐱᖁᔨᕗᖔᕈᑦ ᓈᒻᒪᒻᒪᓐ. 
ᐱᖁᔨᕗᖔᕈᒻᒧᑦ ᓈᒻᒪᓴᖅᑐᑦ ᐃᓵᓪᓕᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᓐ. ᐱᖁᔨᕗᖔᕈᑦ ᑲᔪᓯᕗᖅ. 
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 22. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᓐ. ᑲᑎᒪᔾᔪᑐᒃᓴᑦᑕ ᓈᓴᐅᑎᖓ 
23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
 
ᑎᑎᕋᖅᑎ (ᑯᐊᒃ) (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ 9-ᒥ ᐅᓪᓛᒃᑯᓐ ᑲᑎᒪᔨᕋᓛᑦ 
ᐱᖁᑎᖅᔪᐊᓕᕆᓂᕐᒧᓐ ᑲᑎᒪᓂᐊᕐᒪᑕ. ᓇᓅᑉ ᑲᑎᒪᕕᖓᓐᓂ. 11-ᐸᒧᐊᖅᐸᓐ ᒪᓕᒐᓕᐅᖅᑎᑐᐃᓐᓇᐃᑦ 
ᑲᑎᒪᓗᑎᑐᒃ, ᑐᒃᑑᑉ ᑲᑎᒪᕕᖓᓂ.  
 
ᑲᑎᒪᔾᔪᑎᒃᓴᐃᑦ ᕖᕝᕗᐊᕆ 28ᒧᑦ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 



ᓇᒡᒐᔾᔭᐅ, ᕕᕝᕗᐊᕆ 27, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᒃᑲᓂᕐᓂᐊᖅᑐᑕ ᐊᐃᑉᐹᓂ, ᕖᕝᕗᐊᕆ 28, 1:30-ᒧᐊᖅᐸᓐ ᐅᓐᓄᓴᒃᑯᓐ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:02ᒥ ᐅᓐᓄᒃᑯᑦ



 

 

 


